
Վրաստանի օրենք
Վրաստանի ծովային օրենսգիրք
   
(2025 թվականի հոկտեմբերի 1-ի դրությամբ)
Գլուխ I. Ընդհանուր դրույթներ
Հոդված 1
Վրաստանի ծովային օրենսգիրքը (այսուհետ՝ «Օրենսգիրք») կարգավորում է ծովային նավագնացության հետ կապված հարաբերությունները: «Ծովային նավագնացություն» նշանակում է նավերի օգտագործումը ուղևորների, բեռների, ուղեբեռի, փոստի փոխադրման, ձկնորսության և այլ ծովային արդյունագործության, օգտակար հանածոների հետախուզման և արդյունահանման, քարշակման և փրկարարական գործողությունների վարման, ինչպես նաև այլ տնտեսական, գիտական ​​և մշակութային նպատակներով: 

Հոդված 2
Սույն օրենսգիրքը տարածվում է ծովային նավերով ծովերում, գետերում, լճերում, ջրամբարներում և այլ նավարկելի ուղիներում նավարկության վրա, եթե գոյություն չունի սույն Oրենսգրքով սահմանված բացառություն,  Վրաստանի այլ հատուկ օրենք կամ Վրաստանի միջազգային պայմանագիր:
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 3
Օրենսգրքի կանոնները չեն տարածվում ռազմածովային դրոշի ներքո նավարկող նավերի վրա, բացառությամբ բացառիկ դեպքերի, որոնք չպետք է նախատեսեն այդ նավերի և բեռների կալանավորման, ձերբակալման կամ առգրավման հնարավորություն: Օրենսգրքի կանոնները ռազմածովային փոխադրումների նկատմամբ կիրառվում են միայն այն մասում, որը նախատեսված չէ նման փոխադրումները կարգավորող հատուկ օրենսդրությամբ։

Հոդված 4
Ծովային փոխադրամիջոցի մասնակցությամբ իրականացված ուղիղ-խառը և ուղիղ-ջրային փոխադրումների հետ կապված՝ Օրենսգրքի կանոնները կիրառվում են ուղղակիորեն դրանում նշված դեպքերում, ինչպես նաև այն մասում, որը նախատեսված չէ նման փոխադրումները կարգավորող հատուկ օրենսդրության մեջ։

Հոդված 5
Վրաստանի նավահանգիստների միջև փոխադրումները և քարշակումը իրականացվում են Վրաստանի պետական ​​դրոշի ներքո նավարկող նավով։ Օտար երկրի նավը կարող է աշխատանք կատարել Վրաստանի նավահանգիստների միջև՝ համաձայն Վրաստանի միջազգային պայմանագրի։
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․

Հոդված 6
Վրաստանի և օտարերկրյա նավահանգիստների միջև փոխադրումների և քարշակման աշխատանքները  կատարում են ցանկացած երկրի պատկանող նավեր։

Հոդված 7
1. Օրենսգրքի 1-ին հոդվածով նախատեսված «ծովային նավագնացությունը» Վրաստանի օրենսդրությանը համապատասխան կարող են իրականացնել ֆիզիկական կամ իրավաբանական անձինք, որոնց սեփականության կամ տիրապետման մեջ են նավերը։
2. Նավագնացական ընկերությունը Վրաստանի օրենսդրությամբ սահմանված կարգով գրանցված իրավաբանական անձ է։
2000 թվականի հուլիսի 13-ի Վրաստանի օրենք №490 – ՎՕՏI , №28, 24.07.2000թ․, հոդվ․87

Հոդված 8
Վրաստանի էկոնոմիկայի և կայուն զարգացման նախարարության համակարգում ընդգրկված հանրային իրավունքի իրավաբանական անձը՝ Ծովային տրանսպորտի գործակալությունը  (այսուհետ՝ Գործակալություն), իրականացնում է ծովային ոլորտի տեխնիկական կանոնակարգում՝ համաձայն Վրաստանի օրենսդրության։
2007 թվականի մարտի 30-ի Վրաստանի №4598 օրենք – ՎՕՏI, №11, 10.04.2007, հոդվ․102
2011 թվականի փետրվարի 22-ի Վրաստանի №4222 օրենք – կայք, 10.03.2011թ․

Հոդված 9
Գործակալությունը՝
ա) Վրաստանի անունից իրականացնում է դրոշի պետական վերահսկողություն, նավահանգստի պետական ​​վերահսկողություն և նավահանգստային միավորի պետական ​​վերահսկողություն, ինչպես նաև իր իրավասության շրջանակներում մշակում և հրապարակում է իրավական ակտեր,
բ) ստեղծում է ծովագնացների կրթության և հավաստագրման միասնական համակարգ,
գ) ղեկավարում է Ծովային փրկարարական-համակարգման կենտրոնը և իրականացնում է ծովում մարդկային կյանքի  փրկման և ծովային աղտոտման վերացումը կազմակերպելու  պետական ​​վերահսկողություն,  
դ) իրականացնում/կատարում է սույն Օրենսգրքով և Վրաստանի այլ օրենսդրական և ենթաօրենսդրական նորմատիվ ակտերով նախատեսված այլ իրավունքներ/պարտականություններ։
2000 թվականի հուլիսի 13-ի Վրաստանի №490 օրենք –ՎՕՏI, №28, 24.07.2000թ․, հոդվ․87
2007 թվականի մարտի 30-ի Վրաստանի №4598 օրենք – ՎՕՏI , №11, 10.04.2007թ․, հոդվ․102
2008 թվականի հունիսի 27-ի Վրաստանի №69 օրենք – ՎՕՏI, №12, 14.07.2008թ․, հոդվ․91
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․
2022 թվականի մայիսի 10-ի Վրաստանի №1547 օրենք – կայք, 24.05.2022թ․

Հոդված 10
Վրաստանի նավահանգիստ մտնած բոլոր նավերը պարտավոր են գտնվել դրոշի պետության կողմից ճանաչված դասակարգման ընկերության տեխնիկական հսկողության ներքո կամ լիովին հավաստագրված լինել դրոշի պետության կողմից՝ համապատասխան միջազգային կոնվենցիայի չափորոշիչներին համապատասխան։
2008 թվականի հունիսի 27-ի օրենք Վրաստանի №69 – ՎՕՏI, №12, 14.07.2008թ․, հոդվ․91
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 11
1. Ծովային ուղիների և նավիգացիոն միջոցների տեղակայման և շահագործման գոտում ջրային տարածքը և հողատարածքները հատկացվում են, իսկ շինարարությունն իրականացվում է Վրաստանի օրենսդրությամբ սահմանված կարգով՝ Գործակալության հետ համաձայնեցմամբ։
2. Ֆիզիկական կամ իրավաբանական անձը, որը կխախտի սույն հոդվածով նախատեսված կանոնները, պարտավոր է Գործակալության պահանջով, նշված ժամկետում իր հաշվին հեռացնել, տեղափոխել կամ վերակառուցել նավարկությանը և(կամ) նավիգացիոն օժանդակ միջոցների շահագործմանը խանգարող շենքերն ու կառույցները։

3. Վրաստանի տարածքային ծովում, նավահանգստային միավորում և ափամերձ գոտում նավիգացիոն սարքերի և միջոցների տեղադրումը թույլատրվում է միայն Գործակալության հետ համաձայնեցմամբ։
4. Գործակալության կողմից մատուցվող ծառայության տեսակները և վճարների չափը սահմանում է Վրաստանի էկոնոմիկայի և կայուն զարգացման նախարարությունը։
5. «Վրաստանի ծովային տարածքի մասին» Վրաստանի օրենքով սահմանված Վրաստանի ներքին ծովային ջրերում, Վրաստանի տարածքային ծովում (ջրերում), Վրաստանի հատուկ տնտեսական գոտում և Վրաստանի մայրցամաքային շելֆում նավիգացիայի հիդրոգրաֆիկ ապահովումն իրականացնում է Գործակալությունը՝ համաձայն Վրաստանի կառավարության նորմատիվ ակտի։ 
2007 թվականի մարտի 30-ի օրենք Վրաստանի №4598 – ՎՕՏI , №11, 10.04.2007թ․, հոդվ․102
2008 թվականի հունիսի 27-ի Վրաստանի №69 օրենք – ՎՕՏI , №12, 14.07.2008թ,, հոդվ․91
2008 թվականի դեկտեմբերի 19-ի Վրաստանի №784 օրենք – ՎՕՏI , №40, 29.12.2008թ., հոդվ. 252
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2012 թվականի հունիսի 5-ի Վրաստանի №6386 օրենք – կայք, 19.06.2012թ․
2014 թվականի մայիսի 2-ի Վրաստանի №2397 օրենք – կայք, 16.05.2014թ․
2022 թվականի մայիսի 10-ի Վրաստանի №1547 օրենք – կայք, 24.05.2022թ․
2022 թվականի սեպտեմբերի 20-ի Վրաստանի №1816 օրենք – կայք, 30.09.2022թ․
2025 թվականի հունիսի 12-ի Վրաստանի №683 օրենք – կայք, 16.06.2025թ․

Հոդված 12
1. Սույն Օրենսգրքի նպատակների համար «նավ» հասկացությունը ներառում է բոլոր տեսակի նավարկող օբյեկտները, այդ թվում՝ օդային բարձիկով նավը (նավ, որը շարժվում է օդային շղարշի վրա) և հիդրոինքնաթիռը, որոնք օգտագործվում են կամ կարող են օգտագործվել որպես ջրի վրա փոխադրամիջոց, մասնավորապես՝
ա) ուղևորների, բեռների, ուղեբեռի, փոստի փոխադրման, ձկնորսության և այլ ծովային արդյունագործության, օգտակար հանածոների հետախուզման և արդյունահանման,  ծովում գտնվող, վտանգի մեջ գտնվող մարդկանց և նավերի փրկման, նավերի և այլ նավարկողող օբյեկտների քարշակման, հիդրոտեխնիկական աշխատանքների կատարման և խորտակված գույքը հանելու համար,
բ) արտակարգ ծառայություն մատուցելու համար (ձկնորսական գոտիների պաշտպանություն, սանիտարական և կարանտինային ծառայության մատուցում, ծովի պաշտպանություն աղտոտումից և այլն),
գ) գիտական, ուսումնական և մշակութային նպատակներով,
դ) մարզական միջոցառումների համար,
ե) այլ նպատակներով։
2. Սույն Օրենսգրքի նպատակների համար «նավ» է համարվում ջրի վրա նավարկող հարթակը և կառույցը։
3. Փոքր չափի նավ է համարվում 7 (յոթ) մետրից պակաս երկարությամբ նավը, որը նախատեսված է հանգստի և զվարճանքի, գործարար և տնտեսական գործունեության, զբոսաշրջության, սպորտի և այլ նպատակների համար՝ անկախ նավի տեսակից, ծագումից և նավարկության շրջանից։ 
2012 թվականի հունիսի 5-ի Վրաստանի №6386 օրենք – կայք, 19.06.2012թ.

Հոդված 13
Ըստ Օրենսգրքի՝ «ձկնորսական նավ» է համարվում ցանկացած նավ, որն օգտագործում են ձկնորսության և այլ տեսակի ծովային արդյունագործության համար: Նավի անբաժանելի մասն է կազմում արդյունագործական սարքավորումը: Մեկ այլ նավի կողմից դրա վնասումը համարվում է ծովային միջադեպ:

Հոդված 14
1. Նավատերը նավի սեփականատեր   ֆիզիկական կամ իրավաբանական անձը, որը գրանցված է Վրաստանի նավերի պետական ռեեստրի համապատասխան գրանցամատյանում, եթե Վրաստանի օրենսդրության մեջ «նավատեր» հասկացությունը այլ կերպ չի սահմանված։
2. Նավատերը կարող է նշանակել իր ներկայացուցիչ ֆիզիկական կամ իրավաբանական անձի, որը կիրականացնի  այն իրավունքները և կկատարի այն պարտականությունները, որոնք բխում են Աշխատանքի միջազգային կազմակերպության 2006 թվականի փետրվարի 23-ի «Ծովային աշխատանքի կոնվենցիայից» (MLC 2006)՝ դրա ուղղումների նախատեսմամբ։ Տվյալ անձը կարող է լինել նույն անձը,  որը նշանակվել է 500 տոննա կամ ավելի համախառն տարողություն ունեցող նավի նկատմամբ և հավաստագրվել է «Նավերի անվտանգ կառավարումը և աղտոտումը կանխարգելու մասին» Միջազգային կառավարման օրնսգրքին (ISM Code) համապատասխան, որն ընդունվել է Միջազգային ծովային կազմակերպության կողմից վեհաժողովի 1993 թվականի նոյեմբերի 4-ի A.741(18) բանաձևով, որում փոփոխություններ են կատարվել Ծովային անվտանգության կոմիտեի 2000 թվականի դեկտեմբերի 5-ի MSC.104(73) բանաձևով։ 
3. Եթե Աշխատանքի միջազգային կազմակերպության 2006 թվականի փետրվարի 23-ի «Ծովային աշխատանքի կոնվենցիայից» (MLC 2006) բխող դրույթները կատարելու համար սույն հոդվածի առաջին մասով սահմանված նավատիրոջ փոխարեն նշանակված է այլ ֆիզիկական կամ իրավաբանական անձ, այդ անձը Ծովային աշխատանքի համապատասխանության հայտարարագրում, ինչպես նաև Ծովային աշխատանքի հավաստագրում պետք է նշվի որպես նավատեր։  
4. Նավատերը պարտավոր է ապահովել.
ա) նավի ծովագնացական կարողությունը և նավագնացության անվտանգություն,
բ) մարդու, նավի և  բեռի վնասման կանխում, 
գ) նավի տեխնիկական սարքինություն,
դ) նավի անձնակազմի անդամների համար անվտանգ աշխատանքային պայմանների ստեղծում,
ե) նավի մատակարարում սնունդով, ջրով, քսանյութերով և վառելիքով,
զ) նավի անձնակազմի անդամների և ուղևորների համար նորմալ կենսապայմանների ստեղծում,
է) Վրաստանի օրենսդրությամբ և միջազգային իրավունքի նորմերով սահմանված այլ պարտականությունների կատարում։
2000 թվականի հուլիսի 13-ի Վրաստանի №490 օրենք – ՎՕՏI , №28, 24.07.2000թ․, հոդվ․87
2008 թվականի հունիսի 27-ի Վրաստանի №69 օրենք – ՎՕՏI , №12, 14.07.2008, հոդվ․91
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 15
Օրենսգրքում նշված տերմինները, որոնք մատնանշված են ստորև բերված գլուխներում, օգտագործվում են հետևյալ իմաստներով՝
ա) (հանվել է՝ 05.06.2012, №6386),
ա1) (հանվել է՝ 31.05.2023, №3043),
բ) (հանվել է՝ 10.05.2022, №1547),
բ1) Սույն Օրենսգրքի նպատակների համար – «նավահանգստային միավոր»՝ Վրաստանի նավահանգստի տարածքում գտնվող, Վրաստանի օրենսդրությամբ նախատեսված իրավական ձևով ստեղծված, անկախ իրավաբանական անձ, որն ունի հիդրոտեխնիկական կառույցներ, բեռների հետ կապված գործառնությունների համար նախատեսված ենթակառուցվածք և համապատասխան տարածք, և որի համար առանձնացված է համապատասխան կարգավիճակ ունեցող ծովային տարածք։ Երկու կամ ավելի նավահանգստային միավորների համար կարող է հատկացվել ընդհանուր ծովային տարածք կամ ծովային տարածքի  մաս։ «Նավահանգստային միավոր» տերմինը չի ներառում ռազմական նավահանգստային ենթակառուցվածքները։
բ2) Շատ լուրջ ծովային պատահար՝ ուսումնասիրության նպատակներով – ծովային պատահար, որը հանգեցրել է նավի ծովագնացական կարողության կորստի, մարդու մահվան կամ բնական միջավայրի զգալի աղտոտման/վնասման։ 
բ3) Ծովային լուրջ պատահար – ուսումնասիրության նպատակներով՝ պատահար, որը չի դասակարգվում որպես շատ լուրջ ծովային պատահար և ենթադրում է նավի վրա հրդեհ կամ պայթյուն, դրա բախում, շփում, ծանծաղուտի վրա նստել, վատ եղանակի պատճառով կամ սառույցի հետ շփման հետևանքով պատճառված վնաս, նավի կորպուսի ճեղքում կամ լուրջ կառուցվածքային վնասում կամ որևէ այլ պատահար․
բ3.ա) որը հանգեցնում է նավի հիմնական շարժիչների անջատման, դրա անձնակազմի և ուղևորների բնակման տարածքների լուրջ վնասի, նավի կորպուսի լուրջ կառուցվածքային վնասի և դրա ամբողջականության խախտման և այլ հետևանքների, 
բ3.բ) որն անհնար է դարձնում նավի տեղաշարժը կամ առաջացնում է շրջակա միջավայրի աղտոտում (անկախ ծով արտանետված նյութերի քանակից), կամ որի ժամանակ նավը կարիք ունի քարշակման կամ ափից օգնության, 
բ4) պակաս լուրջ ծովային պատահար – ուսումնասիրության նպատակներով՝ պատահար, որը շատ լուրջ ծովային պատահար կամ լուրջ ծովային պատահար չէ,
բ5) ծովային միջադեպ – ուսումնասիրության նպատակներով՝ երևույթ կամ երևույթների համադրություն, որը, չնայած նրան, որ չի դասակարգված որպես ծովային միջադեպ, ազդում է ծովային անվտանգության վրա: Ծովային միջադեպը կարող է ենթադրել նավի տեխնիկական անսարքություն, նրա սարքավորումների անսարքություն կամ նավարկության դժվարություն, որը կարող է խոչընդոտել կամ վտանգել նավը, նավի վրա գտնվող անձանց կամ բնական միջավայրը, բայց չի պատճառում վնաս կամ լուրջ վնաս,
գ) V գլխում – «ծովային նավահանգստի կապիտան» – նշանակում է Վրաստանի բոլոր ոչ ռազմական նավահանգիստների կապիտանը, այդ թվում՝ ձկնորսական նավահանգստի կապիտանը։
դ) VI գլխում – «նավատարային ծառայություն» – նշանակում է ծառայություն, որը նավիգացիոն հարաբերություն է իրականացնում ծովային նավատարների կողմից նավահանգիստների մատույցների մոտ,  նավահանգստային միավորների ներքին ջրերում և նավահանգիստների միջև նավերի նավատարային ուղեկցման ժամանակ,
ե) VII գլխում – «ծովում խորտակված գույք» – նշանակում է Վրաստանի տարածքային ծովում կամ ներքին ջրերում խորտակված, ինչպես նաև ծանծաղուտային ջրերում, ժայռերում և այլ վայրերում ափ նետված նավ, դրա բեկորները, սարքավորումները, բեռը և այլն,
[bookmark: _GoBack]զ) XXI գլխում – «նավատիրոջ պատասխանատվության շրջանակը» – նշանակում է այն նավատիրոջ պատասխանատվության շրջանակը, որին պատկանում է Վրաստանի պետական ​​դրոշի ներքո նավարկող նավը։ Օտարերկրյա պետության դրոշի ներքո նավարկող միջուկային նավի սեփականատիրոջ և շահագործողի պատասխանատվությունը որոշվում է այդ նավի դրոշի պետության օրենսդրությամբ, բայց եթե դրա շրջանակը սույն Օրենսգրքով սահմանվածից ցածր է, կիրառվում են սույն Օրենսգրքի համապատասխան դրույթները։
է) XXII գլխում – «արտոնյալ պահանջներ» – նշանակում է այն պատահարը, երբ վեճը քննվում է Վրաստանում,
ը) XXIII գլխում V  «ծովային բողոք» – վերաբերում է այն դեպքին, երբ ծովային բողոքը ներկայացվում է նոտարին և(կամ) համապատասխան անձին Վրաստանում,
թ) XXIV գլխում՝ «բողոք և  ​​հայց» – վերաբերում է այն դեպքին, երբ համապատասխան հարաբերությունները կարգավորվում են սույն Օրենսգրքով, ինչպես նաև, Օրենսգրքի 364-րդ և 374-րդ հոդվածների դրույթները վերաբերում են միայն Վրաստանում ծագած հարաբերություններին, 
ժ) կողմերի իրավունքներն ու պարտականությունները Ծովային բեռնափոխադրման պայմանագրի (VIII գլուխ), Ուղևորների ծովային փոխադրման և ուղեբեռների փոխադրման պայմանագրի (IX գլուխ), Ծովային կրուիզի (X գլուխ), Նավը որոշակի ժամկետով վարձելու (XI գլուխ), Նավը բերբոութ-վարձելու  (XII գլուխ), Ծովային հիփոթեքի (XIII գլուխ), Քարշակման պայմանագրի (XIV գլուխ) և Ծովային ապահովագրության պայմանագրի (XV գլուխ) համաձայն, կողմերի իրավունքներն ու պարտականությունները որոշվում են կատարման վայրի օրենսդրությամբ, եթե կողմերի համաձայնությամբ այլ բան նախատեսված չէ։ 
2012 թվականի հունիսի 5- ի Վրաստանի №6386 օրենք – կայք, 19.06.2012թ.
2012 թվականի հունիսի 22-ի Վրաստանի №6545 օրենք – կայք, 04.07.2012թ.
2012 թվականի հունիսի 22-ի Վրաստանի №6546 օրենք – կայք, 04.07.2012թ.
2015 թվականի դեկտեմբերի 11- ի Վրաստանի №4622 օրենք - կայք, 23.12.2015թ.
2022 թվականի մայիսի 10-ի Վրաստանի №1547 օրենք – կայք, 24.05.2022թ.
 2023 թվականի մայիսի 31-ի Վրաստանի  №3043 օրենք – կայք, 13.06.2023թ.
 2025 թվականի հունիսի 12-ի Վրաստանի №683 օրենք – կայք, 16.06.2025թ.

Հոդված 16
1. (Հանվել է՝ 31.05.2023, №3043):
2. (Հանվել է՝ 31.05.2023, №3043):
3. Պետությունը պատասխանատովություն չի կրում   նավագնացական ընկերության պարտավորությունների համար, ինչպես նաև  նավագնացական ընկերությունը պատասխանատվություն չի կրում պետության պարտավորությունների համար՝ անկախ նավագնացական ընկերության գրանցման վայրից, կազմակերպաիրավական կամ սեփականության ձևից:
4. Պետության կողմից հիմնադրված նավագնացական ընկերությունը պատասխանատու է միայն ընկերության կողմից ստանձնած պարտավորությունների համար իր գույքով:
5. Պետության կողմից հիմնադրված նավագնացական ընկերությունը պատասխանատվություն չի կրում պետության կողմից հիմնադրված նավագնացական  ընկերությունների կողմից ստանձնած պարտավորությունների կատարման համար:
2000 թվականի հուլիսի 13-ի Վրաստանի №490 օրենք – ՎՕՏI, №28, 24.07.2000թ․, հոդվ․87
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 17. (Հանվել է)
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 18
Վրաստանի տարածքային կամ ներքին ջրերում խորտակված գույքի սեփականության իրավունքը (նավ, դրա բեկորներ, սարքավորումներ, բեռ և այլն), ինչպես նաև այդ սեփականության հետ կապված հարաբերությունները որոշվում են սույն Օրենսգրքով և Վրաստանի այլ օրենսդրական և ենթաօրենսդրական նորմատիվ ակտերով։
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 19
1. Ընդհանուր վթարի հետ կապված հարաբերությունը կարգավորվում է այն երկրի օրենսդրությամբ, որի նավահանգիստ մտել է նավը ընդհանուր վթար հարուցող միջադեպից հետո, եթե կողմերը  այլ բան չեն սահմանել։ 
2. Եթե կողմերը, որոնց շահերը տուժել են ընդհանուր վթարից, Վրաստանի բնակիչներ են, ապա կիրառվում է Վրաստանի օրենսդրությունը, եթե կողմերը այլ բան չեն սահմանել։
3. Ընդհանուր վթարի համար նյութական պատասխանատվությունը բաշխվում է սույն Օրենսգրքի 273-րդ–289-րդ հոդվածներին համապատասխան։

Հոդված 20
1. Տարածքային և ներքին ջրերում նավերի բախումով հարուցված վնասը կարգավորվում է  այն պետության օրենսդրությամբ, որի տարածքում տեղի է ունեցել բախումը։
2. Եթե բախումը տեղի է ունեցել բաց ծովում, և բախման հետ կապված վեճը քննվում է Վրաստանում, կիրառվում են Օրենսգրքի XVII գլխում սահմանված կանոնները։
3. Եթե բախված նավերը նավարկում են նույն երկրի դրոշի ներքո, և բախումը չի վերաբերում երրորդ կողմի շահերին, ապա կիրառվում է նավի դրոշի պետության օրենքը՝ անկախ նրանից, թե որտեղ է տեղի ունեցել բախումը։

Հոդված 21
Վրաստանի տարածքում, այդ թվում Վրաստանի տարածքային ջրերում, ատոմային էներգետիկական սարքավորումով հագեցած նավի (այսուհետ՝ «ատոմային նավ») կողմից միջուկային վնասի պատճառման դեպքում կիրառվում են սույն օրենսգրքի XIX գլխում սահմանված կանոնները։

Հոդված 22
Եթե նավի կողմից պատճառված վնասը  սույն օրենսգրքի 20-րդ և 21-րդ հոդվածներով սահմանված չէ, վնասի  հատուցումը կարգավորում է այն պետության օրենսդրությունը, որտեղ կատարվել է վնաս պատճառող գործողությունը կամ գոյություն է ունեցել այլ հանգամանք, որն ստեղծել է վնասի հատուցում պահանջելու հիմք,   իսկ եթե վնասը պատճառվել է Վրաստանի դրոշի ներքո նավարկող նավի կողմից բաց ծովում՝ Վրաստանի օրենսդրությամբ։
2023 թվականի մայիսի 31-ի Վրաստանի №3043 օրենք – կայք, 13.06.2023թ.

Հոդված 23
1. Տարածքային և ներքին ջրերում նավը կամ այլ օբյեկտ փրկելու համար պարգևատրման գործը կարգավորում է այն պետության Օրենսդրությունը, որի տարածքում տեղի է ունեցել փրկարարական գործողությունը, եթե կողմերի համաձայնությամբ այլ բան նախատեսված չէ, և եթե դա տեղի է ունեցել բաց ծովում, և փրկարարական գործողությունների հետ կապված վեճը քննվում է Վրաստանում, կիրառվում են Օրենսգրքի XX գլխի կանոնները։
2. Եթե փրկված և փրկող նավերը նավարկում են նույն պետության դրոշի ներքո, ապա գործը քննվում է այդ պետության օրենսդրության համաձայն՝ անկախ փրկարարական գործողությունների վայրից։
3. Նավատիրոջ և փրկարարական նավի անձնակազմի, ինչպես նաև այդ անձնակազմի անդամների միջև փրկարարական պարգևը բաշխվում է  նավի դրոշի պետության օրենքին համապատասխան։ 

Հոդված 24
Օտար երկրի օրենսդրության և առևտրային նավագնացության սովորույթների կիրառումը Օրենսգրքով նախատեսված պայմանագրերում հնարավոր է, եթե կողմերը համաձայնության գան դրա շուրջ, բայց չի կիրառվի, եթե դա հակասում է Վրաստանի Սահմանադրությանը։

Հոդված 25
Նավագնացության հետ կապված գույքային վեճը, որին մասնակցում են օտար երկրների ֆիզիկական կամ իրավաբանական անձինք, կողմերի համաձայնությամբ, կարող է քննության փոխանցվել օտար երկրի դատարան կամ արբիտրաժ։

Հոդված 26
Եթե Վրաստանի միջազգային պայմանագիրը կամ կոնվենցիան, որի անդամ է Վրաստանը,  ներառում է սույն Օրենսգրքից տարբերվող կանոններ, կիրառվում են միջազգային պայմանագրի կամ կոնվենցիայի կանոնները։

Հոդված 27
1. Ծովային նավագնացության առանձնահատկությունների նախատեսմամբ, քաղաքացիական, վարչական և այլ հարաբերությունները, եթե դրանք չեն կարգավորվում սույն Օրենսգրքով, կարգավորվում են Վրաստանի քաղաքացիական, վարչական և այլ համապատասխան օրենսդրությամբ՝ օրենքի անալոգիայով կամ Վրաստանի օրենսդրության ընդհանուր սկզբունքներով։
2. Ծովային նավագնացությունը, բացառությամբ սույն հոդվածի առաջին մասում նշված օրենսդրությունների, կարգավորվում է Միջազգային ծովային կազմակերպության (IMO) և դրա մարմինների կողմից ընդունված բանաձևերով։
2012 թվականի հունիսի 5-ի Վրաստանի №6386 օրենք – կայք, 19.06.2012թ.

Հոդված 271
«Վրաստանի ծովային տարածքի մասին» Վրաստանի օրենքով սահմանված Վրաստանի ներքին ծովային ջրերում և Վրաստանի տարածքային ծովում բոլոր տեսակի նավարկող օբյեկտների վրա մոլախաղերի և(կամ) շահումով խաղերի կազմակերպումը կարգավորվում է «Վիճակախաղերի, մոլախաղերի և շահումով խաղերի կազմակերպման մասին» Վրաստանի օրենքով։
2023 թվականի փետրվարի 9-ի Վրաստանի №2591 օրենք – կայք, 24.02.2023թ.

Հոդված 272
1. Վրաստանի էկոնոմիկայի և կայուն զարգացման նախարարության Տրանսպորտային անվտանգության ուսումնասիրության բյուրոն (այսուհետ՝ Ուսումնասիրության բյուրո) իրականացնում է շատ լուրջ ծովային պատահարի/ծովային միջադեպի և լուրջ ծովային պատահարի/ծովային միջադեպի ծառայողական ուսումնասիրություն (այսուհետ՝ ուսումնասիրություն), որի նպատակը ծովային անվտանգության բարելավումն է և ծովային պատահարների/միջադեպերի կանխարգելումը։ Ուսումնասիրության նպատակը ծովային պատահարի/միջադեպի առաջացման համար որևէ անձի մեղավորությունը կամ պատասխանատվությունը պարզելը չէ։  Ուսումնասիրությունը կատարվում է դատարաններից, վարչական և քննչական մարմիններից անկախ և առանց դրանց աշխատանքին խոչընդոտելու։
2. Ուսումնասիրության բյուրոն ֆունկցիոնալ առումով անկախ է Գործակալությունից, նավատիրոջից և այն այլ անձանցից, որոնց շահերը և(կամ) խնդիրները կարող են հակասել Ուսումնասիրության բյուրոյի շահերին կամ նրան վերապահված խնդիրներին և(կամ) ազդել դրա անաչառության վրա։ 
3. Ուսումնասիրության բյուրոն, շատ լուրջ ծովային պատահարից/ծովային միջադեպից և լուրջ ծովային պատահարից/ծովային միջադեպից բացի, կարող է նաև իրականացնել պակաս լուրջ ծովային պատահարի/ծովային միջադեպի ուսումնասիրություն։ Այս դեպքում Ուսումնասիրության բյուրոն գնահատում է, թե որքան կարևոր է ուսումնասիրության իրականացումն՝   տեղի ունեցած ծովային պատահարի/ծովային միջադեպի ծանրության, ծովային անվտանգության վրա դրա ազդեցության, նավի տեսակի և բեռի բնութագրերի նախատեսմամբ։
4. Համապատասխան իրավազոր անձինք Ուսումնասիրության բյուրոյին անհապաղ պետք է տրամադրեն՝
ա) ծովային պատահարի/ծովային միջադեպի վայր, ինչպես նաև այն վայր, որտեղ տեղակայված են նավի/նրա մեխանիզմի բեկորները,    մուտք գործելու/հասանելիության և ուսումնասիրության համար անհրաժեշտ գործողությունները կատարելու իրավունք,
բ) ծովային պատահարի/ծովային միջադեպի մեջ ներգրավված նավը, դրա բաղադրիչ մասերը, ինչպես նաև, նավի վրա գտնվող կամ ծովային պատահարի/ծովային միջադեպի հետ առնչվող այն իրերը  զննելու և ստուգելու իրավունք, որոնք կարևոր են ծովային պատահարի/ծովային միջադեպի քննության համար,
գ) ծովային պատահարի/ծովային միջադեպի ականատեսի, ինչպես նաև այն անձի հարցաքննության իրավունք, որն ունի կամ կարող է որևէ կապ ունենալ ծովային պատահարի/ծովային միջադեպի հետ,
դ) ծովային պատահարի/ծովային միջադեպի հետևանքով մահացած անձի դատաբժշկական փորձաքննության եզրակացության պատճենը ստանալու իրավունք,
ե) Վրաստանի օրենսդրությամբ նախատեսված այլ լիազորություններ իրականացնելու իրավունք։
5. Ուսումնասիրության բյուրոն պատասխանատու է ծովային անվտանգությունն ապահովելու նպատակով ծովային պատահարի/ծովային միջադեպի քննության արդյունքում ստացված տեղեկության պաշտպանության համար։ Այս տեղեկության բացահայտում թույլ է տրվում  միայն ծովային պատահարի/ծովային միջադեպի քննության նպատակով։ Նշված տեղեկությունը կարող է հասանելի դառնալ երրորդ կողմին միայն Վրաստանի օրենսդրությամբ նախատեսված դեպքում՝ համապատասխան իրավապահ մարմնի պատշաճ որոշման հիման վրա։ 
6. Ծովային տրանսպորտի ոլորտում տեղի ունեցած պատահարը/միջադեպը, որում  չկա շատ լուրջ ծովային պատահարի/ծովային միջադեպի որևէ նշան կամ կա լուրջ ծովային պատահարի/ծովային միջադեպի առաջացման բարձր հավանականություն,  ուսումնասիրում է  նավատերը և Ուսումնասիրության բյուրոյի պահանջի դեպքում նրան ներկայացնում է ուսումնասիրության հաշվետվություն։
7. Տարբեր գործակալությունների իրավասության ներքո գտնվող ծովային պատահարը/ծովային միջադեպը ուսումնասիրելու համար Վրաստանի կառավարությունը կարող է ստեղծել միջգերատեսչական հանձնաժողով։
8. Ծովային պատահարի/ծովային միջադեպի դեպքում համապատասխան ծանուցում է ուղարկվում բոլոր էականորեն շահագրգռված պետություններին։ Ուսումնասիրության բյուրոն պարտավոր է ծանուցում ուղարկել համապատասխան միջազգային ծովային կազմակերպություններին շատ լուրջ ծովային պատահարի/ծովային միջադեպի և լուրջ ծովային պատահարի/ծովային միջադեպի  վերաբերյալ։
9. Վրաստանի դրոշի ներքո նավարկող նավի նավապետը, նավագույքապետը, նավատերը, Գործակալությունը պարտավոր են անհապաղ տեղեկացնել Ուսումնասիրության բյուրոյին ծովային պատահար/ծովային միջադեպ տեղի ունենալու մասին։ 
10. Համապատասխան վարչական մարմինը, իրավաբանական անձը պարտավոր է ապահովել ծովային պատահարի/ծովային միջադեպի վայրի պաշտպանություն և Ուսումնասիրության բյուրոյի աշխատանքի համար համապատասխան պայմանների ստեղծում։
11. Պետք է պատրաստվի ուսումնասիրության մասին զեկույց ծովային պատահարի/ծովային միջադեպի տեսակին և նշանակությանը համապատասխան ձևով՝  ուսումնասիրության արդյունքների կարևորության նախատեսմամբ։ Այս զեկույցը պետք է արտացոլի ուսումնասիրության նպատակը։ Անհրաժեշտության դեպքում այս զեկույցը կարող է ներառել անվտանգության հանձնարարականներ։
12. Սույն հոդվածի 11-րդ մասով նախատեսված անվտանգության հանձնարարականները տրամադրվում են Գործակալությանը, ինչպես նաև, հանձնարարականների առանձնահատկություններից ելնելով՝ այլ մարմնի կամ գործակալության։
13. Ուսումնասիրության ​​բյուրոյի կողմից անցկացվող ուսումնասիրության հետ կապված ծախսերը հատուցվում են Վրաստանի պետական ​​բյուջեից։
14. Ուսումնասիրության անցկացման կարգը հաստատում է Վրաստանի էկոնոմիկայի և կայուն զարգացման նախարարը։
2025 թվականի հունիսի 12-ի Վրաստանի №683 օրենք – կայք, 16.06.2025թ․

Գլուխ II. Նավի գրանցումը
2012 թվականի հունիսի 5-ի Վրաստանի №6386 օրենք – կայք, 19.06.2012թ․

Հոդված 28
ա) Նավ.
ա.ա) մեծ նավ – նավարկող միջոց, որի գրանցված տարողությունը 100 տոննա կամ 100 տոննայից ավելի է, 
ա.բ) փոքր նավ – նավարկող միջոց, որի գրանցված տարողությունը 100 տոննայից պակաս է, ներառյալ փոքր չափի նավերը,
ա.գ) կառուցվող նավ – կառուցման փուլում գտնվող նավարկող միջոց, որը կարող է նույնականացվել նավաշինարարի կորպուսի համարով կամ այլ կերպ։ Կառուցվող նավը կարող է գրանցվել Վրաստանի նավերի պետական ռեեստրում, որի համար անհրաժեշտ է ապագա նավատիրոջ և նավաշինարարի համատեղ համաձայնությունը: Կառուցվող նավի գրանցման փաստը դրա սեփականությունը հաստատող, իրավաբանական ուժ ունեցող միակ փաստը չէ։ 
բ) Գլխավոր գրանցող – Գործակալության տնօրենը։
գ) Գրանցող – անձ, որին գլխավոր գրանցողը Գործակալության կողմից սահմանված կարգով պատվիրակել է իր լիազորությունները։
դ) Ռեեստր – Վրաստանի նավերի պետական ​​ռեեստր, որը վարում է Գործակալությունը։  
ե) Նավի գրանցման կասեցում – սույն Օրենսգրքով նախատեսված նավի գրանցման կասեցում, որի հիման վրա նավը ժամանակավորապես զրկվում է Վրաստանի պետական ​​դրոշն օգտագործելու իրավունքից։
զ) Նավի գրանցման չեղարկում –  նավի գրանցման չեղարկում նավատիրոջ կամ այլ իրավազոր անձի դիմումի հիման վրա կամ այն ​​դեպքում, երբ նավատերը կամ այլ իրավազոր անձ մինչև ժամանակավորապես գրանցված նավի գրանցման ժամկետը լրանալը  չի դիմում Գործակալություն՝ նավի մշտական ​​կամ ժամկետային գրանցման համար։ 
է) Նավի գրանցման դադարեցում − նավի գրանցման չեղարկում գլխավոր գրանցողի որոշմամբ՝ համաձայն սույն օրենսգրքի 36-րդ հոդվածի 4-րդ մասի։
է1) Նավի կասեցված գրանցման վերականգնում − սույն հոդվածի «ե» ենթակետով նախատեսված նավի կասեցված գրանցման վերականգնում, որի հիման վրա կվերականգնվի նավի՝ Վրաստանի պետական ​​դրոշն օգտագործելու իրավունքը։
է2) Նավի գրանցման ամենամյա վավերացում − մեծ նավի համար՝  նավի գրանցման ամենամյա վավերացման վկայականի և նավի ռադիոկայանի վկայականի թարմացում, իսկ փոքր նավի համար՝  գրանցման վկայականի և նավի ռադիոկայանի վկայականի թարմացում (առկայության դեպքում)։
ը) Գրանցում − նավի ժամանակավոր, ժամկետային կամ մշտական ​​գրանցում․
ը.ա) մշտական ​​գրանցում – նավի՝ Նավերի ռեեստրում անսահման ժամկետով գրանցում,
ը.բ) ժամկետային գրանցում – նավի՝ Նավերի ռեեստրում գրանցում որոշակի ժամկետով՝ նավատիրոջ կամ նավը շահագործողի պահանջով,
ը.գ) ժամանակավոր գրանցում – նավի գրանցում Նավերի ռեեստրում մինչև որոշակի ժամկետով կամ մշտական ​​գրանցումը, Վրաստանի օրենսդրությամբ սահմանված դեպքերում։
թ) Ճանաչված հավատարմատար – անձ/կազմակերպություն, որը Գործակալության հետ կնքված գրավոր պայմանագրի հիման վրա ներկայացնում է Գործակալությունը նավատերերի հետ հարաբերություններում։
ժ) Եզակի համար – թվերի, տառերի կամ այլ խորհրդանշանների ամբողջություն, որն օգտագործվում է Գործակալության կամ ճանաչված կազմակերպության կողմից տրված էլեկտրոնային վկայականի վրա՝ այս վկայականը նույնականացնելու համար։
2008 թվականի հունիսի 27-ի Վրաստանի օրենք №69 –ՎՕՏI, №12, 14.07.2008թ․, հոդվ․91
2012 թվականի հունիսի 5-ի Վրաստանի №6386 օրենք – կայք, 19.06.2012թ․
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 29
1. Վրաստանի պետական ​​դրոշն օգտագործելու (նավարկելու) իրավունքը նավին տրվում է Ռեեստրում գրանցվելու պահից։
2. (Հանվել է՝ 31.05.2023, №3043):
3. Վրաստանի պետական ​​դրոշի ներքո նավարկող նավի նկատմամբ կիրառվում են Վրաստանի օրենսդրությամբ նախատեսված սեփականության բոլոր ձևերը։
4. Նավերի ռեեստրում գրանցումը կարող է լինել ժամանակավոր, ժամկետային կամ մշտական, նավագնացության իրավունքով կամ առանց նավագնացության իրավունքի։ 
5. Ռեեստրում նավը գրանցվում է, եթե այն՝
ա) Վրաստանի պետության սեփականություն է, 
բ) Վրաստանի ֆիզիկական կամ իրավաբանական անձի սեփականություն է,
գ) օտար երկրի նավատիրոջ սեփականություն է, որը Վրաստանում ունի լիազոր ներկայացուցիչ ՝ Վրաստանի օրենսդրությանը համապատասխան,
դ)  սույն Օրենսգրքից ելնելով՝  նավ, որը շահագործվում է բերբոութ-չարթերի պայմանագրով։
6. Վրաստանը չի ճանաչում նավի զուգահեռ գրանցում, բացառությամբ սույն հոդվածի 8-րդ մասով նախատեսված դեպքերի։
7. Վրաստանը չի ճանաչում Վրաստանի նավի գրանցումը այլ երկրի համապատասխան ռեեստրում, եթե այդ նավը Վրաստանի օրենսդրությամբ սահմանված կարգով չի հանվի գրանցումից կամ նրա գրանցումը չի կասեցվի։
8. Բերբոութ-չարթերի դեպքում նավը կարող է գրանցվել Վրաստանում, եթե չարթերային պայմանագրի կնքման պահին դրա դրոշի պետությունը համաձայն է, որ նավի պետական գրանցումը իրականացվի Ռեեստրում։ Միևնույն ժամանակ, նշված պետությունում նավի պետական ծովային դրոշի ներքո նավարկելու իրավունքը պետք է կասեցված լինի։ Բերբոութ-չարթերով Վրաստանի դրոշի ներքո նավի  գրանցման դեպքում, նավի հետ կապված  այլ գույքային իրավունքների  (ծովային հիփոթեք և գրավադրում) գրանցումը պետք է մնա նավի հիմնական ռեեստրում, իսկ Վրաստանի դրոշի ներքո նավարկելու իրավունք նավը կստանա բերբոութ-չարթերի պայմանագրի գործողության ժամկետին համապատասխան։
9. Եթե նավը գրանցված է այլ երկրի համապատասխան ռեեստրում, Վրաստանում նրա գրանցումը հնարավոր է միայն այլ երկրի ռեեստրում այս նավի գրանցումը կասեցնելու, դադարեցնելու կամ գրանցումից հանելուց հետո։
10. Նավի վրա Վրաստանի պետական ​​դրոշը առանց համապատասխան իրավունքի բարձրացնելու համար պատասխանատվությունը որոշվում է Վրաստանի օրենսդրությամբ։
2008 թվականի հունիսի 27-ի Վրաստանի օրենք №69 – ՎՕՏI, №12, 14.07.2008թ․, հոդվ․91
2012 թվականի հունիսի 5-ի Վրաստանի №6386 օրենք – կայք, 19.06.2012թ․
2023 թվականի մայիսի 31-ի Վրաստանի №3043 օրենք – կայք, 13.06.2023թ․

1. Նավի գրանցումը Ռեեստրում իրականացնում է Գործակալությունը, որը տրամադրում է համապատասխան վկայականներ։
2. Գործակալությունը վարում է Ռեեստր, հաստատում նավի գրանցման, Ռեեստրի վարման և ծովային հիփոթեքի գրանցման կանոնները։
3. Ժամանակավոր գրանցման վկայականը կարող է տրվել մինչև մշտական ​​գրանցումը կամ ժամկետային գրանցումը՝ ոչ ավելի, քան 6 ամիս ժամկետով։ Այս ժամկետը կարող է երկարաձգվել մինչև 1 տարի։
4. Սույն հոդվածի 3-րդ մասում նշված 1-ամյա ժամկետը լրանալուց հետո, բացառիկ դեպքերում, նավատիրոջ գրավոր դիմումի հիման վրա, գլխավոր գրանցողի համաձայնությամբ, ժամանակավոր գրանցման վկայականի գործողության ժամկետը կարող է երկարաձգվել, բայց ոչ ավելի, քան 1 (մեկ) տարով: Ժամանակավոր գրանցման վկայականը առաջացնում է նույն իրավունքներն ու պարտականությունները, ինչ մշտական ​​գրանցումը։
2007 թվականի մարտի 30-ի Վրաստանի №4598 օրենք – ՎՕՏI №11, 10.04.2007թ․, հոդվ․102
2008 թվականի հունիսի 27-ի Վրաստանի №69 օրենք – ՎՕՏI, №12, 14.07.2008թ․, հոդվ․91
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2012 թվականի հունիսի 5-ի Վրաստանի №6386 օրենք – կայք, 19.06.2012թ․
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․

Հոդված 31
1. Գլխավոր գրանցողը կատարում է սույն Օրենսգրքով նախատեսված նավի գրանցման հետ կապված գործողություններ։ 
2. Գրանցողը նավի գրանցման հետ կապված ընթացակարգերը կատարում է պատվիրակված լիազորությունների շրջանակներում։
3. Գլխավոր գրանցողը կարող է նավի գրանցման հետ կապված լիազորությունները պատվիրակել միայն հետևյալ անձանց՝
ա) Գործակալության աշխատակցին՝ գրանցողին,
բ) Վրաստանի պետական ​​ծառայողին,
գ) Վրաստանի հյուպատոսական պաշտոնատար անձին,
դ) (հանվել է՝ 31.05.2023, №3043);
ե) ճանաչված հավատարմատարին՝ միայն ժամանակավոր գրանցման վկայականներ տրամադրելու նպատակով։
2008 թվականի հունիսի 27-ի Վրաստանի №69 օրենք –ՎՕՏI, №12, 14.07.2008թ․, հոդվ․91
2012 թվականի հունիսի 5-ի Վրաստանի №6386 օրենք – կայք, 19.06.2012թ․
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․
2023 թվականի մայիսի 31-ի Վրաստանի №3043 օրենք - կայք, 13.06.2023թ․ 

Հոդված 32
1. Ռեեստրը բաղկացած է գրանցամատյաններից, մասնավորապես՝
ա) միջազգային նավարկության նավերի գրանցամատյանից,
բ) ներքին նավարկության նավերի գրանցամատյանից,
գ) բերբոութ-չարթերի գրանցամատյանից,
դ) կառուցման փուլում գտնվող նավերի գրանցամատյանից։

11. Սույն հոդվածի առաջին մասում նշված Ռեեստրը կարող է պահվել էլեկտրոնային ձևով, ներառյալ նավի գրանցման հետ կապված էլեկտրոնային վկայականները։
12. Նավի գրանցման հետ կապված էլեկտրոնային վկայականների հետ կապված հարցերը կարգավորվում են «Էլեկտրոնային փաստաթղթերի և էլեկտրոնային վստահելի ծառայությունների մասին» Վրաստանի օրենքով։
2. Նույն նավի միաժամանակյա գրանցումը կատարվում է Ռեեստրի միայն մեկ գրանցամատյանում։
3. Նավի նկատմամբ սեփականության իրավունքը, այլ իրավունքներ և գույքային սահմանափակումներ (ծովային գրավ, ծովային հիփոթեք և այլն) գրանցվում են Ռեեստրի համապատասխան գրանցամատյանում։ Այն նավի Ռեեստրում գրանցումը, գրանցումից հանումը կամ գրանցման դադարեցումը, որի վրա կա գույքային սահմանափակում (ծովային գրավ, ծովային հիփոթեք և այլն), կատարվում է միայն պահանջ ներկայացնելու իրավունք ունեցող անձի գրավոր համաձայնությամբ, որի օգտին գրանցված է նման գույքային սահմանափակումը։
4. Նավի գրանցումը բերբոութ-չարթերի գրանցամատյանում առաջացնում է նույն իրավունքներն ու պարտականությունները, ինչ նրա մշտական ​​գրանցումը: Նավի բերբոութ-չարթերի գրանցամատյանում գրանցման ժամկետը սահմանվում է բերբոութ-չարթերի պայմանագրի  գործողության ժամկետով կամ այլ երկրի համապատասխան ռեեստրում նավի գրանցումը կասեցնելու ժամկետին համապատասխան։
41. Արգելվում է բերբոութ-չարթերի գրանցամատյանում գրանցված նավի նկատմամբ ծովային հիփոթեքի կամ այլ գույքային սահմանափակման գրանցումը։
5. Նավի գրանցումը Ռեեստրում Վրաստանի պետական ​​դրոշն օգտագործելու (նավարկելու) իրավունքի առաջնային ապացույցն է։
6. Փոքր չափի նավի գրանցման կանոններն ու պայմանները սահմանում է Գործակալությունը։
2008 թվականի հունիսի 27-ի Վրաստանի №69 – ՎՕՏI օրենք, №12, 14.07.2008թ., հոդվ․91
2012 թվականի հունիսի 5-ի Վրաստանի №6386 օրենք – կայք, 19.06.2012թ․
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 33
1. Միջազգային նավարկության նավերի Ռեեստրում գրանցվում է նավը, որը կարող է օգտագործվել միջազգային նավարկության համար, բացառությամբ այն դեպքի, երբ կատարվում է նավի բերբեութ- չարթերով գրանցում։ 
2. Ներքին նավարկության նավերի գրանցամատյանում գրանցվում է նավը, որը չի օգտագործվում միջազգային նավարկության համար, բացառությամբ նավի բերբոութ-չարթերով գրանցման դեպքի և սույն օրենսգրքի 4411 հոդվածի 4-րդ և 5-րդ մասերով նախատեսված դեպքերի։
3. Բերբոութ-չարթերի գրանցամատյանում գրանցվում է այն նավը, որի գրանցումը մեկ այլ երկրի համապատասխան Ռեեստրում կասեցվել է, և որի որպես այդպիսին գրանցելու մասին գրավոր դիմում է ներկայացրել նավի բերբոութ-վարձակալողը։
4. Սեփականատիրոջ պահանջով, կառուցվող նավը կառուցվող նավերի գրանցամատյանում գրանցվում է միայն այն պայմանով, որ նավի նույնականացումը հնարավոր կլինի դրա կառուցման փուլի նախատեսմամբ, նավաշինարարի կառուցվող նավերի ցուցակում կամ որևէ այլ միջոցով: Կառուցվող նավի գրանցման հարցը որոշում է գլխավոր գրանցողը: Նավի կառուցման ավարտից հետո, եթե նավատերը գրավոր հաստատում է իր համաձայնությունը դրա գրանցման վերաբերյալ, գլխավոր գրանցողը գրանցում է նավը:
2012 թվականի հունիսի 5-ի Վրաստանի №6386 օրենք – կայք, 19.06.2012թ.
2018 թվականի դեկտեմբերի 22-ի Վրաստանի №4106 օրենք – կայք, 10.01.2019թ.

Հոդված 34
1. Ռեեստրում գրանցվում է այն նավը, որի նկատմամբ տեխնիկական հսկողությունն իրականացվում է համաձայն սույն օրենսգրքի II1 գլխի: 
2. Փոքր նավը, որի տարիքը չի գերազանցում 3 (երեք) տարին, պարտավոր չէ տեխնիկական հսկողություն անցնել ամեն տարի, եթե Վրաստանի օրենսդրությամբ այլ բան սահմանված չէ։
2007 թվականի մարտի 30-ի Վրաստանի №4598 օրենք – ՎՕՏI, №11, 10.04.2007թ․, հոդվ․102
2008 թվականի հունիսի 27-ի Վրաստանի №69 օրենք – ՎՕՏI, №12, 14.07.2008թ․, հոդվ․91
2009 թվականի նոյեմբերի 3-ի Վրաստանի №1923 օրենք – ՎՕՏI, №35, 19.11.2009թ․, հոդվ․233
2010 թվականի հոկտեմբերի 26-ի Վրաստանի №3750 օրենք – ՎՕՏI, №62, 05.11.2010թ․, հոդվ․390
2012 թվականի մայիսի 8-ի Վրաստանի №6171 օրենք – կայք, 25.05.2012թ․
2012 թվականի հունիսի 5-ի Վրաստանի №6386 օրենք – կայք, 19.06.2012թ․ 

Հոդված 35
1. Նավերի Ռեեստրում գրանցումը հաստատվում է գրանցման վկայականով։
2. Գրանցման վկայականը կարող է լինել ժամանակավոր, ժամկետային և մշտական։
3. Ժամանակավոր գրանցման վկայականը կարող է տրվել մինչև որոշակի ժամկետով կամ մշտական ​​գրանցումը։
4. Փոքր նավի և չափերով փոքր նավի գրանցումը մշտական ​​է և պետք է երկարաձգվի ամեն տարի։
5. Մեծ նավի գրանցման վկայականը ենթակա է ամենամյա վավերացման։
6. Բերբոութ-չարթերի գրանցումը հաստատվում է ժամկետային գրանցման վկայականով, որի ժամկետը սահմանվում է բերբոութ-չարթերի պայմանագրի գործողության ժամկետով կամ համապատասխան նավի՝ օտար երկրի համապատասխան ռեեստրում պետության ծովային դրոշի ներքո նավարկելու իրավունքի կասեցման ժամկետով, որը չպետք է գերազանցի 2 օրացուցային տարին: Բերբոութ-չարթերի գրանցումը կարող է երկարաձգվել հետագա ժամանակահատվածով, որը նավի գլխավոր դրոշի պետության համաձայնության դեպքում չպետք է գերազանցի 2 օրացուցային տարին:
7. Նավն ունի անվանում, որը նրան շնորհում է սեփականատերը, և որը կարող է փոխվել նավատիրոջ պահանջով:
2007 թվականի մարտի 30-ի Վրաստանի №4598 օրենք – ՎՕՏI, №11, 10.04.2007թ., հոդվ․102
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2012 թվականի հունիսի 5-ի Վրաստանի №6386 օրենք – կայք, 19.06.2012թ․
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 36
1. Նավի գրանցումը մերժելու հիմքերն են՝
ա) նավի վիճակի անհամապատասխանությունը Վրաստանի միջազգային պայմանագրերով սահմանված ծովային անվտանգության չափորոշիչներին կամ ծովային միջավայրի աղտոտման ռիսկի պարունակությունը,
բ) նավի վրա աշխատող անձանց անվտանգության և առողջության պաշտպանության երաշխիքների բացակայությունը,
գ) նախապես հաստատված կասկածի առկայությունը այն մասին, որ նավը օգտագործվում է հանցավոր նպատակներով՝ միջազգային անվտանգության, իրավակարգի, խաղաղության կամ Վրաստանի ազգային շահերի դեմ,
դ) սույն հոդվածի 4-րդ մասով նախատեսված հանգամանքների առկայությունը։
2. Գրանցամատյանում նավի գրանցումը կասեցնելու հիմքերն են՝
ա) (հանվել է՝ 31.05.2023, №3043),
բ) Վրաստանի օրենսդրությամբ սահմանված վճարների չվճարումը,
գ) գրանցված նավատիրոջ կողմից համապատասխան գրավոր դիմումի առկայությունը,
դ) նավի վիճակի անհամապատասխանությունը միջազգային ծովային անվտանգության չափորոշիչներին կամ ծովային միջավայրի աղտոտման վտանգի պարունակությունը, 
ե) նավի վրա աշխատող անձանց անվտանգության և առողջության պահպանության երաշխիքների բացակայությունը,
զ) նախապես հաստատված կասկածի առկայությունը, որ նավն օգտագործվում է հանցավոր նպատակներով, միջազգային անվտանգության, իրավակարգի, խաղաղության կամ Վրաստանի ազգային շահերի դեմ,
է) դատարանի կամ վարչական մարմնի համապատասխան որոշման առկայությունը,
ը) գրանցման վկայականի գործողության ժամկետը լրանալը, եթե մինչև այդ ժամկետը լրանալը նավատերը չի պահանջում գրանցման երկարաձգում՝ համաձայն սույն օրենսգրքի 35-րդ հոդվածի 4-րդ մասի, կամ գրանցման վկայականի վավերացում՝ համաձայն նույն հոդվածի 5-րդ մասի,
թ) նավի տեխնիկական հսկողության կասեցման կամ դադարեցման վերաբերյալ ճանաչված կազմակերպության որոշման առկայությունը։
3. Նավը գրանցումից հանելու հիմքերն են՝
ա) նավատիրոջ կամ այլ իրավազոր անձի պահանջը,
բ) նավը դուրս գրելը,
գ) նավը հետագա շահագործման և վերանորոգման համար ոչ պիտանի ճանաչելը,
դ) նավաբեկությունը,
ե) բերբոութ-չարթերի ժամկետի լրանալը (բերբոութ-չարթերի գրանցման դեպքում),
զ) նավի սեփականատիրոջ կամ այլ իրավազոր անձի կողմից բերբոութ-չարթերի  գրանցումը վաղաժամկետ դադարեցնելու պահանջը,
է) դատարանի կամ վարչական մարմնի համապատասխան որոշման առկայությունը։
4. Նավի գրանցումը դադարեցնելու հիմքերն են՝
ա) գրանցումից հետո նավի նավագնացական կարողության կորուստը կամ դրա այլ կերպ ոչնչացումը, այդ թվում՝ հրդեհի կամ խորտակման հետևանքով,
բ) նավի վիճակի անհամապատասխանությունը սույն Օրենսգրքի դրույթներին և(կամ) նավի գրանցման պայմաններին,
գ) նավի վիճակի անհամապատասխանությունը Վրաստանի միջազգային պայմանագրերով սահմանված ծովային անվտանգության, նավագնացության անվտանգության և ծովային միջավայրի պաշտպանության չափորոշիչներին,
դ) նավի ձերբակալում այլ պետության նավահանգստում։
5. Սույն հոդվածի 4-րդ մասով նախատեսված դեպքում նավատերը պարտավոր է տեղեկացնել Գործակալությանը նման պատահարի մասին։
6. Սույն հոդվածի 4-րդ մասով նախատեսված դեպքում նավի գրանցումը դադարեցնելու մասին որոշումը ձևակերպվում է գլխավոր գրանցողի անհատական ​​իրավական ակտով։
7. Նավը գրանցելու համար իրավազոր անձի կողմից Գործակալություն դիմում ներկայացնելու   կամ համապատասխան հիմքերի առկայության դեպքում, գլխավոր գրանցողը իրավունք ունի մերժել նավի գրանցումից հանելը/գրանցումը դադարեցնելը, եթե նավի հետ կապված որևէ պարտականություն կամ պարտավորություն Գործակալության նկատմամբ լիովին չի կատարվել կամ մասամբ է կատարվել: Գործակալությունը չի տրամադրում գրանցումից հանելու վկայական, եթե նրան չեն ներկայացվել նավի գրանցման վկայականը կամ այլ պահանջվող վկայականներ:
8. (Հանվել է՝ 11.12.2015թ., №4622):
2007 թվականի մարտի 30-ի Վրաստանի №4598 օրենք – ՎՕՏI, №11, 10.04.2007թ., հոդվ․102
2008 թվականի հունիսի 27-ի Վրաստանի №69 օրենք – ՎՕՏI, №12, 14.07.2008թ., հոդվ․91
2012 թվականի հունիսի 5-ի Վրաստանի №6386 օրենք – կայք, 19.06.2012թ․
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 37. (Հանվել է)
2008 թվականի հունիսի 27-ի Վրաստանի №69 օրենք – ՎՕՏI, №12, 14.07.2008, հոդվ․91

Հոդված 38
1. Նավին թույլատրվում է նավարկել, եթե դրա վիճակը համապատասխանում է նավարկության անվտանգության, ծովային միջավայրի պաշտպանության և ծովային անվտանգության վերաբերյալ Վրաստանի միջազգային պայմանագրերով կամ Վրաստանի օրենսդրությամբ սահմանված պահանջներին։ 
2. Սույն հոդվածի 1-ին մասով նախատեսված համապատասխանությունը պարզում է Գործակալությունը և(կամ) ճանաչված կազմակերպությունը՝ համաձայն սույն Օրենսգրքի II1 գլխի։
2012 թվականի հունիսի 5-ի Վրաստանի №6386 օրենք – կայք, 19.06.2012թ․

Հոդված 39
1. Վրաստանում գրանցված նավը պետք է ունենա հետևյալ հիմնական փաստաթղթերը՝
ա) գրանցման վկայական,
բ) նավի անձնակազմն  անվտանգ քանակի անդամներով համալրման փաստաթուղթ (նավի անձնակազմի նվազագույն անվտանգ քանակով համալրման վկայական),
գ) նավի գրանցամատյան․
դ) մեքենայական գրանցամատյան (մեխանիկական շարժիչով նավի դեպքում),
ե) նավի ռադիոկայանի գրանցամատյան (անհրաժեշտության դեպքում),
զ) նավի սանիտարական վկայական,
է) նավի ռադիոկայանի վկայական և այլ փաստաթղթեր՝ համաձայն ռադիոկապի կանոնակարգի,
ը) նավի անձնակազմի անդամների անվանացանկ,
թ) Վրաստանի միջազգային պայմանագրերով նախատեսված այլ փաստաթղթեր (վկայականներ և այլ): 
2. Սույն հոդվածում նշված գրանցամատյանները վարում են Գործակալության կողմից սահմանված կարգի համաձայն: Լրացված մատյանները պահվում են նավի վրա 3 տարի:
3. Սույն հոդվածում նշված հիմնական փաստաթղթերի ֆիզիկական կամ էլեկտրոնային տարբերակները պահվում են նավի վրա: Նավի համար հասանելի պետք է լինի էլեկտրոնային վկայականը, այդ թվում նշված վկայականը պարբերաբար վավերացնելու, ինչպես նաև դրա ծագումը, օրինական ուժը (վալիդացիան) և իսկությունը հաստատելու հստակ և պարզ հրահանգ՝ վկայականում պարունակվող տեղեկությունը հաստատելու համար:
4. Հատուկ ծառայությունների և սպորտային նավերը կարող են չունենալ տարողության վկայական: Հատուկ ծառայությունների նավի տարողությունը կարող է որոշվել պարզեցված եղանակով, որը հաստատվում է համապատասխան վկայականի տրամադրմամբ:
5. Փոքր նավը պարտավոր չէ ունենալ մեքենայական կամ սանիտարական գրանցամատյան, եթե նավատերը այլ բան չի սահմանել:
6. Վրաստանի նավերը, որոնք ներգրավված են միջազգային նավարկության մեջ, բացի սույն հոդվածի առաջին մասում նշված փաստաթղթերից, պետք է ունենան նաև Վրաստանի միջազգային պայմանագրերով նախատեսված այլ պարտադիր վկայականներ:
7. Սույն հոդվածով նախատեսված պարտավորություններից Գործակալությունը կարող է թույլ տալ բացառություն՝ ելնելով նպատակահարմարությունից ։
2008 թվականի հունիսի 27-ի Վրաստանի №69 օրենք – ՎՕՏI, №12, 14.07.2008թ․, հոդվ․91
2012 թվականի հունիսի 5-ի Վրաստանի №6386 օրենք – կայք, 19.06.2012թ․
2018 թվականի հուլիսի 5-ի Վրաստանի №3072 օրենք – կայք, 11.07.2018թ․
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 40
1. Նավի գրանցման վկայական տրամադրում է Գործակալությունը՝ իր կողմից սահմանված կարգով։
2. Գործակալությունը կարող է իր լիազորությունը պատվիրակել ճանաչված կազմակերպությունների և տեխնիկական վերահսկողության կազմակերպությունների, որպեսզի նրանք տրամադրեն Վրաստանի միջազգային պայմանագրերով նախատեսված վկայականներ։
3. Նավի ռադիոկայանի վկայական տրամադրում է Գործակալությունը՝ Վրաստանի հաղորդակցությունների ազգային հանձնաժողովի հետ համաձայնեցմամբ։
4. Բացառիկ դեպքերում, Գործակալությունը կարող է, սույն օրենսգրքի II1 գլխով նախատեսված ճանաչված կազմակերպության հետ համաձայնեցմամբ, առանց նույն օրենսգրքում նշված վկայականների տրամադրել միանվագ նավարկության իրավունք՝ վկայականների բացակայության կամ պահանջվող չափորոշիչներին անհամապատասխանության ժամանակ, եթե դա չի հակասում Վրաստանի միջազգային պայմանագրերով նախատեսված պարտավորություններին։ 
5. Գործակալությունն իրավունք ունի, սույն օրենսգրքի II1 գլխով նախատեսված տեխնիկական վերահսկողության կազմակերպության հետ համաձայնեցմամբ, միջազգային նավարկություն իրականացնելու համար միանվագ նավարկության իրավունք տրամադրել այն նավին, որն ընդգրկված է ներքին նավարկության մեջ, եթե նման նավարկության նպատակը նավի վրա ընթացիկ և պարտադիր վերանորոգման աշխատանքներ կատարելն է։
6. Գործակալությունն իրավունք ունի, սույն օրենսգրքի II1 գլխով նախատեսված տեխնիկական վերահսկողության կազմակերպության հետ համաձայնեցմամբ, միջազգային նավարկության միանվագ իրավունք տրամադրել այն նավին, որը գնվել է և գտնվում է Վրաստանի սահմաններից դուրս, գրանցված է ներքին նավարկության նավերի գրանցամատյանում և մտադիր է տեղափոխվել գրանցման նավահանգիստ։
2007 թվականի մարտի 30-ի Վրաստանի №4598 օրենք – ՎՕՏI, №11, 10.04.2007թ․, հոդվ․102
2008 թվականի հունիսի 27-ի Վրաստանի №69 օրենք – ՎՕՏI, №12, 14.07.2008թ,, հոդվ․91
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2012 թվականի հունիսի 5-ի Վրաստանի №6386 օրենք – կայք, 19.06.2012թ․
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 41
Վրաստանի նավահանգիստ այլ երկրի դրոշի ներքո մտնող նավի չափումների, ուղևորների և բեռնատար նշանի և նավի ռադիոկայանի վկայականների ճանաչումը կատարվում է այն միջազգային պայմանագրերի հիման վրա, որոնց կողմ է Վրաստանը։ 
2012 թվականի հունիսի 5-ի Վրաստանի №6386 օրենք – կայք, 19.06.2012թ.

Հոդված 42
Վրաստանի պետական սեփականության մեջ եղած նավը կարող է օտարվել այլ երկրի, այլ երկրի ֆիզիկական կամ իրավաբանական անձի՝ սահմանված կարգով, միայն Վրաստանի կառավարության թույլտվությամբ։ 
2012 թվականի հունիսի 5-ի Վրաստանի №6386 օրենք – կայք, 19.06.2012թ․
2013 թվականի սեպտեմբերի 24-ի Վրաստանի №1286 օրենք – կայք, 08.10.2013թ․

Հոդված 43. (Հանվել է)
2012 թվականի Վրաստանի հունիսի 5-ի №6386 օրենք – կայք, 19.06.2012թ․

Հոդված 44. (Հանվել է)
2012 թվականի Վրաստանի հունիսի 5-ի №6386 օրենք – կայք, 19.06.2012թ․

Գլուխ II1. Վրաստանի նավերի տեսչավորում և ստուգում իրականացնող կազմակերպությունների ճանաչումը, դրանց լիազորությունները, գործունեության կանոնները և չափորոշիչները
Վրաստանի 2012 թվականի հունիսի 5-ի №6386 օրենք – կայք, 19.06.2012թ․

Հոդված 441
Սույն գլխի նպատակների համար նրանում օգտագործված տերմիններն ունեն հետևյալ իմաստները՝
ա) Լիազորության շնորհում – Վրաստանի կողմից ճանաչված կազմակերպությանը լիազորության պատվիրակման (փոխանցման) համապատասխան ակտ։
բ) Նավ – Վրաստանի միջազգային պայմանագրերով նախատեսված բոլոր տեսակի նավերը։
գ) Վրաստանի նավ – սույն Օրենսգրքի դրույթներին համապատասխան Վրաստանի նավերի պետական ​​ռեեստրում գրանցված և Վրաստանի պետական ​​դրոշի ներքո նավարկող նավ։ 
դ) Նավատեր – նավի սեփականատեր ֆիզիկական կամ իրավաբանական անձ։
ե) Բեռնատար նավ – նավ, որը ուղևորատար նավ չէ։ 
զ) Ուղևորատար նավ – նավ, որը կարող է տեղավորել 12-ից ավելի ուղևոր, և որի վրա ուղևոր է ցանկացած անձ, բացառությամբ՝
զ.ա) նավապետի, անձնակազմի անդամների և նավի վրա աշխատող այլ անձանց,
զ.բ) մինչև 1 (մեկ) տարեկան երեխայի,
է) Բեռնատար նավի անվտանգության ռադիոկապի ռադիովկայական – վկայական, որը նախատեսված է Ծովում մարդու կյանքի պաշտպանության մասին միջազգային կոնվենցիայի ուղղված ռադիոկանոններով։ 
ը) Դասային վկայական – ճանաչված կազմակերպությունների կողմից մշակված և հրապարակված կանոնների և ընթացակարգերի հիման վրա իրենց իսկ կողմից տրված փաստաթուղթ, որը հաստատում է նավի համապատասխանությունը նշված նպատակներին կամ ծառայություններին։ 
թ) Տեսչավորում և ստուգում – Վրաստանի նավի պարտադիր տեսչավորում և ստուգում Վրաստանի միջազգային պայմանագրերի, Միջազգային ծովային կազմակերպության և Միջազգային հեռահաղորդակցության միության ակտերի, չափորոշիչների, բանաձևերի և հանձնարարականների հիման վրա։
ժ) Միջազգային կոնվենցիա – Միջազգային ծովային կազմակերպության կամ Միջազգային աշխատանքի կազմակերպության կոնվենցիա, որի մասնակից է Վրաստանը։
ժա) Գտնվելու վայր – գրանցված գրասենյակի գտնվելու վայրը, կենտրոնական վարչակազմի կամ կազմակերպության հիմնական գործունեության վայրը։
ժբ) Նավը շահագործող – նավատերը կամ ցանկացած այլ անձ, որը կարող է լինել կառավարիչը կամ նավի բերբոութ-վարձակալողը (բերբոութ-չարթերեր), որին նավատերը վերապահել է նավի կառավարման պատասխանատվություն և որը, ստանձնելով այս պատասխանատվությունը, հայտարարել է համաձայնություն՝ կատարել Վրաստանի օրենսդրությամբ նախատեսված բոլոր պարտավորությունները և ստանձնել համապատասխան պատասխանատվություն։
ժգ) Կազմակերպության նկատմամբ վերահսկողություն – իրավունքներ, պայմանագրեր կամ այլ, օրենքով սահմանված կամ փաստական միջոցներ, որոնք միակողմանիորեն կամ համատեղ անձին հնարավորություն են տալիս վճռորոշ ազդեցություն ունենալ իրավաբանական անձի վրա՝ սույն օրենսգրքով սահմանված առաջադրանքները կատարելու համար։ 
ժդ) Կանոններ և ընթացակարգեր – ճանաչված կազմակերպության կողմից նավի նախագծման, կառուցվածքի, սարքավորումների, սպասարկման և ստուգման նկատմամբ ներկայացված պահանջներ, որոնք համաձայնեցված են Գործակալության հետ։
ժե) Նախարար – Վրաստանի էկոնոմիկայի և կայուն զարգացման նախարարը։
ժզ) Կազմակերպություն – իրավաբանական անձ, մասնավորապես՝ դասակարգման ընկերություն կամ այլ մասնավոր կազմակերպություն, դրա մասնաճյուղ, դրա վերահսկողության ենթակա այլ անձ, որոնք համատեղ կամ առանձին-առանձին իրականացնում են այնպիսի գործունեություն, որը ներառված է սույն Օրենսգրքի կիրառման ոլորտում։ 
ժէ) Նավերը ստուգող – անձ, որը գրանցված է Գործակալությունում որպես նավերը ստուգող՝ համաձայն սույն Օրենսգրքի պահանջների։
ժը) Ճանաչված կազմակերպություն – սույն Օրենսգրքի համաձայն ճանաչված կազմակերպություն։
ժթ) Պարտադիր վկայական – միջազգային պայմանագրերին համապատասխան Վրաստանի կողմից կամ Վրաստանի անունից տրված վկայական։
ի) IMO-ի A.1070 (28) բանաձև – Միջազգային ծովային կազմակերպության 2013 թվականի դեկտեմբերի բանաձևը Միջազգային ծովային կազմակերպության գործիքների կիրառման օրենսգրքի (III օրենսգրքի) վերաբերյալ։ 
իա) IMO-ի A.739 (18) բանաձև – Միջազգային ծովային կազմակերպության 1993 թվականի նոյեմբերի 4-ի բանաձևը վարչության անունից գործող կազմակերպություններին լիազորություն շնորհելու համար ուղեցույցի մասին։
իբ) MSC/Circ. 710 և MEPC/Circ. 307 շրջաբերականներ – Միջազգային ծովային կազմակերպության 1995 թվականի հոկտեմբերի 9-ի շրջաբերականներ վարչության անունից գործող ճանաչված կազմակերպություններին լիազորությունների փոխանցման պայմանագրի մոդելի վերաբերյալ։
իգ) Փոխանցող կազմակերպություն – նավի կողմից դասը փոփոխելու ժամանակ այն ճանաչված կազմակերպությունը, որի դասն ուներ նավը։
իդ) Ընդունող կազմակերպություն – նավի կողմից դասի փոփոխության ժամանակ այն ճանաչված կազմակերպությունը, որի դասը կունենա նավը։
2012 թվականի հունիսի 5-ի Վրաստանի №6386 օրենք – կայք, 19.06.2012թ.
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ.
2023 թվականի մայիսի 31-ի Վրաստանի №3043 օրենք – կայք, 13.06.2023թ.

Հոդված 442
1. Եվրամիության կողմից ճանաչված կազմակերպությունն իրավունք ունի իրականացնել ճանաչված կազմակերպության լիազորություններ Վրաստանի դրոշի ներքո նավարկող նավի նկատմամբ՝ սույն հոդվածով նախատեսված նախապայմանները կատարելիս։
2. Վրաստանի պետական դրոշի ներքո նավարկող նավի նկատմամբ ճանաչված կազմակերպության լիազորություններն իրականացնելիս՝ բոլոր այսպիսի կազմակերպություններ պարտավոր են նախնական խորհրդատվություն անցնել Գործակալության հետ այն մասին, թե ինչ լիազորությունների պատվիրակում է պահանջում նա։ 
3. Խորհրդատվությունների արդյունքում կազմակերպության հետ Գործակալության համաձայնագիրը գրավոր է ձևակերպվում։  Այս համաձայնագիրը պետք է պատասխանի սույն օրենսգրքի 4415 հոդվածով նախատեսված պահանջներին և պարունակի դիմում այն մասին, որ Վրաստանի պետական դրոշի ներքո նավարկող նավի հետ կապված նրա գործունեությունը կարգավորվում է Վրաստանի օրենսդրությամբ։
4. Գործակալությունն իրավազոր է ճանաչված կազմակերպությունների համար մշակել Վրաստանի նավերի տեսչավորման, ստուգման և հավաստագրման վերաբերյալ պարտադիր հրահանգներ  միջազգային համաձայնագրերի և IMO-ի A.1070 (28) բանաձևի համաձայն։
5. Գործակալությունը, սույն Օրենսգրքի համաձայն, իրականացնում է ճանաչված կազմակերպությունների կողմից կատարված աշխատանքների նկատմամբ վերահսկողություն և հսկողություն ճանաչված միջազգային չափորոշիչներին համապատասխան։
6. Վրաստանն իրավազոր է ստանալ ֆինանսական փոխհատուցում ճանաչված կազմակերպությունից, եթե, Վրաստանի օրենսդրության համաձայն, դատարանի կամ արբիտրաժի որոշումով հաստատվել է, որ գույքային վնասը կամ կորուստը, ֆիզիկական վնասվածքը կամ մահը պատճառվել է ճանաչված կազմակերպության գործողությամբ։
7. Գործակալության և ճանաչված կազմակերպության միջև կնքված գրավոր համաձայնագրով սահմանված ցանկացած հարցի հետ կապված ցանկացած վեճ կլուծվի Վրաստանի օրենսդրությանը համապատասխան, եթե կողմերը այլ բանի շուրջ չեն համաձայնել։
2012 թվականի հունիսի 5-ի Վրաստանի №6386 օրենք – կայք, 19.06.2012թ․
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․

Հոդված 443
1. Գործակալությունն իրավունք ունի նավը ստուգողին կամ ճանաչված կազմակերպությանը ամբողջությամբ կամ մասնակիորեն փոխանցել լիազորություն, որպեսզի նա իրականացնի հետևյալ գործունեությունները. տեսչավորում և ստուգում, բեռնային նշանների նշում, տարողության չափում, նավի կառուցման և վերանորոգման մշտադիտարկում, միջազգային պայմանագրերին համապատասխան վկայականի տրամադրում և թարմացում, միջազգային պայմանագրերի պահանջների կատարումից ազատման վկայականների տրամադրում և թարմացում, սույն օրենսգրքի 4412 հոդվածին համապատասխանությունը հաստատող վկայականի տրամադրում։
2. Գործակալությունը վավերացնում է միջազգային պայմանագրերին համապատասխան տրված բոլոր վկայականները, որոնցում նշված են բացառությունները միջազգային պայմանագրերից, անկախ նրանից, թե դրանք մշտական են, թե ժամանակավոր, ինչպես նաև այդ վկայականներում կատարված բոլոր փոփոխությունները։
3. Բեռնատար նավի ռադիոկայանի վկայականի առանձնահատկությունից ելնելով՝ մասնավոր կազմակերպությանը, որը ճանաչված է Գործակալության կողմից, ունի համապատասխան փորձ և որակյալ անձնակազմ, կարող է տրվել ռադիոհաղորդակցության անվտանգությունն անկախ գնահատելու լիազորություն։ 
4. Սույն հոդվածի 3-րդ մասով նախատեսված լիազորությունը ստանալու համար մասնավոր կազմակերպությունը պետք է բավարարի սույն Օրենսգրքով սահմանված և Գործակալության կողմից որոշված ու հրապարակված պահանջները։ Մասնավոր կազմակերպության ճանաչումը և նրան պարտականությունների փոխանցումը կատարվում է Գործակալության կողմից կայացված որոշման հիման վրա։
5. Գործակալությունն իրավունք ունի չեղարկել այն մասնավոր կազմակերպության ճանաչումը, որը այլևս չի բավարարում սույն հոդվածի 4-րդ մասով նախատեսված պահանջները, կամ որի աշխատանքը գնահատվում է անբավարար։
2012 թվականի հունիսի 5-ի Վրաստանի №6386 օրենք – կայք, 19.06.2012թ.
Հոդված 444
Գործակալության և ճանաչված կազմակերպության միջև կնքված գրավոր համաձայնագրով կարող է սահմանվել ճանաչված կազմակերպության պարտավորությունը՝ Վրաստանում ներկայացուցչություն հիմնելու համար։
2012 թվականի հունիսի 5-ի Վրաստանի №6386 օրենք – կայք, 19.06.2012թ.

Հոդված 445
1. Եվրոպական Միության կողմից ճանաչված կազմակերպությունն իրավունք ունի Գործակալություն ներկայացնել գրավոր համաձայնագրի նախագիծ։ Այս նախագիծը պետք է համապատասխանի MSC/Circ. 710 և MEPC/Circ. 307 շրջաբերականների պահանջներին։ Գործակալությունը պարտավոր է ուսումնասիրել այս մասի  համաձայն ներկայացված գրավոր համաձայնագրի նախագիծը, որոշում կայացնել ոչ ուշ, քան դրա ներկայացումից հետո 2 շաբաթվա ընթացքում և տեղեկացնել դիմող կազմակերպությանը որոշման մասին։
2. Վրաստանում գրանցված կազմակերպությունը, որը բավարարում է Գործակալության կողմից սահմանված պահանջները, իրավունք ունի Գործակալություն ներկայացնել գրավոր համաձայնագրի նախագիծ։ Գրավոր համաձայնագրի նախագիծը և դրա քննարկման կարգը պետք է համապատասխանեն սույն հոդվածի առաջին մասի պահանջներին։ Գրավոր համաձայնագրի նախագիծը պետք է պարունակի նաև ամբողջական տեղեկություններ և ապացույցներ, որոնց կողմից Գործակալության պահանջները բավարարելու դեպքում Գործակալությունը կստուգի դիմումատու կազմակերպության՝ Վրաստանի օրենսդրությամբ սահմանված պահանջներին համապատասխանությունը։
3. Գործակալությունն իրավունք ունի, նպատակահարմարությունից ելնելով, չհամաձայնել սույն հոդվածի առաջին և երկրորդ մասերի համաձայն ներկայացված գրավոր համաձայնագրի նախագծին։
4. Կազմակերպության կողմից կեղծ փաստաթղթերի կամ սխալ տեղեկության ներկայացման համար պատասխանատվությունը սահմանվում է Վրաստանի համապատասխան օրենսդրությամբ։
5. Կազմակերպությունը սկսում է իրականացնել իր լիազորությունը Վրաստանի պետական ​​դրոշի ներքո նավարկող նավի նկատմամբ Գործակալության հետ գրավոր համաձայնագիր կնքելուց հետո։ Այս համաձայնագիրն ուժի մեջ է մտնում Վրաստանի օրենսդրությամբ սահմանված կարգով հրապարակային հրապարակումից հետո։
2012 թվականի հունիսի 5-ի Վրաստանի №6386 օրենք – կայք, 19.06.2012թ.

Հոդված 446
1. Վրաստանն իրավազոր է դատարանի կամ արբիտրաժի որոշումով, սահմանված ճանաչված կազմակերպության պատասխանատվության աստիճանի նախատեսմամբ, փոխհատուցում ստանալ ​​ճանաչված կազմակերպությունից, եթե դատարանը կամ արբիտրաժը պատասխանատվություն է վերապահում Վրաստանին, այդ թվում, տուժած կողմերին փոխհատուցման վճարումը վնասի համար, որը բխում է ցանկացած միջադեպից, որը կապված է գույքի կորստի կամ վնասի կամ անձնական վնասվածքի կամ մահվան հետ և առաջացել է ճանաչված կազմակերպության կամ դրա մարմնի, աշխատակցի, հավատարմատարի կամ այս կազմակերպության անունից գործող այլ անձի մեղավոր արարքի հետևանքով։
2. Գործակալությունը և ճանաչված կազմակերպությունը կարող են համաձայնության գալ սույն հոդվածի առաջին մասով նախատեսված պատասխանատվության սահմանափակման վերաբերյալ։
2012 թվականի հունիսի 5-ի Վրաստանի №6386 օրենք – կայք, 19.06.2012թ.
Հոդված 447
1. Եթե Գործակալությունը համարում է, որ ճանաչված կազմակերպությունն այլևս չունի հնարավորություն կատարել սույն Օրենսգրքի 443 հոդվածով նախատեսված գործառույթները, Գործակալությունն իրավունք ունի որոշում կայացնել այդ կազմակերպության ճանաչումը կասեցնելու կամ չեղարկելու վերաբերյալ: Գործակալությունն անհապաղ տեղեկացնում է նման կազմակերպությանը իր լիազորությունների կասեցման կամ չեղարկման մասին:
2. Եթե կազմակերպության ճանաչումը կասեցնում կամ չեղարկում է Եվրոպական հանձնաժողովը, այդ կազմակերպությունն ավտոմատ կերպով կորցնում է կամ ժամանակավորապես կասեցվում է նրա իրավունքը իրականացնելու ճանաչված կազմակերպության լիազորություններ Վրաստանի պետական դրոշի տակ նավարկող նավի նկատմամբ:
3. Սույն հոդվածի առաջին մասի համաձայն, կազմակերպության լիազորությունը կասեցվում կամ չեղարկվում է Գործակալության համապատասխան որոշմամբ, որը հրապարային է հրապարակվում:
4. Սույն հոդվածով նախատեսված կասեցման կամ չեղարկման վերաբերյալ որոշում կայացնելիս Գործակալությունը առաջնորդվում է անվտանգության և շրջակա միջավայրի պաշտպանության շահերով:
5. Եթե Գործակալությունը կասեցնում է ճանաչված կազմակերպության ճանաչումը, նույն ժամկետով կասեցվում է այդ կազմակերպության՝ սույն օրենսգրքով նախատեսված Վրաստանի նավերին վկայականներ տրամադրելու և դրանք թարմացնելու լիազորությունը։ 
6. Սույն հոդվածի 1-ին–5 մասերը չեն ազդում այն վկայականների վավերականության վրա, որոնք տրված են մինչև կազմակերպության ճանաչման կասեցումը կամ չեղարկումը։
2012 թվականի հունիսի 5-ի Վրաստանի №6386 օրենք – կայք, 19.06.2012թ.
Հոդված 448
1. Գործակալությունն անհապաղ տեղեկացնում է Միջազգային ծովային կազմակերպությանը (IMO) ճանաչված կազմակերպության ճանաչումը կասեցնելու կամ չեղարկելու մասին։
2. Կազմակերպության լիազորության կասեցման կամ չեղարկման վերաբերյալ Գործակալության որոշումը սահմանված կարգով հրապարակային է հրապարակվում։
2012 թվականի հունիսի 5-ի Վրաստանի №6386 օրենք – կայք, 19.06.2012թ.

Հոդված 449
1. Գործակալությունը պարտավոր է մշտադիտարկել Վրաստանի անունից գործող ճանաչված կազմակերպությունների աշխատանքը՝ ապահովելու համար, որ նրանք պատշաճ կերպով կատարեն սույն Օրենսգրքի 443 հոդվածով նախատեսված գործառույթները։
2. Գործակալությունը ճանաչված կազմակերպության աշխատանքի մշտադիտարկումն իրականացնում է առնվազն 2 տարին մեկ անգամ և պարտավոր է ապահովել մշտադիտարկման արդյունքների հաշվետվության հրապարակում ոչ ուշ, քան  հաջորդ տարվա դեկտեմբերի 31-ը։ 
3. Սույն Օրենսգքի 445 հոդվածի համաձայն, Գործակալության կողմից շնորհված լիազորություն ունեցող ճանաչված կազմակերպությունը պարտավոր է Գործակալությանը համար ամեն տարի հասանելի դարձնել որակի կառավարման համակարգի արդյունքները։ 
2012 թվականի հունիսի 5-ի Վրաստանի №6386 օրենք – կայք, 19.06.2012թ.
Հոդված 4410
1. Սույն հոդվածով սահմանված իրավունքները շնորհվում են նավի տեսուչին՝ գնահատման, վերահսկողության կամ սույն օրենսգրքի 449 հոդվածով սահմանված մոնիթորինգի համապատասխան ընթացակարգերն իրականացնելու նպատակով։
2. Նավի տեսուչին իրավունք է շնորհված, իր լիազորությունն իրականացնելիս, մենակ կամ այն անձի ուղեկցությամբ, որի ներկայությունը նա անհրաժեշտ է համարում, և այն սարքավորումներով ու նյութական ռեսուրսներով, որոնք նա անհրաժեշտ է համարում․
 ա) բարձրանալ Վրաստանի ցանկացած նավ, ստանալ բոլոր անհրաժեշտ տեղեկություններն ինչպես նավահանգստում, այնպես էլ ծովում, վերահսկել ու ստուգել Վրաստանի ցանկացած նավ, որը ստուգման ժամանակ գտնվում է ճանաչված կազմակերպության տեխնիկական հսկողության ներքո,
բ) մուտք գործել, վերահսկել, ստուգել և ուսումնասիրել Վրաստանում կամ այլուր գտնվող ցանկացած անշարժ գույք, բացի մասնավոր սեփականությունից, եթե բավարար պատճառներ կան ենթադրելու, որ այն գնահատման ենթակա ճանաչված կազմակերպության գույքն է, և այն այս ճանաչված կազմակերպությունն օգտագործում է իր գործունեության նպատակներով,
գ) ստուգել ցանկացած տեսքով առկա տվյալների բազայում գրանցված տվյալներ, գրանցամատյաններ և փաստաթղթեր, որոնք պահվում են սույն մասի «ա» ենթակետով նախատեսված Վրաստանի նավի վրա կամ նույն մասի «բ» ենթակետում նշված անշարժ գույքում կամ այլ վայրում (բացառությամբ մասնավոր սեփականության), եթե նա բավարար պատճառ ունի ենթադրելու, որ դրանք պարունակում են իրեն հետաքրքրող տեղեկություններ, կամ եթե մուտքը ուղղակիորեն կապված է այն նպատակի հետ, որի համար նրան տրվել է տեսչավորում իրականացնելու իրավունք: Նավի տեսուչն իրավունք ունի լուսանկարելու նշված տեղեկությունների կամ քաղվածքների պատճեններ, եթե նա բավարար պատճառ ունի ենթադրելու, որ այդ տեղեկությունները կամ քաղվածքները կարող են օգտագործվել որպես ապացույց՝ կապված քրեական կամ վարչական վարույթների հետ, որոնք կապված են սույն Օրենսգրքով սահմանված պարտավորությունները չկատարելու հետ։
3. Սույն հոդվածի 2-րդ մասի «ա» ենթակետով նախատեսված Վրաստանի նավը շահագործողը, նավապետը կամ այլ նավաստի կամ ճանաչված կազմակերպություն կամ անձ, որը պատասխանատու է նույն մասի «բ» ենթակետում նշված անշարժ գույքի համար, բացառությամբ մասնավոր սեփականության, պարտավոր է նավի տեսուչին ապահովել օգնությամբ և անհրաժեշտ տեղեկությամբ, որն անհրաժեշտ է տեսուչի կողմից իրեն տրված լիազորությունների իրականացման համար։ 
2012 թվականի հունիսի 5-ի Վրաստանի №6386 օրենք – կայք, 19.06.2012թ.
Հոդված 4411
1. Վրաստանի բոլոր նավերը, որոնց վրա տարածվում են Վրաստանի միջազգային պայմանագրերը, պետք է գտնվեն ճանաչված կազմակերպության տեխնիկական վերահսկողության ներքո և պետք է ունենան այդ կազմակերպության կողմից շնորհված դաս։
2. Ճանաչված կազմակերպության տեխնիկական հսկողության ներքո, բացառությամբ սույն հոդվածի առաջին մասում նշված նավերի, պետք է գտնվեն բոլոր նավերը, որոնք ներգրավված են միջազգային նավարկության մեջ կամ որոնց գրանցված տարողությունը 500 տոննա կամ ավելի է, անկախ նավարկության շրջանից։ 
3. Սույն հոդվածի պահանջները չեն տարածվում ժամանցային զբոսանավերի վրա։
4. Վրաստանի պետական սեփականություն հանդիսացող նավը, որի ընդհանուր տարողությունը կազմում է 500 կամ ավելի գրանցված տոննա, և որը օգտագործվում է նավաստիների ուսումնավարժական նպատակներով, կարող է իրականացնել միջազգային նավարկություն։
5. Սույն հոդվածի 4-րդ մասով նախատեսված նավերի տեխնիկական հսկողության պայմանը, տեխնիկական հսկողության չափորոշիչը և միջազգային վկայականների տրամադրման կարգը ճանաչված կազմակերպությունը համաձայնեցնում է Գործակալության հետ։
2012 թվականի հունիսի 5-ի Վրաստանի №6386 օրենք – կայք, 19.06.2012թ.
2018 թվականի դեկտեմբերի 22-ի Վրաստանի №4106 օրենք – կայք, 10.01.2019թ.

Հոդված 4412
Վրաստանի նավերը պետք է կառուցվեն ճանաչված կազմակերպության կողմից սահմանված էլեկտրամեխանիզմների, մեքենայական և կառավարման մեխանիզմների տեղադրման պահանջներին համապատասխան և պետք է համապատասխանեն այդ պահանջներին։
2012 թվականի հունիսի 5-ի Վրաստանի №6386 օրենք – կայք, 19.06.2012թ.

Հոդված 4413
1. Ճանաչված կազմակերպությունը   համագործակցում է Գործակալության և նավերի տեսուչների հետ, որպեսզի նպաստի իր դասի նավերի հետ կապված առկա թերությունների և բացերի վերացմանը։ 
2. Ճանաչված կազմակերպությունը Գործակալությանը տրամադրում է Վրաստանի նավերին դասի շնորհման, փոխանցման, փոփոխման, կասեցման կամ չեղարկման վերաբերյալ բոլոր էական տեղեկությունները։
3. Ճանաչված կազմակերպությունն իր պաշտոնական կայքում հրապարակում է Վրաստանի նավերին դասի շնորհման, փոխանցման, փոփոխման, կասեցման կամ չեղարկման վերաբերյալ տեղեկություններ, պլանային ստուգումների, հանձնարարականների, նավին շնորհված դասի պայմանների և Վրաստանի պետական ​​դրոշի ներքո նավարկող, իր դասին շնորհված նավերի շահագործման պայմանների և շահագործման սահմանափակումների վերաբերյալ տեղեկությունները ներառյալ։ 
4. Ճանաչված կազմակերպությանը, որն օգտվում է սույն օրենսգրքի 445 հոդվածից բխող լիազորությունից, արգելվում է Վրաստանի նավին վկայական տրամադրել, եթե անվտանգության նկատառումներից ելնելով չեղարկվել է նավի դասը կամ այն գտնվում է դասը փոխելու գործընթացում, այնքան ժամանակ, մինչև Գործակալությունը չհայտնի իր կարծիքը, թե անհրաժեշտ է արդյոք լիարժեք տեսչավորում իրականացնել։
5. Սույն հոդվածի 4-րդ մասի պայմանների խախտմամբ տրված վկայականն անվավեր է։
6. Վրացական նավի կողմից դասը փոխելու դեպքում՝
ա) փոխանցող կազմակերպությունը պարտավոր է ընդունող կազմակերպությանը տրամադրել տեղեկություններ բոլոր ապագա պլանային ստուգումների, հանձնարարականի և նավին տրված դասային պայմանների, շահագործման պայմանների և շահագործման սահմանափակումների վերաբերյալ,
բ) փոխանցման ժամանակ փոխանցող կազմակերպությունը պարտավոր է ընդունող կազմակերպությանը փոխանցել նավի ամբողջական արխիվային գրառումները,
գ) ընդունող կազմակերպությունն իրավունք ունի տրամադրել վկայականներ միայն նավի բոլոր պլանային ստուգումներն ու վերահսկողությունը բավարար մակարդակով անցկացնելուց հետո և փոխանցող կազմակերպության կողմից սահմանված պայմաններին համապատասխան՝ նավին նախորդ ժամանակահատվածում տրված դասի պայմանները լիովին բավարարելուց հետո, 
դ) մինչև նավին համապատասխան վկայական տրամադրելը ընդունող կազմակերպությունը պարտավոր է փոխանցող կազմակերպությունից տեղեկություններ ստանալ վկայականի տրամադրման ամսաթվի մասին, տեղակայման վայրի և միջոցառումների ճշգրտման նպատակով, որոնք անհրաժեշտ են յուրաքանչյուր պլանային ստուգման, հանձնարարականների և դասի շնորհման պայմանի համար։ 
2012 թվականի հունիսի 5-ի Վրաստանի №6386 օրենք – կայք, 19.06.2012թ.

Հոդված 4414
1. Գործակալության տնօրենը սույն գլխից բխող ցանկացած հարց կարգավորելու նպատակով իրավազոր է իր լիազորության շրջանակներում հրաման արձակել։
2. Գործակալության տնօրենի հրամանով կարող են սահմանվել սույն գլխից բխող ցանկացած հարցի հետ կապված լրացուցիչ պահանջները։
2012 թվականի հունիսի 5-ի Վրաստանի №6386 օրենք – կայք, 19.06.2012թ.

Հոդված 4415
Գրավոր համաձայնագիրը Վրաստանի անունից ստորագրում է Գործակալությունը, իսկ ճանաչված կազմակերպության անունից՝ նրա իրավազոր ներկայացուցիչը։ Սույն համաձայնագիրը լիովին պետք է հիմնվի IMO-ի A.739 (18) բանաձևի 2-րդ հավելվածի, MSC/Circ. 710 և MEPC/Circ. 307 շրջաբերականներով նախատեսված մոդելային համաձայնագրի դրույթների վրա։ 
2012 թվականի հունիսի 5-ի Վրաստանի №6386 օրենք – կայք, 19.06.2012թ.
Հոդված 4416
1. Ճանաչված կազմակերպության վերահսկողությանը չենթարկված նավերի, այդ թվում՝ փոքր և փոքր չափեր ունեցող նավերի, տեխնիկական վերահսկողությունը կիրականացնի այն կազմակերպությունը, որին հավատարմագրում կշնորհի հանրային իրավունքի իրավաբանական անձը՝ Հավատարմագրման միասնական ազգային մարմինը՝ Հավատարմագրման կենտրոնը։ Հանրային իրավունքի իրավաբանական անձը՝ Հավատարմագրման միասնական ազգային մարմինը՝ Հավատարմագրման կենտրոնը , սահմանում է հավատարմագրում շնորհելու ընթացակարգերը։ 
2. Սույն հոդվածի 1-ին մասում նշված նավերի տեխնիկական վերահսկողությունը Գործակալության կողմից հաստատված պահանջներին համապատասխան իրականացնելու իրավունք ունի նաև ճանաչված կազմակերպությունը։ 
3. Հավատարմագրման գործընթացին մասնակցում է Գործակալության իրավազոր ներկայացուցիչը:
4. Հավատարմագրման նպատակներով կազմակերպության ճանաչման համար անհրաժեշտ պահանջները Գործակալությունը սահմանում է իր նորմատիվ ակտով: Գործակալությունը նաև սահմանում/հաստատում է այն տեխնիկական չափորոշիչը, որի համաձայն կազմակերպությունը կիրականացնի սույն հոդվածի 1-ին մասում նշված նավերի տեխնիկական վերահսկողությունը:
5. Սույն հոդվածի 1-ին մասի համաձայն հավատարմագրված կազմակերպությունը սահմանում է փոքր և փոքր չափեր ունեցող նավերի ծով դուրս գալու պահանջները և նավարկության սահմանները։ 
2012 թվականի հունիսի 5-ի Վրաստանի №6386 օրենք – կայք, 19.06.2012թ.
Հոդված 4417
1. Նավի տեսուչը կամ նավերը ստուգողը, որն աշխատում է Գործակալության կամ ճանաչված կազմակերպության անունից, նավի հավաստագրման կամ սույն օրենսգրքի 443 հոդվածի նպատակներով պետք է ունենա հետևյալ իրավունքները․
ա) բարձրանալՎրաստանի դրոշի ներքո նավարկող նավի վրա,
բ) իրականացնել բոլոր անհրաժեշտ տեսչավորումներն ու ստուգումները, որոնց իրականացում պահանջվում է Միջազգային ծովային կազմակերպության այն կոնվենցիաներով, որոնց կողմ է Վրաստանը,
գ) պահանջել վերացնել անհամապատասխանությունները կամ թերությունները,
դ) արգելել նավի նավարկությունը, եթե կա հիմնավոր ենթադրություն, որ նշված անհամապատասխանությունները Միջազգային ծովային կազմակերպության կոնվենցիաների լուրջ խախտում են, սպառնում են նավի վրա գտնվող ծովագնացների անվտանգությանը կամ առողջությանը կամ ուղղված են ծովային անվտանգության դեմ։
2. Նավի տեսուչը կամ նավերը ստուգողը պետք է ձեռնարկի բոլոր անհրաժեշտ միջոցները՝ նավի անհիմն պարապուրդը կանխելու համար։
3. Նավի տեսուչը կամ նավերը ստուգողը, որն իրականացնում է նավի տեսչավորում/ստուգում՝ Աշխատանքի միջազգային կազմակերպության 2006 թվականի փետրվարի 23-ի «Ծովային աշխատանքի կոնվենցիայի (MLC 2006) չափորոշիչների պահպանման առումով, պետք է ապահովի, որ տեսչավորման զեկույցի պատճենը տրամադրվի նավապետին։ Բացի այդ, տեսչավորման զեկույցի պատճենը պետք է տեղադրվի նավի վրա աչքի ընկնող տեղում և ուղարկվի Գործակալությանը։
4. Նավատերը, վարձակալը կամ ընկերությունը չպետք է խոչընդոտեն նավի տեսուչին կամ նավը ստուգողին իր պարտականությունների կատարման գործում։
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Գլուխ II2․ Նավի վրա անձնակազմի համար առկա բնակման պայմանները
2023 թվականի մայիսի 31-ի Վրաստանի №3043 օրենք – կայք, 13.06.2023թ․
Հոդված 4418
1. Սույն հոդվածի նպատակների համար միջազգային նավարկության մեջ ընդգրկված Վրաստանի նավը, որի ընդհանուր տարողությունը գերազանցում է 500 տոննան, և որը կառուցված է Վրաստանի համար, մինչև Աշխատանքի միջազգային կազմակերպության 2006 թվականի փետրվարի 23-ի «Ծովային աշխատանքի կոնվենցիայի» (MLC 2006) ուժի մեջ մտնելը համարվում է գոյություն ունեցող նավ (existing ship)։ 
2. Գոյություն ունեցող նավը պետք է բավարարի բնակության և հանգստի տարածքների կառուցվածքի ու սարքավորումների հետ կապված այն պահանջները, որոնք սահմանված են Անձնակազմի բնակության համար տեղավորման 1949 թվականի №92 կոնվենցիայով (նոր խմբագրություն) և Անձնակազմի բնակության համար տեղավորման 1970 թվականի №133 կոնվենցիայով (լրացուցիչ դրույթներ)։
3. Գոյություն ունեցող նավը պետք է ունենա ճանաչված կազմակերպության կողմից տրված հավաստագիր, որը հաստատում է, որ նավի վրա անձնակազմի բնակման պայմանները համապատասխանում են սույն հոդվածի 2-րդ մասում նշված կոնվենցիաների պահանջներին։
4. Գործակալությունն իրավունք ունի գոյություն ունեցող նավի համար բացառություն թույլ տալ հետևյալ նորմերից․ 
ա) Անձնակազմի բնակության համար տեղավորման մասին 1949 թվականի №92 կոնվենցիայի 11-րդ հոդվածից և Անձնակազմի բնակության համար տեղավորման 1970 թվականի №133 կոնվենցիայի 6-րդ հոդվածից, եթե նավի վրա գտնվող ճաշասենյակը հարմար է նավի վրա գտնվող բոլոր ծովագնացների օգտագործման համար, 
բ) Անձնակազմի բնակության համար տեղավորման մասին 1949 թվականի №92 կոնվենցիայի 12-րդ հոդվածից և Անձնակազմի բնակության համար տեղավորման մասին 1970 թվականի №133 կոնվենցիայի 7-րդ հոդվածից, եթե նավի վրա գտնվող տարածքները, որքանով դա հնարավոր է, համապատասխանում են նշված հոդվածների պահանջներին։
5. Սույն հոդվածի նպատակների համար Վրաստանի նավը, որը կառուցված է Վրաստանի համար, Աշխատանքի միջազգային կազմակերպության 2006 թվականի փետրվարի 23-ի «Ծովային աշխատանքի կոնվենցիայի» (MLC 2006) ուժի մեջ մտնելուց հետո համարվում է նոր նավ։ Տվյալ նավը համարվում է այն օրը կառուցված, երբ դրվում է դրա քթի մասից մինչև պոչամասը ձգվող հորիզոնական գերանը կամ երբ այն ներկայացված կլինի շինարարության նմանատիպ փուլում։ 
6. Նոր նավը պետք է համապատասխանի Աշխատանքի միջազգային կազմակերպության 2006 թվականի փետրվարի 23-ի «Ծովային աշխատանքի կոնվենցիայի» (MLC 2006) A3.1 չափորոշչին և նույն կոնվենցիայի B3.1.1-3.1.12 ուղեցույց սկզբունքներին։ 
7. Սույն հոդվածի 2-րդ մասի նպատակների համար լուսավորության, օդափոխության, ջրահեռացման և ջեռուցման համակարգերի պահանջները որոշում է Գործակալությունը։
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Գլուխ III․ Նավի նավապետի պարտականությունը և նավի անվտանգ վարումը
2023 թվականի մայիսի 31-ի Վրաստանի №3043 օրենք – կայք, 13.06.2023թ․
Հոդված 45. 
Սույն գլխի նպատակների համար՝
ա) «Նավատեր» նշանակում է նավի սեփականատեր, ֆիզիկական կամ իրավաբանական անձ, ինչպիսիք են կառավարիչը, հավատարմատարը կամ բերբոութ-վարձակալը, որին նավատերը վերապահել է նավի շահագործման պատասխանատվություն, ինչպես նաև, որը համաձայնել է այդ գործընթացում ստանձնել նավատիրոջը վերապահված պարտականություններն ու պատասխանատվությունը՝ համաձայն Աշխատանքի միջազգային կազմակերպության 2006 թվականի փետրվարի 23-ի «Ծովային աշխատանքի կոնվենցիայի» (MLC 2006), անկախ նրանից, թե արդյոք նավատիրոջ անունից այլ անձ կամ կազմակերպություն կկատարի որոշակի այլ պարտականություններ։
բ) «Ծովագնաց» նշանակում է անձ, որն աշխատում է պաշտոնի այն նավի վրա, որն իրականացնում է միջազգային նավագնացություն Վրաստանի պաշտպանված ջրային տարածքից (sheltered waters) կամ Վրաստանի ծովային նավահանգստի տարածքային ջրերից դուրս։ 
2. Եթե Վրաստանի օրենսդրությամբ այլ բան ահմանված չէ, այս գլուխը տարածվում է Վրաստանի պաշտպանված ջրերից և Վրաստանի ծովային նավահանգստի ջրերից դուրս միջազգային նավարկություն իրականացնող նավի նկատմամբ։
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ.
2023 թվականի մայիսի 31-ի Վրաստանի №3043 օրենք – կայք, 13.06.2023թ.

Հոդված 46
Վրաստանի նավերի պետական ռեեստրում գրանցված նավի նավապետը և անձնակազմի մյուս անդամները կարող են լինել ցանկացած պետության քաղաքացիներ։
2008 թվականի հունիսի 27-ի Վրաստանի №69 օրենք –ՎՕՏI, №12, 14.07.2008թ., հոդվ․91

Հոդված 47
1. Նավապետի, սպայի և շարքայինի պաշտոնների աշխատանքի են նշանակվում համապատասխան կոչում ունեցող «Նավաստիների կրթության և հավաստագրման մասին» Վրաստանի օրենքի և «Նավաստիների պատրաստման, դիպլոմավորման և հերթապահության կանգնելու մասին» 1978 թվականի միջազգային կոնվենցիայի (փոփոխությունների նախատեսմամբ) համաձայն: Համապատասխան կոչում ունեցող ծովային մասնագետները ձկնորսական նավի վրա ընդունվում են նավապետի, սպայի և շարքայինի պաշտոններում՝ «Ձկնորս-նավաստիների կրթության և հավաստագրման մասին» Վրաստանի օրենքի համաձայն: 
2. Անձին կոչում է շնորհվում Գործակալությունում համապատասխան քննությունները հանձնելուց հետո, ինչը հաստատվում է համապատասխան իրավասության հավաստագրով և որակավորման հավաստագրով:
3. Անձը զրկվում է կոչումից Վրաստանի օրենսդրությամբ սահմանված կարգով:
4. Վրաստանի պետական ​​դրոշի ներքո նավարկող ուղևորատար նավի նավապետի պաշտոնը զբաղեցնելու իրավունք ունի կապիտանի կոչում ունեցող անձը, որն ունի համապատասխան իրավասություն «Նավաստիների պատրաստման, դիպլոմավորման և հերթապահության կանգնելու մասին» 1978 թվականի միջազգային կոնվենցիայի (փոփոխություններով) համաձայն: 
2007 թվականի մարտի 30-ի Վրաստանի №4598 օրենք –ՎՕՏI, №11, 10.04.2007թ., հոդվ․102
2011թվականի փետրվարի 22-ի Վրաստանի №4222 օրենք – կայք, 10.03.2011թ.
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ.

Հոդված 48
1. Նավապետի հրամանը, իր իրավասության շրջանակներում, պետք է պարտադիր կերպով կատարվի նավի վրա գտնվող բոլոր անձանց կողմից: Եթե նավի վրա գտնվող որևէ անձ չի կատարի նավապետի հրամանը, նավապետը պարտավոր է նրա նկատմամբ համապատասխան միջոցներ ձեռնարկել։ 
2. Նավապետի լիազորությունը ներառում է (բայց չի սահմանափակվում) այն իրավունքը, որ նա հրաժարվի նավը նավարկության հանել, երբ նավը անվտանգ չի համարում, մերժել նավ բարձրանալ ցանկացած անձի, բացառությամբ պետության կողմից լիազորված անձի, որը կատարում է պարտականությունը «Ծովում մարդու կյանքի պաշտպանության մասին» 1974 թվականի միջազգային կոնվենցիային համապատասխան, ինչպես նաև մերժել ցանկացած տեսակի բեռի բեռնումը։
3. Եթե նավապետը, մասնագիտական ​​դատողություն անելու հիման վրա, համարում է, որ նավին վերապահված ծովային անվտանգության պահանջի և ծովային անվտանգության պահանջի միջև կա հակասություն, նա առաջնահերթություն է տալիս ծովային անվտանգության պահանջին, անհրաժեշտության դեպքում ձեռնարկում է ծովային անվտանգության ժամանակավոր միջոցառումներ և անհապաղ տեղեկացնում է Գործակալությանը։
2023 թվականի մայիսի 31-ի Վրաստանի №3043 օրենք – կայք, 13.06.2023

Հոդված 49
1. Վրաստանի վարչական իրավախախտումների մասին օրենսգրքի համաձայն, նավապետը քննարկում է անձնակազմի վարչական իրավախախտումների դեպքերը, ձեռնարկում է խրախուսական միջոցառումներ, կիրառում է կարգապահական պատիժ, տուգանում է վարչական կարգով։ 
2. Նավապետն իրավունք ունի անհրաժեշտության դեպքում ազատել նավի անձնակազմի ցանկացած անդամի ծառայողական պարտականության կատարումից։

Հոդված 50
Վրաստանի հյուպատոսական պաշտոնատար անձի հետ նավապետի և անձնակազմի մյուս անդամների հարաբերությունները որոշվում են «Հյուպատոսական գործունեության մասին» Վրաստանի օրենքով։
2012 թվականի հունիսի 12-ի Վրաստանի №6439 օրենք – կայք, 22.06.2012թ․

Հոդված 51
Նավապետն իր ծառայողական դրությամբ համարվում է նավատիրոջ և բեռի սեփականատիրոջ ներկայացուցիչը նավի, բեռի կամ նավագնացության հետ կապված բոլոր գործարքներում, ինչպես նաև իրեն վստահված գույքի հետ կապված առաջացած վիճելի հարցի լուծման ժամանակ, եթե նավատիրոջ կամ բեռի սեփականատիրոջ ներկայացուցիչը տեղում չէ։

Հոդված 52
Նավի վրա երեխայի ծննդյան դեպքում նավապետը այդ փաստը գրանցում է նավամատյանում և նշում երեխայի մոր և հոր անունները, ծննդյան ամսաթվերը և քաղաքացիությունը, ինչպես նաև երեխայի ծննդյան ամսաթիվը և սեռը, ինչպես նաև տեղեկություն այն մասին, թե արդյոք երեխան կենդանածին է: Նավամատյանում նավապետի կողմից կատարված գրառումը ստորագրվում է երկու վկաների կողմից: Նշված գրառման պատճենը, որի վրա նշված են երկու վկաների ստորագրությունները, փոխանցվում է երեխայի ծնողին՝ ծնունդը համապատասխան քաղաքացիական մարմնում գրանցելու համար:
2023 թվականի մայիսի 31-ի Վրաստանի №3043 օրենք – կայք, 13.06.2023թ.

Հոդված 53
1. Նավապետը պարտավոր է վավերացնել նավի վրա գտնվող անձի կտակը, պահել այն և հանձնել Վրաստանի նավահանգստի կապիտանին կամ օտարերկրյա նավահանգստում գտնվող Վրաստանի հյուպատոսական պաշտոնյայի:
2. Վրաստանի դրոշի ներքո նավարկող նավի վրա անձի մահվան դեպքում նավապետը պարտավոր է համապատասխան գրառում կատարել նավամատյանում։ Այս գրառումը հաստատվում է երկու վկաների կողմից, որոնցից մեկը պետք է լինի նավի բժիշկը (եթե նա գտնվում է նավի վրա)։
3. Նավի վրա անձի մահվան դեպքում նավապետը պարտավոր է պատրաստել նավամատյանում կատարված գրառման պատճենը։ Այս պատճենը հաստատում են երկու վկաներ։ 
4. Նավի վրա մահացած անձին պատկանող գույքը (իրերը) պետք է վերգրվի և անվտանգ պահվի նավի վրա՝ մահացածի ժառանգորդին հնարավորինս շուտ փոխանցելու համար՝ նավատիրոջ կամ նավը կառավարող անձի հաշվին։
5. Նավամատյանում կատարված գրառման պատճենը պետք է փոխանցվի Վրաստանի մոտակա հյուպատոսական հիմնարկին, իսկ Վրաստանի նավահանգիստ վերադառնալուց հետո՝ նավահանգստի կապիտանին։ 
6. Նավապետը պարտավոր է անհապաղ տեղեկացնել Գործակալությանը նավի վրա գտնվող անձի մահվան (զոհվելու) փաստի մասին և տրամադրել համապատասխան բացատրություն։
7. Նավատերը պարտավոր է առաջին իսկ հնարավորության դեպքում կազմակերպել նավի վրա մահացածի աճյունի տեղափոխումը ՝ իր սեփական միջոցներով։
8. Եթե նավի վրա մահացած անձը չի տեղավորվում «նավաստի» տերմինի սահմանման մեջ՝ համաձայն «Նավաստիների աշխատանքի մասին» Վրաստանի օրենքի, և մահացածի հարազատները չունեն միջոցներ նրա աճյունը տեղափոխելու համար, նավապետն իրավունք ունի որոշում կայացնել մահացածին ծովում հուղարկավորելու մասին՝ Առողջապահության համաշխարհային կազմակերպության և Աշխատանքի միջազգային կազմակերպության կողմից տրված համապատասխան հանձնարարականների նախատեսմամբ։ 
2012 թվականի հունիսի 12-ի Վրաստանի №6439 օրենք – կայք, 22.06.2012թ.
2023 թվականի մայիսի 31-ի Վրաստանի №3043 օրենք – կայք, 13.06.2023թ.

Հոդված 54
1. Եթե լուրջ սպառնալիք չի ներկայացնում նավի, անձնակազմի և ուղևորների համար, նավապետը պարտավոր է՝
ա) օգնություն ցուցաբերել ծովում մահվան վտանգի տակ գտնվող ցանկացած անձի,
բ) շարժվել առավելագույն հնարավոր արագությամբ՝ աղետի մեջ գտնվողներին օգնելու համար, եթե նավապետը տեղեկություններ ունի, որ աղետի մեջ գտնվողները օգնության կարիք ունեն, և նման գործողությունը ողջամիտ է։
2. Սույն հոդվածի 1-ին մասում նշված պարտավորությունները չկատարելու համար նավապետի պատասխանատվությունը որոշվում է Վրաստանի օրենսդրությամբ սահմանված կարգով։ Նավատերը պատասխանատվություն չի կրում նավապետի նման գործողությունների համար։

Հոդված 55. (Հանվել է)
2023 թվականի մայիսի 31-ի Վրաստանի №304 օրենք – կայք, 13․06․2024թ․
[bookmark: part_471]  Հոդված 56. (Հանվել է)
2023 թվականի մայիսի 31-ի Վրաստանի №304 օրենք – կայք, 13․06․2024թ․
Հոդված 57
1. Եթե նավապետի կարծիքով նավին սպառնում է անխուսափելի կործանում, ուղևորների կյանքը փրկելու համար բոլոր միջոցները ձեռնարկելուց հետո նա թույլ է տալիս անձնակազմի անդամներին լքել նավը։
2. Նավապետը վերջինն է լքում նավը, նրանից հետո, երբ ձեռնարկված են իրենից կախված բոլոր միջոցները՝ նավի, ռադիո- և մեքենայական գրանցամատյանները, այս ճանապարհորդության քարտեզը, փաստաթղթերը, արժեքավոր իրերը և դրամարկղը փրկելու համար։
3. Նավի կործանման դեպքում նավապետը պահպանում է իր իրավունքներն ու պարտականությունները ուղևորների, անձնակազմի և բեռի նկատմամբ՝ անկախ նրանից, թե որտեղ է ապաստան գտել անձնակազմը։
4. Նավապետի մահվան կամ հիվանդության դեպքում նավը և նրա անձնակազմը ղեկավարում է նավապետի ավագ օգնականը։

Հոդված 58
Ռազմական սպառնալիքի, ռազմական գործողության, ինչպես նաև ծովահենների հարձակման դեպքում, նավապետը, հանգամանքների նախատեսմամբ, այնպես, որ վնաս չպատճառվի նավի վրա գտնվող անձանց, ձեռնարկի միջազգային իրավունքով թույլատրված բոլոր միջոցառումները՝ հարձակվողների կողմից նավի վրա գտնվող անձանց, փաստաթղթերի, բեռի և այլ գույքի հափշտակումը կանխելու համար։
2012 թվականի հունիսի 5-ի Վրաստանի №6386 օրենք – կայք, 19.06.2012թ․

Հոդված 59. (Հանվել է)
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 60
1. (Հանվել է)
2. Նավարկության ընթացքում նավի՝ օտարերկրյա պետության նավահանգստում կանգնած լինելու ժամանակ այդ երկրի քրեական օրենսդրությամբ նախատեսված հանցանք կատարելու դեպքում, նավապետը ձեռնարկում է Վրաստանի քրեական դատավարության օրենսդրությամբ նախատեսված անհրաժեշտ միջոցները, ղեկավարվում է Վրաստանի և նշված երկրի միջև կնքված նավարկության համաձայնագրերով և միջազգային իրավունքի կոլիզիոն նորմերով։
3. Նավապետն իրավազոր է նավի վրա ձերբակալել քրեական հանցագործություն կատարելու մեջ մեղադրվող անձին և Վրաստանի առաջին իսկ նավահանգստում նրան հանձնել համապատասխան մարմնին։ Անհրաժեշտության դեպքում նավապետն իրավունք ունի նշված անձին և քննչական նյութերն ուղարկել Վրաստան՝ Վրաստանում գրանցված մեկ այլ նավով։ Վրաստանի միջազգային պայմանագրով նախատեսված դեպքերում նավապետն իրավունք ունի նշված անձին հանձնել այլ պետության իրավազոր մարմնին։
4. Երբ նավը գտնվում է Վրաստանի նավահանգստում, նավապետը պարտավոր է տեղական իշխանություններին հանձնել քրեական օրենսդրությամբ նախատեսված հանցագործություն կատարելու մեջ մեղադրվող անձին։
2005 թվականի ապրիլի 20-ի Վրաստանի №1361 օրենք – ՎՕՏI, №19, 28.04.2005թ․, հոդվ․133
2006 թվականի հուլիսի 25-ի Վրաստանի №3541 օրենք – ՎՕՏI, №36, 04.08.2006թ․, հոդվ․ 267
2010 թվականի սեպտեմբերի 24-ի Վրաստանի №3619 օրենք – ՎՕՏI, №51, 29.09.2010թ․, հոդվ․332

Հոդված 61
1. Երբ նավապետը գործում է ծովում անվտանգության ծովային միջավայրի պահպանության շահերի նախատեսմամբ և այս ոլորտում որևէ որոշում է կայացնում իր մասնագիտական ​​փորձից ելնելով, նավատերը, նավը վարձակալողը կամ որևէ այլ անձ իրավունք չունի սահմանափակել նրա գործողությունները։
2. Նավի սեփականատերը, վարձակալողը կամ որևէ այլ անձ իրավունք չունի անհիմն ազատել նավապետին կամ որևէ այլ անարդար որոշում կայացնել այն նավապետի նկատմամբ, որն իր մասնագիտական ​​փորձի համաձայն պատշաճ կերպով կատարում է իր ծառայողական պարտականությունները։
3. Սույն հոդվածի առաջին և երկրորդ մասերում նշված դեպքերում նավապետն ունի բողոքարկելու իրավունք։

Հոդված 62
Ծովագնացների աշխատանքի ընդունման կարգը, նրանց իրավունքներն ու պարտականությունները, ինչպես նաև ծովագնացների սոցիալական պաշտպանության վերաբերյալ դրույթները որոշվում են Վրաստանի աշխատանքային օրենսդրությամբ, «Ծովագնացների աշխատանքի մասին» Վրաստանի օրենքով, Ծովային կարգապահական կանոնակարգով և ծովագնացի աշխատանքային պայմանագրով։
2007 թվականի մարտի 30-ի Վրաստանի №4598 օրենք – ՎՕՏI, №11, 10.04.2007թ., հոդվ․102
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 63
Վրաստանի միջազգային պայմանագրերի և Վրաստանի այլ օրենսդրական ու ենթաօրենսդրական նորմատիվ ակտերի համաձայն՝ նավի անձնակազմը պարտավոր է բարեխղճորեն կատարել իրեն վերապահված պարտականությունները, կատարել նավապետի հրամաններն ու պահանջները՝ նավարկության անվտանգության, ծովային միջավայրի պաշտպանության, բեռների անվտանգ տեղափոխման և նավի պատշաճ տեխնիկական վիճակի պահպանման նպատակով, ղեկավարվելով Գործակալության իրավական ակտերով և ընկերության կանոններով։
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 64
1. Վրաստանի դրոշի ներքո նավարկող նավը, որի վրա տարածվում է սույն գլուխը, պետք է ունենա.
ա) վավեր հավաստագիր, որը տրվել է Աշխատանքի միջազգային կազմակերպության 2006 թվականի փետրվարի 23-ի «Ծովային աշխատանքի կոնվենցիայի» (MLC 2006) համաձայն,
բ) Աշխատանքի միջազգային կազմակերպության (ILO) գործելակերպի կանոնագրքի նորագույն հրատարակության պատճենը, Ծովային նավի վրա և նավահանգստում նավերի դժբախտ պատահարների մասին կանոնագիրքը (ILO գործելակերպի կանոնագիրք), ինչպես նաև Ծովագնացների աշխատանքային անվտանգության և առողջության պահպանման մասին լրացուցիչ հրահանգ, որը կարող է ընդունել կամ հրապարակել Գործակալությունը։ 
2. Վրաստանի դրոշի ներքո նավարկող նավի վրա աշխատանքները պետք է իրականացվեն Ծովային նավի վրա և նավահանգստում նավերի դժբախտ պատահարների կանխարգելման օրենսգրքի (ILO-ի պրակտիկայի կանոնագիրք) դրույթներին համապատասխան։
3. Ընկերությունը, նավատերը կամ Վրաստանի նավի շահագործման համար պատասխանատու անձը պետք է նավի վրա ներդնի աշխատանքային անվտանգության համապատասխան չափորոշիչներ, առողջության կառավարման քաղաքականություն և ծրագիր՝ համաձայն Նավերի վրա և նավահանգստում նավերի դժբախտ պատահարների կանխարգելման մասին օրենսգրքի (ILO գործելակերպի կանոնագիրք) պահանջների։ Այս պարտավորությունը պետք է ներառի.
ա) նավի վրա արտադրական պատահարների, վնասվածքների և հիվանդությունների կանխարգելման համար անհրաժեշտ ողջամիտ միջոցներ, շրջակա միջավայրի գործոնների և քիմիական նյութերի վնասակար ազդեցության նվազեցման և կանխարգելման միջոցառումներ, նավի սարքավորումների օգտագործումից առաջացող արտադրական վնասվածքի կամ մասնագիտական ​​հիվանդության ռիսկի նվազեցման միջոցառումներ,
բ) ծովագնացների դասընթաց, արտադրական դժբախտ պատահարի կանխարգելման, արտադրական վնասվածքի և մասնագիտական ​​հիվանդության կանխարգելման,  աշխատանքային անվտանգության և առողջության շարունակական բարելավման միջոցառումներ, որոնց մասնակցում են ծովագնացների ներկայացուցիչները և դրանց իրականացմամբ հետաքրքրված բոլոր այլ անձինք,
գ) տեսչավորման, հաշվետվողականության և թերությունների շտկման համապատասխան ընթացակարգեր, որոնք պետք է ներառեն նաև նավի վրա տեղի ունեցող արտադրական վթարների և մասնագիտական ​​հիվանդությունների փաստերի հետաքննության և հաշվետվության ընթացակարգեր,
դ) մինչև 18 տարեկան   ծովագնացների առողջությանը հատուկ ուշադրություն դարձնելու կանոններ,
ե) նավապետի կամ նրա կողմից սահմանված անձի հատուկ պարտավորությունները աշխատանքային անվտանգության քաղաքականության և ծրագրի իրականացման համար, 
զ) նավի անվտանգության հանձնաժողովի գործունեությանը նավի անձնակազմի նշանակված կամ ընտրված ներկայացուցիչների մասնակցության ընթացակարգեր,
է) աշխատանքային անվտանգության և առողջության պահպանության առումով ռիսկի գնահատման ընթացակարգեր, որոնք ներառում են վիճակագրական տեղեկություններ համապատասխան նավի վերաբերյալ, ինչպես նաև Գործակալության կողմից տրամադրված տեղեկություններ։
4. Ընկերությունը, նավատերերը կամ Վրաստանի դրոշի ներքո նավարկող նավի շահագործման համար պատասխանատու անձը պարտավոր է ապահովել նավի անվտանգության հանձնաժողովի ձևավորում նավի անձնակազմի առնվազն 5 անդամից։ Նշված հանձնաժողովն իր գործունեությունն իրականացնում է՝ Նավի վրա և նավահանգստում դժբախտ պատահարների կանխարգելման օրենսգրքի (ILO-ի պրակտիկայի կանոնագիրք) դրույթների նախատեսմամբ։ 
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․
2023 թվականի մայիսի 31-ի Վրաստանի №3043 օրենք – կայք, 13.06.2023թ.

Հոդված 65. (Հանվել է)
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 66
1. Վրաստանի դրոշի ներքո նավարկող նավի վրա մատակարարվող սննդամթերքը պետք է համապատասխանի նավի վրա գտնվող ծովագնացների թվին և նրանց կրոնական ու մշակութային սովորույթներին, նախատեսի նավի նավարկության տևողությունը և լինի համապատասխան քանակությամբ։ Բացի այդ, պետք է պահպանված լինի դրանց սննդային արժեքը, որակը և բազմազանությունը։
2. Նավի վրա խմելու ջրի և սննդի բավարարությունը, որակը և քանակը սահմանում է Գործակալությունը։
3. Նավի խոհանոցն այնպես պետք է կազմակերպված լինի, իսկ դրա սարքավորումները՝ այնպես կարգավորված, որ ծովայինների համար հիգիենիկ պայմաններում պատրաստվի բավարար, բազմազան և բարձր սննդային արժեք ունեցող սնունդ։
4. Վրաստանի դրոշի ներքո նավարկող նավի համար պարտադիր է ընտրել համապատասխան որակավորում ունեցող խոհարար։ Բացի այդ, եթե նավի անձնակազմի անվտանգ անդամներով համալրման փաստաթղթում նշված ծովայինների ընդհանուր թիվը տասից պակաս է, նավը կարող է չունենալ որակավորված խոհարար։ Տվյալ դեպքում նավատերը պետք է ապահովի, որ նավի վրա գտնվող անձը, որը պատասխանատու է սնունդ պատրաստելու համար, պատշաճ կերպով պատրաստված լինի սնունդը պահելու, պահպանելու և պատրաստելու հարցում՝ համաձայն սույն հոդվածի 7-րդ մասի։
5. Որակավորված խոհարար է համարվում այն ​​անձը, որը համարված է այդպիսին՝ համաձայն «Նավաստիների աշխատանքի մասին» Վրաստանի օրենքի։
6. Վրաստանի դրոշի ներքո նավարկող նավի վրա ծովային խոհարարական աշխատանքների ոլորտում աշխատող նավաստին պետք է անցած լինի իր պաշտոնին համապատասխան համապատասխան ուսուցում և հրահանգավորում։
 7. Սույն հոդվածի նպատակների համար համապատասխան վերապատրաստում և հրահանգավորում անցած անձ է համարվում հետևյալ դասընթացներից մեկն ավարտած անձը՝
ա) Գործակալության կողմից ճանաչված վերապատրաստման դասընթաց,
բ) նավատիրոջ կողմից կազմակերպված վերապատրաստման դասընթաց, որը ներառում է առնվազն խոհանոցում անձնական անվտանգության պահպանության մեթոդներ, սննդի հիգիենայի և անձնական հիգիենայի հարցեր։
8. Վրաստանի դրոշի ներքո նավարկող նավի նավապետը կամ նրա կողմից նշանակված անձը պարտավոր է շաբաթական առնվազն մեկ անգամ իրականացնել խմելու ջրի, սննդի, սննդամթերքի պահեստի, խոհանոցի և այլ համապատասխան սարքավորումների մշտադիտարկում (տեսչավորում)։
9. Սույն հոդվածի 8-րդ մասում նշված մշտադիտարկումից (տեսչավորումից) բացի, Վրաստանի դրոշի ներքո նավարկող նավի նավապետը կամ նրա կողմից նշանակված անձը պարտավոր է ամեն ամիս ստուգել նավի վրա գտնվող կացարանները՝ համոզվելու համար, որ բնակման համար հատկացված տարածքները հիգիենիկ են և ապահովում են արժանապատիվ տեղավորում։ 
10. Սույն հոդվածի 8-րդ և 9-րդ մասերով պահանջվող մշտադիտարկումը (տեսչավորումը) և դրա իրականացման ընթացքում հայտնաբերված անհամապատասխանությունը նավի վրա հայտնաբերված այլ անհամապատասխանությունների հետ մեկտեղ պետք է գրանցվի համապատասխան փաստաթղթում և պետք է նշվեն դրանք վերացնելու համար ձեռնարկված միջոցառումները։
2023 թվականի մայիսի 31-ի Վրաստանի №3043 օրենք – կայք, 13.06.2023թ.

Հոդված 67
Վրաստանի դրոշի ներքո նավարկող նավի սեփականատերը կամ դրա շահագործման համար պատասխանատու անձը պետք է ապահովի, որ՝
ա) նավը լիովին համապատասխանի Վրաստանի պետական ​​դրոշի ներքո նավարկող նավերի վրա առողջության և անվտանգության պահպանության նվազագույն չափորոշիչներին, որոնք հաստատում է Գործակալության տնօրենը։ Բացի այդ, վերը նշված չափորոշիչները տարեկան առնվազն մեկ անգամ ստուգում է համապատասխան իրավասու անձը,
բ) նավն ապահովի Նավերի միջազգային բժշկական ձեռնարկի նորագույն տարբերակով, իսկ եթե նավը տեղափոխում է վտանգավոր բեռ՝ նաև վտանգավոր բեռների հետ կապված դեպքերի ժամանակ առաջին բուժօգնություն ցուցաբերելու ձեռնարկ,
գ) նավի վրա գտնվի որակավորված բժիշկ, երբ նավը միջազգային նավարկության մեջ է ավելի քան 3 օր և տեղափոխում է 100 կամ ավելի անձ։
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 68. (Հանվել է)
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 69. (Հանվել է)
2007 թվականի մարտի 30-ի Վրաստանի №4598 –ՎՕՏI օրենք, №11, 10.04.2007թ․, հոդվ․102
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Գլուխ III1. (Հանվել է)
2012 թվականի հունիսի 22-ի Վրաստանի №6546 օրենք – կայք, 04.07.2012թ․
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 691. (Հանվել է)
2012 թվականի հունիսի 22-ի Վրաստանի №6546 օրենք – կայք, 04.07.2012թ․
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 692. (Հանվել է)
2012 թվականի հունիսի 22-ի Վրաստանի №6546 օրենք – կայք, 04.07.2012թ․
2023 թվականի մայիսի 31-ի Վրաստանի №3043 օրենք – կայք, 13.06.2023թ.

Հոդված 693. (Հանվել է)
2012թ. հունիսի 22-ի Վրաստանի №6546 օրենք – կայք, 04.07.2012թ.
2023թ. մայիսի 31-ի Վրաստանի №3043 օրենք – կայք, 13.06.2023թ.

Գլուխ IV. Ծովային նավահանգիստ

Հոդված 70
1. Ծովային նավահանգիստը որոշակի աշխարհագրական վայրում գտնվող նավահանգստային ենթակառուցվածքների ամբողջություն է, որտեղ կարող են տեղակայվել մեկ կամ մի քանի նավահանգստային միավորներ։
2. Նավահանգստային միավորի տարածքը ներառում է դրան հատկացված ցամաքային տարածքը, իսկ ջրային տարածքը՝ դրան հատկացված ծովային տարածքը։
3. Նավահանգստային միավորն ապահովում է նավահանգստային միավորի տարածքի և ջրային տարածքի պատրաստականություն  անվտանգ նավարկության համար։
4. Վրաստանի տարածքային ծովում և բոլոր ծովային նավահանգիստներում նավերի երթևեկության ծառայությունն ապահովում է Գործակալությունն իր կառուցվածքային ստորաբաժանման միջոցով ՝ «Ծովում կյանքի անվտանգության մասին» 1974 թվականի միջազգային կոնվենցիայի, դրա 1988 թվականի արձանագրության, փոփոխությունների նախատեսմամբ, V գլխի պահանջների համաձայն։ 
41. Վրաստանի տարածքային ծովում և բոլոր ծովային նավահանգիստներում նավերի երթևեկության համակարգի գործունեության և վերահսկողության կանոնները սահմանվում են Գործակալության տնօրենի նորմատիվ ակտով։
5. Նավահանգստային միավորի տարածքում և ափամերձ ջրերում իրականացվում են մուտք գործող նավերի բեռնում և բեռնաթափում, սպասարկում, վառելիքի մատակարարում, տեխնիկական սպասարկում և վերանորոգում, բեռների փոխադրման-առաքման, պահեստավորման, կուտակման, փաթեթավորման և պահեստավորման գործողություններ, դրանց վերաբեռնում մեկ տեսակի տրանսպորտից մյուսը, ուղևորների սպասարկում, բեռների, ուղեբեռի և փոստի փոխադրման գործողություններ և այլն։ 
51. Նավահանգստային ծառայություն ստանալու համար Վրաստանի նավահանգիստներում գործում է ծովային մեկ պատուհանի համակարգ, որով դիմումատուն կատարում է հաշվետվողականության պարտավորությունը։ Դիմումատուն համապատասխան տեղեկատվությունը ծովային մեկ պատուհանի համակարգում մուտքագրում է միայն մեկ անգամ՝ նավը նավահանգիստ մտնելիս, ինչպես նաև նավահանգստից դուրս գալիս։ Ծովային մեկ պատուհանի համակարգի գործունեությունն ապահովում է Գործակալությունը, որը պատասխանատու է նավահանգիստներում ծովային մեկ պատուհանի համակարգի միջոցով ծառայության մատուցման համակարգման և վարչարարության համար։ Բոլոր մյուս իրավասու մարմինները մասնակցում են ծովային մեկ պատուհանի համակարգի գործունեությանը և համակարգում իրենց գործունեությունը Գործակալության հետ։ Ծովային մեկ պատուհանի համակարգի զարգացման և ռազմավարական որոշումների կայացման ու իրականացման համար պատասխանատու մարմինը Ծովային մեկ պատուհանի կառավարման հանձնաժողովն է։
52. Վրաստանի կառավարությունը որոշումով հաստատում է «Վրաստանի նավահանգիստներում ծովային մեկ պատուհանի համակարգի գործելու և կառավարման կարգը»։
6. Վրաստանի այն ծովային նավահանգիստների ցանկը, որորոնք բաց են օտար երկրների նավերի համար, սահմանում է Վրաստանի կառավարությունը, և այն հրապարակվում «Ծովագնացների տեղեկատուներում»։ Այս ցանկի հրապարակումը ապահովում է Գործակալությունը։ 
7. Ռազմական նավահանգիստների ստեղծման և գործունեության հարցը կարգավորվում է համապատասխան օրենսդրությամբ։
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008թ., հոդվ․91
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2013 թվականի սեպտեմբերի 24-ի Վրաստանի №1286 օրենք – կայք, 08.10.2013թ․
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․
2022 թվականի մայիսի 10-ի Վրաստանի №1547 օրենք – կայք, 24.05.2022թ․
2024 թվականի մայիսի 15-ի Վրաստանի №4165 օրենք – կայք, 29.05.2024թ․

Հոդված 71
1. Նավահանգստային միավորը ֆիզիկական և իրավաբանական անձանց գործունեության համար Վրաստանի օրենսդրությամբ սահմանված կարգով հատկացնում է նավահանգստային միավորի տարածքի, ջրային տարածքի կամ նավամատույցի առանձին տեղամասեր, սարքավորումներ և սարքեր։ 
2. Նավահանգստային միավորը Ափային պահպանության դեպարտամենտին և Պետական ​​մաքսային, սահմանային-միգրացիոն և սանիտարական ծառայություններին, ինչպես նաև Գործակալության համապատասխան ծառայություններին անհատույց ապահովում է համապատասխան տարածքով և նրանց համար ստեղծում նորմալ աշխատանքային պայմաններ։ 
3. Նավահանգստային միավորն իրավունք չունի խանգարել համապատասխան նավահանգստի տարածքում գտնվող ձեռնարկության և կազմակերպության գործունեությանը, միջամտել նրանց տնտեսական աշխատանքին, բացառությամբ Վրաստանի օրենսդրությամբ նախատեսված դեպքերի։
4. Նավահանգստային միավորի տարածքում գտնվող ձեռնարկությունն ու կազմակերպությունը պարտավոր են պահպանել նավահանգստի կանոնները։
2007 թվականի մարտի 30-ի Վրաստանի №4598 օրենք – ՎՕՏ I, №11, 10.04.2007թ., հոդվ․102
2008 թվականի հունիսի 27-ի Վրաստանի №69 օրենք – ՎՕՏ I, , №12, 14.07.2008թ., հոդվ․91
2010 թվականի նոյեմբերի 12-ի Վրաստանի №3806 օրենք – ՎՕՏ I, , №66, 03.12.2010թ․, հոդվ․414
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2019 թվականի հունիսի 28-ի Վրաստանի №4923 օրենք – կայք, 04.07.2019թ․
2022 թվականի մայիսի 10-ի Վրաստանի №1547 օրենք – կայք, 24.05.2022թ․

Հոդված 72
1. (Հանվել է):
2. Հատուկ նշանակության նավահանգիստների նավամատույցները, հիդրոտեխնիկական կառույցները, փարոսները, լուսացույցերը և ջրային տարածքը պետության սեփականությունն են:
3. Հողերի և ջրային տարածքի տրամադրումը և տարածքից զրկումը տեղի է ունենում գործող օրենսդրությանը համապատասխան:
2007 թվականի հուլիսի 11-ի Վրաստանի №5301 օրենք – ՎՕՏ I, №31.03.08.2007թ․, հոդվ․353
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008թ․, հոդվ․91

Հոդված 73. (Հանվել է)
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008թ․, հոդվ․ 91

Հոդված 74. (Հանվել է)
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008թ․, հոդվ․91

Հոդված 741
1. Վրաստանի նավահանգստում գործող նավահանգստային միավորներն ունեն հավասար իրավունքներ և   հասանելիություն ընդհանուր մուտքի ջրանցքին  և(կամ) մուտք  ջրանցքի ընդհանուր մաս։
2. Նավահանգստային միավորն իրավունք չունի սահմանել վճար մուտքի ջրանցքից օգտվելու կամ այլ նավահանգստային վճարներ և(կամ) վճար այլ նավահանգստային միավոր մտնող և այլ նավահանգստային միավորից դուրս եկող նավերի համար։
3. Ընդհանուր մուտքի ջրանցքում և(կամ) մուտքի ջրանցքի ընդհանուր մասում նախագծային խորությունների պահպանման պատասխանատվությունը կրում են նավահանգստային միավորները։
4. Ընդհանուր մուտքի ջրանցքի և(կամ) մուտքի ջրանցքի ընդհանուր մասի հատակի խորացման աշխատանքների կատարման ծախսերը պետք է բաշխվեն նավահանգստային միավորների միջև՝ սույն հոդվածի 5-րդ մասով նախատեսված պայմանագրով սահմանված հաշվետու ժամանակահատվածում յուրաքանչյուր նավահանգստային միավոր մտած նավերի ջրատարողության ընդհանուր ցուցանիշին համամասնորեն։ Վերոնշյալ ծախսը բաշխելիս չեն նախատեսվում ռազմական, պետական ​​և այլ ոչ առևտրային նշանակության նավերը, ոչ բեռնատար գործողությունների համար նախատեսված նավերը, այդ թվում նավահանգստի նավատորմը և հատակի խորացման աշխատանքների համար հատկացված նավերը։
5. Նավահանգստային միավորները ընդհանուր մուտքի ջրանցքի և(կամ) մուտքի ջրանցքի ընդհանուր մասի խորացումը և պահպանումն իրականացնում են   իրար միջև կնքված պայմանագրի հիման վրա: Նշված պայմանագիրը պետք է կնքվի սույն Օրենսգրքում և սույն հոդվածի 8-րդ մասում նշված Վրաստանի կառավարության նորմատիվ ակտով սահմանված պայմանների նախատեսմամբ։ 
6. Գործակալությունն իրավազոր է իրականացնել նավահանգստի մուտքի ջրանցքի խորացման աշխատանքներ և ապահովել նշված ջրանցքի խորությունների պահպանումը՝ սույն հոդվածի 8-րդ մասում նշված Վրաստանի կառավարության նորմատիվ ակտով սահմանված դեպքում: Նման դեպքում նավահանգստի մուտքի ջրանցքից օգտվելու վճարը սահմանվում է Վրաստանի էկոնոմիկայի և կայուն զարգացման նախարարի համապատասխան նորմատիվ ակտով: Տվյալ դեպքում Գործակալությունը պատասխանատու չէ նավահանգստային միավորների սեփականության և(կամ) տիրապետման մեջ գտնվող ենթակառուցվածքների վրա ծախս անելու համար։
7. Սույն հոդվածի 6-րդ մասով նախատեսված լիազորությունը Գործակալությունն իրականացնում է ինքնուրույն կամ երրորդ անձի միջոցով: Բացի այդ, Գործակալությունն իրավունք չունի նշված լիազորությունը փոխանցել նավահանգստային միավորի կամ անձի, եթե նավահանգստային միավորը և այդ անձը փոխկախված անձինք են։
8. Վրաստանի կառավարությունը նորմատիվ ակտով հաստատում է նավահանգստի մուտքի ջրանցքից օգտվելու կարգը։
2022 թվականի մայիսի 10-ի Վրաստանի №1547 օրենք – կայք, 24.05.2022թ․

Հոդված 75
1. (Հանվել է)։
2. Նավերի բեռնումը և բեռնաթափումը կատարվում է դրանց ժամանման հերթականությամբ։ Բացառություններ կարող են արվել կանոնավոր երթուղիներով տեղաշարժվող, դժբախտության մեջ հայտնված կամ վթարային նավերի համար։
3. (Հանվել է)։
4. (Հանվել է)։
5. Այն կազմակերպությանը, որն ունի սեփական տարածք, իրավունք է տրվում ստեղծել համապատասխան տեխնիկական միջոցներ և իրականացնել ծովային բեռնափոխադրման գործողություններ՝ սահմանված կարգին համապատասխան։
2007 թվականի մարտի 30-ի Վրաստանի №4598 օրենք – ՎՕՏ I, №11, 10.04.2007թ․, հոդվ․102
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008թ․, հոդվ․91

Հոդված 76
1. Նավահանգստային միավորը նավարկության անվտանգության և նավահանգստային միավորում ծառայության սահմանված նորմերին ու կանոններին համապատասխանությունն ապահովելու համար պատասխանատու է.
ա) նավամատույցների մոտ նավերի անվտանգ կայանման պայմանների պահպանման համար, 
բ) հիդրտեխնիկական կառույցների սարքինության համար,
գ) նավահանգստային միավորի տիրապետման մեջ գտնվող կապի և էլեկտրա-ռադիո-նավիգացիոն միջոցների սարքին աշխատանքի համար,
դ) նավահանգստային միավորի սեփականության մեջ գտնվող նավիգացիոն նշանների սարքինության համար,
ե) նախագծային խորությունների պահպանման համար,
զ) նավահանգստային կանոնների պահպանման համար,
է) նավահանգստային միավորի տարածքում և տարածքային ջրերում մաքրության և շրջակա միջավայրի պահպանության պահանջների պահպանման համար,
ը) նավից նավթ պարունակող զանգվածների ընդունման համար,
թ) նավից արտաթորանքի զանգվածների, աղբի և մարդու առողջության և շրջակա միջավայրի համար վնասակար այլ նյութերի ընդունման և օգտահանման համար,
ժ) աղետի հետևանքով դժբախտության մեջ հայտնված մարդկանց համապատասխան առաջին օգնություն ցուցաբերելու համար,
ժա) ծովում որոնողական-փրկարարական գործողություններ իրականացնելու, ինչպես նաև նավթի և վնասակար նյութերի վթարային արտանետումների վերացման ժամանակ իր իրավասության շրջանակներում, Գործակալության և Ծովային փրկարարական համակարգման կենտրոնի հրահանգները կատարելու համար։ 
2. Նավահանգստային միավորը սույն հոդվածի առաջին մասով նախատեսված գործունեություններն իրականացնում է սույն Օրենսգրքին, Վրաստանի այլ օրենսդրական և ենթաօրենսդրական նորմատիվ ակտերին և Գործակալության կողմից հաստատված տեխնիկական կանոնակարգերին համապատասխան։
2008 թվականի հունիսի 27-ի Վրաստանի №69 օրենք – ՎՕՏ I, , №12, 14.07.2008թ., հոդվ․91
2011 թվականի փետրվարի 22-ի Վրաստանի №4222 օրենք – կայք, 10.03.2011թ.
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ.
2022 թվականի մայիսի 10-ի Վրաստանի №1547 օրենք – կայք, 24.05.2022թ.

Հոդված 77
1. Նավահանգստային միավորը գործում է նավահանգստի կանոններին համապատասխան։ Նավահանգստի կանոնները հաստատում է Գործակալությունը։ Նավահանգստային միավորն, իր իրավասության շրջանակներում, մասնակցում է նավահանգստային կանոնների մշակմանը։
2. Նավահանգստային միավորում նավահանգստի շահագործողը պատասխանատու է բեռի համար՝ դրա ստացման պահից մինչև ստացողին, այլ իրավազոր անձի կամ փոխադրողին փոխանցումը։
3. Շահագործողը պատասխանատու է բեռի կորստի, ուշացման կամ վնասման հետևանքով հասցված վնասի համար։
2007 թվականի մարտի 30-ի Վրաստանի №4598 օրենք – ՎՕՏ I, №11, 10.04.2007թ․, հոդվ․102
2008 թվականի հունիսի 27-ի Վրաստանի №69 օրենք – ՎՕՏ I, I, №12, 14.07.2008թ․, հոդվ․91
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2022 թվականի մայիսի 10-ի Վրաստանի №1547 օրենք – կայք, 24.05.2022թ․

Հոդված 78
1. Նավահանգստային միավորում նավերի հավատարմատարական ծառայությունը, ստիվիդորային ծառայությունը, սերվեյերային ծառայությունը   և տրանսպորտային-առաքման ծառայությունը մատուցվում են միջազգային չափորոշիչներին և Վրաստանի օրենսդրությանը համապատասխան: Տվյալ ծառայությունները մատուցող ընկերությունները պարտավոր են համապատասխան գործունեությունը սկսելուց առաջ Գործակալությանը ներկայացնել գրանցման տվյալները և կոնտակտային տեղեկությունները:
2. Հավատարմատարական ընկերությունը պարտավոր է վճարումներ կատարել նավատիրոջ կամ վարձակալողի անունից և նրա հանձնարարությամբ մատուցված բոլոր տեսակի ծառայությունների համար   նավատիրոջը կամ վարձակալողին ներկայացնել միասնական վճարման հաշվետվություն:
3. Հավատարմատարական ընկերությունը պարտավոր է Վրաստանի օրենսդրությանը համապատասխան ապահովել նավի մասին տվյալների տրամադրում Ծովային մեկ պատուհանի համակարգին: Հավատարմատարական ընկերությունը պատասխանատու է այս տվյալների ճշգրտության, ինչպես նաև նշված տեղեկությունների փոփոխության դեպքում դրանց թարմացման համար։
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008թ․, հոդվ․ 91
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2012 թվականի հունիսի 5-ի Վրաստանի №6386 օրենք – կայք, 19.06.2012թ
2022 թվականի մայիսի 10-ի Վրաստանի №1547 օրենք – կայք, 24.05.2022թ․
2024 թվականի մայիսի 15-ի Վրաստանի №4165 օրենք – կայք, 29.05.2024թ․

Հոդված 781
Սույն գլխի նպատակների համար նրանում օգտագործված տերմիններն ունեն հետևյալ իմաստները.
ա) Իրավասու մարմին – հանրային ​​մարմին, որը պատասխանատու է համապատասխան տեղեկություններ հավաքելու համար և մասնակցում է Ծովային մեկ պատուհանի համակարգով ծառայություն մատուցելու մեջ։
բ) Դիմումատու – ցանկացած ֆիզիկական անձ, իրավաբանական անձ կամ հավատարմատարական ընկերություն, որը Վրաստանի օրենսդրությանը համապատասխան իրականացնում է համապատասխան հաշվետվողականություն և պատասխանատու է Ծովային մեկ պատուհանի համակարգին համապատասխան տեղեկություն տրամադրելու, ինչպես նաև դրա ճշգրտության և թարմացման համար։
գ) Ծովային մեկ պատուհան – տեխնիկական հարթակ, որը գործում է ազգային մակարդակով և տալիս է նավիգացիոն, վարչական և գործառնական տեղեկությունները էլեկտրոնային եղանակով ստանալու, մշակելու և ուղարկելու հնարավորություն, որը ներառում է մուտքի մակարդակի շրջանակներում տրված իրավունք(ներ)ի կառավարումը, ծանուցումների ներդաշնակեցված և սպառողի գրաֆիկական ինտերֆեյսները, որոնք ապահովում են դիմումատուի հետ նրա կապը և դիմումատուի կողմից հաշվետվողականության պարտավորության կատարումը: Այս տեխնիկական հարթակը նաև ապահովում է կապը իրավասու մարմինների համակարգերի հետ և համապատասխան հասանելիություն տվյալների բազաներին ազգային և միջազգային մակարդակներում, ինչը հնարավորություն է տալիս Վրաստանի օրենսդրությանը համապատասխան ստանալ իրավասու մարմինների կողմից դիմումատուի վերաբերյալ կայացված որոշումների վերաբերյալ ծանուցումներ: Անհրաժեշտության դեպքում հնարավոր է նաև կապ հաստատել այս համակարգերով ծանուցումներ ստանալու այլ միջոցների հետ։
դ) Նավահանգստային ծառայություն – ծառայություն, որը մատուցվում է Վրաստանի նավահանգիստներում, այդ թվում, վառելիքով մատակարարումը, բեռների տնօրինումը, նավի ամրակցումը, ուղևորների ծառայությամբ ապահովումը, թափոնների հանձնումը, նավատարային ուղեկցումը, քարշակումը։
ե) Հաշվետվողականության պարտավորություն – տեղեկությունների տրամադրման պարտավորություն, որը Վրաստանի օրենսդրությանը և միջազգային իրավական փաստաթղթերին համապատասխան սահմանված է նշանակման նավահանգստի համար։
զ) Ծովային մեկ պատուհանի կառավարման հանձնաժողով – մարմին, որը ստեղծվել է Վրաստանի կառավարության կողմից իրավասու մարմինների ներկայացուցիչներից   և որը նախագահում է Գործակալությունը։   
է) Հավատարմատարական ընկերություն – անձ, որը նավատիրոջ կողմից լիազորված է համապատասխան լիազորությամբ և նավատիրոջ անունից, նավահանգստի հետ համաձայնեցմամբ, նավապետի պահանջին համապատասխան կազմակերպում է նավահանգստային ծառայությունների մատուցում  և նավի նավահանգիստ մուտք գործելու և նավահանգստից դուրս գալու հետ կապված գործընթաց  (ներառյալ համապատասխան մարմիններին և Ծովային մեկ պատուհանի համակարգին համապատասխան տեղեկությունների տրամադրումը), ինչպես նաև բեռի բացթողման և ստացման հետ կապված գործունեություն։ 
2024 թվականի մայիսի 15-ի Վրաստանի №4165 օրենք – կայք, 29.05.2024թ․

Հոդված 79. (Հանվել է)
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008թ., հոդվ․91

Հոդված 791. (Հանվել է)
2008 թվականի դեկտեմբերի 23-ի Վրաստանի №833 օրենք – ՎՕՏ I, №40, 29.12.2008թ., հոդվ․272
2009 թվականի նոյեմբերի 3-ի Վրաստանի №1923 օրենք – ՎՕՏ I, №35, 19.11.2009թ․, հոդվ․233
2010 թվականի հոկտեմբերի 26- ի Վրաստանի №3750 օրենք – ՎՕՏ I, №62, 05.11.2010թ․, հոդվ․390
2012 թվականի հունիսի 5-ի Վրաստանի №6386 օրենք – կայք, 19.06.2012թ․
2014 թվականի մայիսի 2-ի Վրաստանի №2397 օրենք – կայք, 16.05.2014թ․

Գլուխ V. Ծովային նավահանգստի ջրային տարածքում անվտանգ նավարկության իրականացումը
    2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008թ․, հոդվ․91

Հոդված 80
1. Ծովային նավահանգստի ջրային տարածքում անվտանգ նավարկության իրականացման համար պատասխանատու է նավահանգստային միավորը։
2. Նավահանգստային միավորը նավահանգստի ջրային տարածքում անվտանգ նավարկություն իրականացնելու և նավահանգստային միավորում կարգուկանոն պահպանելու համար պարտավոր է՝
ա) ապահովել նավարկության ծառայության կողմից համապատասխան պայմանների ստեղծում նավարկության անվտանգ իրականացման համար՝ սույն օրենսգրքի 87-րդ հոդվածի համաձայն, 
բ) ապահովել Գործակալության կողմից հաստատված նավահանգստային միավորի պատասխանատվության տարածքում խորտակված գույքը հանելու աշխատանքների անցկացման պլանի համաձայն համապատասխան միջոցառումների իրականացում, 
գ) ապահովել նավահանգստային միավորի պատասխանատվության գոտում վտանգի մեջ գտնվող մարդկանց և նավերը փրկելու համար որոնողական-փրկարարական գործողություններ իրականացնելու, ինչպես նաև նավթի և վնասակար նյութերի վթարային արտանետման վերացման   աշխատանքներ կատարելու համար Գործակալության կողմից հաստատված միջոցառումներ իրականացնելու նպատակով նավահանգստային միավորում բոլոր ռեսուրսների մոբիլիզացում, նավթի և վնասակար նյութերի վթարային արտանետման վերացման աշխատանքների
դ) ապահովել նավահանգստային միավորում վտանգավոր բեռի պահման և բեռնման գործառնությունների սահմանված կարգով իրականացում։
3. Նավահանգստային միավորը պարտավոր է սույն հոդվածի 2-րդ մասով նախատեսված գործառույթները կատարելիս պահպանել Վրաստանի միջազգային պայմանագրերի, սույն Օրենսգրքի, Վրաստանի այլ օրենսդրական և ենթաօրենսդրական նորմատիվ ակտերի, սահմանված տեխնիկական կանոնակարգերի, նավահանգստի կանոնների և, անհրաժեշտության դեպքում, Գործակալության գրավոր պահանջները։
2000 թվականի հուլիսի 13-ի Վրաստանի №490 օրենք – ՎՕՏ I, №28, 24.07.2000թ․, հոդվ․87
2007 թվականի մարտի 30-ի Վրաստանի №4598 օրենք – ՎՕՏ I, №11, 10.04.2007թ․, հոդվ․102
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008թ․, հոդվ․91
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2022 թվականի մայիսի 10-ի Վրաստանի №1547 օրենք – կայք, 24.05.2022թ․

Հոդված 81. (Հանվել է)
2007 թվականի մարտի 30-ի Վրաստանի №4598 օրենք – ՎՕՏ I, №11, 10.04.2007թ․, հոդվ․102
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008թ․, հոդվ․ 91

Հոդված 82
1. Բոլոր նավերը (անկախ դրոշի պետությունից և պատկանելության ձևից) պարտավոր են մինչև նավահանգստից դուրս գալը ծովային նավահանգստի պետական ​​վերահսկողության և հսկողության ծառայությունից ստանալ ելքի գրավոր համաձայնություն։ 
2. Ծովային նավահանգստում նավը կամ բեռը կալանավորելու իրավունք ունի նավահանգստի կապիտանը, եթե․ 
ա) նավը նավարկության համար պիտանի չէ,
բ) շարքից դուրս են եկել նավահանգստային կառույցները, նավահանգստում առկա այլ գույք և նավիգացիոն սարքավորումներ, 
գ) խախտված են բեռնման, մատակարարման, անձնակազմի համալրման պահանջները, կան նավի հետ կապված այլ թերություններ, որոնք վտանգ են ստեղծում նավի անվտանգ նավարկությանը, նավի վրա գտնվող մարդկանց առողջությանը և շրջակա միջավայրին,
դ) նավի փաստաթղթերը սխալ են կազմված,
ե) կա ֆիզիկական կամ իրավաբանական անձի հայտարարություն ընդհանուր վթարի, փրկելու, բեռնափոխադրման պայմանագրի, նավերի բախման, հարկերի չվճարման կամ այլ վնասի մասին,
զ) նավի կամ բեռի սեփականատերը չի ներկայացնում բավարար ապահովում (տուգանքի, տուրքի չվճարման կամ վնասի չփոխհատուցման դեպքում):
3. Նավահանգստի կապիտանի կարգադրությունը նավի կամ բեռի կալանավորման մասին գործում է 3 օր ու գիշերվա ընթացքում: Այս ժամանակահատվածը չի ներառում Վրաստանի օրենսդրությամբ սահմանված հանգստյան և ոչ աշխատանքային օրերը։ Եթե ​​դատարանը այս ժամկետում որոշում չի կայացնում նավի կամ բեռի կալանավորման վերաբերյալ, այն անմիջապես ազատվում է։
4. Անթույլատրելի է կալանավորել այլ պետության սեփականության մեջ գտնվող նավը, որն օգտագործվում է ոչ առևտրային նպատակների համար, բացառությամբ Վրաստանի միջազգային պայմանագրերով և Վրաստանի օրենսդրությամբ նախատեսված դեպքերի։
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008թ․, հոդվ․91
2012 թվականի հունիսի 5-ի Վրաստանի №6386 օրենք – կայք, 19.06.2012թ․

Հոդված 83
1. Նավահանգստային միավորում կայանված նավի (բացառությամբ այլ պետության սեփականության մեջ գտնվող նավի, որն օգտագործվում է ոչ առևտրային նպատակներով) նավապետը և նավահանգստային միավորի տարածքում գտնվող անձինք պարտավոր են, Գործակալության առաջադրանքին համապատասխան, նավահանգստային միավորի պահանջելուն պես, նրան հանձնել իրենց նավարկող օբյեկտները կամ այլ տեխնիկական միջոցներ՝ վտանգի մեջ գտնվող մարդկանց և նավը փրկելու, ինչպես նաև ծովի աղտոտվածությունը վերացնելու համար։
2. Գործակալության և նավահանգստային միավորի կողմից իրենց իրավասության շրջանակներում նավարկության անվտանգության ապահովման և համապատասխան նավահանգստային միավորում կարգուկանոն պահպանելու համար սահմանված պահանջների կատարումը պարտադիր է նավահանգստային միավորում գտնվող բոլոր ֆիզիկական և իրավաբանական անձանց և նավապետի համար։ 
3. Նավարկության անվտանգության և նավահանգստում կարգուկանոնի պահպանման պահանջների խախտման համար կիրառվում է վարչական տույժ՝ Վրաստանի օրենսդրությամբ սահմանված կարգին համապատասխան։
2008 թվականի հունիսի 27-ի Վրաստանի №69 – ՎՕՏ I, օրենք, №12, 14.07.2008թ․, հոդվ․91
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2022 թվականի մայիսի 10-ի Վրաստանի №1547 օրենք – կայք, 24.05.2022թ․

Հոդված 831
1. Նավը կարող է կալանքի ենթարկվել միայն ծովային հայցի ապահովման համար։
2. Ծովային հայցը բխում է նավի սեփականությունից և այլ գույքային հարաբերությունից, որը ծագում է նավի կառուցման, կառավարման, շահագործման, առևտրային օգտագործման, հիփոթեքի կամ փրկարարական աշխատանքների հետ կապված այլ գույքային հարաբերություններից։
3. Նավը կարող է կալանքի ենթարկվել և ազատ արձակվել միայն դատարանի կողմից՝ Վրաստանի քաղաքացիական դատավարության օրենսդրությանը համապատասխան։
4. Վրաստանի պետությանը պատկանող նավը կարող է կալանավորվել և նրա նկատմամբ պատիժ նշանակվել միայն Վրաստանի կառավարության համաձայնությամբ։
2012 թվականի հունիսի 5-ի Վրաստանի №6386 օրենք – կայք, 19.06.2012թ.

Հոդված 84. (Հանվել է)
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008թ., հոդվ․91

Հոդված 85. (Հանվել է)
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008թ., հոդվ․91

Հոդված 86
1. Ծովային նավահանգստում մուտքի, ելքի, կայանման, բեռնման գործողության, այդ թվում՝ վտանգավոր բեռների պահպանման, բեռնման գործողության իրականացման, նավի վառելիքով լիցքավորման, նավատարային ուղեկցման կանոնները և պայմանները և այլ հարցեր սահմանվում են Գործակալության կողմից հաստատված «Նավահանգստի կանոններով»։ 
2. Գործակալությունը ռազմական նավահանգստի, նավաշինական և այլ ձեռնարկությունների, որոնց ջրային տարածքը հարակից է ծովային նավահանգստի ջրային տարածքին, լիազոր ներկայացուցչի հետ համատեղ սահմանում է նավահանգիստներում և դրանց մուտքերի մոտ տեղաշարժի կանոնները։
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008թ., հոդվ․91
2011 թվականի փետրվարի 22-ի Վրաստանի №4222 օրենք – կայք, 10.03.2011թ.

Գլուխ V1. Պետական ​​վերահսկողությունը և հսկողությունը ծովային նավահանգստի ջրային տարածքում
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008թ., հոդվ․91

Հոդված 861
1. Ծովային նավահանգստի ջրային տարածքում նավարկության անվտանգության նկատմամբ պետական ​​վերահսկողությունը և հսկողությունը իրականացնում է Գործակալությունը՝ իր կառուցվածքային միավորի՝ Նավահանգստի պետական ​​վերահսկողության և հսկողության ծառայության միջոցով, որը գլխավորում է Գործակալության տնօրենի կողմից նշանակված նավահանգստի կապիտանը։ 
2. Նավահանգստի կապիտան կարող է նշանակվել Վրաստանի քաղաքացի, որն ունի նավագնացի մասնագիտությամբ կրթություն և 3000 տոննայից ավելի բեռնատարողությամբ նավի նավապետի կոչում։
3. Նավագնացության անվտանգության նկատմամբ պետական ​​վերահսկողության և հսկողության ապահովման համար Գործակալությունը հիմնական գործառույթներն են․
ա) նավարկության անվտանգության նկատմամբ պետական ​​վերահսկողության և հսկողության իրականացումը,
բ) նավի (այդ թվում, ձկնորսական նավի) (անկախ դրոշի պետությունից և պատկանելության ձևից) ծովային նավահանգիստ մուտքի/ելքի գրանցումը՝ համաձայն իր կողմից հաստատված նավահանգստի կանոնների,
գ) Վրաստանի նավահանգիստ մտնող նավերի կողմից (անկախ դրոշի պետությունից և սեփականության ձևից) Վրաստանի միջազգային պայմանագրերով և Վրաստանի օրենսդրությամբ սահմանված պահանջների կատարման հսկողությունը՝ իր լիազորության շրջանակներում,
դ) համապատասխան նավահանգստի ջրային տարածքում խորտակված գույքը հանելու աշխատանքների իրականացմանը համաձայնություն տալը,
ե) նավահանգստի ջրային տարածքում վտանգի մեջ գտնվող մարդկանց և նավերը փրկելու համար որոնողական-փրկարարական գործողությունների, ինչպես նաև նավթի և վնասակար նյութերի վթարային արտանետման վերացման աշխատանքների ղեկավարումը և ծովային նավահանգստում բոլոր ռեսուրսների օգտագործման համակարգումը,
զ) նավարկության անվտանգության ոլորտում համապատասխան տեխնիկական կանոնակարգերի կատարման հսկողությունը։ 
4. Գործակալությունն իր գործառույթները կատարելիս իրավունք ունի, Վրաստանի օրենսդրության համաձայն՝
ա) ձերբակալել նավը և(կամ) բեռը,
բ) ստուգել նավահանգիստ մտած նավի փաստաթղթերը, ծովագնացների հավաստագրերը, ինչպես նաև անձնակազմի անդամների վկայականները,
գ) նավահանգստային միավորին ցուցումներ տալ նավարկության անվտանգության ապահովման հետ կապված հարցերի վերաբերյալ,
դ) կայացնել այլ համապատասխան որոշումներ սույն Օրենսգրքով, «Տրանսպորտային ոլորտի կառավարման և կարգավորման մասին» Վրաստանի օրենքով և դրանց հիման վրա ընդունված ենթաօրենսդրական նորմատիվ ակտերով՝ իր իրավասության մեջ մտնող հարցերի վերաբերյալ։
5. Եթե օտար երկրի պետության դրոշի ներքո նավարկող նավը Վրաստանի նավահանգիստ մուտք գործելիս չի կարող ներկայացնել սույն Օրենսգրքով և Վրաստանի միջազգային պայմանագրով նախատեսված փաստաթղթերը, նավատիրոջ հաշվին, տեխնիկական հսկողության կարգով, անպայման պետք է ստուգվի նրա բեռնատարողությունը, ուղևորատարողությունը, վերջրյա նավակողի նվազագույն բարձրությունը և ռադիոկայանը Վրաստանի պետական ​​դրոշի ներքո նավարկող նավերի ստուգման համար սահմանված կանոններին համապատասխան։ 
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008, հոդվ․91
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2012 թվականի հունիսի 5-ի Վրաստանի №6386 օրենք – կայք, 19.06.2012թ․
2022 թվականի մայիսի 10-ի Վրաստանի №1547 օրենք – կայք, 24.05.2022թ․

Գլուխ VI. Նավատարման ծառայությունը
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․

Հոդված 87
1. Ծովագնացության անվտանգությունն ապահովելու նպատակով, նավի նավատարային ուղեկցությունը Վրաստանի նավահանգստի մատույցների մոտ և նրա ջրային տարածքում իրականացնում է միայն Գործակալության կողմից հավաստագրված ծովային նավատարը (այսուհետ՝ նավատար):
2. Նավահանգստային միավորը պարտավոր է նավարկության անվտանգության նպատակով նավահանգստային միավորի տարածքում և ջրային տարածքում ապահովել նավատարման ծառայության գործունեություն։ 
3. Ծովային անվտանգության շահերից ելնելով՝ թույլատրելի չէ, որ նավատարային ծառայություն ստեղծվի նավահանգստային միավորի/նավահանգստային միավորի աշխատակցի կողմից կամ լինի նրա հետ կապված իրավաբանական անձ։ 
4. Նավատարային ծառայությունը կարող է ստեղծվել «Ձեռնարկատերերի մասին» Վրաստանի օրենքով նախատեսված իրավական ձևով: Վրաստանի նավահանգստային միավորը պարտավոր է նավատարման ծառայությունների վերաբերյալ համապատասխան պայմանագիր կնքել համապատասխան նավատարման ծառայության հետ: Այս պայմանագիրը պետք է ներառի դրույթներ նավահանգստում և նավահանգստի մատույցներում նավատարային ծառայության իրականացման մասին, ինչպես նաև նավամատույցներում նավատարային նավակների կայանման վերաբերյալ։
5. Նավահանգստային ծառայության գործունեությունը կարգավորվում է Վրաստանի կառավարության կողմից հաստատված տեխնիկական կանոնակարգով (այսուհետ՝ Տեխնիկական կանոնակարգ), որի նպատակն է ապահովել նավագնացության անվտանգությունը Վրաստանի նավահանգիստների մատույցների մոտ և դրանց ջրային տարածքներում և նավատարային ծառայության կողմից ծառայության իրականացման հետ կապված գործունեության իրավական կարգավորումը։ Տեխնիկական կանոնակարգը հիմնվում է Միջազգային ծովային կազմակերպության՝ IMO-ի 2003 թվականի դեկտեմբերի 5-ի A.960 (23) բանաձևի՝ «Ծովային նավատարների, բացառությամբ բաց ծովի նավատարների, պատրաստման, հավաստագրման և շահագործման ընթացակարգերի մասին հանձնարարականները» (այսուհետ՝ Բանաձև), «Նավաստիների պատրաստման, դիպլոմավորման և հերթապահության կանգնելու մասին» մասին 1978 թվականի միջազգային կոնվենցիայի (այսուհետ՝ Կոնվենցիա), սույն օրենսգրքի և այլ իրավական ակտերի վրա։ 
6. Նավատարային ծառայության հավաստագիր կամ նավատարի հավաստագիր ունեցողի կողմից նավատարային ծառայության մատուցման հետ կապված գործունեության մշտական վերահսկողության և հսկողության նպատակն է ծառայության համապատասխանեցումը Վրաստանի օրենսդրությամբ, Բանաձևով և Կոնվենցիայով սահմանված պահանջներին, ինչպես նաև լավագույն ծովային փորձին: Ծովային անվտանգության հարցերում հավաստագրված նավատարային ծառայությունը և հավաստագրված նավատարը ենթարկվում են Նավահանգստի պետական ​​վերահսկողության և հսկողության ծառայության պետին՝ նավահանգստի կապիտանին:
7. Նավատարային ծառայության հավաստագրումը իրաանացվում է 5 տարի ժամկետով: Նավատարային  ծառայության հավաստագրման կարգն ու պայմանները սհմանվում են տեխնիկական կանոնակարգով։
8. Եթե նավատարային ծառայության և(կամ) նավահանգստային միավորի մեղավորությամբ, այդ թվում՝ պայմանագրի բացակայության կամ Վրաստանի օրենսդրությամբ նախատեսված այլ դեպքում, անհնար է նավատարային ծառայություն մատուցել պարտադիր նավատարային ուղեկցման տարածքում, Գործակալությունը պարտադիր նավատարային ծառայություն մատուցելու համար իրավունք ունի նշանակել իրավասու անձ և(կամ) Գործակալության կողմից հավաստագրված նավատար։ Նշված նավատարի վարձատրության կանոնները սահմանում է Գործակալությունը։
9. Գործակալության կողմից հավաստագրված նավատարը պետական ​​շահերը պաշտպանելու և Վրաստանի նավահանգիստներում ծովային անվտանգությունն ապահովելու նպատակով պարտավոր է համապատասխան վարձատրության հիման վրա կատարել Գործակալության ցուցումը՝ պարտադիր նավատարային ուղեկցման շրջանում նավատարային ուղեկցում ապահովելու համար։ Գործակալության պարտադիր ցուցումները կատարելու չհիմնավորված մերժումը նավատարի հավաստագրի գործողության դադարեցման հիմք է։ Նավատարի վարձատրության կարգը սահմանում է Գործակալության տնօրենը։
10. Նավատարային ծառայությունն իր սեփականության/տիրապետման մեջ պետք է ունենա նավարկության միջոց, որը վերցված է Գործակալության կողմից ճանաչված դասակարգման ընկերության տեխնիկական հսկողության ներքո, և որին Գործակալության կողմից շնորհվել է նավատարային նավակի կարգավիճակ։ Նավատարային նավակը պետք է բավարարի տեխնիկական կանոնակարգով սահմանված պահանջները։ Գործակալությունը նավարկության միջոցին նավատարային նավակի կարգավիճակ է շնորհում՝ նավի գրանցման վկայականում կատարելով համապատասխան գրառում։ Նավի գրանցման վկայականում պետք է նաև նշված լինի այն նավահանգստի անվանումը, որում նավարկության համար նշված նավակը հավաստագրված է։ Գործակալությունը չի իրականացնում նավատարային նավակների առանձին հավաստագրում։ Եթե նավարկող միջոցը կառուցված չէ որպես նավատարային նավակ, դասակարգման ընկերությունը լրացուցիչ ստուգում է դրա համապատասխանությունը այս տեսակի նավարկող միջոցի համար անհրաժեշտ տեխնիկական չափանիշներին։ Այս գործողությունն իրականացնելու համար դասակարգման ընկերությունը պետք է ունենա նավատարային նավակների տեխնիկական զննման չափորոշիչ։ Այս չափորոշիչը հաստատում է Գործակալությունը
2007 թվականի մարտի 30-ի Վրաստանի № 4598 օրենք – ՎՕՏ I, № 11, 10.04.2007թ․, հոդվ․102
2008 թվականի հունիսի 27-ի Վրաստանի № 69 օրենք – ՎՕՏ I, № 12, 14.07.2008թ․, հոդվ․91
2011 թվականի փետրվարի 22-ի Վրաստանի № 4222 օրենք – կայք, 10.03.2011թ․
2015 թվականի դեկտեմբերի 11-ի Վրաստանի № 4622 օրենք – կայք, 23.12.2015թ․
2022 թվականի մայիսի 10-ի Վրաստանի № 1547 օրենք – կայք, 24.05.2022թ․

Հոդված 88
Նավատար նշանակվում է Վրաստանի քաղաքացի, որն ունի Գործակալության կողմից միջազգային ծովային կազմակերպությունների պահանջների նախատեսմամբ, սահմանված կարգով տրված նավատարի հավաստագիր։
2007 թվականի մարտի 30-ի Վրաստանի № 4598 օրենք – ՎՕՏ I, № 11, 10.04.2007թ․, հոդվ․102
2008 թվականի հունիսի 27-ի Վրաստանի № 69 օրենք – ՎՕՏ I, № 12, 14.07.2008թ․, հոդվ․91
2011 թվականի փետրվարի 22-ի Վրաստանի № 4222 օրենք – կայք, 10.03.2011թ․

Հոդված 89
1. (Հանվել է):
2. Պարտադիր նավատարային ուղեկցման շրջաններում արգելվում է առանց նավատարի նավարկումը։ 
3. Նավապետն իրավունք ունի, անհրաժեշտության դեպքում, նավ վերցնել նավատար՝  ոչ պարտադիր նավատարային ուղեկցման գոտիներում նավարկելիս։ Այս դեպքում նավապետն իրեն իրավունք է վերապահում հրաժարվել նավատարային ծառայությունից, երբ դա նպատակահարմար է համարում: 
2007 թվականի մարտի 30-ի Վրաստանի № 4598 օրենք – ՎՕՏ I , № 11, 10.04.2007թ․, հոդվ․102
2008 թվականի հունիսի 27-ի Վրաստանի № 69 օրենք – ՎՕՏ I, № 12, 14.07.2008թ․, հոդվ․91

Հոդված 90
1. Նավի ուղեկցման ժամանակ նավատարը պարտավոր է հետևել նավարկության փոփոխությունների, ինչպես նաև ափամերձ նավարկության նշանների վիճակին և անհապաղ տեղեկացնել նավահանգստի կապիտանին ուղեկցվող նավի հետ կապված բոլոր ծովային միջադեպերի և նավարկության ցանկացած փոփոխության մասին։
2. Նավի ուղեկցման ժամանակ նավատարը պարտավոր է նավապետին ցուցում տալ նավարկության կանոնների, պարտադիր կանոնակարգերի և այլ կանոնների խախտումների փաստերի պատճառով, պահանջել այդ խախտումների վերացում և անհապաղ տեղեկացնել նավահանգստի կապիտանին նավի կողմից այդ պահանջների անտեսման մասին, իսկ անհրաժեշտության դեպքում դադարեցնել նավի շարժումը։

Հոդված 91
Գործակալությունն իրավունք ունի սահմանափակել նավի մեկնումը վատ եղանակային պայմաններում (վատ տեսանելիության, փոթորկի, երկրաշարժի և այլ դեպքերում), ինչպես նաև անվտանգ նավարկության համար անբարենպաստ այլ առանձնահատուկ պայմանների ժամանակ։ 
2008 թվականի հունիսի 27-ի Վրաստանի № 69 օրենք – ՎՕՏ I, № 12, 14.07.2008թ․, հոդվ․91
2008 թվականի հունիսի 27-ի Վրաստանի № 69 օրենք – ՎՕՏ I, № 12, 14.07.2008թ․, հոդվ․91
2011 թվականի փետրվարի 22-ի Վրաստանի № 4222 օրենք – կայք, 10.03.2011թ․

Հոդված 92
1. Նավի պատճառով առաջացած ծովային վթարի համար պատասխանատվությունը կրում է նավապետը, իսկ եթե դա տեղի է ունեցել, ծառայողական պարտականությունները կատարելիս, նավատարի պատճառով, ապա նաև՝ նավատարային ծառայությունը։
2. Նավատարի կողմից պատճառված վնասի հատուցումը կատարվում է քաղաքացիական պատասխանատվության պարտադիր ապահովագրությամբ։
2008 թվականի հունիսի 27-ի Վրաստանի № 69 օրենք – ՎՕՏ I, № 12, 14.07.2008թ․, հոդվ.91

Հոդված 93
1. Նավատարին նավ հրավիրելիս՝ նավատարային ծառայությունը պարտավոր է անհապաղ նրան ուղարկել նրան նավի վրա, ինչի մասին տեղեկացնում է նավապետին։ Եթե որևէ պատճառով անհնար է անմիջապես նավատար ուղարկել նավ, նավատարային ծառայությունը պարտավոր է այդ մասին տեղեկացնել նավապետին և տեղեկացնել նավի վրա նավատար ներկայանալու ժամանակը։
2. Նավի վրա ծառայողական պարտականություններ կատարելիս նավատարին կարող է ուղեկցել նավատարի մասնագիտությանը տիրապետելու համար անհրաժեշտ վերապատրաստում անցնող անձ (փորձնակ)։

Հոդված 94
Նավապետը պարտավոր է ապահովել նավատարի և նավատար-փորձնակի անհապաղ և անվտանգ ընդունում, ինչպես նաև նավի ուղեկցման ողջ ժամանակահատվածում նրանց անվճար ապահովել առանձին հանգստի սենյակ և սնունդ, սպաների անձնակազմի պես։
2015 թվականի դեկտեմբերի 11-ի Վրաստանի № 4622 օրենք – կայք, 23.12.2015թ.

Հոդված 95
1. Նավ բարձրանալիս նավատարը պարտավոր է նավապետին ներկայացնել նավատարի հավաստագիր և նավատարի անդորրագիր։
2. Նավապետն իրավունք չունի նավի վրա ընդունել այն նավատարին, որը նրան չի ներկայացնում նավատարի հավաստագիր և նավատարի անդորրագիր։
3. Նավապետն անդորրագրում նշում է նավատարային ուղեկցման սկզբի և ավարտի վայրը և ժամը, բեռի և նավի ճշգրիտ տվյալները. անհրաժեշտության դեպքում նշումներ է կատարում՝ կապված այն հանգամանքների հետ, որոնք ուղեկցում են նավատարային ծառայությանը, ինչը հաստատում է ստորագրությամբ։
2007 թվականի մարտի 30-ի Վրաստանի № 4598 օրենք – ՎՕՏ I, №11, 10.04.2007թ․, հոդվ․102
2008 թվականի հունիսի 27-ի Վրաստանի № 69 օրենք – ՎՕՏ I, №12, 14.07.2008թ․, հոդվ․91

Հոդված 96
Նավատարն իրավունք չունի լքել նավը առանց նավապետի համաձայնության՝ մինչև խարիխսն իջեցնելը, այն անվտանգ նավամատույցի մոտ ճոպանով կապելը, այն ծով դուրս բերելը կամ մինչև փոխարինող նավատարի ժամանումը։

Հոդված 97
Նավատարի առկայությունը նավի վրա չի ազատում նավապետին նավը կառավարելու պատասխանատվությունից։ Բացառիկ դեպքերում, նավապետի կամրջակը լքելիս նա պարտավոր է նավատարի հետ թողնել այն անձին, որը պատասխանատու է նավապետի բացակայության ընթացքում նավը կառավարելու համար։

Հոդված 98
1. Եթե նավապետը չի նախատեսում նավատարի հանձնարարականները, վերջինս իրավունք ունի երրորդ անձի ներկայությամբ հրաժարվել նավի հետագա ուղեկցումից և պահանջել, որ դա գրանցվի նավատարային անդորրագրում։ Ինչպես նաև, չնայած նավատարի կողմից նավի ուղեկցումից հրաժարվելուն, նա պարտավոր է մնալ նավապետի կամրջակի վրա և նավապետին տրամադրել նավի անվտանգ նավարկության համար անհրաժեշտ տվյալներ։ Եթե նավապետը պահանջի երկարաձգել նավատարային ուղեկցումը, նավատարը պարտավոր է շարունակել ուղեկցումը։
2. Եթե նավապետը կասկածում է նավատարի հանձնարարականների ճշգրտության մեջ, իրավունք ունի հրաժարվել նրա ծառայություններից: Նման դեպքում, պարտադիր նավատարային ուղեկցման շրջանում նավապետը հնարավորինս դադարեցնում նավի տեղաշարժը մինչև նավի վրա նոր նավատարի ընդունումը:

Հոդված 99. (Հանվել է)
2007 թվականի մարտի 30-ի Վրաստանի № 4598 օրենք – ՎՕՏ I, № 11, 10.04.2007թ․, հոդվ․102

Հոդված 100
Նավապետը, որը նավի վրա նավատար կանչելուց և նրա ժամանումից հետո հրաժարվում է նավատարային ծառայություններից, պարտավոր է ամբողջությամբ վճարել նավագնացության ծառայության գինը:

Հոդված 101
1. Նավատարային անդորրագրում սխալ տվյալներ մուտքագրելու համար նավապետը վճարում է տուգանք՝ նավատարության ծառայության վճարի կրկնապատիկի չափով: Նա նաև կրում է օրենքով նախատեսված պատասխանատվություն այս տվյալներով հարուցված հետևանքների համար:
2. Նավատարային անդորրագրում պետք է նշված լինի․՝
ա) նավի անվանումը,
բ) նավի պետության դրոշը,
գ) նավատիրոջ անունը, նրա հասցեն,
դ) գրանցված ընդհանուր տարողությունը և գրանցված զուտ տարողությունը,
ե) դեդվեյթը (բեռնամբարձությունը),
զ) նավի ընդհանուր երկարությունը, լայնությունը և նավակողի բարձրությունը,
զ) նավի թաղվածքը,
է) բեռի անվանումը և քանակը,
ի) կատարված աշխատանքը։

Հոդված 102
Նավապետը պարտավոր է վճարել հատուկ վարձատրություն՝ նավատարության դրույքաչափի կրկնապատիկի չափով, այն դեպքում, երբ նավատարը մինչև նավատարային ուղեկցում սկսելը հարկադրված է երկու ժամից ավելի մնալ նավի վրա և հավատարմատարի պատճառով, այլ ոչ թե՝ անհաղթահարելի ուժի  (ֆորս-մաժոր) գործողության հետևանքով։

Հոդված 103
Եթե ծառայողական պարտականությունը կատարելիս նավատարը (նավատար և փորձնակ) նավով դուրս է գալիս իրենց սպասարկման տարածքի սահմաններից, նավապետը պարտավոր է փոխհատուցել նավատարին և փորձնակին վերադառնալու ծախսերը (ուղևորություն, օրապահիկ, հյուրանոցային ծախսեր) և նավատարի ուղեկցման վճարը յուրաքանչյուր օր ու գիշերվա  համար։

Հոդված 104. (Հանվել է)
2007 թվականի մարտի 30-ի Վրաստանի № 4598 օրենք – ՎՕՏ I, № 11, 10.04.2007թ․, հոդվ․102

Գլուխ VII․ Ծովում ջրասույզ գույքը
2012 թվականի հունիսի 22-ի Վրաստանի № 6545 օրենք – կայք, 04.07.2012թ․

Հոդված 105
1. Սույն գլխի նպատակների համար ծովում ջրասույզ գույք է համարվում Վրաստանի տարածքային ծովում կամ ներքին ջրերում ջրասույզ եղած գույքը, ինչպես նաև ծանծաղ ջրերում, ժայռերի վրա և այլ վայրերում ափ նետված նավը, դրա բեկորները, սարքավորումները, բեռը և այլն։
2. Ծովում ջրասույզ եղած գույքը հանելը, դուրս բերելը կամ ոչնչացնելն իրականացվում է սույն Օրենսգրքի և Վրաստանի այլ օրենսդրական և ենթաօրենսդրական նորմատիվ ակտերի համաձայն։
3. Ծովում ջրասույզ եղած գույք չի համարվում այն գույքը, որը պատահաբար Վրաստանի նավահանգստում բեռնափոխադրումների և նավահանգստային ենթակառուցվածքների վերանորոգման աշխատանքների ժամանակ ջրասույզ է եղել նավահանգստի ջրային տարածքում։
Վրաստանի 2012 թվականի հունիսի 22-ի №6545 օրենք – կայք, 04.07.2012թ.
Վրաստանի 2015 թվականի դեկտեմբերի 11-ի №4622 օրենք – կայք, 23.12.2015թ.

Հոդված 106
1. Գույքը ծովում ջրասույզ լինելու դեպքում ծովում ջրասույզ եղած գույքի սեփականատերը և(կամ) տիրապետողը պարտավոր է անհապաղ տեղեկացնել Վրաստանի մոտակա ծովային նավահանգստի պետական վերահսկողության և հսկողության ծառայության ղեկավարին՝ նավահանգստի կապիտանին։ 
2. Նավատիրոջ պահանջի դեպքում, Գործակալությունը, համաձայնեցնելով համապատասխան պետական մարմինների հետ, սահմանում է ծովում ջրասույզ եղած գույքի դուրսբերման ժամկետ և համաձայնեցնում է դրա պաշտպանության և դուրսբերման ծրագիր: Գործակալությունը տեղեկացնում է գույքի սեփականատիրոջը և(կամ) տիրապետողին նշված ժամկետի և ծրագրի մասին:
3. Եթե գույքը ջրասույզ է եղել ծովային նավահանգստի ջրային տարածքում, դրա դուրսբերման դեպքում, սույն հոդվածի 2-րդ մասում նախատեսված ծրագիրը համաձայնեցվում է նաև համապատասխան նավահանգստային միավորի հետ: Նավահանգստային միավորը պետք է նպաստի նշված ծրագրի իրականացմանը՝ ծովում ջրասույզ եղած գույքի սեփականատիրոջ և(կամ) տիրապետողի հաշվին:
4. Եթե ծովում ջրասույզ եղած գույքը վտանգ է ստեղծում մարդու կյանքին և(կամ) առողջությանը, խոչընդոտում է անվտանգ նավարկությանը, ծովային արդյունագործությանը, հիդրոտեխնիկական, գիտահետազոտական, բնապահպանական, ծովային փրկարարական և(կամ) այլ նմանատիպ աշխատանքներին և(կամ) կարող է շրջակա միջավայրի աղտոտում առաջացնել, գույքի սեփականատերը և(կամ) տիրապետողը պարտավոր է այդ մասին անհապաղ տեղեկացնել Վրաստանի մոտակա ծովային նավահանգստի պետական վերահսկողության և հսկողության ծառայության ղեկավարին՝ նավահանգստի կապիտանին և, իր պահանջի համաձայն, սեփական ծախսով հանել ծովում ջրասույզ եղած գույքը։ Գույքի հանման ժամկետը պետք է համաձայնեցվի նավահանգստի կապիտանի հետ։
5. Երբ համապատասխան նավահանգստային միավորը հանում է ծովային նավահանգստի ջրային տարածքում ջրասույզ եղած գույքը, եթե կա սույն հոդվածի 4-րդ մասով նախատեսված հանգամանք, ինչպես նաև, եթե այդ գույքը խոչընդոտում է նավահանգստի ջրային տարածքում առևտրային գործունեությանը կամ կարող է խոչընդոտել նման գործունեությանը, անկախ նրանից, թե նշված գույքը պետական սեփականություն է, թե՝ ոչ, նավահանգստային միավորը պարտավոր է իր հաշվին հանել գույքը՝ համաձայնեցնելով Գործակալության հետ։ Բացի այդ, նավահանգստային միավորն իրավունք ունի կատարված ծախսը հատուցել հանված գույքի իրացմամբ։
6. Վրաստանի նավահանգստային միավորում բեռնափոխադրման գործողությունների և նավահանգստային ենթակառուցվածքների վերանորոգման աշխատանքների իրականացման ընթացքում, պատահաբար ծովում ջրասույզ եղած գույքի դուրսբերումը և իրացումն իրականացնում է հենց նավահանգստային միավորը՝ իր սեփական միջոցներով։
7. Եթե նավահանգստային միավորի կողմից պետական սեփականության մեջ գտնվող գոտում ջրասույզ եղած գույքը հանելիս այս գույքի իրացման գինը լիովին մարում է այն հանելու ծախսերը, և վաճառքի արդյունքում գումար է մնում, նավահանգստային միավորը պարտավոր է այդ գումարը փոխանցել Վրաստանի պետական բյուջե։ Սույն հոդվածով նախատեսված գույքի վաճառքի դեպքում նավահանգստային միավորը պարտավոր է Գործակալությանը ներկայացնել նշված գույքի վաճառքի վերաբերյալ տեղեկություն և համապատասխան փաստաթղթեր։
8. Վրաստան պետությունը, որպես ծովում խորտակված գույքի սեփականատեր, այն հանելու/իրացման հետ կապված ծովում ջրասույզ եղած գույքը հանելու ծախսերի վճարման պարտավորություն չի ունենում որևէ անձի նկատմամբ։ Այս նորմը չի տարածվում այն դեպքի վրա, երբ Վրաստան պետությունն ինքն է ծովում ջրասույզ եղած գույքը հանելու նախաձեռնողը։
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008թ., հոդվ․91
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2012 թվականի հունիսի 22-ի Վրաստանի №6545 օրենք – կայք, 04.07.2012թ․
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․
2022 թվականի մայիսի 10-ի Վրաստանի №1547 օրենք – կայք, 24.05.2022թ․

Հոդված 107
1. Եթե ծովում ջրասույզ եղած գույքի սեփականատերը և(կամ) տիրապետողն անհայտ է, Գործակալությունը նրա տիրապետողին և(կամ) սեփականատիրոջը գտնելու համար հրապարակայնորեն հրապարակում է տեղեկություն՝ նշելով ծովում ջրասույզ եղած գույքը հանելու ողջամիտ ժամկետը։ 
2. Սույն հոդվածի 1-ին մասի նպատակներից ելնելով՝ եթե ծովում ջրասույզ եղած գույքը նավ է, դրա սեփականատիրոջ և(կամ) տիրապետողի մասին տեղեկության բացակայության դեպքում Գործակալությունը ծովում ջրասույզ եղած նավի սեփականատիրոջը և(կամ) տիրապետողին գտնելու համար նշված նավի դրոշի պետությանը փոխանցվելիք ծանուցումը, գույքը հանելու ողջամիտ ժամկետի նշմամբ, ուղարկում է Վրաստանի արտաքին գործերի նախարարությանը կամ, հանգամանքների նախատեսմամբ, նման ծանուցում փոխանցելու համար ուղղակիորեն կապվում է համապատասխան պետության իրավասու մարմնի հետ։
3. Եթե ծովում ջրասույզ եղած գույքի հանումը չի իրականացվում սույն հոդվածի 1-ին և 2-րդ մասերում նշված ժամկետում, Գործակալությունն իրավազոր է ապահովել գույքի հանումը կամ, սույն գլխով սահմանված կարգով, անկախ սույն օրենսգրքի 108-րդ հոդվածում նշված ժամկետից, իրականացնել դրա իրացում, իսկ անհրաժեշտության դեպքում՝ միջոցներ ձեռնարկել գույքի ոչնչացման համար։
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008թ., հոդվ․91
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2012 թվականի հունիսի 22-ի Վրաստանի №6545 օրենք – կայք, 04.07.2012թ․
2015 թվականի դեկտեմբերի 11-ի Վրաստանի №4622 օրենք - կայք, 23.12.2015թ․

Հոդված 108
1. Ծովում ջրասույզ եղած գույքի սեփականատերը և(կամ) տիրապետողը իրավունք ունի ջրասույզ եղած գույքը հանել՝ խորտակվելուց հետո 2 տարվա ժամկետում կամ պահանջել հանված գույքը խորտակվելուց հետո 2 տարվա ժամկետում։ Բացի այդ, նա պարտավոր է հատուցել Գործակալությանը կամ նավահանգստային միավորին նշված գույքը ծովում ջրասույզ լինելու հետևանքով պատճառված վնասը և այն հանելու ծախսերը։
2. Սույն հոդվածի առաջին մասով նախատեսված ժամկետի ավարտից հետո համապատասխան գույքը դառնում է պետական սեփականություն։
3. Եթե նավահանգստային միավորը կամ Գործակալությունը վաճառել է առգրավված գույքը, քանի որ այն պահելը հնարավոր և(կամ) նպատակահարմար չէր, ծովում ջրասույզ եղած գույքի սեփականատիրոջը և(կամ) տիրապետողին վերադարձվում է այդ գույքի վաճառքից ստացված գումարը՝ հանած նավահանգստային միավորի կամ Գործակալության կրած ծախսերը և նավահանգստային միավորի կամ Գործակալության կրած վնասի չափը՝ նշված գույքի տեղափոխման, պահպանման և վաճառքի ընթացքում։
4. Ծովում ջրասույզ եղած գույքից կամ հանված գույքից հրաժարվելը գույքի սեփականատիրոջը և(կամ) տիրապետողին չի ազատում պետությանը և(կամ) նավահանգստային միավորին կատարված ծախսերը և հասցված վնասը հատուցելու պարտավորության կատարումից։ 
2008 թվականի հունիսի 27-ի Վրաստանի №69 օրենք – ՎՕՏ I, №12, 14.07.2008, հոդվ․ 91
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2012 թվականի հունիսի 22-ի Վրաստանի №6545 օրենք – կայք, 04.07.2012թ․
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․
2022 թվականի մայիսի 10-ի Վրաստանի №1547 օրենք – կայք, 24.05.2022թ․

Հոդված 109
Եթե նավահանգստի ջրային տարածքում ջրասույզ եղած գույքը վտանգ է ստեղծում մարդու կյանքին և(կամ) առողջությանը, խանգարում է անվտանգ նավարկությանը և(կամ) կարող է շրջակա միջավայրի աղտոտում առաջացնել, և(կամ) ջրասույզ եղած գույքը չի հեռացվում դրա սեփականատիրոջ և(կամ) տիրապետողի կողմից սահմանված ժամկետում, նավահանգստային միավորը Գործակալության ցուցումով պարտավոր է անհապաղ հեռացնել այդ գույքը, իսկ անհրաժեշտության դեպքում՝ միջոցներ ձեռնարկել դրա ոչնչացման կամ այլ կերպ հեռացման համար։ 
2008 թվականի հունիսի 27-ի Վրաստանի №69 – ՎՕՏ I, օրենք, №12, 14.07.2008, հոդվ․91
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2012 թվականի հունիսի 22-ի Վրաստանի №6545 օրենք – կայք, 04.07.2012թ․
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․
2022 թվականի մայիսի 10-ի Վրաստանի №1547 օրենք – կայք, 24.05.2022թ․

Հոդված 110
Գործակալությունն իրավունք ունի, նավահանգստային միավորի միջնորդությամբ կամ առանց նրա, արգելել ծովում ջրասույզ եղած գույքի սեփականատիրոջը և(կամ) տիրապետողին այն հանել սեփականատիրոջ և(կամ) տիրապետողի և(կամ) նրա կողմից ընտրված նավամբարձիչ կազմակերպությանը պատկանող միջոցներով, եթե այդ միջոցներով կատարված աշխատանքը և(կամ) դրանց արտադրության տեխնոլոգիան վտանգ է ներկայացնում մարդու կյանքին և(կամ) առողջությանը, խանգարում է անվտանգ նավարկությանը և(կամ) կարող է առաջացնել շրջակա միջավայրի աղտոտում: Այս դեպքում Գործակալությունն իրավազոր է ծովում ջրասույզ եղած գույքը հանել տիրապետողի և(կամ) սեփականատիրոջ հաշվին կամ պահանջել նշված գույքի սեփականատիրոջից և(կամ) տիրապետողից օգտագործել համապատասխան միջոցներ և տեխնոլոգիաներ:
2007 թվականի մարտի 30-ի Վրաստանի №4598 օրենք – ՎՕՏ I, №11, 10.04.2007թ., հոդվ․102
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2012 թվականի հունիսի 22-ի Վրաստանի №6545 օրենք – կայք, 04.07.2012թ․
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․
2022 թվականի մայիսի 10-ի Վրաստանի №1547 օրենք – կայք, 24.05.2022թ․

Հոդված 111
Ծովում խորտակված ռազմական գույքի հանումը, ոչնչացումը և(կամ) հեռացումն իրականացնում է Վրաստանի Ներքին գործերի նախարարության համակարգի մեջ ընդգրկված իրավազոր մարմինը՝ Գործակալության հետ համաձայնեցմամբ։
2012 թվականի հունիսի 22-ի Վրաստանի №6545 օրենք – կայք, 04.07.2012թ.

Հոդված 112
Պատահաբար դուրս բերված ծովում ջրասույզ եղած գույքը պետք է փոխանցվի Գործակալությանը։
Վրաստանի 2012 թվականի հունիսի 22-ի №6545 օրենք – կայք, 04.07.2012թ.

Հոդված 113
1. Ծովում ջրասույզ եղած գույքի սեփականատերը և(կամ) տիրապետողը կորցնում է գույքի նկատմամբ իրավունքը, եթե նա այն չի հանում սույն Օրենսգրքով սահմանված ժամկետում կամ չի պահանջում այն սույն Օրենսգրքի 108-րդ հոդվածի առաջին մասով սահմանված ժամկետի և պայմանների պահպանմամբ։
2. Պետական սեփականության մեջ գտնվող ծովում ջրասույզ եղած գույքի հանումն իրականացնում է «Լիցենզիաների և թույլտվությունների մասին» Վրաստանի օրենքով նախատեսված Վրաստանի տարածքային ծովում և ներքին ջրերում ջրասույզ եղած պետական սեփականության մեջ առկա մետաղաջարդոն  և գունավոր մետաղներ հանելու լիցենզիա ունեցողը,   բացառությամբ այն դեպքի, երբ պետական սեփականության մեջ եղած ծովում ջրասույզ եղած գույքի հանումը, համաձայն սույն Օրենսգրքի, իրականացնում է Գործակալությունը կամ նավահանգստային միավորը։
2012 թվականի հունիսի 22-ի Վրաստանի №6545 օրենք – կայք, 04.07.2012թ․
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․
2022 թվականի մայիսի 10-ի Վրաստանի №1547 օրենք – կայք, 24.05.2022թ․

Գլուխ VIII․ Ծովային բեռնափոխադրման մասին պայմանագիրը

Հոդված 114
1. Ծովային բեռնափոխադրման մասին պայմանագիրը գրավոր պայմանագիր է, որի համաձայն՝ բեռնափոխադրողը կամ վարձակալողը պարտավորվում է տեղափոխել բեռները և հասցնել ստացողին, իսկ ուղարկողը կամ վարձակալողը պարտավորվում է վճարել բեռնափոխադրման արժեքը։
2. Վարձատուն և վարձակալողը համարվում են այն անձինք, ովքեր կնքում են նավի վարձակալության գրավոր պայմանագիր (չար2եր)։
3. Միավորված ազգերի կազմակերպության «Ծովային բեռնափոխադրման մասին» կոնվենցիայի 31-րդ հոդվածի 4-րդ կետի համաձայն՝ Վրաստանում գործում են հետևյալ կոնվենցիաները՝ 1924 թվականի «Կոնոսամենտի որոշակի կանոնների միավորման մասին» միջազգային կոնվենցիան («Հաագա-Վիսբիի կանոններ») և 1978 թվականի «Ծովային բեռնափոխադրման մասին» Միավորված ազգերի կազմակերպության կոնվենցիան («Համբուրգի կանոններ»)։

Հոդված 115
1. Չարթերի պայմանագրում վավերապայմանների տեսքով պետք է նշված լինի․ 
ա) կողմերի անվանումները, 
բ) նավի անվանումը,
գ) բեռի անվանումը,
դ) բեռնման և նշանակման նավահանգիստները (նավի շարժման ուղղությունը),
ե) փոխադրման արժեքը (ֆրախտը),
զ) կողմերի հիմնական պարտավորությունները և փոխադրման պայմանները։
2. Կողմերի համաձայնության հիման վրա չարթերում կարող են ներառվել այլ լրացուցիչ պայմաններ։
3. Չարթերի պայմանագիը  ստորագրում են վարձատուն և վարձակալողը կամ նրանց լիազոր ներկայացուցիչը։

Հոդված 116
1. Բեռի ընդունումը, ներմուծումը կամ արտահանումը Գործակալությունը կարող է արգելել միայն սույն հոդվածի 3-րդ մասով նախատեսված դեպքերում։ Այն այդ մասին անհապաղ տեղեկացնում է Վրաստանի էկոնոմիկայի և կայուն զարգացման նախարարին և այլ շահագրգիռ անձանց։
2. Փոխադրման համար բեռի ընդունման արգելքը, ժամանակավոր կասեցումը կամ սահմանափակումը կարող է ներմուծվել որոշակի ուղղությամբ՝ կոնկրետ նավահանգստից կամ որոշակի նավահանգիստ տեղափոխելիս։ Գործակալությունը այդ մասին անհապաղ տեղեկացնում է բեռն ուղարկողին և համապատասխան գերատեսչություններին։
3. Տարերային աղետների, խափանման և վթարի, ինչպես նաև կարանտին հայտարարելու դեպքում, երբ տեղաշարժը դադարեցված է, նավահանգստի կապիտանի հրամանով կարող է ժամանակավորապես կասեցվել և(կամ) սահմանափակվել բեռների ընդունումը, ինչն անհապաղ պետք է տեղեկացվի Գործակալությանը, որը կսահմանի բեռների ընդունման ժամանակավոր կասեցման և(կամ) սահմանափակման պայմանները և կհրապարակի դրանք «Ծովագնացների տեղեկատուներում»։
2007 թվականի մարտի 30-ի Վրաստանի №4598 օրենք – ՎՕՏ I, №11, 10.04.2007թ․, հոդվ․102
2008 թվականի դեկտեմբերի 23-ի Վրաստանի №851 օրենք – ՎՕՏ I, №40, 29.12.2008թ․, հոդվ․277
2010 թվականի հոկտեմբերի 26-ի Վրաստանի №3750 օրենք – ՎՕՏ I, №62, 05.11.2010թ․, հոդվ․390
2011 թվականի փետրվարի 22-ի Վրաստանի №4222 օրենք – կայք, 10.03.2011թ․

Հոդված 117
Սույն գլխում նշված կանոնները կիրառվում են բոլոր այն դեպքերում, եթե կողմերի միջև կնքված ծովային բեռնափոխադրման պայմանագրով այլ բան նախատեսված չէ։

Հոդված 118
1. Իրավական հարաբերությունները բեռնափոխադրողի և բեռ ընդունողի միջև որոշվում են կոնոսամենտով կամ ծովային կոնոսամենտով։
2. Ծովային բեռնափոխադրման մասին պայմանագրի պայմանները, որոնք ձևակերպված են կոնոսամենտում կամ ծովային կոնոսամենտում, պարտադիր է, որ կատարի բեռ ընդունողը, եթե կոնոսամենտում կամ ծովային կոնոսամենտում նշված է ծովային փոխադրման պայմանագիրը, որում ձևակերպված են այդ պայմանները։

Հոդված 119
Կոնոսամենտը բեռի տնօրինման փաստաթուղթ է, որը հաստատում է ծովային փոխադրման պայմանագիրը և   բեռնափոխադրողի կողմից բեռի ստացումը կամ բեռնումը։ Կոնոսամենտը ներկայացնելիս բեռնափոխադրողը պարտավոր է բաց թողնել բեռը։

Հոդված 120
1. Բեռը նավի վրա ստանալուց հետո, բեռնափոխադրողը պարտավոր է բեռն ուղարկողի պահանջով նրան փոխանցել կոնոսամենտ (կամ ծովային կոնոսամենտ), որը հաստատում է, որ բեռնափոխադրողը ստացել է կոնոսամենտում նշված բեռը։ 
2. Բեռնափոխադրողը կարող է կոնոսամենտի կամ ծովային կոնոսամենտի փոխարեն տրամադրել այլ փաստաթուղթ, որը հաստատում է փոխադրման համար բեռի ստացումը։ Նման փաստաթուղթը հանդիսանում է բեռնափոխադրողի կողմից բեռի ստացման (ինչպես նկարագրված է փաստաթղթում) և ծովային փոխադրման պայմանագրի  առաջնային փաստաթուղթը։
3. Կոնոսամենտը կազմվում է բեռն ուղարկողի կողմից ստորագրված փաստաթղթի հիման վրա, որը պետք է պարունակի Օրենսգրքի 121-րդ հոդվածի «ա» - «ժ» ենթակետերում նշված տվյալները։
4. Բեռն ուղարկողը պատասխանատու է բեռնափոխադրողի առաջ փաստաթղթում սխալ, ոչ ճշգրիտ կամ թերի տվյալների ներառման հետևանքով առաջացած հետևանքների համար։

Հոդված 121
Կոնոսամենտում պետք է նշված լինեն՝
ա) բեռի ընդհանուր բնութագրերը, բեռի նույնականացման համար անհրաժեշտ հիմնական նշանները, բեռի վտանգավոր կամ հատուկ հատկությունների ուղղակի մատնանշումը, վայրերի կամ առարկաների և բեռի քաշի կամ քանակի ուղղակի նշումը։ Բացի այդ, բոլոր տվյալները պետք է նշվեն բեռն ուղարկողի կողմից ներկայացված տեսքով,
բ) բեռի արտաքին տեսքը,
գ) բեռնափոխադրողի անվանումը և նրա հիմնական գործունեության վայրի հասցեն,
դ) բեռնափոխադրողի անունը,
ե) բեռը ստացողի անվանումը (անվանական կոնոսամենտ), բեռի բացթողումը նշված անձի հրամանով (ներկայացնողի կոնոսամենտ) կամ բեռի բացթողումը կոնոսամենտի ներկայացմամբ (օրդերային կոնոսամենտ)։
զ) բեռնման նավահանգիստը՝ համաձայն բեռի ծովային փոխադրման պայմանագրի և բեռը փոխադրողի կողմից նավի վրա ստանալու ամսաթիվը,
է) բեռնաթափման նավահանգիստը՝ ծովային բեռնափոխադրման պայմանագրի համաձայն,
ը) կոնոսամենտի բնօրինակների քանակը, եթե դրանք մեկից ավելի են,
թ) նշում այն մասին, թե փոխադրումը կարգավորվում է «Կոնոսամենտի որոշակի կանոնների միավորման» 1924 թվականի միջազգային կոնվենցիայով  (Հաագա-Վիսբիի կանոններ), «Բեռի ծովային փոխադրման մասին» Միավորված ազգերի կազմակերպության 1978 թվականի կոնվենցիայով (Համբուրգի կանոններ),
ժ) որոշակի դեպքերում նշում այն մասին, որ բեռը պետք է տեղադրվի կամ կարող են տեղադրվել տախտակամածի վրա,
ժա) ստացողի կողմից վճարվող բեռնափոխադրման գումարը կամ նրա կողմից բեռնափոխադրման վճարման այլ նշում,
ժբ) կոնոսամենտի տրամադրման վայրը և ամսաթիվը,
ժգ) բեռնափոխադրողի կամ նրա անունից գործող անձի ստորագրությունը։

Հոդված 122
Բեռնափոխադրողը պարտավոր է բեռն ուղարկողին տրամադրել նույն կոնոսամենտի մի քանի օրինակ։ Դրանցից յուրաքանչյուրում պետք է նշվի կոնոսամենտերի ընդհանուր քանակը։ Բեռը կոնոսամենտի   բնօրինակներից որևէ մեկի հետ հանձնելուց հետո մնացած բոլոր օրինակներն անվավեր են։

Հոդված 123
Կոնոսամենտի փոխանցումը կատարվում է հետևյալ կանոնների պահպանմամբ՝
ա) անվանական կոնոսամենտը կարող է փոխանցվել անվանական փոխանցման մակագրությամբ կամ ցանկացած այլ ձևով, որը համապատասխանում է վարկային պահանջի փոխանցման համար սահմանված կանոններին,
բ) օրդերային կոնոսամենտը կարող է փոխանցվել անվանական կամ բլանկային փոխանցվելիք մակագրությամբ,
գ) կոնոսամենտ  ներկայացնողին փոխանցվում է սովորական կարգով։  

Հոդված 124
1. Բեռն ուղարկողն իրավունք ունի պահանջել՝
ա) մինչև նավի նավահանգստից դուրս գալը բեռի վերադարձ, 
բ) բեռի հանձնում  միջանկյալ նավահանգստում,
գ) փոխանցում  այն անձին, որը չի նշված կոնոսամենտում, այն պայմանով, որ նա կներկայացնի բեռն ուղարկողին տրված կոնոսամենտերի բոլոր օրինակները և կպահպանի ծովային փոխադրումից հրաժարվելու վերաբերյալ սույն օրենսգրքի բոլոր դրույթները կամ կներկայացնի համապատասխան ապահովում։
2. Նույն իրավունքից օգտվում է նաև կոնոսամենտը օրինական հիմքով ունեցող ցանկացած անձ, որը տիրապետում է կոնոսամենտի բոլոր օրինակներին կամ ծովային բեռնագրերին։

Հոդված 125
1. Բեռը, որի առանց կորցնելու, պակասորդի կամ վնասման փոխադրումը պարտադիր կերպով պահանջում է տարա և փաթեթավորում, պետք է տեղադրվի պատշաճ կերպով կազմակերպված տարայի մեջ և լավ փաթեթավորվի՝ փոխադրման և վերաբեռնման ընթացքում դրա անվնաս և լիարժեք պահպանումն ապահովելու համար։
2. Բեռի յուրաքանչյուր միավոր պետք է լիովին և հստակ մակնշվի ծովային փոխադրման կանոններին համապատասխան։

Հոդված 126
1. Փոխադրողը պարտավոր է նախապես, նախքան նավարկության մեկնարկը.
ա) նավը բերել նավարկության վիճակի,
բ) ապահովել   ծովային նավարկության համար դրա տեխնիկական պատրաստվածություն,
գ) պատշաճ կերպով կահավորել և մատակարարել այն,
դ) անձնակազմով համալրել այն,
ե) կազմակերպել նավամբարը և բոլոր մյուս զետեղարանները, որոնցով տեղափոխվում է բեռը՝ բեռի պատշաճ ընդունումը, փոխադրումը և պահպանումն ապահովելու համար։
2. Փոխադրողը պատասխանատվություն չի կրում նավի ոչ ծովային վիճակի համար, եթե ապացուցի, որ դա պայմանավորված է այնպիսի թերություններով, որոնք, չնայած պատշաճ հոգածության, հնարավոր չէր հայտնաբերել (թաքնված թերություններ):
3. Կողմերի համաձայնագիրը, որը հակասում է սույն հոդվածի առաջին մասին, անվավեր է:

Հոդված 127
Բեռն ուղարկողը պարտավոր է փոխադրողին անհապաղ փոխանցել բեռի հետ կապված բոլոր փաստաթղթերը՝ համաձայն նավահանգստի, սանիտարական և այլ վարչական կանոնների, ինչպես նաև Վրաստանի մաքսային օրենսդրության պահանջների: Բեռն ուղարկողը պատասխանատու է փոխադրողի առջև նշված փաստաթղթերի ուշ փոխանցման, սխալ կամ թերի կազմման հետևանքով պատճառված վնասի համար:
2010 թվականի նոյեմբերի 12-ի Վրաստանի №3806 – ՎՕՏ I օրենք, №66, 03.12.2010, հոդվ․414
2012 թվականի մարտի 27-ի Վրաստանի №5961 օրենք – կայք, 12.04.2012թ․
2019 թվականի հունիսի 28-ի Վրաստանի №4923 օրենք – կայք, 04.07.2019թ․

Հոդված 128
Բեռի բեռնումը այլ նավի վրա՝ նախկինում տեղափոխման համար ընտրված նավի փոխարեն, կարող է իրականացվել միայն բեռնափոխադրողի կամ վարձակալողի համաձայնությամբ, բացառությամբ այն դեպքերի, երբ վերաբեռնումը պայմանավորված է նավի բեռնումը սկսելուց հետո առաջացած տեխնիկական անհրաժեշտությամբ։

Հոդված 129
Բեռը նավի վրա տեղադրվում է նավի կապիտանի հայեցողությամբ։ Բացի այդ, թույլ չի տրվում բեռը տախտակամածի վրա տեղադրել առանց բեռնափոխադրողի գրավոր համաձայնության։ Բացառություն են կազմում այն բեռները, որոնց բեռնումը տախտակամածի վրա թույլատրվում է գործող կանոններով և մաքսային ծառայություններով։ Փոխադրողը պատասխանատու է նավի վրա բեռի ճիշտ տեղադրման, ամրացման և առանձնացման համար։ Փոխադրողի բեռնման, ամրացման և առանձնացման վերաբերյալ հրահանգները պարտադիր են բեռնափոխադրման գործողություններ իրականացնող բոլոր ֆիզիկական և իրավաբանական անձանց համար։

Հոդված 130
Բեռը կարող է տեղափոխվել ուղարկողի կողմից կապարակնքված լիխտերով (փոքր բեռնանավով), նավի առանձին պահեստարանով կամ բեռնարկղով։

Հոդված 131
Ժամանակը, որի ընթացքում պետք է տեղի ունենա նավի բեռնում կամ բեռնաթափում (սահմանված որոշակի ժամանակ) որոշվում է կողմերի համաձայնությամբ, իսկ նման համաձայնության բացակայության դեպքում՝ նավի բեռնման և բեռնաթափման նորմերով, որոնք ընդունված են նավահանգստային միավորում։
2022 թվականի մայիսի 10-ի Վրաստանի №1547 օրենք – կայք, 24.05.2022թ․

Հոդված 132
1. Կողմերի համաձայնությամբ, նավի բեռնման և բեռնաթափման, ինչպես նաև բեռնափոխադրման գործողությունների ավարտման համար սահմանված ժամկետի ավարտից հետո կարող է սահմանվել լրացուցիչ ժամանակ (կոնտրստալ ժամանակ), և այդ ժամանակվա ընթացքում բեռնափոխադրողին նավի պարապուրդի պատճառով արժեքի չափը  (դեմերեջ), ինչպես նաև պարգև (դիսպաչ) մինչև սահմանված ժամկետի ավարտը նավի բեռնումն ու բեռնաթափումն ավարտելու համար։ 
2. Եթե կողմերի համաձայնություն չկա, կոնտրստալ ժամանակի ընթացքում ժամանակի տևողությունը և փոխադրողի կողմից նավի պարապուրդի համար արժեքի չափը, ինչպես նաև բեռի վաղաժամկետ բեռնման և բեռնաթափման համար վարձակալողին կամ ուղարկողին վճարվելիք պարգևի չափը որոշվում է համապատասխան նավահանգստային միավորում սովորաբար ընդունված պայմաններին և դրույքաչափերին համապատասխան:
3. Դույքաչափերի բացակայության դեպքում նավի ուշացման վճարի չափը որոշվում է նավի և անձնակազմի պահպանման ծախսերով, իսկ բեռնումն ու բեռնաթափումը ժամկետից շուտ ավարտելու համար վարձատրությունը որոշվում է նավի պարապուրդի համար վճարման ենթակա գումարի կեսով:
2022 թվականի մայիսի 10-ի Վրաստանի №1547 օրենք – կայք, 24.05.2022թ.

Հոդված 133
Նավի բեռնման ժամանակ կոնտրստալ ժամկետը լրանալուց հետո փոխադրողն իրավունք ունի հետագա պարապուրդի ժամանակ պահանջել պատճառված վնասի հատուցում և նավը ուղարկել նավարկության, նույնիսկ եթե նախապես որոշված ​​բեռը լիովին չի բեռնվել նավի վրա փոխադրողից անկախ պատճառներով: Այս դեպքում փոխադրողն իրավունք ունի ստանալ փոխադրումների համար տրվող ամբողջ վարձավճարը։
 
Հոդված 134
1. Եթե նավը ամբողջությամբ վարձակալված է փոխադրողի կողմից, նավապետն իրավունք չունի հրաժարվել բերված բեռն ընդունելուց մինչև բեռի նավահանգստում գտնվելու և այնտեղ գտնվելու ավելացված ժամկետը լրանալը, եթե կողմերի միջև համաձայնություն է եղել այդ մասին, նույնիսկ եթե բեռի ընդունումը և պահեստավորումը պահանջի նավի պարապուրդ սահմանված ժամկետից ավելի երկար ժամանակահատվածով:
2. Նավահանգստում գտնվելու ավելացած ժամկետը լրանալուց հետո փոխադրողը պարտավոր է փոխհատուցել փոխադրողին պատճառված վնասը նավի պարապուրդի յուրաքանչյուր օրվա համար:
3. Եթե բեռնափոխադրման համար հատկացված է նավի միայն որոշակի մասը, մինչև նավահանգստում գտնվելու (նավահանգստում գտնվելու և այնտեղ գտնվելու ավելացված) ժամկետը լրանալը   նավապետն իրավունք հրաժարվել ուշացումով բերված բեռն ընդունելուց, եթե բեռի տեղադրումը կհանգեցնի նավի լրացուցիչ պարապուրդի, որի հետևանքով վնաս կհասցվի մնացած բեռին։ Ինչպես նաև, փոխադրողը պահպանում է փոխադրավճարն ամբողջությամբ ստանալու իրավունքը։

Հոդված 135
Եթե բեռնափոխադրման համար նախատեսված են նավն ամբողջությամբ կամ մասնակի, կամ նավի որոշակի պահեստարաններ, բեռն ուղարկողը կարող է պահանջել նավից կամ պահեստարաններից հանել կողմնակի բեռը մեկնման նավահանգիստ մուտք գործելիս, իսկ եթե նավն ամբողջությամբ է վարձակալված՝ ցանկացած նավահանգիստ մուտք գործելիս։ Եթե կողմնակի բեռը ժամանակին չի հանվում նավից, բեռն ուղարկողն իրավունք ունի պահանջել բեռնափոխադրման վճարը համապատասխանաբար նվազեցնել, ինչպես նաև հատուցել պատճառված վնասը։ 

Հոդված 136
1. Եթե դյուրավառ, պայթուցիկ կամ այլ վտանգավոր բեռը հանձնված է սխալ անվանումով, և ստացման պահին փոխադրողը չէր կարող արտաքին զննմամբ պարզել բեռի հատկությունները, նա իրավունք ունի, հանգամանքների նախատեսմամբ, ցանկացած ժամանակ բեռնաթափել, ոչնչացնել կամ վնասազերծել բեռը՝ առանց բեռն ուղարկողին վնասի համար հատուցում տալու։
2. Բեռն ուղարկողը պատասխանատու է բոլոր վնասների համար, որ նա պատճառել է բեռնափոխադրողին կամ երրորդ կողմին դյուրավառ, պայթուցիկ կամ այլ վտանգավոր բեռի փոխադրմամբ։ Նման դեպքում բեռնափոխադրման վճարի վերադարձ տեղի չի ունենում, իսկ եթե բեռնափոխադրման վճարը չի վճարվել ուղարկման պահին, փոխադրողն իրավունք ունի ամբողջությամբ վճարել տալ այն։ 

Հոդված 137
Եթե Օրենսգրքի 136-րդ հոդվածում նշված բեռը նավ է ընդունվել փոխադրողի համաձայնությամբ և վտանգ է ներկայացնում նավի, նավի վրա գտնվող անձանց և բեռի համար, փոխադրողն իրավունք ունի գործել Օրենսգրքի 136-րդ հոդվածի 1-ին մասի համաձայն։ Այդ դեպքում բեռն ուղարկողը պատասխանատվություն չի կրում փոխադրողի առջև այդ բեռի փոխադրման հետևանքով պատճառված վնասի համար, բացառությամբ ընդհանուր վթարի դեպքի։ Փոխադրողն իրավունք ունի պահանջել բեռնափոխադրման վճարի այն քանակը, որը համեմատական ​​է փոխադրման իրական հեռավորությանը մինչև դրա դադարեցման պահը։

Հոդված 138
Եթե բեռի փոխադրման համար նախատեսված է ամբողջ նավը, փոխադրողը պարտավոր է ուղարկողի պահանջելուն պես անհապաղ նավն ուղարկել նավարկության, նույնիսկ եթե բեռը ամբողջությամբ չի ստացվել։ Ինչպես նաև, փոխադրողը պահպանում է փոխադրման ամբողջական վճարը ստանալու իրավունքը։

Հոդված 139
Եթե նավի վրա գտնվող բեռի արժեքը չի կարող մարել բեռնափոխադրման ծախսը և փոխադրողի այլ բեռների հետ կապված ծախսեր, իսկ ուղարկողը ​​նավի մեկնումից առաջ ամբողջությամբ չի վճարել բեռնափոխադրման վճարը և չի ներկայացրել լրացուցիչ ապահովում, փոխադրողն իրավունք ունի նավի մեկնումից առաջ չեղարկել պայմանագիրը և պահանջել համաձայնեցված բեռնափոխադրման ծախսի կեսը, նավի պարապուրդի արժեքը (եթե նման բան տեղի է ունեցել), ինչպես նաև այլ ծախսեր։ Այդպիսի բեռը բեռնաթափվում է ուղարկողի հաշվին։

Հոդված 140
1. Եթե ամբողջ նավը նախատեսված է բեռնափոխադրման համար, նավը կամ վարձակալը իրավունք ունի հրաժարվել պայմանագրից, որի համար նա պետք է վճարի՝
ա) լրիվ բեռնափոխադրման արժեքի կեսը, նավի պարապուրդի (եթե նման բան տեղի է ունեցել) արժեքը, փոխադրողի բեռնափոխադրման ծախսերը, բեռնափոխադրման մեջ չներառված գումարները, եթե ուղարկողը հրաժարվել է մինչև նավի բեռնման կամ բեռնաթափման համար անհրաժեշտ կամ դրանից դուրս սահմանված ժամանակը լրանալը կամ մինչև նավի մեկնումը, ըստ նրա, թե այդ երկու պահերից որն ավելի շուտ կգա, 
բ) լրիվ բեռնափոխադրման ծախսը և այլ գումարները, սույն հոդվածի առաջին մասի «ա» ենթակետին համապատասխան, եթե հրաժարվել է սույն ենթակետում նշված որևէ պահերից մեկը գալուց հետո, և պայմանագիրը կնքվել է միայն մեկ ուղևորության համար,
գ) կատարված ուղևորության բեռնափոխադրման ամբողջ արժեքը, սույն հոդվածի առաջին մասի «ա» ենթակետում նշված այլ գումարներ և մնացած ուղևորությունների բեռնափոխադրման արժեքի կեսը, եթե հրաժարվել է սույն ենթակետում նշված պահերից որևէ մեկը գալուց հետո, և պայմանագիրը կնքվել է մի քանի ուղևորությունների համար։
2. Մինչև նավը ուղևորվելը ուղարկողի կողմից ծովային բեռնափոխադրման պայմանագրից հրաժարվելու դեպքում, փոխադրողը պարտավոր է ապրանքը վերադարձնել ուղարկողին, նույնիսկ եթե բեռնաթափման արդյունքում նավը կանգ է առնում սահմանված ժամկետից ավելի երկար ժամանակահատվածով։
3. Եթե ուղարկողը նավարկության ընթացքում է հրաժարվել պայմանագրից, նա իրավունք ունի պահանջել բեռի ստացումը միայն պայմանագրում նշված նշանակման նավահանգստում կամ այլ նավահանգստում, ուր նավը մուտք կգործի անհրաժեշտության պատճառով։

Հոդված 141
1. Եթե ծովային բեռնափոխադրման պայմանագրով բեռն ուղարկողի  տրամադրության տակ է նավի մի մասը, նա կարող է հրաժարվել պայմանագրից՝ պայմանով, որ կվճարի բեռնափոխադրման ամբողջ արժեքը, նավի պարապուրդի (եթե այդպիսին տեղի է ունեցել) արժեքը և փոխադրողին կփոխհատուցի բեռնափոխադրման ծախսերը, որը չէր ներառված բեռնափոխադրման ամբողջական արժեքի մեջ։
2. Բեռն ուղարկողի պահանջով փոխադրողը պարտավոր է բեռը հանձնել մինչև նրա նշանակման նավահանգիստ հասցնելը միայն այն դեպքում, եթե դրանով չեն վնասվի ինքը փոխադրողը և բեռի մյուս բեռնափոխադրողները։

Հոդված 142
1. Մինչև նավի նավահանգստից դուրս գալը, կողմերից յուրաքանչյուրը կարող է լուծել ծովային բեռնափոխադրման պայմանագիրը՝ առանց մյուս կողմին փոխհատուցելու դրա հետ կապված ծախսերը հետևյալ դեպքերում՝
ա) ռազմական կամ այլ այնպիսի գործողությունների ժամանակ, երբ կարող է առաջանալ նավը կամ բեռն ուրիշի ձեռքն ընկնելու վտանգ, 
բ) մեկնման կամ նշանակման նավահանգիստների շրջափակման մեջ գտնվելու դեպքում, 
գ) պայմանագրի կողմերից անկախ պատճառներով՝ իշխանության ներկայացուցիչների կարգադրությամբ նավը ձերբակալելիս, 
դ) դրոշի կամ նավահանգստի պետության կողմից նավը հատուկ նպատակներով օգտագործելու դեպքում,
ե) երբ պետական ​​մարմինների կողմից արգելում են տեղափոխվող բեռը մեկնման նավահանգստից հանելը կամ նշանակման նավահանգիստ ներս տանելը։
2. Սույն հոդվածի առաջին մասի «գ» և «դ» ենթակետերում նշված դեպքերը չեն հանդիսանում բեռը ծովով փոխադրելը մերժելու հիմք առանց երկրորդ կողմին վնասը հատուցելու,    եթե նման պարապուրդը կարճատև է։
3. Սույն հոդվածով նախատեսված դեպքերում փոխադրողը չի կրում վերաբեռնման ծախսերը։

Հոդված 143
Սույն օրենսգրքի 142-րդ հոդվածով նախատեսված հանգամանքների առաջացման դեպքում յուրաքանչյուր կողմ իրավունք ունի հրաժարվել պայմանագրից նաև ուղևորության ընթացքում։ Այս դեպքում ուղարկողը փոխադրողին փոխհատուցում է բեռի հետ կապված բոլոր ծախսերը, ներառյալ բեռնաթափման ծախսերը, ինչպես նաև բեռնափոխադրման ծախսերը՝ բեռի փոխադրման իրական հեռավորությանը համամասնորեն։

Հոդված 144
1. Ծովային բեռնափոխադրման պայմանագիրը անվերապահորեն կորցնում է ուժը, և կողմերը պարտավոր չեն միմյանց հատուցել պատճառված վնասը, եթե պայմանագրի կնքումից հետո և մինչև նավի բեռնման նավահանգստից նավի մեկնելը պայմանագրի կողմերից անկախ տեղ ունենան հետևյալ հանգամանքները՝
ա) նավը կործանվել է կամ այն ուժով գրավել են, 
բ) նավը ճանաչվել է նավարկության համար ոչ պիտանի,
գ) սահմանված որոշակի բեռ կործանվել է,
դ) բեռնման համար հանձնած բեռը կործանվել է, իսկ ուղարկողը չի հասցրել դրա փոխարեն հանձնել այլ բեռ։
2. Նշված հանգամանքների պատճառով ծովային բեռնափոխադրման պայմանագիրը կորցնում է ուժը նույնիսկ այն ժամանակ, երբ նավը գտնվում է ուղևորության մեջ։ Ինչպես նաև, փոխադրողին բաժին է հասնում փոխադրման վճար՝ բեռնափոխադրման իրական հեռավորությանը համամասնորեն, ելնելով իր կողմից փրկված կամ հանձնված բեռի քանակից։

Հոդված 145
1. Եթե նավը չի կարող մուտք գործել նշանակման նավահանգիստ՝ իշխանությունների կողմից արգելքի, տարերային երևույթների կամ փոխադրողից անկախ այլ պատճառներով, փոխադրողը պետք է անհապաղ տեղեկացնի այդ մասին բեռն ուղարկողին։
2. Եթե բեռի փոխադրման համար նախատեսված է ամբողջ նավը, և ծանուցում ուղարկելու օրվանից հետո ողջամիտ ժամկետում չի ստացել բեռն ուղարկողի կարգադրությունը, թե ինչպես վարվել բեռի հետ, նավապետն իրավունք ունի գործել իր հայեցողությամբ և կայացնել բեռնափոխադրողի համար առավել բարենպաստ որոշում մոտակա նավահանգստում բեռնաթափման մասին կամ վերադարձնել բեռը ուղարկման նավահանգիստ։ 
3. Եթե նավի մի մասն է նախատեսված բեռնափոխադրման համար, և միևնույն ժամանակ նավի մուտքի հնարավորություն չկա նպատակակետի նավահանգիստ, նավապետը պարտավոր է բեռնաթափել բեռը մեկ այլ նավահանգստում՝ համաձայն բեռն ուղարկողի կարգադրության։ Եթե նավապետը ծանուցումն ուղարկելուց հետո երեք օրվա ընթացքում բեռն ուղարկողից չի կարողանա ստանալ նման կարգադրություն, նա իրավունք ունի իր հայեցողությամբ բեռնաթափել բեռը մոտակա նավահանգստում և տեղեկացնել բեռն ուղարկողին այդ մասին։ Նավապետն իրավունք ունի նույնպիսի որոշում կայացնել, եթե բեռն ուղարկողի կարգադրության կատարումն անհնար է առանց նավի վրա գտնվող այլ բեռների տիրապետողներին վնաս պատճառելու։ 
4. Բեռն ուղարկողը պարտավոր է հատուցել փոխադրողին կարգադրության սպասման ընթացքում կատարած ծախսը, ինչպես նաև, բեռի հետ կապված բոլոր ծախսերը, և բեռնափոխադրման արժեքը բեռնափոխադրման փաստացի հեռավորությանը համամասնորեն։

Հոդված 146
Բեռնափոխադրողը պարտավոր է փոխադրել բեռը սահմանված ժամկետում, իսկ եթե նման բան սահմանված չէ, ապա՝ սովորաբար ընդունված ժամկետում։

Հոդված 147
Նավի կողմից սահմանված ուղղությունից շեղումը ծովում մարդ, նավը կամ բեռը փրկելու նպատակով, ինչպես նաև ցանկացած այլ ողջամիտ շեղում երթուղուց, եթե դա պայմանավորված չէ փոխադրողի ոչ ճիշտ գործողությամբ, չի համարվի բեռի ծովային փոխադրման պայմանագրի խախտում։

Հոդված 148
Բեռը նշանակման նավահանգստում կոնոսամենտի բնագիրը հանձնվում է տիրապետողին․ 
ա) ըստ անվանական կոնոսամենտի՝ ստացողին, որը նշված է կոնոսամենտում կամ այն անձին, որին փոխանցվել է կոնոսամենտը՝ անվանական փոխանցվելիք մակագրությամբ կամ վարկային պահանջների փոխանցման համար սահմանված այլ ձևով,
բ) ըստ օրդերային կոնոսամենտի՝ ստացողին կամ ուղարկողին, ըստ նրա, թե կոնոսամենտը կազմվել է «ուղարկողի հրամանով», թե «ստացողի հրամանով», իսկ եթե կոնոսամետում կան փոխանցվելիք գրառումներ՝ այն անձին, որը նշված է չընդհատվող շարքի փոխանցվելիք մակագրության վերջում կամ վերջին բլանկային մակագրությամբ կոնոսամենտը ներկայացնողին։
գ) ըստ ներկայացնողին տրված կոնոսամենտի դեպքում՝ «կոնոսամենտը ներկայացնողին»։

Հոդված 149
1. Բեռը ստացողը և փոխադրողն իրավունք ունեն մինչև բեռը տրամադրելը պահանջել բեռի զննում և քանակի ստուգում։ Դրա հետ կապված ծախսերն անում է այն կողմը, որը պահանջում է բեռի զննում կամ քանակի ստուգում։ 
2. Եթե բեռի վրա հայտնաբերվում է այնպիսի թերություն, որի համար պատասխանատու է փոխադրողը, փոխադրողը պետք է հատուցի ծախսերը։

Հոդված 150
1. ​​Եթե կոնոսամենտով փոխադրվող բեռը ստանալու  ժամանակ բեռը ստացողը գրավոր չի տեղեկացրել փոխադրողին բեռի պակասորդի կամ վնասման մասին, կհամարվի, որ բեռը հանձնվել է ստացողին ըստ կոնոսամենտի, մինչև չապացուցվի հակառակը։
2. Եթե ստացողը և փոխադրողը համատեղ զննել և ստուգել են բեռը, պակասորդի կամ վնասի մասին գրավոր դիմում չի պահանջվում։
3. Եթե բեռի կորուստը, պակասորդը կամ վնասը հնարավոր չէր հայտնաբերել սովորական եղանակով, ստացողը կարող է այդ մասին հայտնել բեռը ստանալուց հետո երեք օրվա ընթացքում։

Հոդված 151
Փոխադրողից անկախ պատճառներով բեռի կորստի, պակասորդի կամ վնասման դեպքում բեռնափոխադրման արժեքը վճարվում է ամբողջությամբ։ 137-րդ, 144-րդ, 145-րդ հոդվածներով նախատեսված դեպքերում բեռնափոխադրման արժեքը վճարվում է փոխադրման իրական հեռավորությանը համամասնորեն։ 

Հոդված 152
1. Փոխադրողի համար հատկացված ամբողջ գումարը վճարում է բեռն ուղարկողը (վարձակալողը): Բեռն ուղարկողի և փոխադրողի միջև կնքված համաձայնագրով նախատեսված դեպքերում, ինչպես նաև կաբոտաժային փոխադրումների ժամանակ Վրաստանի ծովային տրանսպորտի համար գործող կանոններին համապատասխան, թույլատրելի է փոխադրման արժեքը վճարի բեռը ստացողը։ 
2. Բեռը ստացողը պարտավոր է բեռը ստանալուն պես վճարել բեռնափոխադրման արժեքը (եթե դա մինչ այդ վճարված չէ), նավի պարապուրդի վճարը (եթե այդպիսի բան տեղի է ունեցել) և բեռնափոխադրման ծախսերը, իսկ ընդհանուր վթարի դեպքում՝ կատարել վթարային վճարում կամ ներկայացնել համապատասխան ապահովում։
3. Փոխադրողն իրավունք ունի չհանձնել բեռը մինչև փոխադրման վճարի վճարումը կամ ապահովում ներկայացնելը։
4. Եթե փոխադրողը հանձնի բեռը, նա այլևս իրավունք չունի պահանջել չստացած վճարը, բացառությամբ այն դեպքի, երբ նա չէր կարող բեռը պահել իրենից անկախ պատճառներով։

Հոդված 153
1. Եթե փոխադրման համար օգտագործվել է նավի մի մասը, և նշանակման նավահանգստում ստացողը չի պահանջել բեռը, չի տվել որևէ կարգադրություն դրա վերաբերյալ կամ հրաժարվել է ընդունել բեռը, փոխադրողն իրավունք ունի բեռը պահել հուսալի վայրում՝ ուղարկողի ռիսկով և հաշվին, և պարտավոր է այդ մասին տեղեկացնել բեռն ուղարկողին։
2. Եթե բեռի փոխադրման համար նավն ամբողջությամբ է օգտագործվել, իսկ բեռն ընդունողը չի ներկայացել նշանակման նավահանգիստ կամ հրաժարվել է ստանալ բեռը, նավապետը պարտավոր է անհապաղ տեղեկացնել այդ մասին բեռն ուղարկողին։ Նավապետը նավահանգստում բեռը պետք է բեռնաթափի և այն պահեստ հանձնի միայն բեռնաթափման ժամկետի ավարտից և կոնտրստալ ժամանակն անցնելուց հետո, եթե այդ ընթացքում բեռի տեղափոխման համար այլ կարգադրություն չի ստացվել: Բեռնափոխադրողի կողմից բեռը հանձնելու համար ծախսված ժամանակը համարվում է նավի պարապուրդ։
3. Եթե պահման համար հանձնված բեռը չի պահանջվել նավի նավահանգիստ մուտք գործելուց հետո երկու ամսվա ընթացքում, և ուղարկողը չի վճարի բեռնափոխադրողին այս բեռնափոխադրման հետ կապված բոլոր ծախսերը, ապա բեռնափոխադրողն իրավունք ունի վաճառել այդ բեռը և տեղեկացնել բեռնափոխադրողին այդ մասին: Շուտ փչացող բեռը, որը չի պահանջվել, կարող է վաճառվել նշված ժամկետը լրանալուց առաջ: Փոխադրողն այդ մասին տեղեկացնում է բեռն ուղարկողին։ 
4. Վրաստանի ծովային նավահանգստում ստացողի կողմից բեռի ընդունման և պահպանման կանոններն ու պայմանները որոշվում են, և ընդունողի կողմից չպահանջված բեռի վաճառքը կատարվում է Վրաստանի ֆինանսների նախարարության կողմից սահմանված կանոններին համապատասխան։ 
2007 թվականի մարտի 30-ի Վրաստանի №4598 օրենք –ՎՕՏI, №11, 10.04.2007թ․, հոդվ․102
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․

Հոդված 154
1. Վրաստանի նավահանգիստներում կաբոտաժային փոխադրումների ժամանակ ընդունողի պատճառով բեռն ուշացումով դուրս տանելու հետևանքով կուտակված բեռը նավահանգստում պահպանելու ծախսերը կարող են եռապատկվել։ 
2. Բեռների պահպանման ավելացված արժեքի հավաքումը սկսվում է ոչ շուտ, քան մեկ օր ու գիշեր անցնելուց հետո, միայն նրանից հետո, երբ այդ մասին գրավոր կտեղեկացվի այն ֆիզիկական կամ իրավաբանական անձը, որին պետք է վճարել տան ավելացված վճարը։ 

Հոդված 155
1. Բեռի վաճառքից ստացված գումարը՝ հանած փոխադրողին հասանելիք գումարը, փոխանցվում է փոխադրողի դեպոզիտին՝ ըստ պատկանելության տրամադրելու համար։
2. Եթե բեռի վաճառքից ստացված գումարը բավարար չէ բեռի վաճառքի և պահպանման ծախսերը, ինչպես նաև այլ ծախսեր  մարելու համար, փոխադրողն իրավունք ունի վճարել տալ պակասորդը բեռն ուղարկողին։
3. Եթե բեռի վաճառքից հետո վեց ամսվա ընթացքում ոչ ոք չի հայտարարի իր իրավունքը վաճառքից ստացած գումարի նկատմամբ, ապա դեբետի վրա գտնվող գումարը կփոխանցվի Վրաստանի բյուջե։ Առանց փաստաթղթի բեռի վաճառքից ստացված գումարը փոխանցվում է փոխադրողի վնասը մարելու համար։
4. Առանց փաստաթղթի բեռի վաճառքից ստացված գումարը փոխանցվում է փոխադրողի հաշվի վրա այն վնասը մարելու համար, որը հասցվել է նրան բեռի պակասորդը հատուցելու հետևանքով։ 

Հոդված 156
1. Փոխադրողը պատասխանատու է նավի վրա ստացված բեռի կորստի, պակասորդի կամ վնասման համար, եթե նա չի կարող ապացուցել, որ կորուստը, պակասորդը կամ վնասն առաջացել է իրենից կախում չունեցող պատճառներով, մասնավորապես՝
ա) անհաղթահարելի ուժի հետևանքով (ֆորս-մաժոր),
բ) վտանգ ստեղծվելով կամ պատահականությամբ ծովում և այլ նավարկելի ջրերում,
գ) հրդեհով, որում բեռնափոխադրողի մեղավորություն չկա, 
դ) մարդկային կյանք, նավը և բեռը փրկելով կամ այն ​​փրկելու փորձով,
ե) իշխանության կողմից տրված կարգադրությամբ կամ նրա գործողության (ձերբակալում, կալանավորում, կարանտին և այլն) հետևանքով, 
զ) ռազմական գործողությամբ, ահաբեկչական ակտով, ժողովրդական հուզումով, 
է) բեռը ուղարկողի կամ ստացողի անփութությամբ կամ այլ գործողությամբ,
ը) բեռի թաքնված թերությամբ, դրա որակական կամ բնական կորուստով, ինչը չի գերազանցում սահմանված նորմերը,
թ) բեռի տարայի և փաթեթավորման արտաքինից աննկատելի թերություններով,
ժ) բեռի անբավարար կամ անորոշ նշագրումով,
ժբ) գործադուլի դեպքում կամ այլ հանգամանքների պատճառով, ինչը հանգեցրել է աշխատանքի լրիվ կամ մասնակի կասեցման կամ սահմանափակման։
2. Սույն հոդվածի համաձայն՝ փոխադրողը պատասխանատվություն ունի փոխադրվող բեռը ստանալուն պես և ազատվում է պատասխանատվությունից այն հանձնելու պահին։
3. Ծովային բեռնափոխադրման պայմանագիրը, որը չի համապատասխանում սույն հոդվածի կանոններին, բացառությամբ բեռի ստացումից մինչև նավի վրա բեռնումը և բեռնաթափումից հետո մինչև բեռի հանձնումը պատասխանատվության մասին պայմանագրի, առոչինչ է։

Հոդված 157
1. Փոխադրողը պատասխանատվություն չի կրում բեռի կորստի, վնասի կամ փչացման համար, բացառությամբ կաբոտաժով փոխադրվող բեռի, եթե ապացուցի, որ դա տեղի է ունեցել նավարկության կամ նավի վարման ընթացքում՝ նավապետի, նավի անձնակազմի մյուս անդամների կամ նավատարի անփութության կամ այլ գործողությունների հետևանքով։
2. Բեռի կորստի, պակասորդի, վնասման կամ փչացման համար, որը հարուցված է առաջին մասում թվարկված անձանց գործողությամբ կամ անփութությամբ բեռնման, պահեստավորման, փոխադրման, բեռնաթափման կամ բեռի հանձնման ժամանակ, փոխադրողը պատասխանատվություն է կրում սույն օրենսգրքի 156-րդ հոդվածի համաձայն։ 

Հոդված 158
Փոխադրողը պատասխանատվություն չի կրում նշանակման նավահանգիստ բերված բեռի կորստի համար, եթե՝
ա) նավի բեռնախցիկները, բեռնարկղերը և տարաները լավ վիճակում են, իսկ բեռն ուղարկողի կողմից դրված կապարակնիքները՝ անվնաս, 
բ) տարան ամբողջական է, լավ վիճակում է, և չկա ճանապարհին այն բացելու հետք, 
գ) բեռն ուղեկցում է ուղարկողի կամ ստացողի ներկայացուցիչը և բեռը ստացողը չի կարող ապացուցել, որ բեռի պակասորդը պատճառվել է փոխադրողի պատճառով։

Հոդված 159
1. Բեռի կորստով կամ վնասումով հարուցված վնասը փոխադրողը հատուցում է հետևյալ կերպ. 
ա) բեռի կորստի կամ պակասորդի համար՝ բեռի կորստի արժեքը,
բ) բեռի վնասման կամ փչացման համար՝ այն գումարի չափով, որքանով նվազել է բեռի արժեքը։
2. Փոխադրողը վերադարձնում է բեռնափոխադրման ստացված արժեքը, եթե այն չի ներառվում կորած կամ վնասված բեռի արժեքի մեջ։

Հոդված 160
1. Կորած կամ պակասող բեռի արժեքը որոշվում է նշանակման նավահանգիստ նավը մտնելու կամ լինելու ժամանակ այս նավահանգստում գործող գներով։ Եթե հնարավոր չէ որոշել նավահանգստում գործող գները, հաշվարկվում է ուղարկման նավահանգստում այն պահի դրությամբ գործող գներով, որոնց գումարվում են փոխադրման ծախսերը։
2. Բեռի կորստի, պակասորդի, վնասման կամ փչանալու համար հատուցման գումարից պահվում են բեռնափոխադրման ծախսերը (բեռնափոխադրում, մաքս և այլն), որոնք պետք է վճարեր բեռն ուղարկողը, բայց դա չի հաջողվել բեռի կորստի, պակասորդի կամ փչացման պատճառով։

Հոդված 161
1. Եթե բեռի արժեքը չի հայտարարվել և չի գրանցվել կոնսոմոնտի մեջ, ապա բեռի մեկ միավորի կորստի, պակասորդի, վնասման կամ փչացման համար հատուցումը չպետք է գերազանցի Արժույթի միջազգային հիմնադրամի 666.67 հաշվարկման միավորը (SDR) կամ կորած, պակասած, վնասված կամ փչացած բեռի մեկ կիլոգրամ անզուտ զանգվածի համար՝ 2.0 հատուկ հաշվարկային միավորը, ըստ նրա,  թե բեռնարկղի արժեքը կամ ուղարկողի այլ տրանսպորտային միջոցների արժեքը հանելու հետևանքով որ գումարն է ավել։ Այս գումարից կհանվի ուղարկողին պատկանող բեռնարկղի կամ այլ  տրանսպորտային միջոցների արժեքը։
2. Այդ գումարները նվազեցնելու մասին համաձայնագիրն անվավեր է։
3. Փոխադրողի պատասխանատվությունը չի սահմանափակվում սույն հոդվածի 1-ին մասով նախատեսված նորմերով, եթե ապացուցվի, որ կորուստը, պակասորդը, վնասումը կամ փչացումը հարուցվել է կոպիտ անփութությամբ կամ դիտավորությամբ գործողությամբ։
4. Փոխադրողի հավատարմատարի կամ ծառայողի պատասխանատվությունը չի սահմանափակվում սույն գլխում նախատեսված նորմերով, եթե ապացուցվի, որ կորուստը, պակասորդը, վնասումը կամ փչացումը հարուցվել է կոպիտ անփութությամբ կամ դիտավորությամբ գործողությամբ։
5. Եթե կոնոսամենտում նշված է բեռնարկղում կամ այլ զետեղարանում տեղադրված բեռի տեղերի և միավորների քանակը, սույն հոդվածի նպատակների համար այդ թիվն ընդունվում է ըստ կոնոսամենտի։ 
6. Եթե կոնոսամենտում նշված չէ բեռնարկղերում կամ այլ զետեղարաններում տեղադրված բեռի տեղերի և միավորների քանակը, բեռի քանակը կհամարվի բեռի մեկ տեղ կամ բեռի մեկ միավոր։ 

Հոդված 162
Բեռնարկղի կամ այլ սարքավորման կորստի կամ վնասման դեպքում փոխադրողը պատասխանատու է հետևյալ շրջանակներում՝
ա) բեռնարկղի կամ այլ օժանդակ սարքավորման կորստի համար՝ բեռնարկղի կամ օժանդակ սարքավորման արժեքի շրջանակներում՝ կորստի պահին դրանց փաստացի մաշվածության նախատեսմամբ, 
բ) բեռնարկղի կամ սարքավորման վնասման համար՝ նշանակման նավահանգստում դրա վերանորոգման արժեքի չափով, եթե փոխադրողը մինչև ստացողին հանձնելը այն չի վերանորոգել ինքնուրույն և(կամ) իր սեփական միջոցներով։

Հոդված 163
Փոխադրողին վճարվելիք բեռնափոխադրման և այլ վճարները, ինչպես նաև դրանց վճարման ժամկետը որոշվում են ծովային բեռնափոխադրման պայմանագրով։ Բեռն ուղարկողը կամ ստացողը ժամկետանց բեռնափոխադրման համար տույժ է վճարում՝  ծովային բեռնափոխադրման պայմանագրի համաձայն։
2007 թվականի մարտի 30-ի Վրաստանի №4598 օրենք –ՎՕՏ I , №11, 10.04.2007, հոդվ․102

Հոդված 164
Նավի պարապուրդի, բեռի ուշացումով մատակարարման կամ չմատակարարման, բեռնափոխադրողի կամ ստացողի ուժերով իրականացված բեռնման և բեռնաթափման գործողությունների ձգձգման, բեռնափոխադրողի կամ ստացողի գործողությամբ պայմանավորված այլ խախտումների համար, ծովային բեռնափոխադրման պայմանագրի համաձայն, պատասխանատու է բեռն ուղարկողը կամ ստացողը։

Հոդված 1641
Սույն գլխի նպատակների համար դրանում օգտագործված տերմիններն ունեն հետևյալ իմաստները՝
ա) փոխադրող – անձ, որը կնքել է կամ որի անունից կնքվել է ուղևորի փոխադրման պայմանագիր կամ ուղևորի և ուղեբեռի փոխադրման պայմանագիր, անկախ նրանից, թե ուղևորի կամ ուղևորի և ուղեբեռի փոխադրումն իրականացնում է անձամբ փոխադրողը, թե փոխադրում իրականացնողի միջոցով,
բ) փոխադրում իրականացնող – անձ (բացի փոխադրողից), որը նավի սեփականատերն է, վարձակալը կամ շահագործողը, և որը փաստացի իրականացնում է ուղևորի փոխադրում կամ ուղևորի և նրա ուղեբեռի փոխադրում կամ ուղևորի փոխադրման կամ ուղևորի փոխադրման և նրա բեռի փոխադրման մի մասը, 
գ) փոխադրող, որը փաստացի իրականացնում է ուղևորի փոխադրում կամ ուղևորի և նրա ուղեբեռի փոխադրում կամ ուղևորի և նրա ուղեբեռի փոխադրման մի մասը – փոխադրում իրականացնող կամ, եթե փոխադրողը փաստացի իրականացնում է ուղևորի փոխադրում կամ ուղևորի և նրա ուղեբեռի փոխադրում՝ փոխադրող։
դ) ուղեբեռ – առարկա կամ տրանսպորտային միջոց, որի փոխադրումն իրականացնում է փոխադրողը՝ փոխադրման պայմանագրի հիման վրա, բացառությամբ՝
դ.ա) այն առարկայի կամ տրանսպորտային միջոցի, որի փոխադրումն իրականացվում է բեռնափոխադրման պայմանագրի, կոնոսամենտի կամ այն պայմանագրի հիման վրա, որի հիմնական նպատակն է ապրանքի փոխադրումը,
դ.բ) ողջ կենդանու,
ե) նավախցիկում եղած ուղեբեռ – ուղեբեռ, որը տեղադրված է ուղևորի նավախցիկում կամ այլ կերպ գտնվում է ուղևորի տիրապետության տակ կամ նրա հսկողության կամ վերահսկողության ներքո, ինչպես նաև ուղեբեռ, որն ուղևորը պահում է իր տրանսպորտային միջոցում կամ տրանսպորտային միջոցի վրա, բացառությամբ սույն օրենսգրքի 175-րդ հոդվածի «գ» ենթակետով նախատեսված դեպքի,
զ) միջադեպ – նավի ջրասուզում, շրջում, ծանծաղուտի վրա նստել կամ բախում այլ նավի հետ, պայթյուն կամ հրդեհ նավի վրա, նավի թերություն։
2019 թվականի սեպտեմբերի 17-ի Վրաստանի № 4944 օրենք – կայք, 01.10.2019թ.
Գլուխ IX. Պայմանագիր ուղևորի և ուղեբեռի ծովային փոխադրման մասին (ուղևոր և ուղեբեռ)

Հոդված 165
1. Համաձայն ծովով ուղևորների փոխադրման պայմանագրի, փոխադրողը պարտավոր է անվտանգ տեղափոխել ուղևորին նշանակման նավահանգիստ։ Ուղևորի կողմից ուղեբեռը հանձնելու դեպքում փոխադրողը պարտավոր է տեղափոխել ուղեբեռը նշանակման նավահանգիստ և հանձնել այն ուղեբեռ ստանալու իրավունք ունեցող անձին։ 
2. Ուղևորը պարտավոր է վճարել ուղևորության, իսկ ուղեբեռը հանձնելու դեպքում՝ դրա փոխադրման վճար։
3. Ծովային ուղևորափոխադրումը ներառում է ուղևորի նավի վրա գտնվելու և նավ նստելու ու իջնելու ժամանակը, ինչպես նաև ափից նավարկության միջոցով մինչև նավ հասցնելու և վերադարձնելու ժամանակը, եթե նման  ծառայության վճարը ներառված է ուղևորի տոմսի արժեքի մեջ, կամ եթե ուղևորին տեղափոխելու համար օգտագործվել է փոխադրողի կողմից տրամադրված նավ։

Հոդված 166
Ուղևորի ծովային փոխադրման պայմանագրի կնքման և ուղեվարձի վճարման ապացույցը փոխադրողի կողմից տրված տոմսն է։ Փոխադրողին ուղեբեռի հանձնումը   հավաստվում է ուղեբեռի ստացականով։

Հոդված 167
1. Այս գլխում տրված հաջորդ կանոնները կիրառվում են այն դեպքերում, երբ կողմերի համաձայնությամբ այլ բան   նախատեսված չէ։
2. Կողմերի ցանկացած համաձայնություն, որը սահմանափակում է ուղևորի՝ սույն գլխով նախատեսված իրավունքները, անվավեր է։

Հոդված 168
1. Նավարկելիս ուղևորին անվտանգ տեղափոխելու համար փոխադրողը պարտավոր է մինչև ուղևորի ծովային ուղևորափոխադրումը սկսելը ապահովել, որ նավը գտնվի սույն օրենսգրքի 14-րդ հոդվածի 4-րդ մասով նախատեսված վիճակում, համալրել նավը անձնակազմով և պահպանել նավը նշված վիճակում ուղևորափոխադրման ողջ ժամանակահատվածում։
2. Փոխադրողը, որը փաստացի իրականացնում է ուղևորափոխադրում կամ ուղևորի և նրա ուղեբեռի փոխադրում կամ ուղևորի փոխադրման կամ ուղևորի և նրա ուղեբեռի փոխադրման մի մաս Վրաստանում գրանցված այն նավով, որը տեղափոխում է ավելի քան 12 ուղևոր, պարտավոր է մինչև ուղևորի ծովային փոխադրումը սկսելը կնքել ուղևորի մահվան կամ առողջության վնասման համար պատասխանատվության ապահովագրություն, որը մարում է ուղևորի մահվան կամ առողջության վնասման համար փոխադրողի պատասխանատվությունը։
3. Պարտադիր ապահովագրության գումարը կոնկրետ դեպքում յուրաքանչյուր ուղևորի համար չպետք է պակաս լինի 250 000 հաշվարկային միավորից։
4. Եթե փոխադրողը, որը փաստացի իրականացնում է ուղևորի փոխադրում կամ ուղևորի և նրա ուղեբեռի փոխադրում կամ ուղևորի փոխադրման կամ նրա ուղեբեռի փոխադրման մի մասը, բավարարում է  սույն հոդվածի 2-րդ և 3-րդ մասերով սահմանված պահանջները, Գործակալությունը սույն հոդվածի 2-րդ մասով նախատեսված նավին տրամադրում է ապահովագրությունը հավաստող վկայական։
5. Վրաստանի պետական ​​դրոշի ներքո նավարկող նավը միջազգային նավարկության չի թողնվում, եթե չունի սույն հոդվածի 4-րդ մասով նախատեսված վկայական։
6. Նավահանգստային միավոր մուտք գործելիս կամ նավահանգստից դուրս գալիս 12-ից ավելի ուղևոր փոխադրող նավը պետք է ունենա պարտադիր ապահովագրությունը հավաստող վկայական։
7. Պարտադիր ապահովագրությունը հավաստող վկայականի տրամադրման, ստուգման և ճանաչման կանոններն ու պայմանները սահմանում է Գործակալությունը։
2019 թվականի սեպտեմբերի 17-ի Վրաստանի № 4944 օրենք – կայք, 01.10.2019թ․
2022 թվականի մայիսի 10-ի Վրաստանի № 1547 օրենք – կայք, 24.05.2022թ

Հոդված 169
1. Ուղևորն իրավունք ունի՝
ա) անվճար կամ արտոնյալ պայմաններով տեղափոխել երեխաների,
բ) անվճար տեղափոխել ձեռքի ուղեբեռ  սահմանված նորմայի սահմաններում,
գ) փոխադրման հանձնել ուղեբեռ վճարի դիմաց։
2. Այն արտոնությունների և ծառայությունների կանոնները, որոնք իրավունք ունի ստանալ ուղևորը, հաստատում է Գործակալությունը։
2007 թվականի մարտի 30-ի Վրաստանի № 4598 օրենք – ՎՕՏI, № 11, 10.04.2007թ․, հոդվ․102
2011 թվականի փետրվարի 22-ի Վրաստանի № 4222 օրենք – կայք, 10.03.2011թ․

Հոդված 170
1. Ուղևորն իրավունք ունի մինչև նավի մեկնումը լուծել ծովային փոխադրման պայմանագիրը ցանկացած պահի, իսկ նավարկությունը սկսելուց հետո՝ ցանկացած նավահանգստում, որտեղ նավը կմտնի ուղևորների նստեցման և իջեցման համար։
2. Ուղևորը, որը տեղեկացրել է փոխադրողին ծովային փոխադրման պայմանագրի լուծման մասին, իրավունք ունի հետ ստանալ ուղևորի և ուղեբեռի փոխադրման համար վճարված գումարը՝ պայմանագրով նախատեսված կարգով, ժամկետում և շրջանակներում։
3. Ուղևորին ամբողջությամբ կվերադարձվի ուղևորության և ուղեբեռի փոխադրման համար վճարված գումարը, եթե նա՝
ա) ծովային փոխադրման պայմանագիրը դադարեցնում է մինչև սահմանված ժամկետը լրանալը, 
բ) չի ներկայանում նավի վրա հիվանդության պատճառով կամ նույն պատճառով հրաժարվում է ուղևորվելուց և ներկայացնում է հիվանդության մասին տեղեկանք,
 գ) հրաժարվում է ուղևորվելուց՝ փոխադրողի գործողություններից բխող պատճառով։
2007 թվականի մարտի 30-ի Վրաստանի №4598 օրենք –ՎՕՏI, №11, 10.04.2007թ․, հոդվ․102

Հոդված 171
1. Ուղևորափոխադրողն իրավունք ունի լուծելու ծովային ուղևորափոխադրման պայմանագիրը՝ սույն օրենսգրքի 142-րդ հոդվածի 1-ին մասում նշված հանգամանքների պատճառով։
2. Ծովային ուղևորափոխադրման պայմանագիրը համարվում է լուծված, եթե տեղ ունեն սույն օրենսգրքի 144-րդ հոդվածի 1-ին մասում (բացառությամբ «գ» և «դ» ենթակետերի) նշված դեպքերը։
3. Մինչև նավի մեկնումը ծովային ուղևորափոխադրման պայմանագրի լուծման դեպքում ուղևորին ամբողջությամբ փոխհատուցվում է ուղեվարձի և ուղեբեռի փոխադրման վճարը, իսկ ճանապարհորդության մեկնարկից հետո պայմանագրի լուծման դեպքում՝ ուղեվարձի մի մասը անցած ճանապարհին համամասնորեն։
4. Եթե տարերային աղետների, մեկնման և նպատակակետի նավահանգիստներում կամ ուղևորության երթուղում անբավարար սանիտարահամաճարակային պայմանների, ինչպես նաև փոխադրողից անկախ այլ իրադարձությունների պատճառով անհնար է դառնում ծովային ուղևորափոխադրման պայմանագրի կատարումը, փոխադրողն իրավունք ունի կասեցնել նավի մեկնումը, փոխել փոխադրման երթուղին, ուղևորների նստեցման և(կամ) իջեցման վայրը։

Հոդված 172
1. Ծովային ուղևորափոխադրման պայմանագրով փոխադրողը պարտավոր է անպայման ապահովագրել ուղևորին և նրա ուղեբեռը դժբախտ պատահարներից՝ Վրաստանի օրենսդրությանը համապատասխան։
2. Ուղևորի կողմից վճարված ապահովագրական վճարը ներառված է տոմսի արժեքի մեջ։
3. Եթե ուղևորը մահացել է կամ վնասվածք է ստացել նավի կործանման, նավերի բախման, ծանծաղուտի վրա նստելու, պայթյունի, հրդեհի կամ նավի խոտանի հետևանքով, ենթադրվում է փոխադրողի, նրա աշխատակիցների կամ հավատարմատարների, որոնք գործում էին իրենց ծառայողական պատասխանատվության շրջանակներում, դիտավորությամբ արարք կամ անփութություն, եթե այլ բան չի ապացուցված։
4. Փոխադրողի պատասխանատվության շրջանակը, ուղևորի մահվան կամ առողջությանը վնաս հասցնելու, ինչպես նաև ուղեբեռի վնասման պատճառով, սահմանվում է սույն օրենսգրքի 175-րդ հոդվածով։
5. Եթե Վրաստանի մասնակցությամբ կնքվել է միջազգային պայմանագիր ուղևորների փոխադրման վերաբերյալ, ուղևորի մահվան կամ առողջությանը վնաս հասցնելու դեպքում փոխադրողի պատասխանատվությունը սահմանվում է համապատասխան պայմանագրով։
6. Վնասի չափը և այն, որ միջադեպը տեղի է ունեցել փոխադրման ընթացքում, ապացուցելու պարտականությունը կրում է հայցորդը։

Հոդված 173
Եթե պահեստավորման համար հանձնված ուղեբեռը չի պահանջվել նավի նավահանգիստ մտնելուց հետո վեց ամսվա ընթացքում, այն կարող է վաճառվել Վրաստանի օրենսդրությամբ սահմանված կարգով։
2007 թվականի մարտի 30-ի Վրաստանի №4598 օրենք – ՎՕՏI, № 11, 10.04.2007, հոդվ․102

Հոդված 174
1. Փոխադրողը պատասխանատու է ստացված ուղեբեռի կորստի, վնասման կամ ուշացումով տեղ հասցնելու համար, եթե այս ամենը պայմանավորված է փոխադրողի, նրա աշխատակիցների և հավատարմատարների մեղքով։
2. Ձեռքի ուղեբեռի կորստի, պակասորդի կամ վնասման դեպքում փոխադրողը պատասխանատու է միայն այն դեպքում, եթե ուղևորը ապացուցի, որ դա առաջացել է փոխադրողի կոպիտ անփութությամբ կամ դիտավորությամբ արված գործողությամբ։
3. Ուղեբեռի կորստի, պակասորդի կամ վնասման դեպքում ուղևորը պարտավոր է անհապաղ գրավոր տեղեկացնել փոխադրողին կամ նրա հավատարմատարին, իսկ «թաքնված թերության» դեպքում՝ 3 օրվա ընթացքում։ Հակառակ դեպքում, համարվում է, որ ուղևորը ուղեբեռը ստացել է չվնասված, եթե այլ բան չի ապացուցվել։

Հոդված 175
Փոխադրողի պատասխանատվությունը սահմանափակվում է.
ա) ուղևորի մահվան կամ առողջությանը վնաս հասցնելու համար՝ յուրաքանչյուր ուղևորի համար 400 000 հաշվարկային միավոր,
բ) տրանսպորտային միջոցի (ներառյալ ուղեբեռը) կորստի կամ վնասման համար՝ յուրաքանչյուր տրանսպորտային միջոցի համար 12 700 հաշվարկային միավոր,
գ) ուղևորի նավախցիկում ուղեբեռի կորստի կամ վնասման համար՝ յուրաքանչյուր ուղևորի համար 2 250 հաշվարկային միավոր։
դ) ուղեբեռի (բացառությամբ սույն հոդվածի «բ» և «գ» ենթակետերով նախատեսված ուղեբեռի) կորստի կամ վնասման համար՝ յուրաքանչյուր ուղևորի համար 3 375 հաշվարկային միավոր։
2019 թվականի սեպտեմբերի 17-ի Վրաստանի №4944 օրենք – կայք, 01.10.2019թ.

Հոդված 1751
1. Ծովային ուղևորափոխադրման ընթացքում տեղի ունեցած միջադեպի հետևանքով ուղևորի մահվան կամ առողջության վնասման դեպքում, փոխադրողը, որը փաստացիորեն իրականացնում է ուղևորի փոխադրում կամ ուղևորի և նրա ուղեբեռի փոխադրում կամ ուղևորի փոխադրման կամ ուղևորի փոխադրման և նրա ուղեբեռի փոխադրման մի մասը, պարտավոր է հասցված վնասի հատուցումը ստանալու լիազորություն ունեցող անձի նույնականացումից հետո 15 օրացուցային օրվա ընթացքում նրան վճարել նախավճար այս վնասին համամասնորեն, անհետաձգելի տնտեսական կարիքների համար։  Ուղևորի մահվան դեպքում նշված նախավճարը չպետք է պակաս լինի 21 000 եվրոյին համարժեք  լարիից, որը որոշվում է վճարման օրվա Վրաստանի Ազգային բանկի փոխարժեքով։
2. Սույն հոդվածի առաջին մասով նախատեսված նախավճարը չի համարվում այն փոխադրողի կողմից պահանջի առկայության ճանաչում, որը փաստացիորեն իրականացնում է ուղևորի փոխադրում կամ ուղևորի փոխադրում և նրա ուղեբեռի փոխադրում կամ    ուղևորի փոխադրման և նրա ուղեբեռի փոխադրման մի մասը, և այն կարող է պահվել սույն գլխով նախատեսված ցանկացած հետագա վճարված վարձատրությունից։ Տվյալ նախավճարի գումարը չի վերադարձվի, բացառությամբ այն դեպքի, երբ փոխադրողը, որը փաստացիորեն իրականացնում է ուղևորի փոխադրում կամ ուղևորի փոխադրում և նրա բեռի փոխադրում կամ ուղևորի փոխադրման կամ ուղևորի փոխադրման և նրա ուղեբեռի փոխադրման մի մասը, ապացուցի, որ ուղևորի մահը կամ առողջության վնասումը հարուցված էր․ 
ա) ուղևորի մեղքով կամ անփութությամբ,
բ) պատերազմի, ռազմական գործողության, քաղաքացիական պատերազմի, խռովության կամ արտակարգ, անխուսափելի և անդիմադրելի տարերային  երևույթով, 
գ) երրորդ կողմի գործողությամբ կամ անգործությամբ, որի մտադրությունն էր միջադեպի առաջացումը։
3. Փոխադրողը և(կամ) փոխադրումն իրականացնող անձը պետք է ապահովեն, որ ուղևորին տրամադրվի ամբողջական տեղեկատվություն ուղևորի՝ սույն գլխով նախատեսված իրավունքների մասին։
4. Եթե փոխադրումը սկսվում է Վրաստանում, ուղևորին սույն հոդվածի 3-րդ մասով նախատեսված տեղեկությունը պետք է տրամադրվի նավ նստելուց առաջ, և եթե ուղևորի փոխադրման կամ ուղևորի փոխադրման և նրա ուղեբեռի փոխադրման պայմանագիրը կնքվում է Վրաստանում, սույն հոդվածի 3-րդ մասով նախատեսված տեղեկությունը ուղևորին պետք է տրամադրվի նշված պայմանագիրը կնքելիս (տոմս գնելիս, այդ թվում՝ այն դեպքում, երբ ուղևորը տոմս է գնել ինտերնետով կամ հեռախոսով)։
2019 թվականի սեպտեմբերի 17-ի Վրաստանի №4944 օրենք – կայք, 01.10.2019թ․
Գլուխ X. Ծովային կրուիզի պայմանագիրը

Հոդված 176
1. Ծովային կրուիզի պայմանագրով կրուիզի կազմակերպիչը պարտավորվում է իրականացնել կոլեկտիվ ծովային ճանապարհորդություն որոշակի ծրագրով (կրուիզ) և կրուիզի մասնակիցներին ապահովել համապատասխան ծառայությամբ (ծովային փոխադրում, սնունդ, կենցաղային և էքսկուրսիոն ծառայություն և այլն):
2. Կրուիզի մասնակիցը պարտավորվում է վճարել համապատասխան վճար:

Հոդված 177
1. Ծովային կրուիզի պայմանագրի կնքումը հաստատող փաստաթուղթը կրուիզի կազմակերպչի կողմից տրված ուղեգիրն է կամ դրան համարժեք այլ փաստաթուղթ:
2. Ծովային կրուիզի պայմանագրում պետք է նշված լինեն՝
ա) նավի անվանումը և տեսակը,
բ) կրուիզի կազմակերպչի անունը, ազգանունը և հասցեն,
գ) ուղևորի անունը, ազգանունը և հասցեն,
դ) նավախցիկի համարը և դասը, կրուիզի արժեքը, ներառյալ կատարված այլ ծախսեր, 
ե) նավ նստելու և իջնելու նավահանգիստները,
զ) մեկնման և ժամանման ժամանակը,
է) մուտքի նավահանգիստները,
ը) կրուիզի տեսակները նավարկության ընթացքում։

Հոդված 178
Կրուիզի կազմակերպիչը պարտավոր է կրուիզի մեկնարկից առաջ պատրաստել նավը սույն օրենսգրքի 168-րդ հոդվածին համապատասխան և պահպանել այն այդպիսի վիճակում ամբողջ կրուիզի ընթացքում։

Հոդված 179
1. Սույն գլխում տրված հետևյալ կանոնները կիրառվում են այն դեպքերում, երբ կողմերի համաձայնությամբ այլ բան նախատեսված չէ։
2. Կողմերի ցանկացած համաձայնություն, որը սահմանափակում է կրուիզի մասնակցի՝ սույն գլխով նախատեսված իրավունքները, անվավեր է։

Հոդված 180
1. Կրուիզի մասնակիցն իրավունք ունի հրաժարվել կրուիզի պայմանագրից կրուիզի մեկնարկից առնվազն մեկ շաբաթ առաջ և համաձայն այս պայմանագրով սահմանված կարգի և ժամկետի ստանալ կրուիզի արժեքի վերադարձ։
2. Եթե կրուիզի կազմակերպիչը չի կարողացել ապահովել կրուիզի մասնակցին պայմանագրով սահմանված տեղով նավի վրա կամ նրա համաձայնության հիման վրա՝ նմանատիպ տեղով այլ նավի վրա, որը հարմարավետությամբ չի զիջում նախկինում համաձայնեցված նավին, կրուիզի մասնակիցն իրավունք ունի հրաժարվել պայմանագրից և ստանալ կրուիզի արժեքի ամբողջական վերադարձ։

Հոդված 181
1. Կրուիզի կազմակերպիչը սույն օրենսգրքի 142-րդ հոդվածի 1-ին մասի «ա»-«ե» ենթակետերում նշված հանգամանքների պատճառով կարող է հրաժարվել պայմանագրից մինչև կրուիզի մեկնարկը։
2. Եթե սույն օրենսգրքի 142-րդ հոդվածի 1-ին մասի «ա»-«ե» ենթակետերում նշված հանգամանքը առաջացել է կրուիզի մեկնարկից հետո և կրուիզը դադարեցվել է․  պայմանագիրը չեղարկվում է։ Այս դեպքում կրուիզի կազմակերպիչը պարտավոր է հատուցել կրուիզի մասնակցին վճարված արժեքի մի մասը և նրա պահանջի համաձայն վերադարձնել նրան մեկնման նավահանգիստ։

Հոդված 182
Անկանխատեսելի հանգամանքների պատճառով կրուիզի ժամկետի երկարաձգման դեպքում, կրուիզի կազմակերպիչը պարտավոր է կրուիզի մասնակցին իր սեփական միջոցներով ապահովել բոլոր ծառայություններով։

Հոդված 183
Կրուիզի կազմակերպիչը պատասխանատու է կրուիզի մասնակցի մահվան, առողջական վիճակի սասանման, իրերը պակասելու կամ վնասվելու համար՝ համաձայն սույն օրենսգրքի 172-րդ, 174-րդ, 175-րդ հոդվածների, ինչպես նաև կրուիզի պայմանագրում նշված այլ պայմանների չկատարման համար։

Գլուխ XI. Նավի որոշակի ժամկետով վարձակալություն (ժամանակային չարթեր)

Հոդված 184
Նավի որոշակի ժամկետով վարձակալության պայմանագրով (ժամանակային չարթեր) նավատերերը պարտավորվում են նավը վարձակալության տալ վարձակալողին որոշակի ժամկետով և վճարելով բեռների, ուղևորների փոխադրման կամ առևտրային նավագնացության այլ նպատակների համար վճար։

Հոդված 185
1. Ժամանակային չարթերը կազմվում է գրավոր։
2. Սույն գլխում սահմանված հետևյալ կանոնները կիրառվում են այն դեպքերում, երբ կողմերի համաձայնությամբ այլ բան չի նախատեսված։ 

Հոդված 186
Ժամանակային չարթերում պետք է նշված լինեն պայմանագրի կողմերի անվանումները, նավի անվանումը, դրա տեխնիկական և շահագործման տվյալները (բեռնամբարձություն, բեռնատարողություն, արագություն և այլն), նավարկության շրջանը, վարձելու (չարթերի) նպատակը, բեռի չափը, պայմանագրի ժամկետը, նավի ստացման և հանձնման վայրը։

Հոդված 187
1. Ժամանակային չարթերով շնորհված իրավունքների սահմաններում նավը վարձակալողը կարող է իր անունից ինքնուրույն պայմանագիր կնքել երրորդ կողմի հետ՝ որոշակի ժամկետով նավի վարձակալության վերաբերյալ։ Նման պայմանագրի կնքումը չի ազատում վարձակալողին նավատիրոջ հետ կնքված պայմանագրից բխող պատասխանատվությունից։
 2. Օրենսգրքի սույն գլխի կանոնները տարածվում են նաև նավի վարձակալողի կողմից երրորդ կողմի հետ կնքված վարձակալության պայմանագրի նկատմամբ։

Հոդված 188
1. Նավատերը պարտավոր է վարձակալողին փոխանցել տեխնիկապես սարքին նավ՝ այն ժամանակային չարթերում նշված նպատակով անխափան օգտագործման նախատեսմամբ։
2. Ժամանակային չարթերի հիման վրա վարձակալության ընթացքում նավատերը պարտավոր է նավը հագեցնել և անձնակազմով համալրել, ինչպես նաև ժամանակային չարթերի ժամանակահատվածում պահպանել նավի նավարկության վիճակը և կրել նավի ապահովագրման և անձնակազմի պահպանման ծախսերը։

Հոդված 189
1. Վարձակալողը պարտավոր է նավն օգտագործել միայն ժամանակային չարթերով նախատեսված պայմաններով և նպատակով։
2. Վարձակալողը պարտավոր է ժամանակային չարթերի ժամկետը լրանալուց հետո նավը վերադարձնել նույն վիճակում, ինչպես այն ստացել է (հանած բնական մաշվածությունը)։
3. Նավն ուշացումով ստանալու դեպքում վարձակալողը պարտավոր է փոխհատուցել նավի պարապուրդի ծախսերը։

Հոդված 190
1. Եթե նավը վարձակալված է բեռների փոխադրման համար, վարձակալողն իրավունք ունի իր անունով կնքել բեռների փոխադրման պայմանագիր, ստորագրել վարձակալության պայմանագիր, տրամադրել կոնոսամենտներ և փոխադրման հետ կապված այլ փաստաթղթեր։
2. Վարձակալողը պատասխանատու է այդ փաստաթղթերով, մասնավորապես՝ կոնոսամենտով և փոխադրման հետ կապված այլ փաստաթղթերով նախատեսված պարտավորությունները չկատարելու համար։
3. Վարձակալողը պատասխանատու է նաև այն պարտավորությունների համար, որոնք բխում են կոնոսամենտից կամ բեռնափոխադրման հետ կապված այլ փաստաթղթերից, որոնք ստորագրում է նավապետը։ 

Հոդված 191
Երբ նավը վարձակալվում է ժամանակային վարձակալության հիմունքներով, նավապետը և անձնակազմի մյուս անդամները կատարում են վարձակալողի կարգադրությունը՝ կապված նավի առևտրային շահագործման հետ, բացառությամբ նավի կառավարմանը, ներքին կանոնակարգին և անձնակազմի կազմին վերաբերող հրամանների։

Հոդված 192
Վարձակալողը պատասխանատու է վարձակալված նավը փրկելով, վնասվելով կամ կործանվելով հասցված վնասի համար, եթե այդ վնասն իր պատճառով է հասցվել։

Հոդված 193
1. Վարձակալողը պարտավոր է նավատիրոջը վճարել վճարը՝ ժամանակային չարթերով սահմանված կարգով և ժամկետում։
2. Վարձակալողը ազատվում է վարձակալության վճարից և նավի հետ կապված ծախսերից այն ժամանակահատվածում, երբ նավը անսարքության պատճառով պիտանի չէ նավարկության համար։
3. Եթե նավի անսարքությունը պայմանավորված է վարձակալողի մեղքով, նա պարտավոր է վճարել վարձակալման ամբողջ գումարը և փոխհատուցել պատճառված վնասը։
4. Վարձակալման վճարի վճարումն ուշացնելու դեպքում նավատերն իրավունք ունի առգրավել նավը վարձակալողից և պահանջել ուշացման հետևանքով պատճառված վնասի վճարում։

Հոդված 194
Նավի խորտակման դեպքում վարձակալության վճարը վճարվում է մինչև խորտակման օրը ներառյալ, իսկ եթե այդ օրն անհնար է որոշել, ապա մինչև նավի մասին վերջին տեղեկությունը ստանալու օրը ներառյալ։ 

Հոդված 195
Ժամանակային չարթերով վարձակալված նավի անձնակազմի կողմից մինչև ժամանակային չարթերի ժամկետը լրանալը ծովում իրականացված փրկարարական գործողությունների համար հատկացված վճարը հավասարապես բաժանվում է նավատիրոջ և վարձակալողի միջև՝ հանած նավին պատճառված վնասի հատուցման համար անհրաժեշտ գումարը և նավի անձնակազմի անդամների բաժինը։

Գլուխ XII. Նավը առանց անձնակազմի վարձելու պայմանագիր (բերբոութ-չարթեր)

Հոդված 196
1. Առանց անձնակազմի նավի վարձակալության պայմանագրով (բերբոութ-չարթեր) նավատերը պարտավորվում է նավը վարձակալողին փոխանցել նավարկելու համար որոշակի ժամանակահատվածով։
2. Բերբոութ-չարթերի ժամկետի ավարտից հետո նավը կարող է փոխանցվել վարձակալողի սեփականությանը, եթե պայմանագրում նախատեսված է նավը գնելու իրավունք, վարձակալողը կատարել է իր պայմանագրային պարտավորությունները և մարել է վարձակալության վերջին վճարը։
3. Բերբոութ-չարթերի պայմանագիրը կարող է կնքվել միայն սույն օրենսգրքի 42-րդ հոդվածի նախատեսմամբ։
2012 թվականի հունիսի 5-ի Վրաստանի №6386 օրենք – կայք, 19.06.2012թ.

Հոդված 197
Բարեբոութ-չարթերը ձևակերպվում է գրավոր։

Հոդված 198
1. Բարեբոութ-չարթերում պետք է նշված լինի՝
ա) կողմերի անունները,
բ) պայմանագրի նպատակը,
գ) նավի անվանումը,
դ) նավի կառուցման տարեթիվը,
ե) նավի դասը,
զ) բեռնաբարձությունը և բեռնատարողությունը, 
է) շարժիչների հզորությունը,
ը) շարժման արագությունը և վառելիքի ծախսը,
թ) նավի օգտագործման ժամկետը, որը լրանալուց հետո վարձակալողին կարող է տրվել նավը տիրապետողի իրավունք,
ժ) բարեբոութ-չարթերի վճարը մուտքագրելու չափը և ժամկետները,
ժա) վարձակալողին նավը փոխանցելու ժամանակը և վայրը,
ժբ) վարձակալողի կողմից նավի անձնակազմը ընտրելու իրավունքը,
ժգ) ով է կրում գրանցման ծախսերը,
ժդ) այլ անհրաժեշտ տվյալներ։
2. Եթե պայմանագրով այլ բան նախատեսված չէ, վարձակալողը, բերբոութ-չարթերով նախատեսված լիազորության սահմաններում, կարող է իր անունից պայմանագիր կնքել երրորդ կողմի հետ բերբոութ-չարթերի ամբողջ ժամկետով կամ որոշակի ժամկետի ընթացքում (ենթաբերբոութ-չարթեր)։ Նման պայմանագրի կնքումը չի ազատում վարձակալողին նավատիրոջ հետ կնքված պայմանագրից բխող պատասխանատվությունից։

Հոդված 199
1. Նավատերը պարտավոր է վարձակալողին փոխանցել նավավարության համար սարքին նավ բերբոութ-չարթերով նախատեսված նպատակներն իրականացնելու համար։
2. Նավատերը պատասխանատու է բոլոր այն թերությունների համար, որոնք նավն ունեցել է (ներառյալ թաքնված թերությունները) փոխանցման պահին։
3. Նավի անսարքության կամ այլ թերությունների պատճառով վարձակալողը կարող է հայտարարել նավի փոխանցման օրվանից մեկ տարվա ընթացքում։ 

Հոդված 200
Սույն գլխում տրված հաջորդ հոդվածների կանոնները կիրառվում են այն դեպքերում, երբ կողմերի համաձայնությամբ այլ բան  նախատեսված չէ։ 

Հոդված 201
1. Վարձակալողը պարտավոր է պահպանել նավը սարքին վիճակում և կրել դրա պահպանման և նորոգման ծախսերը։ 
2. Վարձակալողին նավի հանձնման հետ մեկտեղ անցնում են պատահական կործանման կամ պատահական վնասի ռիսկը։
3. Նավն առանց անձնակազմի վարձելու (բերբութ-չարթեր) դեպքում, բերբոութ-չարթերի գործողության ժամկետում, վարձակալված նավի կողմից ծովում փրկարարական գործողություններ կատարելու վարձատրությունը պատկանում է վարձակալողին։

Հոդված 202
1. Վարձակալողն իրավունք ունի հրաժարվել բերբութ-չարթերից և պահանջել վնասի փոխհատուցում, եթե՝
ա) նավատերը վարձակալողին չի հանձնում նավը բերբութ-չարթերով սահմանված ժամկետում,
բ) սույն օրենսգրքի 199-րդ հոդվածի երկրորդ մասում նշված թերությունների պատճառով վարձակալողը չի կարող օգտագործել նավը բերբութ-չարթերի համաձայն։
2. Նավատերն իրավունք ունի հրաժարվել բերբութ-չարթերից և պահանջել նավի վերադարձ, եթե վարձակալողը չի վճարել բերբութ-չարթերի վճարը վճարման յուրաքանչյուր ժամկետի սկզբից երեք ամսվա ընթացքում։

Հոդված 203
1. Նավը վերադարձնելու դեպքում նավատերը պետք է ստանա բերբութ-չարթերի վճարի պատկանելիք մասը նավից օգտվելու համար։ 
2. Այս դեպքում վարձակալողին վերադարձվում է պայմանագրային գնի պատկանելիք մասը նավի օգտագործման համար։
3. Վարձակալողը պարտավոր է նավը նավատիրոջը վերադարձնել այն վիճակում, ինչում այն ​​գտնվել է ստացման պահին, բնական մաշվածության նախատեսմամբ։ Նավի վիճակի վատթարացման դեպքում վարձակալողը պարտավոր է նավատիրոջը հատուցել վնասը։
4. Եթե վարձակալողը բարելավել է նավի վիճակը, նավատերը պարտավոր է հատուցել կրած ծախսը։ Եթե ​​նավատերը հրաժարվում է վճարել բարելավումների համար, վարձակալողն իրավունք ունի առանձնացնել այն, ինչը բարելավել է, եթե դա հնարավոր է։ 

                                            Գլուխ XIII. Ծովային հիփոթեքը

Հոդված 204
1. Ցանկացած նավ, այդ թվում՝ կառուցման փուլում գտնվողը, կամ դրա նկատմամբ իրավունքը նավատերը (գրավատուն) կարող է գրավադրել (հիփոթեք) վարկով կամ այլ ֆինանսական ապահովությամբ հիփոթեք ստանալու միջոցով։ 
2. Գրավառուն կարող է լինել Վրաստանի կամ օտարերկրյա պետությունների ցանկացած ֆիզիկական կամ իրավաբանական անձ, որին Վրաստանի օրենսդրության համաձայն նավը կարող է փոխանցվել որպես գրավ։

Հոդված 205
1. Հիփոթեքի պայմանագրում պետք է նշված լինի՝
ա) կողմերի անունները,
բ) կողմերի հասցեները,
գ) գրավի պահանջների ապահովման էությունը,
դ) հիփոթեքի ձևը,
ե) պարտավորության կատարման ժամկետը,
զ) նավի գնահատումը և դրա գտնվելու վայրը, 
է) հիփոթեքի գրանցումը, դրա փոխանցումը, փոփոխության կատարումը կամ փոխելը, 
ը) գրանցված հիփոթեքի հաջորդականությունը,
թ) ցանկացած այլ պայման, որն առաջադրել է կողմերից մեկը, եթե կողմերի համաձայնությամբ այլ բան նախատեսված չէ։
2. Հիփոթեքային պայմանագրում կողմերի իրավունքներն ու պարտականությունները, և պայմանագիրը կնքելու կարգը որոշվում են գրավառուի երկրի օրենսդրությամբ, եթե կողմերի համաձայնությամբ այլ բան նախատեսված չէ։
3. Հիփոթեքը չի նշանակում նավի օտարում  գրավառուին, ինչպես որ գրավատուն չի կարող համարվել գրավադրված նավի նկատմամբ սեփականության իրավունքը կորցրած անձ։

Հոդված 206
1. Հիփոթեքի պայմանագիրը պետք է պատշաճ կերպով վավերացվի և անպայման գրանցվի Վրաստանի նավերի պետական ​​ռեեստրում։ Այս մասին գրառում է կատարվում նավի սեփականության վկայականում։
2. Հիփոթեքի գրանցման կարգը սահմանում է Գործակալությունը։
3. Հիփոթեքի գրանցման համար գրավատուն պետք է ներկայացնի նավի հիփոթեքային պայմանագրի բնօրինակը և նոտարական կարգով վավերացված պատճենը։
4. Գործակալությունը պարտավոր է Վրաստանի նավերի պետական ​​ռեեստրից քաղվածք տրամադրել գրավատուին, իսկ պահանջելու դեպքում՝ նաև գրավառուին և այլ շահագրգիռ անձանց։
5. Հիփոթեքի գրանցումը և Վրաստանի նավերի պետական ռեեստրի քաղվածքի տրամադրումը վճարովի է։
2007 թվականի մարտի 30-ի Վրաստանի №4598 օրենք – ՎՕՏ I, №11, 10.04.2007թ․, հոդվ․102
2011 թվականի փետրվարի 22-ի Վրաստանի №4222 օրենք – կայք, 10.03.2011թ․

Հոդված 207
1. Եթե հիփոթեքի առարկան արդեն հիփոթեքով փոխանցված նավ է, և հանդիսանում է գրավադրման պարտավորությունների ապահովման առարկա, նախորդ հիփոթեքի գրավառուի իրավունքները նույնպես ուժի մեջ են մնում։
2. Հաջորդ  գրավառուի պահանջները բավարարվում են նավի արժեքից նախորդ հիփոթեքի պահանջները բավարարելուց հետո։
3. Գրավառուների միջև պահանջների կատարման առաջնահերթության իրավունքը բավարարվում է Վրաստանի նավերի պետական ​​գրանցամատյանում նրանց գրանցման ամսաթվի և ժամի համաձայն։
4. Հիփոթեքով գրավատւն պարտավոր է յուրաքանչյուր հաջորդ հիփոթեքով գրավառուին տեղեկացնել բոլոր առկա հիփոթեքերի, ինչպես նաև հիփոթեքի բնույթի և պարտավորությունների ապահովման ձևավորման մասին։ Հիփոթեքով գրավատուն, այս պահանջը անտեսելու դեպքում պարտավոր է ցանկացած գրավառուի փոխհատուցել այս հարցի հետ կապված բոլոր վնասները։

Հոդված 208
Հիփոթեքով գրավառուին տրվում է պատճառված վնասների փոխհատուցում պահանջելու իրավունք, եթե հիփոթեքի պայմաններով նախատեսված ժամկետում պարտավորությունները չեն կատարվում։ Բացառություն է հանդիսանում այն ​​դեպքը, երբ Գրավադրման մասին օրենքով կամ պայմանագրով նման իրավունքը ծագում է ավելի ուշ կամ կարող էր վաղ իրականացվել։ 

Հոդված 209
Հիփոթեքով գրավառուն իրավունք ունի գրավադրված նավի հաշվին ամբողջությամբ բավարարել իր պահանջները, մասնավորապես՝ պարտավորությունների հետաձգումով պատճառած վնասը և տոկոսները, իսկ հիփոթեքի մասին պայմանագրով նախատեսված դեպքերում՝ պատժավճարը։ Պետք է հատուցվեն նաև գրավառուի պարտադիր ծախսերը՝ հիփոթեքի պահանջները բավարարելու համար։ 

Հոդված 210
1. Գրավադրված նավը տուգանվում է հիփոթեքի պայմանագրի համաձայն։
2. Այն գրավադրված նավի վաճառքը, որի նկատմամբ տուգանք է նշանակվել, իրականացվում է Վրաստանի գործող օրենսդրությանը համապատասխան, եթե հիփոթեքի պայմանագրով այլ բան նախատեսված չէ։

Հոդված 211
1. Գրավը չեղարկվում է՝
ա) պարտքը մարելիս,
բ) դրամական պարտավորության դադարեցման դեպքում պարտքի մարման այլ եղանակով (նավի հարկադիր վաճառք և այլ),
գ) նավի կործանման դեպքում, հանած ապահովագրական գումարը, 
դ) հատուկ պայմանագրի դեպքում։
2. Գրավատուի պահանջով գրավառուն պարտավոր է նրան տրամադրել պարտավորության լրիվ կամ մասնակի կատարումը հաստատող պատշաճ կերպով վավերացված փաստաթուղթ։
3. Գրավատուից պարտավորության լրիվ կամ մասնակի կատարումը հաստատող պատշաճ կերպով վավերացված փաստաթուղթ ստանալուց հետո, հիփոթեքի գրանցման մարմինը պարտավոր է անհապաղ կատարել համապատասխան գրառումը Վրաստանի նավերի պետական ​​ռեեստրում։

Հոդված 212
Եթե Վրաստանի նավերի պետական ռեեստրում հիփոթեքի գրանցումից հետո նավի գրավատուն սնանկացել է, ռեեստրում գրանցված հիփոթեքային պարտավորությունները կհամարվեն չկատարված։

Հոդված 213
1. Այն դեպքում, երբ օրենքով սահմանված կանոններին համապատասխան, գրավառուն հիփոթեքով ապահովված պահանջները զիջում է երրորդ կողմին, կամ, ելնելով հիփոթեքի հանգամանքներից, գրավատուն պարտքը տեղափոխում է այլ անձի վրա, հիփոթեքը մնում է ուժի մեջ։
2. Գրավառուի կողմից գրավի ապահովման պահանջները կամ գրավատուի կողմից պարտքը փոխանցելու իրավունքն  այլ անձի վրա տեղափոխելու վերաբերյալ պատշաճ կերպով վավերացված փաստաթղթեր ստանալիս՝ Նավերի պետական ռեեստրում պետք է կատարվի համապատասխան գրառում այն ​​անձի վերաբերյալ, որին փոխանցվում են գրավառուի բոլոր իրավունքները կամ գրավատուի բոլոր պարտավորությունները։

Հոդված 214
1. Եթե որևէ օրինական ճանապարհով, օրինակ՝ մահվան կամ սնանկության դեպքում, գրավառուի իրավունքները փոխանցվել են մեկ այլ անձի, դա պատշաճ կերպով վավերացված հայտարարագրով վավերացնում է այն անձը, որին փոխանցվում են այդ իրավունքները։ Հայտարարագրում պետք է հիմնավորված լինեն գույքի  փոխանցման օրինականությունը և այն անձի լիազորությունը, որի սեփականությանը փոխանցվում է հիփոթեքը։
2. Այս փաստաթղթերի հիման վրա, Վրաստանի նավերի պետական ռեեստրում գրանցվում է այն անձի անունը, որին փոխանցվել են ամբողջ նավի կամ նրա մի մասի գրավառուի իրավունքները։

Գլուխ XIV․ Քարշակման պայմանագիր

Հոդված 215
Ծովային քարշակման պայմանագրի համաձայն՝ նավը տիրապետողը վարձատրության դիմաց ստանձնում է պարտավորություն․ 
ա) նավը կամ այլ նավարկող օբյեկտ  քարշակով տեղափոխել մեկ նավահանգստից մյուսը,
բ) որոշակի հեռավորության վրա որոշակի ժամանակահատվածում քարշակով տեղափոխել նավը կամ այլ նավարկող օբյեկտ,
գ) անհրաժեշտության դեպքում կատարել մանևր կամ հերթապահություն: 

Հոդված 216
1. Ծովային քարշակման պայմանագիրը կնքվում է գրավոր։
2. Պայմանագրում պետք է նշվեն՝
ա) մեկնման և նշանակման նավահանգիստները,
բ) քարշակման ժամանակը,
գ) կողմերի իրավունքներն ու պարտականությունները,
դ) պատասխանատվությունը պայմանագրի խախտման համար,
ե) քարշակվող օբյեկտների առանձնահատկությունները, որոնք կարող են ազդել քարշակման անվտանգության վրա,
զ) այլ հանգամանքներ, որոնք կողմերը անհրաժեշտ են համարում նշել։

Հոդված 217
1. Քարշակման պայմանագրով նախատեսված աշխատանքները կատարելու նպատակով կողմերը պարտավոր են նավը կամ այլ նավարկող օբյեկտ ժամանակին բերել պատշաճ վիճակի։
2. Նավի և(կամ) քարշակի տիրապետողը պատասխանատվություն չի կրում իր նավի և(կամ) քարշակի թերության համար, եթե ապացուցի, որ դա հնարավոր չէր հայտնաբերել նույնիսկ պատշաճ ուշադրություն ցուցաբերելու դեպքում (թաքնված թերություն):

Հոդված 218
Քարշակելիս քարշակվող նավին կամ այլ նավարկող օբյեկտի կամ դրանց վրա գտնվող գույքը և բեռը վնասվելիս, երբ քարշակող նավի նավապետն է վարում քարշակվող նավը կամ այլ նավարկող օբյեկտ, պատասխանատվություն է կրում քարշակող նավի սեփականատերը, եթե կողմերի միջև այլ համաձայնություն չկա, և եթե սեփականատերը չի կարողանա ապացուցել իր անմեղությունը:

Հոդված 219
Քարշակելիս քարշակող նավի կամ դրա վրա գտնվող գույքի և բեռի վնասման ժամանակ, երբ քարշակման գործողությունները վարում է քարշակվող նավի կամ այլ նավարկող օբյեկտի նավապետը, պատասխանատվություն է կրում քարշակվող նավի կամ այլ նավարկող օբյեկտի տիրապետողը, եթե կողմերի միջև այլ համաձայնություն չկա, ինչպես նաև, եթե սեփականատերը չի կարողանա ապացուցել իր անմեղությունը: 

Հոդված 220
Քարշակող նավի տիրապետողը պատասխանատվություն չի կրում քարշակվող նավի կամ այլ նավարկող օբյեկտի կամ դրանց վրա գտնվող գույքին և բեռին պատճառված վնասի համար, եթե քարշակումը կատարվում է սառցի պայմաններում և չի ապացուցվում, որ վնասը պատճառվել է քարշակող նավի կողմից։

Հոդված 221
Ծովային քարշակման պայմանագրի համաձայն՝ քարշակող նավի տիրապետողին պատասխանատվություն է վերապահվում նավը կամ այլ նավարկող օբյեկտ մեկնարկային կետում քարշակման վերցնելու պահից և պատասխատավությունից ազատվում է քարշակվող նավը կամ այլ նավարկող օբյեկտ քարշակման վերջնական կետի նավամատույցի մոտ կանգնեցնելով կամ խարիսխն իջեցնելով։ 

Հոդված 222
Ծովային քարշակումը սովորաբար ղեկավարում է քարշակող նավի նավապետը, ով իրավունք չունի միջամտելու քարշակվող նավի կամ այլ նավարկող օբյեկտի ներքին կանոնակարգերին։

Հոդված 223
Եթե նավատերը քարշակման ղեկավարությունը հանձնարարել է այնպիսի անձի, որը քարշակի նավապետը չէ,  այդ անձի իրավահարաբերությունները քարշակող նավի և քարշակվող նավի կամ այլ նավարկող օբյեկտի նավապետերի հետ սահմանվում են ծովային քարշակման պայմանագրով։

Հոդված 224
Պայմանագրով սահմանված ժամկետում նավի կամ այլ նավարկող օբյեկտի քարշակման համար պատրաստ չլինելու դեպքում, քարշակի մեկնման կետ ներկայանալուց հետո, քարշակի տիրապետողն իրավունք ունի չեղարկել պայմանագիրը և քարշակվող օբյեկտի տիրապետողին վճարել տալ քարշակող նավի կողմից մեկնման կետից մինչև նշանակման կետ հասնելու, ինչպես նաև բազային կետ (կամ բազային նավահանգստից ոչ հեռու գտնվող այլ կետ) վերադարձի ծախսերը, ինչպես նաև վճարել տալ հնարավոր եկամուտը (ձեռքից բաց թողնված օգուտը)։

Հոդված 225
Մեկնման կետի նավահանգիստ քարշակը ոչ նավարկելի կամ քարշակման համար անպատրաստ վիճակում մտնելու դեպքում քարշակվող նավի կամ այլ նավարկող օբյեկտի տիրապետողն իրավազոր է լուծել պայմանագիրը և քարշակի տիրապետողին նշանակել իր կողմից արված ծախսերի և հնարավոր եկամտի հատուցումը։ 

Հոդված 226
Վրաստանի նավահանգիստների միջև, ինչպես նաև մինչև օտար երկրների նավահանգիստներ կամ   հետ Վրաստանի պետական դրոշի ներքո նավարկող նավերի կողմից նավի քարշակման իրականացումը կանոնակարգվում է սույն օրենսգրքով։
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․

Հոդված 227
Եթե քարշակվող նավը կամ այլ նավարկող օբյեկտ, քարշակող նավից անկախ պատճառներով, հայտնվում է ծովային միջադեպի վիճակում, քարշակող նավի նավապետը պարտավոր է քարշակվող նավին կամ այլ նավարկող օբյեկտի ապահովել փրկարարական միջոցներով և ցուցաբերել անհրաժեշտ օգնություն, մինչև տուժածը այլևս փրկարարական ուժերի կարիք չունենա։ Այս դեպքում քարշակող նավին փոխհատուցվում են միայն իրական ծախսերը՝ առանց փրկարարական վճարի։

Հոդված 228
1. Նավահանգստային քարշակման պայմանագրով քարշակի տիրապետողը վճարի դիմաց նավահանգստային ջրեր   ներս կամ դուրս է տանում նավ կամ այլ նավարկող օբյեկտ, կատարում է նավահանգստային ջրերում քարշակվող նավի մանևրման, նավը ճոպանով կապելու կամ  այլ գործողություններ։
2. Նավահանգստային քարշակման պայմանագրի կնքման ապացույց է ծառայում նավապետի հայտը։

Հոդված 229
1. Նավահանգստային քարշակումը կառավարում է քարշակվող նավի կամ այլ նավարկող օբյեկտի նավապետը, եթե պայմանագրով այլ բան նախատեսված չէ։
2. Քարշակող նավի նավապետին կարող է քարշակման ղեկավարում վերապահել միայն գրավոր ձևակերպված պայմանագրով։

Հոդված 230
1. Նավարկության անվտանգությունն ապահովելու համար քարշակի օգտագործման անհրաժեշտությունը ծովային նավահանգստի ջրային տարածք մտնելու, դուրս գալու և տեղաշարժվելու, մանևրելու, նավը ճոպանով կապելու կամ այլ գործողություններ իրականացնելու համար սահմանվում են նավահանգստի կանոններով։ 
2. 500 տոննա և դրանից պակաս ընդհանուր տարողությամբ նավն ազատված է քարշակի օգտագործումից, եթե նավապետը չի պահանջում դրա կիրառում։ 
2008 թվականի հունիսի 27-ի Վրաստանի №69 օրենք –ՎՕՏI, № 12, 14.07.2008, հոդվ․91

Գլուխ XV. Ծովային ապահովագրության պայմանագիր

Հոդված 231
Ծովային ապահովագրության պայմանագրի համաձայն ապահովագրողը, համապատասխան վարձատրություն (ապահովագրական վճար) ստանալով, պարտավորվում է պայմանագրում նշված վտանգի կամ դեպքի ժամանակ (ապահովագրական պատահար) փոխհատուցել ապահովադրին կամ այլ անձի, որի օգտին կնքվել է պայմանագիրը։ 

Հոդված 232
Ծովային ապահովագրության պայմանագիրը կնքվում է գրավոր։

Հոդված 233
1. Սույն գլխում տրված հետևյալ կանոնները կիրառվում են այն դեպքերում, երբ կողմերի համաձայնությամբ այլ բան   նախատեսված չէ։ 
2. Սույն գլխում ուղղակիորեն նշված դեպքերին հակասող համաձայնագիրն անվավեր է։

Հոդված 234
1. Ծովային ապահովագրության օբյեկտ կարող է լինել ծովային նավարկության հետ կապված ցանկացած գույքային շահ, ինչպիսիք են, օրինակ, նավը (ներառյալ կառուցման փուլում գտնվողը), բեռը, բեռնափոխադրման վճարը, ճանապարհորդության վճարը, վարձակալության վարձը, շահույթը, ինչպես նաև նավով, բեռով կամ բեռնափոխադրումով ապահովված այլ պահանջներ, նավապետի և անձնակազմի անդամների աշխատավարձը կամ այլ վարձատրություն, նավատիրոջ և բեռը փոխադրողի գույքային կամ քաղաքացիական պատասխանատվությունը, ինչպես նաև ապահովագրողի կողմից ստանձնած ռիսկը (վերաապահովագրությունը):
2. Ապահովագրության օբյեկտը պետք է նշված լինի ծովային ապահովագրության պայմանագրում:

Հոդված 235
1. Պայմանագիրը կնքելիս ապահովադիրը պարտավոր է ապահովագրողին տրամադրել հանգամանքների ռիսկի աստիճանը սահմանելու համար իրեն հայտնի բոլոր անհրաժեշտ տեղեկությունները կամ այն տեղեկությունը, որը նա պետք է իմանար,      ինչպես նաև ապահովագրողի պահանջներին համապատասխան այլ տեղեկություններ:
2. Ապահովադիրը ազատվում է պարտավորությունից, որ ապահովագրողին տրամադրի հանրահայտ տեղեկությունը և այն տեղեկությունը, որը նրան պետք է հայտնի լիներ։  
3. Ապահովադիրի կողմից անհրաժեշտ տեղեկությունները չտրամադրելու կամ սխալ տեղեկություններ տրամադրելու դեպքում ապահովագրողն իրավունք ունի հրաժարվել պայմանագրից:

Հոդված 236
Ապահովագրողը պարտավոր է ապահովադիրին պահանջին համապատասխան փոխանցել իր ստորագրված փաստաթուղթը, որում արտացոլված կլինեն ծովային ապահովագրության պայմանները (պոլիս, ապահովագրական վկայական և այլն):

Հոդված 237
Ապահովադիրը պարտավոր է ապահովագրողին վճարել ապահովագրավճարը սահմանված ժամկետում: Մինչև ապահովագրավճարի վճարումը ծովային ապահովագրության պայմանագիրն ուժի մեջ չի մտնում, եթե պայմանագրով այլ բան նախատեսված չէ:

Հոդված 238
Ապահովադիրը կարող է ծովային ապահովագրության պայմանագիր կնքել իր կամ այլ անձի օգտին, որը կարող է նշված լինել կամ չնշվել պայմանագրում:

Հոդված 239
Եթե ծովային ապահովագրության պայմանագիրը կնքվում է այլ անձի օգտին, ապահովադիրը պարտավոր է կատարել բոլոր պայմանագրային պարտավորությունները: Պարտավոր է նաև այն անձը,   որի օգտին կնքվել է պայմանագիրը,  եթե այն կնքվել է նրա ցուցումով կամ նույնիսկ առանց նրա ցուցումի, եթե նա հետագայում համաձայնություն է տվել ապահովագրությանը:

Հոդված 240
Այլ անձի օգտին պայմանագիր կնքելիս ապահովադիրն օգտվում է ապահովագրական պայմանագրով իրեն տրված բոլոր իրավունքներից՝ նույնիսկ առանց այդ անձից համապատասխան լիազորագիր ստանալու:

Հոդված 241
Ապահովագրական գումարը վճարելիս ապահովագրողն իրավունք ունի պահանջել ներկայացնել ապահովագրության պահին իր կողմից տրված պոլիսը կամ այլ ապահովագրական փաստաթղթեր։

Հոդված 242
1. Ապահովագրված բեռի օտարման դեպքում ապահովագրական պայմանագիրը մնում է ուժի մեջ։ Ապահովադիրի բոլոր իրավունքներն ու պարտականությունները անցնում են բեռի գնորդին։
2. Եթե մինչև բեռի օտարումը ապահովագրավճարը չի վճարվել, այն վճարելու պարտավորությունը կրում են ինչպես ապահովադիրը, այնպես էլ այն անձը, որը գնել է բեռը։ Ինչպես նաև, եթե պոլիսում կամ այլ ապահովագրական փաստաթղթում նշված չէ ապահովագրավճարը չվճարելու մասին, դրա տիրապետողի նկատմամբ ապահովագրավճարի վճարման պահանջն անվավեր է։

Հոդված 243
1. Ապահովագրված նավի օտարման դեպքում ծովային ապահովագրության պայմանագիրը չեղարկվում է օտարման պահից։ Բացառություն է կազմում նավի օտարումը նավարկության ընթացքում։ Այս դեպքում պայմանագիրը պահպանում է իր ուժը մինչև նավարկության ավարտը, և ապահովադիրի բոլոր իրավունքներն ու պարտականությունները փոխանցվում են նավի գնորդին։
2. Այս հոդվածը կիրառվում է նաև նավատիրոջ պատասխանատվության ապահովագրության դեպքում։

Հոդված 244
1. Ծովային ապահովագրության պայմանագիր կնքելիս ապահովադիրը պարտավոր է հայտարարել այն գումարը, որով նա ապահովագրում է համապատասխան շահը (ապահովագրված գումար)։
2. Եթե ապահովագրական գումարը պակաս է ապահովագրված շահի իրական արժեքից (ապահովագրության արժեք), ապահովագրողը  վնասի համար պատասխանատվություն է կրում ապահովագրական գումարի և ապահովագրման արժեքի հարաբերությանը համամասնորեն։
3. Եթե ծովային ապահովագրության պայմանագրում նշված ապահովագրական գումարը գերազանցում է ապահովագրության արժեքը, պայմանագիրը համարվում է ուժը կորցրած ապահովագրական գումարի այն մասում, որը գերազանցում է ապահովագրության արժեքը։

Հոդված 245
Եթե շահը ապահովագրված է մի քանի ապահովագրողների կողմից այնպիսի գումարով, որը ընդհանուր առմամբ գերազանցում է ապահովագրության արժեքը, յուրաքանչյուր ապահովագրող պատասխանատու է միայն ապահովագրության արժեքի սահմաններում, ինչպես նաև, նրանցից յուրաքանչյուրը պատասխանատու է ծովային ապահովագրության պայմանագրում նշված ապահովագրական գումարին համամասնորեն։

Հոդված 246
1. Ծովային ապահովագրության պայմանագիրն ուժի մեջ է մնում նույնիսկ այն դեպքում, եթե պայմանագրի կնքման պահին պարտադիր հատուցվելիք վնասի առաջացման վտանգն այլևս գոյություն չունի, կամ վնասն արդեն առաջացել է։ 
2. Եթե ծովային ապահովագրության պայմանագիրը կնքելու պահին ապահովագրողը գիտեր կամ պետք է իմանար, որ ապահովագրական պատահարի առաջացման հնարավորությունը բացառված է, կամ եթե ապահովադիրը գիտեր կամ պետք է իմանար արդեն տեղի ունեցած վնասի մասին, ապա այն կողմիհամար, որը չգիտեր դա, ապահովագրական պայմանագրի պահանջների կատարումը պարտադիր չէ։
3. Ապահովագրողին հասնում է ապահովագրավճար նույնիսկ այն դեպքում, եթե ծովային ապահովագրության պայմանագրի կատարումը նրա համար անհրաժեշտություն չի ներկայացնում։ 

Հոդված 247
Հատուկ համաձայնագրով (գլխավոր պոլիս) կարող են ապահովագրվել բոլոր բեռները, որոնք ապահովադիրը ստանում է կամ ուղարկում որոշակի ժամանակահատվածում։ 

Հոդված 248
1. Ապահովադիրը պարտավոր է ընդհանուր պոլիսով ձևակերպված յուրաքանչյուր բեռի ուղարկման ծանուցումը ստանալուն պես անհապաղ ապահովագրողին տրամադրել բոլոր անհրաժեշտ տեղեկությունները, մասնավորապես՝
ա) բեռը տեղափոխող նավի անվանումը,
բ) բեռի փոխադրման երթուղին,
գ) ապահովագրական գումարը։
2. Ապահովադիրը չի ազատվում սույն հոդվածի առաջին մասում նշված պարտավորությունից, նույնիսկ այն ժամանակ, երբ նա ստանում է ծանուցում այն ​​մասին, որ բեռը նշանակման վայր է ժամանել անվնաս։
3. Ապահովադիրի կողմից ապահովագրողին անհրաժեշտ տեղեկություն չտրամադրելու կամ դրա ուշացումով տրամադրելու դեպքում, ապահովագրողն իրավունք ունի հրաժարվել համապատասխան բեռի հետ կապված վնասի հատուցումից։ Ինչպես նաև, ապահովագրողը պահպանում է այն ապահովագրավճարի իրավունքը, որը կստանար, եթե ապահովադիրը չկարողանար ապացուցել, որ տեղեկություն չտրամադրելը կամ դրա ուշացումով տրամադրելը իր դիտավորությամբ կատարված գործողությունը չէր։
4. Եթե ապահովադիրը դիտավորությամբ է ձգձգել անհրաժեշտ տեղեկության տրամադրումը, ընդհանրապես չի տրամադրել այն կամ գիտակցաբար տրամադրել է բեռի և ապահովագրական գումարի վերաբերյալ կեղծ տեղեկություն, ապահովագրողն իրավունք ունի հրաժարվել գլխավոր պոլիսի համաձայն ապահովագրություն տրամադրելուց։ Ինչպես նաև, ապահովագրողը պահպանում է այն ապահովագրավճարի իրավունքը, որը կստանար ապահովադիրի կողմից ապահովագրական պայմանագրի պայմանների բարեխղճորեն և ամբողջությամբ կատարելու դեպքում։

Հոդված 249
1. Ապահովագրողը պարտավոր է ապահովադիրի պահանջով գլխավոր պոլիսին ենթակա բեռն առանձին ուղարկելիս տրամադրել պոլիս կամ ապահովագրման հավաստագիր։ 
2. Պոլիսի կամ ապահովագրական հավաստագրի բովանդակության և գլխավոր պոլիսի բովանդակության միջև անհամապատասխանության դեպքում առավելություն է շնորհվում պոլիսին և ապահովագրական հավաստագրին։ 

Հոդված 250
Ապահովագրողը պատասխանատվություն չի կրում այն վնասի համար, որը հարուցված է ապահովադիրի, բեռն ուղարկողի, ստացողի կամ նրանց ներկայացուցչի կոպիտ անփութության կամ դիտավորությամբ գործողության հետևանքով։

Հոդված 251
1. Ապահովագրողը, նավն ապահովագրելիս, բացառությամբ սույն օրենսգրքի 250-րդ հոդվածում նշված դեպքերի, պատասխանատվություն չի կրում ոչ նավարկային վիճակում գտնվող նավը նավարկության ուղարկելու հետևանքով հարուցված վնասի համար, եթե այդ վիճակը թաքնված թերության հետևանք չէր։
2. Ապահովագրողը պատասխանատվություն չի կրում նավի և դրա սարքավորումների հնությամբ, բնական մաշվածությամբ, ինչպես նաև պայթուցիկ և ինքնաբռնկվող նյութերով պատճառված վնասի համար, եթե դրանք բեռնվել են ապահովադիրի կամ նրա ներկայացուցչի թույլտվությամբ՝ առանց ապահովագրողի հետ համաձայնեցման։

Հոդված 252
Բեռը կամ սպասվող շահույթն ապահովագրելիս, բացառությամբ Օրենսգրքի 250-րդ հոդվածում նշված դեպքերի, ապահովագրողը պատասխանատվություն չի կրում բեռի բնական հատկությունների (ներքին փչանալ, պակասել, օքսիդանալ, բորբոսնել, կոտրվել կամ արտահոսել, ինքնաբռնկվել և այլն) և անպատշաճ փաթեթավորման հետևանքով հարուցված վնասի համար։

Հոդված 253
Բեռնափոխադրումն ապահովագրելու ժամանակ կիրառվում են սույն Օրենսգրքի 250-րդ, 251-րդ և 252-րդ հոդվածները։

Հոդված 254
Ապահովագրողը պատասխանատվություն չի կրում միջուկային պայթյունի ժամանակ ճառագայթային կամ ռադիոակտիվ վնասի հետևանքով պատճառված վնասի համար, եթե պայմանագրով այլ բան նախատեսված չէ։

Հոդված 255
Ապահովագրողը պատասխանատվություն չի կրում ռազմական գործողությամբ կամ ռազմական միջոցառումներով նավի գրավմամբ, ծովահենների հարձակմամբ, հասարակական հուզումով, գործադուլով, ինչպես նաև ռազմական կամ քաղաքացիական իշխանությունների հրամանով բեռի կամ նավի բռնագրավմամբ, պահանջագրմամբ, կալանավորմամբ կամ նավի և բեռի ոչնչացմամբ հարուցված վնասի համար։ 

Հոդված 256
1. Ապահովադիրը պարտավոր է ապահովագրության առարկայի հետ կապված բոլոր էական փոփոխությունները (չափից ավել բեռնվածություն, բեռնափոխադրման միջոց, բեռնաթափման նավահանգիստ, նախատեսված կամ սովորական երթուղու փոփոխում, ձմեռման թողնել և այլն) անհապաղ տեղեկացնել ապահովագրողին:
2. Ապահովագրվելիք օբյեկտի նկատմամբ վտանգի ուժեղացման դեպքում, եթե դա կապված չէ մարդկանց, նավի կամ բեռի փրկության հետ, ապահովագրողն իրավունք ունի վերանայել պայմանագրի պայմանները և պահանջել լրացուցիչ ապահովագրավճար: Եթե ապահովադիրը չի համաձայնվում դրան, ծովային ապահովագրության պայմանագիրը չեղարկվում է անմիջապես նշված փոփոխությունն առաջանալուն պես։ 

Հոդված 257
1. Ապահովադիրը պարտավոր է ապահովագրական պատահար տեղի ունենալուն պես ձեռնարկել իր լիազորությունների սահմաններում գտնվող բոլոր միջոցները վնասի պատճառներից խուսափելու և այն նվազեցնելու համար, անհապաղ տեղեկացնել ապահովագրողին ապահովագրական պատահարի առաջանալու մասին, եթե նա ապահովագրողից ստացել է հրահանգ, կատարել այն:
2. Եթե ապահովադիրը կոպիտ անփութությամբ կամ դիտավորությամբ գործողությամբ չի ձեռնարկում միջոցներ վնասից խուսափելու և նվազեցնելու համար, ապահովագրողն ազատվում է կրած վնասի փոխհատուցման պատասխանատվությունից:
2008 թվականի հունիսի 27-ի Վրաստանի № 69 օրենք – ՎՕՏ I, № 12, 14.07.2008, հոդվ․91

Հոդված 258
Ապահովադիրի պահանջով ապահովագրողը պարտավոր է ապահովագրական գումարի սահմաններում ներկայացնել ընդհանուր վթարի վճարը վճարելու ապահովում։

Հոդված 259
Ընդհանուր վթարի կրած վնասի հաշվարկը կազմելիս ապահովադիրը պարտավոր է պաշտպանել ապահովագրողի շահերը։

Հոդված 260
1. Ապահովագրական պատահարի առաջացման դեպքում ապահովագրողն իրավունք ունի, ապահովագրական գումարի լրիվ չափը վճարելով, ազատվել ծովային ապահովագրության պայմանագրով նշանակված պարտավորությունից։ Նա պարտավոր է ապահովագրողին տեղեկացնել այդ իրավունքն իրականացնելու իր ցանկության մասին՝ ապահովագրական պատահարի մասին վերջին ծանուցումը ստանալուց հետո յոթ օրվա ընթացքում, ինչպես նաև պարտավոր է հատուցել մինչև նշված ծանուցումը ստանալը ապահովադիրի կողմից վնասը նվազեցնելու և խուսափելու նպատակով կատարված ծախսերը։ 
2. Սույն հոդվածով նախատեսված դեպքում, ապահովագրական գումարը վճարելով, ապահովագրողը չի ստանում ապահովագրված գույքի նկատմամբ իրավունք։

Հոդված 261
1. Ապահովագրողը պարտավոր է փոխհատուցել ապահովադիրին վնասը նվազեցնելու կամ դրանից խուսափելու համար կատարված ծախսերը, որոնց համար պատասխանատու է ապահովագրողը, ինչպես նաև, այն ծախսերը, որոնք արվել են ապահովագրողի հրահանգները կատարելու, այն վնասի չափը պարզելու և որոշելու համար, որը պետք է հատուցի ապահովագրողը, ինչպես նաև ընդհանուր վթարի հաշվարկը կազմելու համար։ 
2. Սույն հոդվածում նշված ծախսերը հատուցվում են ապահովագրական գումարի և ապահովագրական արժեքի հարաբերությանը համամասնորեն։

Հոդված 262
1. Ապահովագրողը վնասի համար պատասխանատու է միայն ապահովագրական գումարի սահմաններում։ Բացի այդ, սույն օրենսգրքի 261-րդ հոդվածում նշված ծախսերը և ընդհանուր վթարի վճարը հատուցում է ապահովագրողը, անկախ նրանից, թե վերը նշված գումարը և վնասը միասին գերազանցում են ապահովագրական գումարը, թե՝ ոչ։
2. Ապահովագրողը նաև պատասխանատու է մի քանի հաջորդական ապահովագրական պատահարների հետևանքով պատճառված վնասի համար, նույնիսկ եթե դրանց ընդհանուր գումարը գերազանցում է ապահովագրական գումարը։

Հոդված 263
Ամբողջական ապահովագրական գումարը վճարելիս, բացառությամբ Օրենսգրքի 260-րդ հոդվածով նախատեսված դեպքերի, ապահովագրողին նրա համաձայնությամբ ացնում  են՝
ա) լրիվ արժեքով ապահովագրության ժամանակ՝ ապահովագրված գույքի նկատմամբ բոլոր իրավունքները,
բ) ոչ լրիվ արժեքով ապահովագրության դեպքում՝ ապահովագրված գույքի մի մասի նկատմամբ իրավունքը՝ ապահովագրական գումարի և ապահովագրության արժեքի հարաբերակցությանը համամասնորեն։

Հոդված 264
1. Նավն անհետ կորչելու դեպքում ապահովագրողը պատասխանատու է ամբողջ ապահովագրական գումարով։
2. Նավը համարվում է անհետ կորած, եթե երեք ամիս դրա մասին ոչ մի տեղեկություն չկա, իսկ եթե տեղեկության ստացումը խոչընդոտվում է ընթացիկ ռազմական գործողությունների պատճառով, ապա այդ ժամկետը երկարաձգվում է մինչև վեց ամիս։
3. Եթե նավը ապահովագրված է որոշակի ժամկետով, ըստ ծովային ապահովագրության պայմանագրի, ապահովագրողը պատասխանատու է նավի անհետ կորչելու համար, եթե նավի մասին վերջին տեղեկությունը ստացվել է մինչև պայմանագրի ժամկետը լրանալը, և եթե ապահովագրողը չի կարողանա ապացուցել, որ նավը կորել է ժամկետը լրանալուց հետո։

Հոդված 265
1. Ապահովադիրը կարող է մերժել ապահովագրողին ապահովագրված գույքի նկատմամբ նրա իրավունքը (աբանդոն) և նրանից պահանջել լրիվ ապահովագրական գումարը, եթե՝
ա) նավը անհետ կորել է,
բ) տնտեսական առումով աննպատակահարմար է վերականգնել կամ վերանորոգել ապահովագրված նավը (կառուցվածքային ամբողջական կորուստ),
գ) տնտեսական առումով աննպատակահարմար է վերացնել ապահովագրված բեռի վնասի պատճառը կամ այն ​​հասցնել նշանակման վայր,
դ) նավը կամ բեռը գրավված է, ճիշտ է, երկուսն էլ ապահովագրված են նշված վտանգից, իսկ բռնությունը շարունակվում է երկու ամսվա ընթացքում։
2. Պետական ​​սեփականության մեջ գտնվող նավի աբանդոն  կարող է իրականացվել միայն սույն օրենսգրքի 42-րդ հոդվածի համաձայն։
3. Կողմերի համաձայնությունը, որը հակասում է սույն հոդվածին, առոչինչ է։
2012 թվականի հունիսի 5-ի Վրաստանի № 6386 օրենք – կայք, 19.06.2012թ.

Հոդված 266
1. Ապահովադիրը պարտավոր է հայտնել աբանդոնի մասին օրենսգրքի 264-րդ և 265-րդ հոդվածներում նշված ժամկետը լրանալուց հետո (հանգամանքների սկիզբը) վեց ամսվա ընթացքում։
2. Վեց ամիսը լրանալուց հետո ապահովադիրը կորցնում է աբանդոնի իրավունքը, բայց կարող է պահանջել վնասի փոխհատուցում ընդհանուր հիմունքներով։
3. Ապահովադիրի կողմից աբանդոնի մասին դիմումը չի կարող պայմանական լինել և հետագայում թույլ չի տրվում նրանից հրաժարվել։
4. Կողմերի համաձայնությունը, որը հակասում է սույն հոդվածին, անվավեր է։

Հոդված 267
Եթե ապահովագրողից փոխհատուցում ստանալուց հետո պարզվի, որ նավը չի կործանվել, կամ որ գրավված նավը և բեռն ազատվել են, ապահովագրողը կարող է ապահովադիրից, նրան գույքը թողնելով,  հետ ստանալ ապահովագրական գումարը՝ հանած վնասը, եթե ապահովադիրը նման բան կրել է։

Հոդված 268
1. Ապահովագրողին, որը վճարել է ապահովագրական գումարը, վճարված գումարի սահմաններում, իրավունք է շնորհվում պահանջներ ներկայացնելու, որոնք ապահովադիրը (կամ ապահովագրական գումար ստացող այլ անձ) կարող է ներկայացնել վնասի համար պատասխանատու անձին: Այս իրավունքը ապահովագրողն   իրականացնում է գումարը ստացող անձի համար սահմանված կանոններով։  
2. Եթե ապահովադիը հրաժարվում է իրականացնել իր իրավունքներն այն անձի նկատմամբ, որը պատասխանատու է պատճառված վնասի համար, կամ եթե այդպիսի իրավունքի կիրառումը անհնար է դառնում իր իսկ պատճառով, ապահովագրողն ամբողջությամբ կամ համապատասխան մասով ազատվում է ապահովագրական գումարից:

Հոդված 269
Սույն օրենսգրքի 263-րդ, 265-րդ և 268-րդ հոդվածներով նախատեսված դեպքերում ապահովադիրը պարտավոր է ապահովագրողին փոխանցել բոլոր փաստաթղթերն ու իրեղեն ապացույցները, տրամադրել անհրաժեշտ տեղեկություններ նրան փոխանցված իրավունքներն իրականացնելու նպատակով:

Հոդված 270
Եթե ապահովադիրի վնասը հատուցում է երրորդ անձը, ապահովագրողը վճարում է միայն ապահովագրական պայմանագրով վճարման ենթակա գումարի և երրորդ անձից ստացված գումարի միջև եղած տարբերությունը:

Գլուխ XVI․ Ընդհանուր վթար
Հոդված 271
1. Ընդհանուր վթարը ենթադրում է վնաս, որը հարուցվել է ընդհանուր վտանգի մեջ գտնվող նավը, ֆրախտը և փոխադրվելիք բեռը փրկելու նպատակով դիտավորությամբ և գիտակցված արտակարգ ծախսեր անելու կամ զոհաբերության հետևանքով։ 
2. Ընդհանուր վթարը բաշխվում է նավի, ֆրախտի և բեռի միջև՝ ըստ դրանց արժեքի, այդ նավարկության ավարտի վայրի և ժամանակի։
3. Սույն գլխում ֆրախտ է համարվում նաև ուղևորների փոխադրման և նրանց ուղեբեռի տեղափոխման արժեքը։

Հոդված 272
Սույն օրենսգրքի 273-րդ–283-րդ հոդվածները կիրառվում են միայն այն դեպքերում, եթե կողմերի համաձայնությամբ այլ բան նախատեսված չէ։

Հոդված 273
Ընդհանուր վթարին, եթե առկա են 271-րդ հոդվածում թվարկված նշանները, պատկանում են․
ա) բեռը կամ նավի սարքավորումները ջուրը նետելու հետևանքով պատճառված վնասը, ինչպես նաև նավին կամ բեռին ընդհանուր փրկարարական գործողությունների ժամանակ վնաս հասցնելու հետևանքով պատճառված վնասը, որն առաջացել է բեռ նետելու համար բացված դիտահորերից կամ այդ նպատակով պատրաստված անցքերից ջուրը բեռնախցիկ թափանցելուց,
բ) նավի և(կամ) բեռի վնասը, որն առաջացել է նավի վրա հրդեհը մարելու հետևանքով, ներառյալ այդ նպատակով այրվող նավը դիտավորությամբ հեղեղվելը կամ ափ նետելը ներառյալ,
գ) նավի՝ ծանծաղուտի մեջ դիտավորությամբ խրվելով և այնտեղից հանելու հետևանքով հասցված  վնասը, չնայած այն հանգամանքին, որ հնարավոր էր ինքնակամ նստել ծանծաղուտի վրա,
դ) նավը ծանծաղուտից հանելու փորձի ժամանակ շարժիչների, նավի այլ մեքենաների և կաթսաների վնասման հետևանքով առաջացած վնասը,
ե) նավը ծանծաղուտում խրվելու ժամանակ բեռները, վառելիքը կամ այլ պաշարները բեռնատարների մեջ բեռնաթափելիս, և դրանք նավի վրա հետ բեռնելիս և բեռնատարներ վարձելու հատուկ ծախսերը, 
զ) բեռի, վառելիքի կամ պաշարների կորուստը կամ վնասը, որոնք առաջացել են դրանց նավ տեղափոխման, նավից բեռնաթափման, վերաբեռնման կամ պահեստավորման, ինչպես նաև պահպանման հետևանքով, եթե այդ գործողությունների կատարման համար կատարված ծախսերը ճանաչվում են որպես ընդհանուր վթար, 
է) ծախսը, որն արվել է օգնություն ցուցաբերելու համար ինչպես պայմանագրով, այնպես էլ առանց դրա, այն ծավալով, որով փրկարարական գործողություններ են իրականացվում նավը, ֆրախտը և բեռը վտանգից պաշտպանելու համար,
ը) բեռը կորցնելու պատճառով հարուցված ֆրախտը կորցնելը՝ այն դեպքում, երբ բեռի կորուստը հատուցվում է ընդհանուր վթարի բաշխման կարգով, ֆրախտից   կհանվի այն ծախսը, որ պետք է աներ բեռնափոխադրողը ֆրախտը ստանալու  նպատակով, բայց զոհաբերության պատճառով այդպիսի ծախս չի առաջացել։

Ընդհանուր վթարին է պատկանում կամ դրան հավասարվում է նաև․ 
ա) ծախսը, որն առաջացել է դժբախտ պատահարի պատճառով նավի հարկադրաբար ապաստարան մտնելով կամ բեռնման վայր վերադառնալով կամ որևէ այլ բացառիկ հանգամանքների պատճառով, երբ նման մուտքի կամ վերադարձի անհրաժեշտությունը պայմանավորված է ընդհանուր անվտանգությամբ,
բ) ծախսը, որն առաջացել է  նավի սկզբնական բեռով կամ դրա մի մասով՝ ապաստարանից կամ մեկնման նավահանգստից դուրս գալով, որտեղ նա ստիպված է եղել վերադառնալ,
գ) մուտքի և ելքի նավահանգիստներում կամ ապաստարանում բեռների, վառելիքի կամ պաշարների տեղափոխման հետ կապված ծախսը, որը կատարել են ընդհանուր անվտանգության նպատակով կամ վթարի կամ այլ բացառիկ հանգամանքների պատճառով վերադարձած նավի վերանորոգման համար, ինչը հարուցված էր դժբախտ պատահարով կամ այլ առանձնահատուկ հանգամանքով, եթե նման վերանորոգումը անհրաժեշտ էր ճանապարհորդության անվտանգ շարունակման համար,
դ) պահպանման ծախսը, որը հարուցվել է հիմնավորված ապահովագրությունը ներառյալ, սույն հոդվածի «գ» ենթակետում նշված հանգամանքներում բեռնաթափված և տեղափոխված վառելիքի, բեռի կամ պաշարների վերաբեռնման և պահեստավորման ու տեղավորելու համար, եթե համարվել է նավարկության համար ոչ պիտանի, կամ եթե այն չի շարունակում սկսած ուղևորությունը։ Պահպանման ծախսը համարվում է ընդհանուր վթար՝ նավը ոչ պիտանի ճանաչելու, նավարկության շարունակումից հրաժարվելու կամ մինչև բեռի բեռնաթափումը ավարտելու օրը, եթե նավը նավարկության համար համարված է ոչ պիտանի կամ մինչև այդ ամսաթիվը հրաժարվել է շարունակել  նավարկությունը, 
ե) սույն հոդվածի «ա» և «գ» ենթակետերում նշված հանգամանքներում նավի՝ ապաստարան մտնելու կամ նավահանգիստ վերադառնալու հետևանքով նավարկության հետ կապված աշխատավարձի, նավի անձնակազմի պահպանման, վառելիքի և պաշարների համար կատարված ծախսերը՝ եթե նավը համարվում է նավարկության համար ոչ պիտանի կամ, եթե նա այն չի շարունակում սկսած նավարկությունը, նշված ծախսը համարվում է ընդհանուր վթար մինչև նավը նավարկության համար ոչ պիտանի ճանաչելը, նավարկությունից հրաժարվելը կամ բեռի բեռնաթափումն ավարտելու ամսաթիվը՝ եթե նավը համարվում է նավարկության համար ոչ պիտանի կամ մինչև այդ ամսաթիվը հրաժարվել է շարունակել նավարկությունը, 
զ) ընդհանուր անվտանգության շահերից ելնելով դժբախտ պատահարի հետևանքով կամ այլ որևէ առանձնահատուկ հանգամանքի պատճառով, կամ նման հանգամանքների պատճառով վնասված նավի վերանորոգմամբ, եթե նման վերանորոգումը անհրաժեշտ է նավարկության անվտանգ շարունակման համար, նավը որևէ վայրում հապաղելու հետ կապված ծախսերը, աշխատավարձի և անձնակազմի պահպանման, նավահանգստի, վառելիքի և պաշարների համար կատարված ծախսերը, որոնք առաջացել են պարապուրդի պատճառով, հատուցվում են ընդհանուր վթարի վերականգնման կարգին համապատասխան, հանած այն ծախսերը, որոնք առաջացել են նավի ընդհանուր վթարին չհատկացված վերանորոգմամբ, 
է) նավի ժամանակավոր վերանորոգումը, որը ընդհանուր անվտանգության համար կատարվել է բեռնման, մուտքի կամ ապաստարանի վայրում, ինչպես նաև այն վնասների ժամանակավոր վերանորոգումը, որոնք ներառված են ընդհանուր վթարի մեջ։ Ինչպես նաև, պատահական վնասի ժամանակավոր վերանորոգման, որն անհրաժեշտ էր նշված ճանապարհորդության ավարտի համար, արժեքի վճարումը տեղի է ունենում միայն  այն կանխված  ծախսերի չափով, որոնք պետք է վերագրվեին ընդհանուր վթարին, եթե նշված վերանորոգումները չկատարվեին,
ը) այլ ծախսերի փոխարեն կատարված բոլոր արտակարգ ծախսերը, որոնք կարող էին վերագրվել ընդհանուր վթարին։ Ինչպես նաև, դրանք հատուցվում են միայն կանխված ծախսի սահմաններում՝ չթաքցնելով այդ ծախսերի արդյունքում ընդհանուր վթարի ցանկացած մասնակցի կողմից ստացված խնայողությունը։

Վնասը, որը չի վերաբերում Օրենսգրքի 271-րդ, 273-րդ և 274-րդ հոդվածներին, դասակարգվում է որպես մասնավոր վթար։ Նման վնասը չի բաշխվում նավի, բեռի և ֆրախտի արժեքի միջև։ Այն փոխհատուցում է վնաս կրած անձը կամ վնասի պատճառման համար պատասխանատու անձը։

Չնայած 271-րդ հոդվածում թվարկված նշանների առկայությանը, ընդհանուր վթար չի ​​համարվի․ 
ա) նավից դուրս նետված ինքնահրկիզվող բեռի արժեքը, որն այրվում է, և այնպիսի բեռի, որը փոխադրում է նավը, առևտրային նավագնացության կանոնների և սովորույթների խախտմամբ,
բ) նավի վրա հրդեհի մարման ժամանակ ծխի կամ ջերմության հետևանքով առաջացած ցանկացած վնաս,
գ) վնասը, որը հասցվել է մինչև նավը ընդհանուր վտանգից փրկելու նպատակով զոհաբերություն կատարելը՝ նավի մասերը կամ բեկորները կտրելով, որոնք տարվել կամ կորել են դժբախտ պատահարի պատճառով։ 
դ) ելքի կամ մուտքի նավահանգիստներում կամ ապաստարաններում բեռների, վառելիքի կամ պաշարների տեղափոխման կամ բեռնաթափման համար արված ծախսերը, երբ նավի վնասը ակնհայտ էր մուտքի կամ մեկնման նավահանգստում և նավարկության ընթացքում տեղի չի ունեցել այս վնասի հետ կապված ոչ մի դժբախտ կամ այլ արտակարգ դեպք, ինչպես նաև, երբ ծախսն արվել է նավարկության ընթացքում բեռի տեղաշարժման-թափվելու պատճառով միայն նրա տեղը փոխելու նպատակով, եթե նման տեղափոխությունը ընդհանուր անվտանգության համար անհրաժեշտություն չէ, 
ե) վերանորոգման ժամանակահատվածում կատարված ծախսերը աշխատավարձի կամ նավի անձնակազմի պահպանման, վառելիքի և պաշարների համար, նույնիսկ այն ժամանակ, եթե վերանորոգումը անհրաժեշտ է նավարկության անվտանգ շարունակման համար, և երբ վնասը հայտնաբերվել է մեկնման կամ մուտքի նավահանգստում, միայն այն պայմանով, եթե նավարկության ընթացքում տեղի չի ունեցել որևէ վթար կամ այլ արտակարգ իրադարձություն, որը կապված է այդ վնասի հետ, 
զ) նավի կամ բեռի կրած ցանկացած վնաս կամ կորուստ նավարկության տևողության ավելացման հետևանքով (վնաս ուշացման, գնի փոփոխության և այլնի պատճառով)։ 

Հոդված 277. 
Ընդհանուր վթարը բաշխվում է Օրենսգրքի 271-րդ հոդվածում նշված կանոններին համապատասխան, նույնիսկ եթե արտակարգ ծախսերի կամ զոհաբերություն հարուցող վտանգն առաջացել է նավով, վարձակալված նավով կամ բեռի նկատմամբ գույքային շահագրգռվածություն ունեցող անձի  հանցագործության պատճառով։ Ինչպես նաև, նման բաշխումը չի զրկում ընդհանուր վթարի մյուս մասնակիցներին պատասխանատու անձին պատճառված վնասը փոխհատուցել տալու իրավունքից, ինչպես նաև այս անձը չի զրկվում այդ պահին հնարավոր պաշտպանության միջոցներից։ 

Հոդված 278
1. Առանց նավատիրոջ կամ նրա հավատարմատարի թույլտվության նավ ընդունված կամ գիտակցաբար տեղափոխման հանձնված կեղծ անվանումով բեռի վնասման կամ կորստի հետևանքով պատճառված վնասը չի բաշխվում սույն օրենսգրքի 271-րդ հոդվածի համաձայն։ Եթե բեռը փրկվել է, դրա տիրապետողը պարտավոր է ընդհանուր հիմունքներով մասնակցել ընդհանուր վթարի մուծումներին։
2. Եթե բեռի արժեքը տեղափոխման համար հանձնելիս հայտարարվել է դրա իրական արժեքից պակաս, դրա տիրապետողը մասնակցում է ընդհանուր վթարի վճարներին բեռի իրական արժեքին համապատասխան, իսկ վնասի հատուցումը ստանում է՝ իր կողմից հայտարարված արժեքին համապատասխան։

Հոդված 279
1. Նավին, նրա մեքենաներին և սարքավորումներին պատճառված վնասի չափը, որը ենթակա է ընդհանուր վթարի կարգով փոխհատուցման, որոշվում է՝
ա) նավի վերանորոգման կամ դրա մասերի փոխարինման դեպքում՝ վերանորոգման կամ փոխարինման իրական արժեքով,
բ) մնացած դեպքերում՝ նման վնասի պատճառած արժեքի նվազեցմամբ, բայց ոչ ավելի, քան վերանորոգման գնահատված արժեքով։
2. Եթե տասնհինգ տարեկանից բարձր նավի վրա հին նյութերը կամ մասերը փոխարինվում են նորերով, ապա վերանորոգման արժեքից,  որը համարվել է ընդհանուր վթար, «հնի փոխարեն նորի համար» զեղչվում է մեկ երրորդով։ 
3. Նավի իրական կամ լրիվ կառուցվածքային կործանման դեպքում՝ ընդհանուր վթարի համաձայն վճարվելիք գումարը կազմում է տարբերությունը չվնասված նավի արժեքից հանած վնասը վերականգնելու համար անհրաժեշտ արժեքը, որը չի պատկանոմ ընդհանուր վթարին, և վնասված նավի արժեքի միջև, որը կարող է սահմանվել վաճառքից ստացված զուտ եկամտով, եթե նավը վաճառվել է։

Հոդված 280
1. Բեռի վնասմամբ կամ կորստով հարուցված վնասը, որը հատուցվում է ընդհանուր վթարի կարգով, որոշվում է բեռնաթափման պահին բեռը ստացողին ներկայացված հաշվետվությամբ որոշված ​​գնով, իսկ հաշվետվության բացակայության դեպքում՝ արտադրության վայրում բեռի գնին համապատասխան։ Բեռնաթափման պահին արժեքը ներառում է ապահովագրության և բեռնափոխադրման արժեքը, բացառությամբ այն դեպքերի, երբ բեռնափոխադրումը բացի բեռից գտնվում է այլ շահերի ռիսկի տակ։
2. Վնասված բեռի վաճառքի դեպքում փոխհատուցվող վնասը որոշվում է մինչև վնասվելը նավի արժեքի և վաճառքի հետևանքով ստացված զուտ եկամտի տարբերությամբ։

Հոդված 281
Ընդհանուր վթարի ժամանակ հատուցվելիք ծախսերի գումարը, բացառությամբ նավագնացության ընթացքում անձնակազմի պահպանման և աշխատավարձի, ինչպես նաև նավագնացության ընթացքում   վառելիքի և պաշարների, որը չի փոխվել նավագնացության ժամանակ, ենթակա է երկու տոկոս տոկոսադրույքի՝ ծախս կատարող կողմի օգտին։

Հոդված 282
Կրած ծախսի գումարը և այլ գումարներ, որոնք հատուցվում են ընդհանուր վթարի կարգով, ենթակա են տարեկան յոթ տոկոս տոկոսադրույքի՝ կատարված ծախսի օրվանից մինչև դիսպաշը կազմելն ավարտելը։ Եթե որևէ գումար վճարված է մինչև դիպաշ կազմելն ավարտելը ծախսի և վնասի հատուցման ընդհանուր վթարի կարգով, վճարված գումարի վրա տոկոսներ են ավելանում՝ այն վճարելու օրը ներառյալ։ 

Հոդված 283
1. Ընդհանուր վթարի կարգով ռազմատուգանքների վճարումն իրականացվում են գույքի զուտ արժեքից երթուղին ավարտելու պահի դրությամբ, բացառությամբ, բեռնափոխադրման վճարների, որոնք որոշվում են բեռնաթափման պահին բեռի արժեքից՝ ըստ ստացողի կողմից ներկայացված հաշվետվության, իսկ հաշվետվության բացակայության դեպքում՝ ըստ արտադրության վայրում բեռի գնի: Բեռնաթափման պահի արժեքը ներառում է ապահովագրության և ֆրախտի արժեքը, բացառությամբ այն դեպքի, երբ ֆրախտը գտնվում է բեռից տարբեր շահերի ռիսկի տակ: Նման հանգամանքներում բեռի արժեքը նվազեցվում է բեռնաթափման պահին առկա կորստի և վնասի արժեքով:
2. Նավի արժեքը որոշվում է՝ առանց հաշվի առնելու նվազեցման կամ ժամանակային չարթերի դրական կամ բացասական ազդեցությունը:
3. Նավի արժեքին ավելացվում է գումար, որը նախատեսում է ընդհանուր վթարով զոհաբերված գույքի հատուցումը, եթե այն մինչ այդ չի եղել նախատեսված: Ինչպես նաև, նավատիրոջ ռիսկի տակ գտնվող ֆրախտի կամ փոխադրման վճարի չափից հանվում է   աշխատավարձի և անձնակազմի պահպանման ծախսը, որը չէին վճարի, եթե նավը և բեռը լիովին կործանվեին այն պայմաններում, ինչն առաջացրել է ընդհանուր վթար և այն ընդհանուր վթարին չեն հատկացրել։ 
4. Գույքի արժեքից հանվում են բոլոր լրացուցիչ ծախսերը, որ արվել են այս գույքի վրա ընդհանուր վթարից հետո, բացառությամբ այն ծախսերի, որոնք պատկանում են ընդհանուր վթարին։ 
5. Ուղևորների գույքը և ուղեբեռը, որոնց համար կոնոսամենտ չի տրամադրվել, չեն ներառվում ընդհանուր վթարի մուծումների մեջ։

Հոդված 284
Ընդհանուր վթարը սահմանում է և դրա բաշխումը շահագրգիռ անձանց դիմումի հիման վրս հաշվարկում է դիսպաշորը, որին նշանակում է նավատերը Վրաստանում գրանցված ծովային սուրվեյերական՝ հետազոտական ​​ընկերությունների ծառայող անձանցից։ Դիսպաշորը պետք է ունենա համապատասխան գիտելիք և փորձ մասնավոր ծովային իրավունքի և առևտրային նավագնացության ոլորտում։

Հոդված 285
1. Ընդհանուր վճարի բաշխման պահանջ ներկայացնող կողմը պարտավոր է ապացուցել, որ հայտարարված վնասը կամ ծախսերը իսկապես ճանաչվել են որպես ընդհանուր վթար։ 
2. Բոլոր այն նյութերը, որոնց հիման վրա կազմվում է դիսպաշը, պետք է հասանելի լինեն վերանայման համար։ Դիսպաշորը պարտավոր է շահագրգիռ կողմերին տրամադրել այդ նյութերի վավերացված պատճենները՝ պահանջի դեպքում՝ իրենց սեփական հաշվին։
 
Հոդված 286
Դիսպաշի կազմման համար վճարվում է վճար, որը ներառվում է դիսպաշի մեջ և բաշխվում բոլոր շահագրգիռ կողմերի վրա՝ ընդհանուր վթարին նրանց մասնակցությանը համամասնորեն։

Հոդված 287
Շահագրգիռ անձինք կարող են 6 ամսվա ընթացքում դիսպաշը բողոքարկել դատարան, որի մասին պետք է տեղեկացվի դիսպաշորը և դատարան ուղարկվի դիմումի պատճենը։

Հոդված 288
Եթե դիսպաշը չի բողոքարկվել 287-րդ հոդվածով նախատեսված ժամկետում, կամ եթե այն բողոքարկվել է, բայց դատարանը այն ուժի մեջ է թողել, այն հնարավոր է հատուցել տալ նոտարական կատարողական մակագրության միջոցով, որի համար նոտարական գրասենյակ պետք է ներկայացվի դիսպաշը և դիսպաշորի տեղեկանքն այն մասին, որ դատարանը դիսպաշը չի չեղարկել և չի փոփոխել։ 

Հոդված 289
Վթարի տեսակը որոշելիս, ընդհանուր վթարի չափը հաշվարկելիս և դիսպաշը կազմելիս, եթե օրենքն ամբողջական չէ, դիսպաշորը ղեկավարվում է առևտրային նավագնացության միջազգային սովորույթներով։

Գլուխ XVII․ Նավերի բախումով պատճառված վնասի հատուցում

Հոդված 290
1. Սույն գլխի կանոնները կիրառվում են ծովում կամ այլ ջրերում նավերի բախման ժամանակ։
2. Սույն գլխի համաձայն նավերի բախման հետ հավասարվում է պատահարը, որի ժամանակ մեկ նավը վնաս է հասցնում մեկ այլ նավի կամ նավի վրա գտնվող անձանց, բեռին կամ այլ գույքին՝ նավի մանևրի կատարմամբ կամ չկատարմամբ, կամ նավարկության կանոնների չպահպանմամբ, նույնիսկ եթե այդ նավերը ֆիզիկապես չեն դիպչում միմյանց։

Հոդված 291
Բախմանը մասնակցող նավերից ոչ մեկը մեղավոր չի համարվում մինչև նրա մեղքի ապացուցումը։

Հոդված 292
Եթե բախումը առաջացել է նավերից մեկի անօրինական գործողության կամ անփութության հետևանքով, վնասը փոխհատուցում է բախումը առաջացրած կողմը։

Հոդված 293
Եթե բախումը առաջացել է բախմանը մասնակցած բոլոր նավերի մեղքով, ապա կողմերի պատասխանատվությունը որոշվում է բախման մեջ նրանց մեղքի համաձայն։ Մեղքի աստիճանի որոշման անհնարինության դեպքում պատասխանատվությունը հավասարապես բաժանվում է կողմերի միջև։

Հոդված 294
1. Եթե բախումը տեղի է ունեցել անհաղթահարելի ուժի (ֆորս-մաժոր) պատճառով, ինչպես նաև, եթե բախման պատճառը որոշելն անհնար է, վնասը հատուցում է նա, ով կրել է վնասը։
2. Այս կարգը կիրառվում է նաև այն դեպքում, եթե նավերը, կամ դրանցից առնվազն մեկը, բախման պահին խարիսխի վրա էր կամ այլ կերպ էր ամրացված։

Հոդված 295
1. Սույն օրենսգրքի 293-րդ հոդվածում նշված դեպքում նավատերերը միասին (համապարտ) պատասխանատու են երրորդ կողմի առջև անձի մահվան կամ առողջության սասանումով հասցված վնասի պատճառով, ինչպես նաև, այն նավատերը, որը վճարել է իր պատասխանատվությունից ավելին, իրավունք ունի հակընդդեմ հայց ներկայացնել մյուս նավատիրոջ դեմ։
2. Երրորդ անձին պատճառված մնացած բոլոր վնասները հատուցվում են 293-րդ հոդվածի համաձայն, բայց առանց համատեղ պատասխանատվության։

Հոդված 296
Սույն օրենսգրքի 292-րդ, 293-րդ և 295-րդ հոդվածներով սահմանված պատասխանատվությունը ուժի մեջ է նաև այն դեպքերում, երբ բախումը առաջացել է նավատարի կամ նավարկության կառավարման համակարգի պատճառով։

Հոդված 297
1. Բախման մասնակից յուրաքանչյուր նավի նավապետը պարտավոր է բախումից հետո, առանց իր ուղևորներին, անձնակազմին և նավին լուրջ վտանգի ենթարկելու, հնարավորինս օգնել մյուս նավին, անձնակազմին և ուղևորներին։
2. Նավապետները պարտավոր են, որքան հնարավոր է, միմյանց տեղեկացնել իրենց նավի անվանումը, կցագրման նավահանգիստը, ինչպես նաև մեկնման և նշանակման նավահանգիստները կամ ամենամոտ նավահանգիստը, ուր կմտնի նավը։
3. Սույն հոդվածով նախատեսված պարտավորությունների խախտման համար նավապետը պատասխանատու է ՝ համաձայն գործող օրենսդրության։
4. Նավատերը պատասխանատվություն չի կրում նավապետի կողմից սույն հոդվածով նախատեսված պարտավորությունները չկատարելու համար։

Գլուխ XVIII․ Նավերով շրջակա միջավայրի աղտոտման հետևանքով պատճառված վնասի հատուցումը

Հոդված 298
1. Նավի սեփականատերը կամ սույն օրենսգրքի 14-րդ հոդվածով սահմանված անձը պատասխանատու է նավից նավթի արտահոսքի կամ արտանետման կամ նավից մարդու առողջության և կենդանի ծովային ռեսուրսներին վնասակար նյութերի (այսուհետ՝ աղտոտող նյութեր) ծով թափելու հետևանքով պատճառված վնասի համար: Բացառություն է կազմում 299-րդ հոդվածով նախատեսված դեպքը:
2. Ծովային աղտոտիչով պատճառված վնասն այն վնասն է, որ պատճառել են նավի արտաքին աղտոտիչները ծովային միջավայրին, առափնյակին կամ այլ որևէ օբյեկտի (նավերի, ձկնարդյունագործական սարքավորումների և այլն): Այն ներառում է ցանկացած անձի կողմից այն ողջամիտ միջոցառումները ձեռնարկելու համար ծախսված գումարը, որը կարող էր հարուցել կամ արդեն հարուցել է արտահոսքը կամ աղտոտիչ նյութերի արտանետումը, աղտոտման պատճառով վնասը կանխելու կամ նվազեցնելու համար, ինչպես նաև նույն միջոցառումներից առաջացած վնասը։

Հոդված 299
Նավի սեփականատերը պատասխանատվություն չի կրում ծովային աղտոտման հետևանքով պատճառված վնասի համար, եթե ապացուցի, որ ծովային աղտոտումը հարուցել է․
ա) իր բնույթով արտակարգ, անհաղթահարելի և անխուսափելի բնույթի տարերային երևույթը,
բ) ռազմական գործողությունը, թշնամական գործողությունը կամ ժողովրդական հուզումը,
գ) երրորդ անձը, որը գործում էր կամ անգործություն էր ցուցաբերում կանխամտածված վնաս  հասցնելու մտադրությամբ,
դ) լուսավորող կամ այլ նավիգացիոն օժանդակ միջոցների անսարքությունը, որն առաջացրել է այդ օժանդակ միջոցների պատշաճ շահագործման համար պատասխանատու մարմինների անփութության կամ այլ չարդարացնող գործողությունը,
ե) նավահանգստային միավորի կողմից արտաթորանք, աղբ և շրջակա միջավայրի համար վնասակար այլ նյութեր չընդունելու դեպքում ջրի մեջ այս նյութերի վթարային նետումը։ 
2022 թվականի մայիսի 10-ի Վրաստանի №1547 օրենք – կայք, 24.05.2022թ.

Հոդված 300
Եթե նավատերն ապացուցի, որ ծովի աղտոտվածության հետևանքով պատճառված վնասը մասամբ կամ ամբողջությամբ առաջացել է այլ պատասխանատու կողմի և(կամ) տուժածի նպատակաուղղված կամ անփույթ գործողությամբ, կախված պատասխանատու կողմի և(կամ) տուժած կողմի մեղքի աստիճանից, նվազեցվում է նավատիրոջ վնասի փոխհատուցման չափը կամ ամբողջությամբ ազատվում է պատճառված վնասի հատուցումից։

Հոդված 301
Եթե ծովի աղտոտվածությամբ պատճառված վնասը առաջացել է երկու կամ մի քանի նավերից վնասակար նյութերի արտահոսքի կամ արտանետման հետևանքով, և հնարավոր չի եղել որոշել յուրաքանչյուր նավը տիրապետողի պատասխանատվության բաժինը, նավի սեփականատերերը համատեղ և առանձին պատասխանատու են վնասի համար։

Հոդված 302
1. Նավից ծով վնասակար նյութերի արտահոսքի կամ արտանետման հետևանքով առաջացած ծովային աղտոտման վնասի համար նավատիրոջ պատասխանատվությունը, կապված նույն պատճառով առաջացած մեկ կամ մի քանի միջադեպերի հետ, սահմանափակվում է Արժույթի միջազգային հիմնադրամի 133 հաշվարկային միավորի ընդհանուր գումարով՝ նավի տարողության յուրաքանչյուր միավորի համար։ Այս ընդհանուր գումարը չի կարող գերազանցել 14 միլիոն հաշվարկային միավորը։
2. Նավի տարողությունը նավի զուտ տարողությանը գումարած մեքենայական բաժնի ծավալն է։ Եթե չափման սովորական կանոններով հնարավոր չէ որոշել նավի տարողությունը, ապա համարվում է, որ նավի տարողությունը հավասար է նավթի կամ այլ նյութի այն քանակի (տոննաներով) 40 տոկոսին, որը նավը կարող է փոխադրել։

Հոդված 303
302-րդ հոդվածում նշված աղտոտման համար իր պատասխանատվությունը սահմանափակելու նպատակով նավի սեփականատերը դատարանում կամ արբիտրաժում, որտեղ նրա դեմ ներկայացվել է վնասի փոխհատուցման պահանջ, կարող է ստեղծել հիմնադրամ, որը հավասար կինի նրա պատասխանատվության սահմանաչափի գումարին։ Հիմնադրամը ստեղծվում է գումարի փոխանցմամբ (դեպոզիտով) կամ այլ տիպի ապահովմամբ, որը դատարանը կամ արբիտրաժը կճանաչի ընդունելի և բավարար։

Հոդված 3031
«Բունկերային վառելիքով աղտոտման հետևանքով հարուցված վնասի պատճառով ծագած քաղաքացիական պատասխանատվության մասին» միջազգային կոնվենցիայից բխող վեճերը քննում են Վրաստանի ընդհանուր դատարանները։
2018 թվականի հոկտեմբերի 31-ի Վրաստանի №3569 օրենք – կայք, 20.11.2018թ․

Հոդված 304
1. Նավի սեփականատերը, որը լցանավով 2000 տոննայից ավելի նավթ է տեղափոխում, աղտոտմամբ պատճառած վնասի համար իր պատասխանատվությունը պետք է ապահովի ապահովագրությամբ, բանկային կամ այլ երաշխիքով։
11. Վրաստանի պետական ​​դրոշի ներքո նավարկող նավը, որի ընդհանուր տարողությունը գերազանցում է 1 000 գրանցված տոննան, պարտավոր է բունկերային վառելիքի աղտոտման հետևանքով պատճառված վնասի համար պատասխանատվության ապահովագրությունն ապահովելու համար ունենալ համապատասխան ապահովագրություն կամ անվերապահ և անդարձելի բանկային երաշխիք, որը նավատերը պետք է ներկայացնի Գործակալություն: Նավատիրոջ պատասխանատվության սահմանները որոշվում են սույն օրենսգրքի 340-րդ հոդվածի համաձայն։
12. Նավատիրոջ կողմից սույն հոդվածի 11 մասով նախատեսված համապատասխան ապահովագրությունը կամ անվերապահ և անդարձելի բանկային երաշխիքը Գործակալություն ներկայացնելու և դրա չափը որոշելու համար կիրառվում է «Բունկերային վառելիքով աղտոտման հետևանքով պատճառված վնասի քաղաքացիական պատասխանատվության մասին» միջազգային կոնվենցիայի 7-րդ հոդվածով սահմանված կարգը։
2. Նավթով աղտոտման պատճառով վնասի հատուցման հայցը կարող են ներկայացնել անմիջապես նավատիրոջ պատասխանատվություն ունեցող ապահովագրողի կամ այլ անձի, որն ապահովում է նավատիրոջ պատասխանատվությունը։ Անձը, որի դեմ նման հայց է ներկայացվել, սույն օրենսգրքի 302-րդ և 303-րդ հոդվածներից ելնելով, իրավունք ունի սահմանափակել իր պատասխանատվությունը և ստեղծել հիմնադրամ, որը գումարով հավասար է հենց պատասխանատվության սահմանաչափին նույնիսկ այն դեպքում, երբ նավատիրոջ պատասխանատվությունը, համաձայն օրենսգրքի 337-րդ հոդվածի, չի կարող սահմանափակվել: Նման հայցի դեպքում պատասխանողն իրավունք ունի վիճարկել տուժող կողմի այն պահանջները, որոնց կարող էր հիմնվել հենց նավի սեփականատերը, բացառությամբ նավատիրոջ անվճարունակության և նրա ձեռնարկության լուծարման վրա հիմնվելու։ Պատասխանողը պատասխանատվությունից ազատվում է, նաև, եթե կապացուցի, որ նավթով ծովի աղտոտումից հասցված վնասը հենց նավի անձնակազմի գիտակցված գործողության հետևանք է։ Պատասխանողի պահանջով նավատերը գործը քննելիս պետք է ներկայանա որպես համատեղ պատասխանող։ 
3. Հայցը վնասի փոխհատուցման մասին, եթե այն չի հասցվել դիտավորությամբ կատարված գործողությամբ կամ անգործությամբ կամ կոպիտ անփութությամբ, չի կարող ներկայացվել.
ա) ծառայողներին և(կամ) սեփականատիրոջ հանձնակատարներին կամ անձնակազմի անդամներին,
բ) նավի վրա աշխատանք կատարող ցանկացած անձի, որն անձնակազմի անդամ չէ,
գ) վարձակալողին, ներառյալ բերբոութ-չարթերով վարձակալողին և նավի կառավարչին, նրանց ծառայողներին և հանձնակատարներին,
դ) փրկարարներին, նրանց ծառայողներին և հանձնակատարներին, որոնք փրկարարական գործողություններ են իրականացրել սեփականատիրոջ համաձայնությամբ կամ ծովային իշխանության ցուցումով։
4. Սեփականատիրոջ ռեգրեսի իրավունքը սահմանափակված չէ։
2018 թվականի հոկտեմբերի 31-ի Վրաստանի №3569 օրենք – կայք, 20.11.2018թ.

Հոդված 305
1. Նավը, որը փոխադրում է 2000 տոննայից ավելի նավթ, պետք է ունենա նավթով ծովի աղտոտման համար նավատիրոջ պատասխանատվության ապահովումը հավաստող համապատասխան գործող վկայական, Օրենսգրքի 304-րդ հոդվածի պահանջների պահպանմամբ։
2. Սույն հոդվածի 1-ին մասում նշված վկայականի տրամադրման, ստուգման և ճանաչման պայմաններն ու կանոնները սահմանում է Գործակալությունը։
2007 թվականի մարտի 30-ի Վրաստանի №4598-ՎՕՏ I օրենք, №11, 10.04.2007թ․, հոդվ․102
2011 թվականի փետրվարի 22-ի Վրաստանի №4222 օրենք – կայք, 10.03.2011թ․

Հոդված 306
Ծովի աղտոտման հետևանքով պատճառված վնասի համար պատասխանատվությունը որոշվում է սույն օրենսգրքի 337-րդ, 341-րդ, 342-րդ, 343-րդ, 348-րդ հոդվածներին համապատասխան։

Հոդված 307
«Նավթ» բառը նշանակում է ցանկացած կայուն նավթ, մասնավորապես՝  նավթի հումք, մազութ, ծանր դիզելային վառելիք և քսայուղեր, ինչպես նաև կետի և ձկան յուղ։

Գլուխ XIX․ Միջուկային վնասի համար միջուկային նավը շահագործողի պատասխանատվությունը 

Հոդված 308
1. Միջուկային նավը շահագործողը պատասխանատու է միջուկային նավի հետ կապված միջուկային միջադեպով հասցված միջուկային վնասի համար, բացառությամբ սույն գլխի 310-րդ հոդվածի առաջին մասում նշված դեպքերի։
2. Միջուկային վնաս կարող է պատճառվել անձին կամ գույքին ռադիոակտիվ հատկություններ կամ ռադիոակտիվ և թունավոր, պայթուցիկ և այլ վտանգավոր հատկություններ ունեցող միջուկային վառելիքով, միջուկային նավի ռադիոակտիվ արտադրանքով կամ այլ թափոններով, ինչպես նաև վնասը կանխելու կամ նրա քանակը նվազեցնելու նպատակով կատարված ծախսերով։ 
3. Եթե միջուկային վնասի հետ մեկտեղ պատճառված է այլ վնաս, որը չի կարող առանձնացվել միջուկային վնասից, ապա պատճառված վնասը համարվում է ամբողջությամբ միջուկային։
4. Միջուկային վնաս չի համարվում հենց միջուկային նավին, դրա սարքավորումներին, միջուկային վառելիքին, վառելիքի և սննդի պաշարներին պատճառված վնասը։
5. Միջուկային միջադեպ են համարվում նույն պատճառով առաջացած պատահարները, որոնք վնաս են հարուցել սույն հոդվածի երկրորդ և երրորդ մասերում նշված բնութագրերին համապատասխան։

Հոդված 309
1. Բացառությամբ 314-րդ հոդվածով նախատեսված դեպքերի, միջուկային վնասի համար պատասխանատու է անմիջականորեն միջուկային նավը շահագործողը։
2. Միջուկային նավը շահագործող է համարվում ֆիզիկական կամ իրավաբանական անձը, որին նավը շահագործելու իրավունք է շնորհել նավի դրոշի պետությունը, կամ որն անմիջականորեն շահագործում է նավը։

Հոդված 310
1. Միջուկային նավը շահագործողը պարտավոր է հատուցել միջուկային վնասը, եթե նա չկարողանա ապացուցել, որ վնասը հարուցվել է ռազմական գործողության, թշնամական գործողության, ժողովրդական հուզումների կամ անհաղթահարելի ուժի ազդեցության հետևանքով։
2. Եթե շահագործողն ապացուցի, որ  միջուկային վնասը ամբողջությամբ կամ մասամբ հարուցվել է տուժած կողմի դիտավորությամբ կատարված գործողության հետևանքով, նա ամբողջությամբ կամ մասամբ ազատվում է տուժած կողմի առջև պատասխանատվությունից։ 
 
Հոդված 311
1. Միջուկային նավը շահագործողը, որը հատուցել է միջուկային վնասը, իրավունք ունի ռեգրեսիվ պահանջ ներկայացնել․
ա) այն անձին, որը դիտավորությամբ պատճառել է միջուկային վնաս,
բ) այն անձին, որը կատարել է խորտակված միջուկային նավի փրկարարական աշխատանքներ առանց նավը շահագործողի կամ դրոշի պետության թույլտվության, եթե վնասը նրա գործողության հետևանք է։
2. Ռեգրեսիվ հայց կարող է ներկայացվել նաև այն անձին, որը միջուկային նավը շահագործողի հետ համաձայնությամբ պարտավորվել է հատուցել միջուկային վնասը։ Սույն հոդվածով նախատեսված դեպքում ռեգրեսիվ պահանջ կարող է ներկայացվել նաև այն անձին, որը սույն օրենսգրքի 317-րդ հոդվածի հիման վրա փոխհատուցել է վնասը։

Հոդված 312
1. Միջուկային նավը շահագործողի պատասխանատվությունը միջուկային վնասի համար, որը հարուցվել է այս նավի հետ կապված մեկ միջուկային միջադեպով, սահմանվում է Արժույթի միջազգային հիմնադրամի 81,97 միլիոն հաշվարկային միավորով, ներառյալ դատական ​​ծախսերը։ 
2. Եթե միջուկային միջադեպի հետևանքով ֆիզիկական անձին կամ գույքին պատճառված վնասի հատուցման համար հայց է ներկայացվել, ապա սույն հոդվածի առաջին կետով սահմանված գումարի մի մասը՝ 57.38 միլիոն հաշվարկային միավորի չափով, նախատեսված է բացառապես ֆիզիկական անձին պատճառված վնասի փոխհատուցման համար, իսկ մյուս մասը՝ 24.59 միլիոն հաշվարկային միավորի չափով, նախատեսված է գույքին պատճառված վնասի փոխհատուցման համար։
3. Եթե նշված գումարի առաջին մասը բավարար չէ ֆիզիկական անձին պատճառված վնասի պահանջը հատուցելու համար, ապա մնացած գումարը վճարվում է գումարի երկրորդ մասից համամասնորեն՝ գույքին պատճառված վնասի հատուցման պահանջների հետ միասին։
4. Գումարը, որը նախատեսված է պահանջների փոխհատուցման համար, բաշխվում է հայցվորների միջև՝ նրանց պահանջների հաստատված չափի համամասնությամբ։
 
Հոդված 313
1. Եթե միջուկային վնասը պատճառվել է մի քանի միջուկային նավերի շահագործողների կողմից, նրանք կրում են համատեղ և առանձին պատասխանատվություն: Բացի այդ, միջուկային նավը շահագործողի պատասխանատվությունը, որին ներկայացվել է միջուկային վնասի ամբողջական փոխհատուցման հայց, չի կարող գերազանցել 312-րդ հոդվածի 1-ին մասում սահմանված շեմը:
2. Միջուկային նավը շահագործողը, որը վնասը փոխհատուցել է սույն հոդվածի առաջին մասի համաձայն, իրավունք ունի մյուս միջուկային նավերի շահագործողներից պահանջել փոխհատուցում՝ նրանցից յուրաքանչյուրի պատճառած վնասին համամասնորեն, իսկ եթե դա անհնար է, ապա հավասար բաժիններով:

Հոդված 314
Եթե միջուկային   նավի կողմից վնաս պատճառելիս, միջուկային միջադեպի պահին նավը չունի նավի դրոշի պետության կողմից տրված թույլտվություն, պատասխանատվությունը կրում է նավի սեփականատերը: Այս դեպքում, Օրենսգրքի 312-րդ հոդվածով նախատեսված միջուկային նավը շահագործողի պատասխանատվությունը չի սահմանափակվում:

Հոդված 315
1. Եթե միջուկային միջադեպի դեպքում աշխատողը վնասվածք է ստանում իր աշխատանքային (ծառայողական) պարտականությունները կատարելիս, պատասխանատվությունը կրում է նավը շահագործողը։ Նավը շահագործողը պարտավոր է նաև տուժածին վճարել ապահովագրական գումար։
2. Եթե տուժածը ստանում է նպաստ կամ կենսաթոշակ հատուկ ապահովագրությամբ, վճարումը կատարվում է Վրաստանի օրենսդրությանը համապատասխան։

Հոդված 316
1. Միջուկային նավը պետք է ունենա համապատասխան վավեր վկայական, որը հաստատում է նավը շահագործողի պատասխանատվությունը միջուկային վթարի դեպքում՝ համաձայն սույն Օրենսգրքի 312-րդ հոդվածի։
2. Սույն հոդվածի 1-ին մասում նշված վկայականի տրամադրման, ստուգման և ճանաչման պայմաններն ու կանոնները սահմանում է Գործակալությունը։
2007 թվականի մարտի 30-ի Վրաստանի №4598 օրենք – ՎՕՏI, №11, 10.04.2007թ․, հոդվ․102
2011 թվականի փետրվարի 22-ի Վրաստանի №4222 օրենք – կայք, 10.03.2011թ․

Հոդված 317
1. Միջուկային նավի կողմից պատճառված միջուկային վնասի համար հատուցման հայցը կարող է ներկայացվել անմիջապես ապահովագրողին կամ այլ անձի, որը ֆինանսապես ապահովում է միջուկային նավը շահագործողին։
2. Միջուկային նավը շահագործողին միջուկային վնասի հատուցման պահանջ ներկայացնելու համար հայց ներկայացնելիս՝ ապահովագրողը կամ ֆինանսական աջակցություն ցուցաբերող այլ անձ իրավունք ունի մասնակցելու դատական ​​​​գործընթացին։

Հոդված 318
1. Եթե միջուկային վնասի չափը գերազանցում է միջուկային նավը շահագործողի պատասխանատվության շեմը, որը որոշվում է Օրենսգրքի 312-րդ հոդվածի 1-ին մասով, միջուկային նավը շահագործողին, հայցվորին կամ միջուկային նավի շահագործման թույլտվություն տված պետության դատարանում կամ արբիտրաժում ստեղծվում է հիմնադրամ՝ այդ սահմաններում սահմանափակ պատասխանատվությունն ապահովելու համար՝ շահագործողի կողմից դատարանին կամ արբիտրաժին դրամական ավանդ (դեպոզիտ) կատարելու կամ այլ ապահովագրական միջոցների տրամադրման միջոցով, որոնք դատարանը կամ արբիտրաժը ճանաչում է որպես ընդունելի և բավարար։
2. Այս հիմնադրամի ստեղծման և բաշխման նկատմամբ կիրառվում են Օրենսգրքի 343-րդ, 344-րդ, 345-րդ և 347-րդ հոդվածները։

Հոդված 319
Միջուկային նավը շահագործողի կողմից առաջացած միջուկային վնասի համար նախատեսված պատասխանատվությունը սահմանվում է 339-րդ հոդվածի «բ» ենթակետով, 341-րդ և 348 հոդվածներով։ 

Հոդված 320
Միջուկային նավը կարող է մուտք գործել Վրաստանի տարածքային ջրեր և նավահանգստային միավոր միայն Վրաստանի կառավարության թույլտվությամբ։ Վրաստանի տարածքային ջրերում և նավահանգստային միավորում միջուկային նավի վերահսկողությունն իրականացնում են Գործակալությունը և Վրաստանի շրջակա միջավայրի պահպանության և գյուղատնտեսության նախարարությունը։
2007 թվականի մարտի 30-ի Վրաստանի №4598 օրենք – ՎՕՏI, №11, 10.04.2007թ․, հոդվ․102
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2011 թվականի մարտի 11-ի Վրաստանի №4421 օրենք – կայք, 17.03.2011թ․
2013 թվականի մարտի 25-ի Վրաստանի №459 օրենք – կայք, 05.04.2013թ․
2013 թվականի սեպտեմբերի 24-ի Վրաստանի №1286 օրենք – կայք, 08.10.2013թ․
2017 թվականի դեկտեմբերի 7-ի Վրաստանի №1664 օրենք – կայք, 14.12.2017թ․
2022 թվականի մայիսի 10-ի Վրաստանի №1547 օրենք – կայք, 24.05.2022թ․

Գլուխ XX. Պարգևատրում ծովում փրկելու համար 

Հոդված 321
1. Փրկարարական գործողություն է համարվում վտանգի մեջ գտնվող մարդկանց, նավ  կամ այլ գույք փրկելու համար ցանկացած ջրերում ձեռնարկված ցանկացած գործողություն։
2. Սույն գլխի կանոնները տարածվում են նաև Վրաստանի ռազմածովային դրոշի ներքո նավարկող նավի նկատմամբ։
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․

Հոդված 322
1. Վտանգի մեջ գտնվող նավը, նավի վրա գտնվող մարդկանց, բեռը և այլ իրերը, ինչպես նաև ֆրախտը փրկելու, ուղևորների փոխադրման, ուղեբեռը կամ այլ գույքի արժեքը պահպանելու, ինչպես նաև շրջակա միջավայրի աղտոտումը կանխելու համար ձեռնարկված ցանկացած գործողություն, որը դրական ավարտ է ունեցել, տալիս է արդար պարգև ստանալու իրավունք։ 
2. Պարգև չի տրվում, եթե գործողությանը դրական արդյունք չի հետևել։

Հոդված 323
Չի պարգևատրվում.
ա) փրկարարական ծառայությունը, որ մատուցվել է վտանգի մեջ գտնվող նավին, չնայած նրա նավապետի կողմից նման ծառայության ուղղակի և ողջամիտ արգելքին,
բ) ծովային քարշակման պայմանագրից բխող փրկարարական գործողությունը։

Հոդված 324
1. Փրկված անձինք պարտավոր չեն դրամական պարգև վճարել փրկարարական աշխատանքների համար։
2. Մարդկանց փրկողներն իրավունք ունեն գույքը փրկողներին հավասար ստանալու արդարացի բաժին գույքը փրկելու համար սահմանված պարգևից, եթե մարդկանց և գույքի փրկումը տեղի է ունեցել նույն միջադեպի ժամանակ։ 

Հոդված 325
Պարգևատրում է տրվում նույնիսկ այն դեպքում, եթե փրկարարական գործողություններ իրականացնող նավը պատկանում է փրկված նավը տիրապետողին։ 

Հոդված 326
1. Պարգևի չափը որոշվում է կողմերի համաձայնությամբ, իսկ անհամաձայնության դեպքում՝ դատարանի կամ արբիտրաժի կողմից։
2. Վտանգի պահին և դրա ազդեցության տակ կնքված փրկարարական ցանկացած համաձայնագիր կարող է կողմերից մեկի պահանջով անվավեր ճանաչվել կամ փոփոխվել դատարանի կամ արբիտրաժի կողմից, եթե դատարանը կամ արբիտրաժը ճանաչում է, որ համաձայնագրի պայմաններն անարդար են։

Հոդված 327
Փրկարարական պարգևատրումը ներառում է.
ա) փրկարարի ծառայությունների համար վարձատրությունը,
բ) փրկարարական աշխատանքների համար կատարված ծախսերը,
գ) փրկված գույքի պահպանման վճարը,
դ) հատուկ փոխհատուցում, եթե փրկարարը կանխել կամ նվազագույնի է հասցրել շրջակա միջավայրի աղտոտումը։

Հոդված 328
1. Կողմերի միջև անհամաձայնության դեպքում, պարգևի չափը որոշում է դատարանը կամ արբիտրաժը՝ հետևյալ չափանիշների նախատեսմամբ՝ անկախ ստորև ներկայացված հերթականությունից.
ա) փրկարարի կողմից ձեռք բերված հաջողության աստիճանը,
բ) փրկված նավի և այլ գույքի արժեքը,
գ) փրկված նավի, դրա անձնակազմի, ուղևորների և բեռի առջև ծառացած վտանգը,
դ) փրկարարների ջանքերն ու հմտությունը նավը, մարդկանց և այլ գույքը փրկելու գործում,
ե) փրկարարի կողմից ծախսված ժամանակը, ծախսերը և կրած վնասները,
զ) փրկարարի հնարավոր պատասխանատվությունը երրորդ անձանց նկատմամբ,
է) պատասխանատվության ռիսկը և այլ ռիսկ, որ կրել են փրկարարները և նրանց գույքը,
ը) փրկարարների գույքի արժեքը, որ հայտնվել է վտանգի մեջ,
ժ) փրկարար նավի հատուկ նշանակումը,
ժ) փրկարարների ջանքերը՝ շրջակա միջավայրի աղտոտումը կանխելու կամ նվազագույնի հասցնելու համար։
2. Սահմանված պարգևը պետք է վճարվի բոլոր շահերով (նավի կամ այլ փրկված գույքի) փրկված արժեքին համամասնորեն։

Հոդված 329
Պարգևի չափը կարող է նվազեցվել կամ փրկարարներին կարող է մերժվել, եթե փրկարարական աշխատանքների անհրաժեշտությունը պայմանավորված է նրանց իսկ սեփական պատճառով, կամ եթե նրանք կատարել են գողություն, գույքի յուրացում կամ անփութորեն կատարել են գործողություն, որն ավելի է ծանրացրել գործողության հետևանքները։

Հոդված 330
1. Նավատերը շրջակա միջավայրի աղտոտումը կանխելու կամ այն նվազագույնի հասցնելու նպատակով փրկարարին վճարում է հատուկ փոխհատուցում ՝փրկարարի կողմից արված ծախսերին   այդ ծախսերի ոչ ավելի, քան 30 տոկոս ավելացնելով։
2. Եթե դատարանը կամ արբիտրաժը, գործի հանգամանքների և Օրենսգրքի 328-րդ–329-րդ հոդվածների նախատեսմամբ, արդարացի է համարում, կարող է որոշում կայացնել հատուկ փոխհատուցումը մեծացնելու մինչև փրկարարի կողմից կատարված ծախսերի 100 տոկոսը։

Հոդված 331
Փրկարարական պարգևը չպետք է գերազանցի փրկված գույքի արժեքը։

Հոդված 332
Փրկված գույքի արժեքը համարվում է դրա գնահատման գումարը, իսկ եթե գույքը վաճառվել է՝ դրա վաճառքից ստացված գումարը, ինչպես նաև, երկու դեպքում էլ նշված գումարից հանվում է մաքսը և տուրքը, ինչպես նաև բեռնման և պահպանման, գույքի գնահատման և վաճառքի ծախսերը։

Հոդված 333
Մի քանի փրկարարների միջև պարգևը բաշխվում է՝ ըստ նրանց համաձայնության, իսկ եթե համաձայնություն չկա, բաշխումը կատարվում է դատարանի կամ արբիտրաժի որոշմամբ՝ համաձայն 328-րդ–329-րդ հոդվածների։

Հոդված 334
Նավատիրոջ, անձնակազմի անդամների և այլ անձանց միջև պարգևը բաշխվում է  փրկելու արդյունքների մեջ    նրանցից յուրաքանչյուրի բաժնին համապատասխան և կողմերի փոխհամաձայնությամբ, իսկ եթե համաձայնություն չկա, պարգևի բաշխման հարցը լուծում է դատարանը կամ արբիտրաժը։

Հոդված 335
Փրկարարների պարգևատրումը տեղի է ունենում այն արժույթով, որ ընդունված է փրկելու համար։ 

Գլուխ XXI. Նավատիրոջ պատասխանատվության շրջանակի որոշումը։

Հոդված 336. (Հանվել է)
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 337
1. Նավատիրոջ պատասխանատվությունը պահանջների համար, որոնք ծագել են անկախ իրավական հիմքից,   որոշվում է սույն օրենսգրքի 340-րդ հոդվածի համաձայն։ Դրանք են՝
ա) պահանջներ, որոնք կապված են գույքի կորստի կամ վնասվելու (ներառյալ նավահանգստային կառույցների, ջրավազանների, ջրային ուղիների, նավագնացության օժանդակ միջոցների վնասը) հետ, որոնք տեղի են ունեցել նավի վրա կամ անմիջականորեն կապված են դրա շահագործման կամ փրկարարական գործողության հետ, 
բ) նավի վրա եղած բեռի հեռացման, ոչնչացման կամ անվնասության վերաբերյալ պահանջները,
գ) ծովով բեռնափոխադրման, ուղևորափոխադրման կամ նրանց ուղեբեռի խափանումով հարուցված վնասը, 
դ) պայմանագրով չնախատեսված իրավունքների ցանկացած խախտման հետևանքով առաջացած վնասը, որն անմիջականորեն կապված է նավի շահագործման կամ փրկարարական գործողության հետ,
ե) խորտակված, բեկորների վերածված, ծանծաղուտի վրա նստած կամ լքված նավը բարձրացնելու, հեռացնելու, ոչնչացնելու և վնասազերծելու հետ կապված պահանջները,
զ) նավի վրա չգտնվող անձանց կամ գույքին նավի նավարկության կամ շահագործման հետևանքով պատճառված վնասը։
2. Եթե սույն հոդվածի առաջին մասի «զ» ենթակետում նշված վնասը պատճառվել է անձի կողմից, որը չի գտնվում նավի վրա, ապա այդ անձի գործողության և անփութության համար պատասխանատու նավատերը կարող է սահմանափակել իր պատասխանատվությունը, եթե նշված գործողությունը կամ պատասխանատվությունը կապված են եղել նավը վարելու կամ կառավարելու կամ բեռի, ուղեբեռի բեռնման, փոխադրման կամ բեռնաթափման  կամ ուղևորների նստեցման և իջեցման հետ։
2023 թվականի մայիսի 31-ի Վրաստանի №3043 օրենք – կայք, 13.06.2023թ.

Հոդված 338
Նավատիրոջ պատասխանատվությունը չի սահմանափակվի, եթե ապացուցված է, որ վնասը պատճառվել է նրա անձնական գործողություններով կամ անփութությամբ, ինչն իրականացվել է նման վնասը դիտավորությամբ հասցնելով կամ վնաս պատճառելու հնարավորության գիտակցված ինքանհուսադրմամբ։ 

Հոդված 339
Սույն օրենսգրքի 337-րդ հոդվածի հիման վրա պատասխանատվության սահմանափակումը չի վերաբերում․
ա) փրկարարական կամ ընդհանուր վթարի ներդրումով հարուցված պահանջներին, 
բ) անձնակազմի կամ նավատիրոջ սպասարկող այլ անդամների պահանջներին, որոնց պարտականությունը կապված է նավի, ինչպես նաև ժառանգների կամ քաղաքացիների պահանջների հետ, որոնք ունեն օգնություն ստանալու իրավունք, եթե նավատիրոջ կամ անձանց հարաբերությունները կանոնակարգող օրենսդրությամբ նրանց պատասխանատվությունն այս պահանջների նկատմամբ չի սահմանափակվում կամ  չի գերազանցում 331-րդ հոդվածով նախատեսված շեմը, 
գ) խորտակված գույքը հանելու կամ հեռացման պահանջներին,
դ) պահանջներին, որոնք վերաբերում են մարդկանց կամ ծովի կենդանի ռեսուրսների կյանքին վնաս ստեղծող տարբեր վնասակար նյութերով և նավթով շրջակա միջավայրի աղտոտմանը, երբ այդ վնասի համար պատասխանատվությունը որոշվում է Օրենսգրքի XVIII գլխի համաձայն, 
ե) միջուկային վնասի փոխհատուցման պահանջներին, որոնց համար պատասխանատվությունը որոշվում է Օրենսգրքի XIX գլխի համաձայն։

Հոդված 340
1. Սույն Օրենսգրքի 337-րդ հոդվածում նշված և նույն պատահարից բխող պահանջների համար պատասխանատվության սահմաններն են՝
ա) մահվան կամ մարմնական վնասվածքի հետևանքով առաջացած պահանջների համար՝
333 000 հաշվարկային միավոր՝ ոչ ավելի, քան 500 տոննա ընդհանուր տարողություն ունեցող նավի համար,
եթե ​​նավը 500 տոննայից ավել տարողության է, այս գումարին ավելացվում է․ 
501-ից մինչև 3000 տոննա՝ 500 հաշվարկային միավոր յուրաքանչյուր տոննայի համար,
3001-ից մինչև 30000 տոննա՝ 333 հաշվարկային միավոր յուրաքանչյուր տոննայի համար,
30001-ից մինչև 70000 տոննա՝ 250 հաշվարկային միավոր յուրաքանչյուր տոննայի համար,
70000 տոննայից ավելի՝ 167 հաշվարկային միավոր յուրաքանչյուր տոննայի համար։
բ) Ցանկացած այլ պահանջների նկատմամբ.
167 000 հաշվարկային միավոր՝ ոչ ավելի, քան 500 տոննա ընդհանուր տարողություն ունեցող նավի համար․
եթե նավի ընդհանուր տարողությունը 500 տոննայից ավելի է, այս գումարին ավելացվում է.
501-ից մինչև 30000 տոննա՝ 167 հաշվարկային միավոր յուրաքանչյուր տոննայի համար,
30 001-ից մինչև 70,000 տոննա՝ 125 հաշվարկային միավոր յուրաքանչյուր տոննայի համար,
70 000 տոննայից ավելի՝ 83 հաշվարկային միավոր յուրաքանչյուր տոննայի համար։
2. Երբ պատահարը հարուցել է սույն հոդվածի առաջին մասում նշված պահանջներ,  եթե այս հոդվածի առաջին մասի «ա» ենթակետում նշված գումարը բավարար չէ ֆիզիկական անձին պատճառված վնասի հատուցման պահանջը վճարելու համար, ապա նման պահանջների չվճարված մասը համամասնորեն մարվում է սույն հոդվածի առաջին մասի «բ» ենթակետում ցույց տրված գումարից՝ այլ պահանջների հետ միասին։
3. Ֆիզիկական անձին պատճառված վնասի հատուցման պահանջը պատկանում է մահվան կամ մարդկանց առողջությունը սասանող   հետևանքներով առաջացած պահանջին։
4. Նավատիրոջ պատասխանատվության սահմանները որոշելու նպատակով, 300 միավորից պակաս տարողություն ունեցող նավը համարվում է 300 միավոր տարողություն ունեցող նավ։ 

Հոդված 341
Օրենսգրքի 340-րդ հոդվածով նախատեսված պատասխանատվության սահմաններն ընդունվում են ամբողջության մեջ բոլոր այն պահանջների հետ միասին, որոնք ծագել են որևէ մեկ պատահարի պատճառով և ներկայացվել են մեկ նավատիրոջ և այս գլխի 347-րդ հոդվածում նշված անձանց։

Հոդված 342
Եթե նավատերը, որի պատասխանատվությունը սահմանափակվում է Օրենսգրքի 337-րդ հոդվածի հիման վրա, նույն պատահարից ելնելով, ունի հակընդդեմ պահանջ ներկայացնելու իրավունք, նրա պատասխանատվությունը սահմանափակվում է միայն այն տարբերությամբ, որը ծագել է փոխադարձ պահանջների գումարի հաշվման հետևանքով։ 

Հոդված 343
1. Իր պատասխանատվությունն ապահովելու համար նավատերն իրավունք ունի ստեղծել հիմնադրամ դատարանում կամ այլ իրավասու մարմնում, որտեղ նրան պահանջ են ներկայացրել։ Ինչպես նաև, Աշխատանքի միջազգային կազմակերպության 2006 թվականի փետրվարի 23-ի «Ծովային աշխատանքի կոնվենցիայից» (MLC 2006) բխող ֆինանսական երաշխիքների համակարգը, համաձայն այդ Կոնվենցիայի A2.5.2 չափորոշչի, պետք է ապահովի անմիջական հասանելիություն, բավարար ծածկույթ և անհետաձգելի ֆինանսական օգնություն Վրաստանի դրոշի ներքո նավարկող նավի վրա գտնվող լքված ծովայինին։ 
2. Հիմնադրամը ստեղծվում է այն գումարի չափով, ինչը չի գերազանցում նավատիրոջ պատասխանատվության սահմանները։  Այս հիմնադրամը ստեղծվում է դրամական ներդրման (ավանդի) կամ այլ ապահովագրության միջոցով, որը դատարանի կամ այլ իրավասու մարմնի կողմից, որտեղ հիմնադրամը ստեղծվել է, ճանաչվում է որպես ընդունելի և բավարար։
2023 թվականի մայիսի 31-ի Վրաստանի №3043 օրենք – կայք, 13.06.2023թ․

Հոդված 344
Օրենսգրքի 343-րդ հոդվածի համաձայն ստեղծված հիմնադրամը նախատեսված է միայն այն պահանջների վճարման համար, որոնց նկատմամբ պատասխանատվությունը կարող է սահմանափակված լինել։

Հոդված 345
1. Սույն օրենսգրքի 343-րդ հոդվածի համաձայն, դատարանը, որտեղ ստեղծվել է հիմնադրամը, բացառիկ իրավասություն ունի հիմնադրամի բաշխման ցանկացած հարց լուծելու։
 2. Հիմնադրամը բաշխվում է պարտատերերի միջև՝ դատարանի կողմից սահմանված նրանց պահանջներին համամասնորեն։
Հոդված 346
Հաշվարկային միավորը Արժույթի միջազգային հիմնադրամի կողմից սահմանված «Հատուկ փոխառության իրավունքի» միավորն է, որի փոխարժեքը որոշվում է Արժույթի միջազգային հիմնադրամի կողմից։ Սույն գլխի 340-րդ հոդվածի առաջին մասում նշված գումարները փոխարկվում են այն պետության ազգային արժույթի, որի դատարանում կամ արբիտրաժում քննարկվել է հայցը։

Հոդված 347
Եթե որևէ պահանջ, որի համաձայն կարող է սահմանափակվել նավատիրոջ պատասխանատվությունը, ուղղակիորեն ներկայացնում է այն անձին, որի արարքի կամ անփութության համար պատասխանատու է նավատերը, այդ անձն իրավունք ունի օգտվել նավատիրոջ համար սահմանված պատասխանատվության սահմանափակման բոլոր կանոններից, եթե չի ապացուցված, որ այդ անձը դիտավորյալ է պատճառել վնասը։

Հոդված 348
Սահմանափակ պատասխանատվության ապահովմանը միտված  գործողությունը, մասնավորապես՝ հիմնադրամի ստեղծումը կամ նման ապահովման վրա հիմնվելը, չի նշանակում պատասխանատվության ճանաչում։

Հոդված 349
Սույն գլխի կանոններով սահմանված համաձայնագիրը նավատիրոջ պատասխանատվությունը նվազեցնելու մասին   անվավեր է։

Գլուխ XXII. Արտոնյալ պահանջներ

Հոդված 350
1. ​​Մինչև տարբեր պահանջների, այդ թվում՝ գրավի ապահովման պահանջների բավարարումը, առաջնային պահանջները պետք է բավարարվեն հետևյալ հաջորդականությամբ՝
ա) աշխատանքային իրավահարաբերություններից ելնելով՝ խեղումով, առողջության տարբեր տեսակի վնասումով կամ մահով պատճառած վնասի հատուցումից և դրանց լրիվ բավարարումից հետո՝ սոցիալական ապահովագրության պահանջներ, այնքանով, որքանով որ այս բոլոր պահանջները վերաբերում են համապատասխան նավին,
բ) միջուկային վնասից և ծովային աղտոտումից բխող պահանջ,
գ) նավահանգստային արժեքի պահանջ,
դ) փրկարարական պարգևի և ընդհանուր վթարի վճարների ընդհանուր պահանջ,
ե) ծովում նավերի բախումով կամ այլ ծովային միջադեպերով  նավահանգստային կառույցների, նավահանգստային այլ գույքի, ինչպես նաև նավագնացության սարքավորումների վնասումով պատճառած վնասի հատուցման պահանջ,
զ) նավապետի լիազորության շրջանակներում նավը պահպանելու կամ նավարկությունը շարունակելու համար ձեռնարկված գործողություններից բխող պահանջ, 
է) բեռի կամ ուղեբեռի հետ կապված վնասի հատուցման պահանջ,
ը) վարձակալության և բեռների փոխադրման համար վճարման ենթակա այլ գումարների հատուցման պահանջ։ 
2. Նավահանգստային միավորում մատուցված ծառայությունների համար վճարների վճարման պահանջը հավասար է սույն հոդվածի առաջին մասի «է» և «ժ» ենթակետերով նախատեսված պահանջներին՝ ըստ նրա, թե որ գույքից կբավարարվեն դրանք։ 
2022 թվականի մայիսի 10-ի Վրաստանի №1547 օրենք – կայք, 24.05.2022թ.

Հոդված 351
Սույն օրենսգրքի 350-րդ հոդվածի 1-ին մասի «ա»-«գ» ենթակետերում նշված պահանջները ենթակա են նախապատվություններով բավարարման՝ ելնելով․
ա) նավի արժեքից,
բ) վարձակալության և ուղևորների փոխադրման և նրանց ուղեբեռի տեղափոխման արժեքից, որը փոխանցվում է այն ուղևորության համար, որի ընթացքում առաջացել են հիմնական պահանջները,
գ) ընդհանուր վթարի վճարից, որը բաժին է հասնում նավատիրոջն այս նավից, 
դ) հատուցումից, որ պատկանում է նավատիրոջը փոխադրվող բեռը կորցնելու պատճառով, ինչպես նաև նավին հասցված դեռևս չվերանորոգված վնասի համար,
ե) պարգևից, որ հասնում է նավատիրոջը նավի փրկության համար մինչև նավագնացության ավարտը, հանած այն գումարը, որը նավատերը պետք է վճարի Օրենսգրքի 332-րդ հոդվածի համաձայն։

Հոդված 352
350-րդ հոդվածի 1-ին մասի «գ», «դ», «զ» և «ը» ենթակետերի պահանջները ենթակա են նախապատվությամբ բավարարման հետևյալ աղբյուրներից՝
ա) ստացողին չհանձնված բեռի արժեքից,
բ) բեռի վնասման համար հասանելիք փոխհատուցումից,
գ) բեռի սեփականատիրոջը հասանելիք ընդհանուր վթարի վճարներից։

Հոդված 353
350-րդ հոդվածում նշված պահանջները բավարարվում են ըստ հերթականության և պահանջների ընդհանուր չափին համամասնորեն դրանցից յուրաքանչյուրի շրջանակներում։ Ինչպես նաև, 350-րդ հոդվածի 1-ին մասի «դ» և «զ» ենթակետերում նշված պահանջները բավարարվում են այս հերթականության շրջանակներում՝ դրանց ծագման ժամանակվա հակադարձ համեմատականությամբ։ Եթե մի քանի պահանջներ վերաբերում են մեկ դեպքի, ապա դրանց ծագումը համարվում է միաժամանակյա։

Հոդված 354
1. Վերջին երթուղու հետ կապված պահանջները բավարարվում են առավելապես    նախորդ ուղևորության նմանատիպ պահանջների հետ համեմատությամբ։
2. Ինչպես նաև, 350-րդ հոդվածի առաջին մասի «ա» ենթակետում նշված պահանջները, որոնք վերաբերում են մի քանի ուղևորությունների, հավասարվում են վերջին ուղևորության նմանատիպ պահանջներին։

Հոդված 355
Նախապատվությամբ բավարարելու իրավունքը դադարեցվում է պահանջի ներկայացումից մեկ տարի անց, բացառությամբ 350-րդ հոդվածի առաջին մասի «զ» ենթակետում նշված պահանջների, որոնց նախապատվությամբ բավարարելու իրավունքը դադարում է պահանջի բարձրացման օրվանից 6 ամսվա ժամկետը լրանալուց հետո։

Գլուխ XXIII. Ծովային բողոք

Հոդված 356
1. Եթե նավի նավարկության կամ կայանման ընթացքում տեղի է ունենում միջադեպ, որը կարող է հիմք հանդիսանալ նավատիրոջը գույքային պահանջ ներկայացնելու համար, ապա նավատիրոջ իրավունքներն ու օրինական շահերը պաշտպանելու համար ապացույցներ ապահովելու նպատակով նավապետը սահմանված կարգով հայտարարում է ծովային բողոք։
2. Ծովային բողոքի դիմումի մեջ պետք է նկարագրված լինեն միջադեպի հետ կապված հանգամանքները, ինչպես նաև նավապետի կողմից իրեն վստահված գույքը պաշտպանելու համար ձեռնարկված միջոցառումները:

Հոդված 357
Ծովային բողոքի մասին դիմումը հաշվառման նպատակով պետք է ներկայացվի՝
ա) Վրաստանի նավահանգստային միավոր՝ Գործակալության կողմից նոտարական կարգով վավերացված կարգով, 
բ) օտար երկրի նավահանգիստ՝ Վրաստանի հյուպատոսական պաշտոնատար անձի կամ տեղական իրավասու անձին՝ այդ երկրի օրենսդրությանը համապատասխան։
2008 թվականի հունիսի 27-ի Վրաստանի №69 –ՎՕՏI օրենք, №12, 14.07.2008թ., հոդվ․91
2011 թվականի փետրվարի 22-ի Վրաստանի №4222 օրենք – կայք, 10.03.2011թ․
2012 թվականի հունիսի 12-ի Վրաստանի №6439 օրենք – կայք, 22.06.2012թ․
2022 թվականի մայիսի 10-ի Վրաստանի №1547 օրենք – կայք, 24.05.2022թ․

Հոդված 358
Վրաստանի նավահանգստային միավորում ծովային բողոքի մասին հայտարարությունն արվում է նավահանգստային միավոր նավը մուտք գործելու պահից 24 ժամվա ընթացքում: Եթե ծովային բողոքի մասին հայտարարություն անելու անհրաժեշտություն հարուցող դեպքը նավահանգստային միավորում է տեղի ունեցել, այդ հայտարարությունը պետք է արվի այդ միջադեպից հետո 24 ժամվա ընթացքում: 
2022 թվականի մայիսի 10-ի Վրաստանի №1547 օրենք – կայք, 24.05.2022թ․

Հոդված 359
1. Սահմանված ժամկետում բողոք ներկայացնելու անհնարինության դեպքում պատճառները պետք է արտացոլվեն դիմումի մեջ։
2. Եթե տեղի ունեցած միջադեպի ժամանակ առկա է նավի վրա գտնվող բեռը վնասվելու հիմք, ապա ծովային բողոքի մասին հայտարարությունը պետք է արվի մինչև մտոցները բացելը։ Մինչև ծովային բողոք  հայտարարելը   բեռը կարող է բեռնաթափվել միայն ծայրահեղ անհրաժեշտության դեպքերում։

Հոդված 360
Ծովային բողոքի մասին դիմումի մեջ նշված հանգամանքներն ապացուցելու համար նավապետը պարտավոր է ոչ ուշ, քան նավի նավահանգստային միավոր մուտք գործելու պահից 7 օրվա ընթացքում կամ, ըստ համապատասխան դեպքի, եթե դա տեղի է ունեցել նավահանգստային միավորում, այս դիմումի հետ միասին նոտարին կամ այլ պաշտոնատար անձի քննարկման համար ներկայացնել   նավամատյանը և նավապետի կողմից վավերացված քաղվածք այդ նավամատյանից։
2022 թվականի մայիսի 10-ի Վրաստանի №1547 օրենք – կայք, 24.05.2022թ.

Հոդված 361
Նոտարը կամ այլ պաշտոնատար անձը, նավապետի հայտարարության, նավամատյանի տվյալների և նավապետի հարցաքննության, իսկ անհրաժեշտության դեպքում՝ նավի անձնակազմի անդամներից այլ վկաների հարցաքննության արդյունքների հիման վրա, կազմում է ծովային բողոքի ակտ և վավերացնում այն ​​իր ստորագրությամբ և զինանշանով կնիքով։

Հոդված 362
Օտարերկրյա նավի նավապետի ծովային բողոքի դիմումը կարող են ստանալ Վրաստանում գտնվող օտարերկրյա պետությունների համապատասխան հյուպատոսության ներկայացուցչությունները՝ փոխգործակցության պայմաններում, կամ Օրենսգրքի 357-րդ հոդվածի «ա» ենթակետում նշված անձինք։

Գլուխ XXIV․ Պահանջը և հայցը
Հոդված 363
1. Հանգամանքը, որը կարող է դառնալ գույքային պատասխանատվության հիմք բեռն ուղարկողի, փոխադրողի և ստացողի, ինչպես նաև ուղևորափոխադրումների նկատմամբ, պետք է հաստատվի գրավոր,  անկախ սուրվեյերի՝տեխնիկական վերահսկող տեսուչի զեկույցով կամ ակտով։ 
2. Օտարերկրյա նավահանգստում այս հանգամանքների գրավոր վավերացումն իրականացվում է տեղի կանոններին համապատասխան։
3. Զեկույցը կամ ակտը պետք է կազմվի հետևյալ հանգամանքները վավերացնելու համար.
ա) անհամապատասխանությունը բեռի կամ ուղեբեռի իրական անվանման, զանգվածի, բեռի կամ ուղեբեռի տեղերի քանակի և վերաբեռնման փաստաթղթերում մուտքագրված տվյալների միջև, 
բ) բեռի կամ ուղեբեռի վնասում կամ փչացում,
գ) չփաստաթղթավորված բեռի, ուղեբեռի կամ բեռը և ուղեբեռը չընդգրկող փաստաթղթերի հայտնաբերում,
դ) գողացված բեռի և ուղեբեռի վերադարձը փոխադրողին։
4. Զեկույցի կամ ակտի ձևը, դրա կազմման կարգը, ինչպես նաև այն հանգամանքները, որոնք չեն պահանջում ակտի կազմում, որոշվում են անկախ տեխնիկական վերահսկող տեսուչի կողմից ընդունված կանոններին կամ հանձնարարականներին համապատասխան։

Հոդված 364
1. Ծովային բեռնափոխադրման դեպքում, մինչև բեռնափոխադրողին հայց ներկայացնելը անհրաժեշտ է նրա նկատմամբ ներկայացվի պահանջ։ 
2. Պահանջը ներկայացվում է այն անձանց, որոնք իրականացնում էին բեռի բեռնման-բեռնաթափման ժամանակ ծովային փոխադրում, իսկ եթե բեռը չի փոխադրվել, ապա պահանջը կվերաբերի այն կազմակերպություններին, որոնք պետք է այն փոխադրեին ծովային բեռնափոխադրման պայմանագրով։
3. Բեռի փոխադրման հետ կապված պահանջ հնարավոր է ներկայացվի բեռնափոխադրողին, մեկնման կամ նշանակման նավահանգիստներին՝   պահանջատիրոջ հայեցողությամբ։

Հոդված 365
1. Խառը և ուղիղ ծովային փոխադրման հետ կապված պահանջը ներկայացվում է այն բեռնափոխադրողին, որի տրանսպորտային միջոցներով բեռը փոխադրել են կամ պետք է փոխադրեին նշանակման նավահանգիստ։
2. Այն դեպքում, երբ փոխադրման վերջնական կետ է երկաթուղային կամ ավտոմոբիլային կայարանը կամ օդանավակայանը, պահանջը ներկայացվում է համապատասխան փոխադրողին՝ համապատասխան տեսակի տրանսպորտի նկատմամբ սահմանված կանոններով։

Հոդված 366
1. Պահանջ և հայց ներկայացնելու իրավունք ունեն՝
ա) բեռն ուղարկողը՝ նավի ուշացումով տրամադրման կամ չտրամադրման դեպքում,
բ) բեռի պակասորդի, վնասման կամ կորստի դեպքում՝ առաքիչին (ֆորվադերին), բեռը ստացողին կամ ուղարկողին, այն պայմանով, եթե նա ներկայացնի կոնոսամենտ, ինչպես նաև՝ գրավոր տեղեկանք կամ համապատասխան փաստաթուղթ գործող կանոններին համապատասխան,
գ) բեռը ստացողը բեռն ուշացումով առաքելու կամ տրամադրումը ուշացնելու դեպքում, եթե նա ներկայացնի կոնոսամենտ,
դ) բեռի կորստի կամ ուշացումով առաքելու դեպքում՝ ուղեբեռի ստացականը ներկայացնող անձին, իսկ բեռի կորստի կամ վնասման դեպքում՝ գրավոր տեղեկանք ներկայացնող անձին։
ե) փոխադրման ծախսերի գերազանցման դեպքում՝ բեռն ուղարկողին կամ ստացողին, եթե նրանք ներկայացնեն կոնոսամենտ։
2. Եթե բեռը տեղափոխվում է ծովային բեռնագրի հիման վրա, ապա պահանջատերը պետք է կոնոսամենտի փոխարեն պետք է ներկայացնի ծովային բեռնագիր, իսկ բեռնագրով փոխադրվելիք բեռի կորստի դեպքում՝ անդորրագիր։
3. Գրավոր տեղեկանքի բացակայությունը չի զրկում շահագրգիռ անձին պահանջ ներկայացնելու և դատական ​​​​հայց ներկայացնելու իրավունքից, եթե ապացուցվի, որ նրան մերժվել է գրավոր ծանուցում կազմելը, և այդ մերժումը բողոքարկվել է։

Հոդված 367
1. Ուղարկողը կարող է պահանջ ներկայացնելու և հայց ներկայացնելու իրավունքը փոխանցել բեռը ստացողին կամ հակառակը, բեռը ստացողը կամ ուղարկողը` բեռի սեփականատիրոջը, առաքող կազմակերպությանը կամ ապահովագրողին, լիազորված փաստաբաններին կամ հավատարմատարներին։
2. Պահանջի   և հայցի   իրավունքի փոխանցումը հաստատվում է կոնոսամենտի, ծովային բեռնագրի, բեռնագրի և անդորրագրի վրա փոխանցողի ստորագրությամբ կամ գրավոր։

Հոդված 368
1. Պահանջի դիմումը ներկայացվում է գրավոր։
2. Պահանջի դիմումին պետք կցվեն ապացուցող փաստաթղթեր։ Փոխադրվող բեռի փաստաթղթերը պետք է ներկայացվեն բնօրինակի, իսկ բնօրինակի բացակայության դեպքում՝ պատճենի տեսքով։
3. Բեռի պակասորդի, վնասման կամ փչացման մասին պահանջ ներկայացնելիս՝ պահանջ ներկայացնելու իրավունքը հաստատող փաստաթղթերին պետք է կցվեն նաև բեռի արժեքը հաստատող փաստաթղթերը։

Հոդված 369
1. Վրաստանի իրավաբանական անձանց նկատմամբ սահմանված է հայցի վաղեմության  երկամյա, իսկ ֆիզիկական անձանց համար՝ երեքամյա ժամկետ։   
Այս ժամկետը հաշվարկվում է՝
ա) բեռի փոխադրման պայմանագրով նախատեսված պահանջների համար՝ բեռի հանձնման օրվանից, իսկ եթե բեռը չի հանձնվել՝ այն օրվանից, երբ այն պետք է հանձնվեր, 
բ) բեռի փոխադրումից բխող տուգանքի կամ պարգևավճարի վճարման պահանջի ժամանակ՝ այն ամիսն ավարտվելուց, երբ սկսվել է կամ պետք է սկսվեր փոխադրումը։ Օրենքով սահմանված ժամկետը գերազանցող ուշացման համար տուգանք փոխանցելու պահանջ ներկայացնելիս՝ այն օրվանից, երբ ուղարկողը բեռափոխադրողից ստացել է դրամական վճարման պահանջի պատճենը (հաշվետվություն) տուգանքի փոխանցման վերաբերյալ,
գ) նավը ժամանակավոր վարձելու (ֆրախտի), բերբոութ-չարթերի, նավի հիփոթեքի, ծովային քարշակման պայմանագրերից բխող պահանջների, նավապետի կողմից օրենքով իրեն տրված իրավունքների և նավահանգստային ծառայությունների մատուցման շրջանակներում կատարված գործարքների, ինչպես նաև սույն օրենսգրքի 304-րդ հոդվածով նախատեսված այլ պահանջների հետ կապված՝ բողոքարկման իրավունքի ստացման օրվանից։
դ) (հանվել է՝ 17.09.2019, №4944),
ե) (հանվել է՝ 17.09.2019, №4944),
զ) նավերի բախման հետևանքով պատճառված վնասի փոխհատուցման պահանջների համար՝ բախման օրվանից,
է) ծովում փրկելու համար պարգևատրման հետ կապված պահանջների համար՝ փրկարարական աշխատանքների ավարտման օրվանից,
ը) ծովային ապահովագրության պայմանագրերի հետ կապված պահանջների համար՝ բողոքարկման իրավունքի ստացման օրվանից։
2. Սույն հոդվածի առաջին մասի «ա» ենթակետում նշված պահանջը բեռը փոխադրողին կարող են ներկայացնել   վաղեմության ժամկետի առաջին վեց ամսվա ընթացքում։
3. Բեռը  փոխադրողը պարտավոր է քննարկել ներկայացված պահանջը և այն բավարարելու կամ բացարկի դեպքում երեք ամսվա ընթացքում տեղեկացնել դիմումատուին այն բավարարելու կամ մերժելու մասին։
4. Բեռը փոխադրողին պահանջ ներկայացնելու օրվանից տեղի է ունենում հայցի վաղեմության ժամկետի կասեցում՝ մինչև պահանջի մասին պատասխան ստանալը կամ պատասխան ստանալու ժամկետը լրանալը։ 
5. Ուղևորի մահանալով կամ առողջությունը վնասվելով կամ նրա ուղեբեռի կորստով կամ վնասվելով հարուցված վնասի հատուցման հետ կապված պահանջի համար հայցային վաղեմության ժամկետը որոշվում է «Ծովով ուղևորափոխադրման կամ նրանց բեռի փոխադրման մասին»   2002 թվականի Աթենքի կոնվենցիայով սահմանված ընթացակարգին համապատասխան։
2019 թվականի սեպտեմբերի 17-ի Վրաստանի №4944 օրենք – կայք, 01.10.2019թ.

Հոդված 370
1. Ծովի աղտոտմամբ պատճառած վնասի և միջուկային վնասի  հատուցման հետ կապված պահանջների համար սահմանված է հայցային վաղեմության եռամյա ժամկետ, իսկ եթե վերը նշված պահանջները ծագում են Վրաստանի իրավաբանական անձանց միջև՝ հայցային վաղեմության մեկ տարվա ժամկետ։
2. Այս ժամկետը հաշվարկվում է այն օրվանից, երբ տուժող կողմը իմացել է կամ պետք է իմացած լիներ իրեն պատճառված վնասի կամ կորստի մասին, բայց ոչ ուշ, քան 6 տարվա ընթացքում միջադեպի օրվանից,  երբ տեղի է ունեցել աղտոտումը, և 15 տարվա ընթացքում՝    միջադեպի հետևանքով հարուցված վնասի օրվանից։ 
3. «Բունկերային վառելիքով աղտոտման հետևանքով հարուցված վնասի պատճառով ծագած քաղաքացիական պատասխանատվության մասին» միջազգային կոնվենցիայից բխող փոխհատուցում պահանջելու իրավունքի վաղեմության ժամկետը որոշվում է Վրաստանի քաղաքացիական օրենսգրքով սահմանված կարգով։ Ինչպես նաև, վնաս հարուցած միջադեպից պետք է անցած լինի ոչ ավելի, քան 6 տարի։ Եթե միջադեպը բաղկացած է մի քանի  դեպքերից, ապա 6-ամյա ժամկետը հաշվարկվում է առաջին միջադեպի օրվանից։
2018 թվականի հոկտեմբերի 31-ի Վրաստանի №3569 օրենք – կայք, 20.11.2018թ․

Հոդված 371
Այն պահանջների նկատմամբ, որոնց համար Օրենսգրքով սահմանված չէ հայցային վաղեմության ժամկետ, տարածվում է Վրաստանի քաղաքացիական օրենսդրությամբ սահմանված ընդհանուր   ժամկետ, եթե այդ պահանջների համար Վրաստանի միջազգային պայմանագրերով այլ ժամկետ չի սահմանված։

Հոդված 372
1. Օրենսգրքում նշված հայցային վաղեմության ժամկետի նկատմամբ տարածվում են Վրաստանի քաղաքացիական օրենսդրությամբ սահմանված կանոնները հայցային վաղեմության ժամկետի դադարեցման, կասեցման և թարմացման մասին։
2. Եթե հայցային գումարի փոխանցումը կախված է ընդհանուր վթարի հետ կապված հաշվարկներից, այդ դեպքում տեղի է ունենում հայցային վաղեմության ժամկետի ժամանակավորապես կասեցում, դիսպաշորի կողմից ընդհանուր վթարի մասին որոշում կայացնելու օրվանից մինչև շահագրգիռ անձի կողմից դիսպաշ ստանալու օրը։ 

Հոդված 373
Սույն օրենսգրքի 369-րդ հոդվածի 1-ին մասի «զ» և «է» ենթակետերում թվարկված պահանջների   համար սահմանված հայցային վաղեմության ժամկետը երեք տարով երկարաձգվում է այն դեպքում, եթե այն նավը, որին ներկայացվել են այդ պահանջները, հայցային վաղեմության ժամկետի ընթացքում մուտք չի գործել Վրաստանի տարածքային ջրեր։

Հոդված 374
1. Սույն օրենսգրքով նախատեսված պահանջները բավարարելիս վճարման ենթակա գումարի վրա տարեկան տոկոսներ են հաշվարկվում՝ Վրաստանի Ազգային բանկի կողմից որոշված սահմաններում։
2. Տոկոսները հաշվարկվում են տվյալ գումարի վճարումը գրավոր պահանջելու  օրվանից մինչև դրա վճարման օրը։
3. Այս հոդվածի կանոնները չեն վերաբերում տուգանքներին և պարգևավճարներին, ինչպես նաև վնասի մասին պահանջներին, որոնց հատուցումը կատարվում է ընդհանուր վթարի բաշխման միջոցով։

Գլուխ XXIV1. Ծովագնացների աշխատանքային համազգեստը
2012 թվականի հունիսի 5-ի Վրաստանի №6386 օրենք – կայք, 19.06.2012թ.

Հոդված 3741
Վրաստանի դրոշի ներքո նավարկող նավի վրա գտնվող ծովագնացները պարտավոր են կրել համապատասխան աշխատանքային համազգեստ։ Աշխատանքային համազգեստը պետք է համապատասխանի աշխատանքի պայմաններին և ունենա ծովային աշխատողների որակավորման մակարդակները տարբերակող խորհրդանիշներ։
2012 թվականի հունիսի 5-ի Վրաստանի №6386 օրենք – կայք, 19.06.2012թ.

Հոդված 3742
1. Գործակալության աշխատակիցները պարտավոր են կրել համապատասխան աշխատանքային համազգեստ։
2. Գործակալության այն աշխատակիցների ցանկը, որոնք պարտավոր են կրել աշխատանքային համազգեստ, սահմանում է Գործակալությունը՝ Վրաստանի էկոնոմիկայի և կայուն զարգացման նախարարության հետ համաձայնեցմամբ։
2012 թվականի հունիսի 5-ի Վրաստանի №6386 օրենք – կայք, 19.06.2012թ.

Հոդված 3743
Սույն օրենսգրքի 3741 և 3742 հոդվածներում նշված աշխատանքային համազգեստների հիմնական բնութագրերը սահմանում է Գործակալությունը։
2012 թվականի հունիսի 5-ի Վրաստանի №6386 օրենք – կայք, 19.06.2012թ.

Գլուխ XXIV2․ Անցումային դրույթներ
2012 թվականի հունիսի 5-ի Վրաստանի №6386 օրենք – կայք, 19.06.2012թ.

Հոդված 3744
1. Եթե վկայականը տրվել է մինչև սույն Օրենսգրքի II1 գլխի ուժի մեջ մտնելը, այն համարվում է նույն Օրենսգրքի դրույթներին համապատասխան տրված և ուժի մեջ գտնվող, եթե այն տրամադրող կազմակերպությունը ճանաչում   ստանա նույն գլխին համապատասխան։
2. Եթե վկայականը տրվել է մինչև սույն Օրենսգրքի II1 գլխի ուժի մեջ մտնելը, և այն տրամադրող կազմակերպությունը չի ստանում ճանաչում նույն գլխին համապատասխան, ապա այս վկայականի վավերականության ժամկետը սահմանվում է տրված վկայականի գործողության ժամկետով։
2012 թվականի հունիսի 5-ի Վրաստանի №6386 օրենք – կայք, 19.06.2012թ.

Հոդված 3745
Վրաստանի կառավարությունը, Վրաստանի էկոնոմիկայի և կայուն զարգացման նախարարության առաջարկությամբ, մինչև 2023 թվականի սեպտեմբերի 1-ն ապահովի Նավարկության հիդրոգրաֆիական ապահովման կարգի հաստատման մասին նորմատիվ ակտի ընդունումը։
2022 թվականի սեպտեմբերի 20-ի Վրաստանի №1816 օրենք – կայք, 30.09.2022թ.

Հոդված 3746
1. Վրաստանի էկոնոմիկայի և կայուն զարգացման նախարարության համակարգում ընդգրկված հանրային իրավունքի իրավաբանական անձը՝ Ծովային տրանսպորտի գործակալությունը, համարվի Վրաստանի էկոնոմիկայի և կայուն զարգացման նախարարության համակարգում ընդգրկված հանրային իրավունքի իրավաբանական անձի՝ Վրաստանի պետական հիդրոգրաֆիական ծառայության իրավահաջորդը։
2. Վրաստանի էկոնոմիկայի և կայուն զարգացման նախարարության համակարգում ընդգրկված հանրային իրավունքի իրավաբանական անձի՝ Վրաստանի պետական ​​հիդրոգրաֆիական ծառայության կողմից ընդունված (հրապարակված) իրավական ակտերը, ներառյալ կնքված պայմանագրերը, պահպանում են իրավաբանական ուժը մինչև համապատասխան իրավահաջորդ գերատեսչության կողմից նոր իրավական ակտերի ընդունումը (հրապարակումը), այդ թվում, նոր պայմանագրերի կնքումը։
3. Մինչև 2025 թվականի օգոստոսի 1-ը՝
ա) Վրաստանի էկոնոմիկայի և կայուն զարգացման նախարարությունը և դրա համակարգում գործող հանրային իրավունքի իրավաբանական անձը՝ Ծովային տրանսպորտի գործակալությունը, Վրաստանի օրենսդրությանը համապատասխան ապահովեն նշված նախարարության համակարգում գործող հանրային իրավունքի իրավաբանական անձի՝ Վրաստանի պետական ​​հիդրոգրաֆիկ ծառայության, միավորումը Վրաստանի էկոնոմիկայի և կայուն զարգացման նախարարության համակարգում գործող հանրային իրավունքի իրավաբանական անձի՝ Ծովային տրանսպորտի գործակալության հետ և իրականացնեն դրա հետ կապված միջոցառումներ։
բ) Համապատասխան գերատեսչություններն ապահովեն համապատասխան ենթաօրենսդրական նորմատիվ ակտերի համապատասխանեցում սույն օրենքին։
2025 թվականի հունիսի 12-ի Վրաստանի №683 օրենք – կայք, 16.06.2025թ.

Գլուխ XXV․ Եզրափակիչ դրույթներ
Հոդված 375
Սույն օրենսգիրքն ուժի մեջ մտնի 1997 թվականի հուլիսի 1-ից։


 

Վրաստանի ծովային օրենսգրքի հավելված
Վրաստանի ծովային օրենսգրքում օգտագործվող ծովային տերմիններ
2008 թվականի հունիսի 27-ի Վրաստանի №69 օրենք – ՎՕՏI, №12, 14.07.2008թ․, հոդվ․91
2012 թվականի հունիսի 5-ի Վրաստանի №6386 օրենք – կայք, 19.06.2012թ․
2015 թվականի դեկտեմբերի 11-ի Վրաստանի №4622 օրենք – կայք, 23.12.2015թ․
2022 թվականի մայիսի 10-ի Վրաստանի №1547 օրենք – կայք, 24.05.2022թ․

1. Նավ – մարդկանց և բեռների տեղափոխման համար նախատեսված նավարկող տրանսպորտային միջոց։
2. Բարժա – նավարկող բեռնատար տրանսպորտային միջոց, որը շարժվում է քարշակով (բարժա)։
3. Քարշակ (քարշակ) – ճոպանային նավ։
4. Քարշակվող – նավ կամ այլ նավարկող առարկա, որը տեղափոխվում է (շարժվող) քարշակով:
5. Կրուիզ – ծովային ճանապարհորդություն:
6. Ֆրախտ – նավով բեռների փոխադրման վարձավճար:
7. Վարձակալում – նավի վարձակալություն որոշակի ժամանակահատվածով:
8. Վարձակալող – նավ վարձակալող անձ:
9. Վարձակալության տվող – նավը վարձակալության տվող անձ:
10. Չարթեր – նավատիրոջ և նավը վարձակալողի միջև կնքված պայմանագիր նավի վարձակալության վերաբերյալ:
11. Բերբոութ – չարթեր – նավի վարձակալություն առանց անձնակազմի:
12. Ժամանակային չարթեր – նավի վարձակալություն անձնակազմով որոշակի ժամանակահատվածով:
13. Վոյաժ չարթեր – նավի վարձակալություն նախապես համաձայնեցված նավահանգիստների միջև որոշակի քանակությամբ բեռ տեղափոխելու նպատակով:
14. Նավի հիփոթեք – նավի հիփոթեքով ծանրաբեռնում ՝ համաձայն սույն Օրենսգրքի: 
15. Օպերատոր․
ա) պաշտոնատար անձ, որը ստանում է և անմիջական կատարողին տեղեկացնում կարգավարի կարգադրությունը,
բ) բերբոութ – չարթերի ժամանակ նավատերը կամ վարձակալող ցանկացած ֆիզիկական կամ իրավաբանական անձ, որին պաշտոնապես վերապահվում է տիրապետողի կամ վարձակալողի պատասխանատվություն։
16. Տրանսպորտային տերմինալի օպերատոր – անձ, որն իր ծառայողական պարտականությունները կատարելիս պարտավոր է իր տրամադրության տակ ընդունել միջազգային փոխադրման առարկա հանդիսացող բեռ։ Տրանսպորտային տերմինալի օպերատոր չի համարվի այն անձը, որը, համաձայն «Բեռների փոխադրման մասին» միջազգային կոնվենցիայի, փոխադրող է։
17. Նավի բեռնման և բեռնաթափման ժամանակը – ճշգրիտ սահմանված զուտ ժամանակ, որի ընթացքում նավը պետք է բեռնվի կամ բեռնաթափվի։
18. Նավի բեռնման և բեռնաթափման ավելացված ժամանակը – լրացուցիչ ժամանակ նավի վրա բեռնային գործողությունները ավարտելու համար՝ սահմանված ժամանակը լրանալուց հետո։
19. Դիսպաչ – պարգևավճար, որը նավատերը վճարում է բեռի սեփականատիրոջը՝ նավը նախատեսվածից շուտ բեռնելու կամ բեռնաթափելու համար։
20. Դեմերեջ – համաձայնեցված գումարի չափը, որը վարձակալողը վճարում է նավատիրոջը նավի պարապուրդի համար՝ ըստ նավի բեռնման և բեռնաթափման ավելացված ժամանակը սպառվելու։ 
21. Դիսպաշ – վթարի դեպքում բեռին և նավին պատճառված վնասի հաշվարկում։
22. Նավահանգստի կապիտան – ծովային նավահանգստի պետական ​​վերահսկողության և հսկողության ծառայության ղեկավարը, որը պատասխանատու է նավահանգստում նավարկության անվտանգության համար։
23. Նավատարային ծառայություն – «Ձեռնարկատերերի մասին» Վրաստանի օրենքով նախատեսված իրավական ձևով գրանցված ֆիզիկական կամ իրավաբանական անձ, որը Գործակալության կողմից սահմանված պահանջներին համապատասխան հավաստագրված նավատարի միջոցով տրամադրում է նավատարային ծառայություններ։
24. Նավատար – Վրաստանի օրենսդրությանը համապատասխան հավաստագրված ֆիզիկական անձ, որն ապահովում է նավի ուղեկցումը Վրաստանի ծովային նավահանգիստների մուտքերի մոտ։
25. Կոնոսամենտ – փաստաթուղթ, որով սահմանվում է բեռը փոխադրողի և ստացողի միջև իրավական հարաբերությունները և որում նշված են բեռի բոլոր վավերապայմանները (ծովային բեռնագիր)։
26. Օրդերային կոնոսամենտ – կոնոսամենտ, որում չի նշված բեռը ստացողը և միայն նշված է այն անձը, որի հրամանով կարող է բաց թողնվել բեռը։
27. Կաբոտաժ – մեկ պետության նավահանգիստների միջև ափամերձ նավարկություն։
28. Վճարման հաշվետվություն – փաստաթուղթ, որով տեղի է ունենում նավատիրոջ և նավահանգստային միավորի միջև վճարումը։
29. Սուրվեյերական ծառայություն – դատարկ և բեռնված նավերի չափում, դրանց տեխնիկական վիճակի փորձաքննություն, ինչպես նաև բեռի քանակի, դրա պակասորդի և վնասվածության ստուգում և այլն։
30. Դրոշի պետության վերահսկողություն – անձնակազմի և ընկերության վերահսկողություն այն պետության կողմից, որի դրոշի ներքո  նավարկում է նավը։ 
31. Նավահանգստի պետության վերահսկողություն – պետության կողմից իր նավահանգիստ մտնող նավերի նկատմամբ վերահսկողություն։
32. Վրաստանի նավերի պետական ​​ռեեստր – Վրաստանում գրանցված նավերի տվյալների բազա։
33. Դասակարգման ընկերություն – տեխնիկական վերահսկողության կազմակերպություն, որի կանոններին համապատասխան և որի հսկողության ներքո իրականացվում է նավերի նախագծումը, կառուցումը և այլն։
34. Ուղիղ խառը փոխադրում – բեռների փոխարդրում տարբեր տրանսպորտային միջոցներով։
35. Ուղիղ ջրային փոխադրում – միջազգային փոխադրում  մեկնման և նշանակման վայրերի միջև՝ առանց բեռների բեռնման, ջրային և ծովային ուղիներով (օրինակ՝ Համբուրգից մինչև Փոթի կամ Բաթումի՝ Էլբա և Դանուբ գետերով և Սև ծովով):
36. BIMCO – Բալթյան միջազգային ծովային կոնֆերանս – միջազգային կազմակերպություն, որը  միավորում է նավատերերին, միջնորդներին և նավային հավատարմատարներին, ստեղծում և հաստատում է ծովային փոխադրումների միասնականացված ձևաթղթեր, կոնոսամնետներ և այլ ծովային առևտրային փաստաթղթեր: BIMCO-ն ճանաչված է աշխարհի բոլոր արբիտրաժների կողմից: Ծովային-առևտրային համաձայնագիր կազմելիս անհրաժեշտ է առաջնորդվել դրա փաստաթղթերով։ 
37. Նավի ծովային նավարկության կարողություն – նավի ծովային նավարկության կարողություն, որով ապահովված է նրա անխափան և անվտանգ նավարկությունը։
38. Պատշաճ խնամք – նավի ծովային նավարկության կարողության ապահովում, որը կարող է սահմանվել որպես փոխադրողի իրավասու և խելամիտ ջանք Հաագայի կանոնների 3-րդ կետի առաջին ենթակետի «ա», «բ» և «գ» մասերով նախատեսված անհրաժեշտ պայմանները կատարելու համար։
39. Ջրասույզ եղած գույք – ծովում կամ ծովափին հայտնաբերված կորած, անտեր, լքված գույք, մասնավորապես՝ ափ նետված բեռ, ծովի մակերևույթին լողացող խորտակված նավի մնացորդներ, նավ, գույք, որը փոխադրվում էր նավով կամ դրա միջոցով և այլ։ Ծովում խորտակված գույք չի համարվում այն գույքը, որը Վրաստանի նավահանգստային միավորում բեռնման գործողությունների և նավահանգստային ենթակառուցվածքների վերանորոգման աշխատանքներ կատարելիս պատահաբար ջրասույզ է եղել նավահանգստային միավորի ջրային տարածքում։ 
Վրաստանի նախագահ Էդուարդ Շևարդնաձե
Թբիլիսի,
1997 թվականի մայիսի 15

